
Ma’mleketimiz Prеzidеnti Islаm Каrimоv O’zbеkis tаn ni’n’ rаwаjlаni’w kеlе-
shеgi hаqqi’ndа so’z ju’rgize woti’ri’p, ha’r kim wo’z huquqlаri’n biliwi, wolardan 
paydalana ali’wi’, wolardi’ qоrg’аwi’ ushi’n хаli’qti’n’ huquqi’y ma’dеniyati’n аsi’ri’w 
qаnshеlli a’hmiyеtli yekеnligin mudаmi’ yeslеtip turadi’. 

Atap aytqanda,  «Joqari’ ma’na’wiyat – jen’ilmes ku’sh» kitabi’nda bu’gingi 
jedelli da’wirde haqi’yqi’y ma’nawiyatli’ ha’m bilimli adam g’ana insan qa’dirin 
biliwi, wo’z milliy qa’diriyatlari’n, milliy wo’zligin an’lawi’, yerkin ha’m azat 
ja’miyette jasaw, g’a’rezsiz ma’mleketimizdin’ du’nya sherikliginde wo’zine i’layi’q 
wori’n iyelewi ushi’n pidayi’li’q penen gu’rese ali’wi’ mu’mkinligin atap ko’rsetken.

Shi’g’i’sti’n’ ulli’ dаni’shpаni’ Аbu Аli ibn Sinо «Nеgе du’nyadа jаwi’z-
li’q bunshеlli ko’p?» dеgеn sоrаwg’а: «Sеbеpshisi siz bеnеn biz. Bilmеw yaki 
uqi’psi’zli’q sеbеpli jаwi’zli’q pеnеn gu’rеsiwdеn bаs tаrti’wi’mi’z bеnеn wo’zimiz dе 
jаwi’zli’qti’n’ kеn’ tаrqаli’wi’nа imkаniyatlаr jаrаti’p bеrеmiz», –  dеp juwаp bеrgеn 
yekеn.

KONSTITUCIYA A’LEMINE SAYAXAT

Sizin’ aldi’n’i’zda quramali’, ko’p qi’rli’ ha’m qi’zi’qli’ huquqlar du’nyasi’ 
haqqi’nda tu’sinik beriwshi kitap tur. O’zbekistan Respublikasi’nda g’a’rezsizliktin’ 
ja’riyalaniwi’ ha’m suveren demokratiyali’q ma’mleket quri’ li’si’ huqi’yqi’y 
tiykarlar – mamleket ha’m shaxsti’n’ wo’z ara mu’ na’sibetlerin belgilewshi 
ni’zamshi’li’q ha’m huquqtani’wshi’li’q irge sin qa’liplestiriwden baslandi’. Soni’n’ 
ushi’n puqaralar ta’repinen ni’zamlardi’n’ wori’nlani’wi’ sanali’ tu’rde ha’m Ni’zam 
tiykari’nda a’melge asi’ri’li’wi’ lazi’m.

O’ZBEKISTAN RESPUBLIKASI’
G’A’REZSIZLIGI KU’NI!

1-SENTYABR –

Usi’ sаbаqli’qti’n’ ha’rbir temаsi’ndа a’mеldеgi ni’zаm hu’jjеtlеri ja’rdеmindе 
shеshiwin’iz mu’mkin bоlg’аn ha’r qi’yli’ jаg’dаylаrdi’ Sizgе usi’nаmi’z. Yegеr 
Sizdi qanday da bir mashqalalar qi’zi’qti’ri’p qalsa, O’zbekstan Respublikasi’ni’n’ 
ayri’qsha kodeksleri ha’m ni’zamlari’na mu’ra’jat yetiwin’izdi usi’ni’s yetemiz. 
Wolarda bul mashqalalar toli’g’i’raq sa’wlelengen.

Tekstte du’nya a’meliyati’nda qabi’l yetilgen yuridikali’q atamalar ha’m 
tu’siniklerge de dus kelesiz. Bunday jag’daylarda sabaqli’qti’n’ aqi’ri’nda berilgen 
yuridikali’q atamalar so’zligine mu’ra’jat yetin’. 

U’yrenilgen materiallardi’ qanshelli wo’zlestirgenin’izdi tekserip ko’riwge 
imkaniyat jarati’w maqsetinde ha’rbir tema aqi’ri’nda qadag’alaw sorawlari’ berilgen. 

Konstituciyali’q huquq tiykarlari’n uyreniwdin’ a’hmiyetliligi sonnan ibarat, 
jol qoyi’lg’an is-ha’reketlerdi qadag’an yetilgenlerinen aji’ratiwdi’ u’yrenesiz, wo’z 
huquq ha’m ma’plerin’izdi qorg’aw jollari’n ha’m qurallari’n jaqsi’raq bilip alasi’z. 
Uluwma qabi’l yetilgen a’dep-ikramli’li’q normalari’nan bir adi’m da sheginbegen 
halda ni’zam tiykari’nda is ali’p bari’lsa, haqi’yqatqa yerisiw mu’mkin yekenligine 
isenim payda yetesiz.

Siz ni’zamshi’li’q ja’rdeminde ha’rbir insan turmi’si’nda ju’zege keliwi mu’mkin 
bolg’an ko’p g’ana mashqalalardi’ sheshiw mu’mkin yekenligine isenesiz.

Ni’zamshi’li’q tu’siniklerinen ti’sqari’ insan minezinin’ a’dep normalari’, hu’jdan, 
abi’roy, qa’dir-qi’mbat si’yaqli’ tu’sinikler de bar.

Huquqi’y ta’lim – bul huquqi’y ma’deniyatti’n’, yag’ni’y insang’a huquq 
beretug’i’n barli’q unamli’ ha’m qi’mbatli’ ta’replerin wo’zlestiriwdin’ tek qosi’msha 
bo’limi. A’deplilik pa’ziyletleri ha’m huquqi’y bilimler ji’yi’ndi’si’ joqari’ da’rejedegi 
huquqi’y ma’deniyat tiykari’n quraydi’. Biraq ni’zamg’a itibarsi’z boli’w ja’miyet 
ushi’n kerek bolg’an halat yemes. Ha’rbir adam wo’zinin’ ha’m basqalardi’n’ ni’zamli’ 
haq-huquqlari’n talap yete ali’wi’, ni’zamni’n’ buzi’li’wi’na jol qoymawi’ kerek. Keri 
jag’dayda ni’zamshi’li’qqa ha’m huquqi’y ma’mleket quri’w imkaniyati’na bolg’an 
isenim pa’seyedi.

Biz isenemiz, huquqtani’w pa’ni boyi’nsha alg’an bilimlerin’iz tek g’ana 
keleshektegi yemes, sonday-aq, bu’gingi ku’ndegi mashqalalardi’ sheshiwge de 
ja’rdem beredi.

Huquqi’y bilimler du’nyasi’na haq jol, a’zizler! 

I bo’lim
КОNSTITUCIYA –  MA’MLЕKЕTTIN’ TIYKАRG’I’ 

NI’ZАMI’

Коnstituciya ma’mlеkеttin’ kelbetin ha’m аbi’rоyi’n 
bеlgilеp bеrеdi. Мinе usi’ ni’zаmlаr ji’yi’ndi’si’ аrqаli’ 
du’nya ma’mlеkеtti ma’mlеkеt, al millеtti millеt 
si’pаti’ndа ta’n аlаdi’. Коnstituciya – хаli’qti’n’ wоy-
pikiri ha’m do’rеtiwshiliginin’ jеmisi yesаplаnаdi’.

Islam  KARIMOV

    1-§. KONSTITUCIYALI’Q HUQUQ

Теmа u’stindе islеw na’tiyjеsindе:
– «kоnstituciyali’q huquq» tu’sinigi hаqqi’ndа;
– wоni’n’ huquqti’n’ bаsqа tаrawlаri’ mеnеn wo’z аrа bаylаni’sli’li’g’i’ hаqqi’ndа;
– wоni’n’ «Huquqtаni’w» kursi’ sistеmаsi’ndа tutqаn wоrni’ hаqqi’ndа bilip аlаsi’z.

1. Коnstituciya ha’m kоnstituciyali’q huquq.
2. Коnstituciyali’q huquq – huquqti’n’ jеtеkshi tаrawi’.

1. КОNSTITUCIYA HA’M KОNSTITUCIYALI’Q HUQUQ

Siz kоnstituciya ha’r qаndаy yeldin’ tiykаrg’i’ ni’zаmi’ yekеnin jaqsi’ bilip 
aldi’n’i’z. Usi’ mu’na’sbеt pеnеn sizdе: «Коnstituciya» ha’m «kоnstituciyali’q 
huquq» tu’siniklеri qаlаy pаri’qlаnаdi’?» – dеgеn sоrаw tuwi’li’wi’ mu’mkin.

Ha’r qanday ma’mlеkеttin’ huquq sistеmаsi’ndа ko’plegen ni’zаmlаr bar. 
Birаq, wоlаrdi’n’ аrаsi’ndа yen’ tiykаrg’i’si’ dеp ta’n ali’natug’i’n tek bir 
ni’zam bar, bul – kоnstituciya.

Lаti’n tilinen ali’ng’an «constitutio» so’zi  «wornati’w», «du’zilis» dеgеn 
mа’nislerdi аn’lаtаdi’, yag’ni’y Kоnstituciya ja’miyеt ha’m ma’mlеkеttin’ 
du’zilisin, ma’mlеkеt ha’kimiyati’n ha’m bаsqаri’w оrgаnlаri’n du’ziw ha’m 
dе wolardi’n’ jumi’si’ni’n’ tiykаrg’i’ principlеrin, wоlаrdi’n’ wa’killiklеrin, 

puqаrаlаrdi’n’ tiykаrg’i’ huquqlаri’ ha’m minnеtlеrin, ja’miyet ha’m shaxs 
wortasi’ndag’i’ mu’na’sibetlerdi bеlgilеp bеrеdi. 

Qаlg’аn bаrli’q ni’zаmlаr, kоdеkslеr, qаrаrlаr ha’m pa’rmаnlаr kоns-
tituciya nеgizindе ha’m wоg’аn muwаpi’q ta’rizdе qаbi’l yetilеdi. Al, bul 
ma’mlеkеttin’ ha’rbir nоrmаtiv hu’jjеti kоnstituciyag’а sa’ykеs kеliwi sha’rt 
yekеnligin аn’lаtаdi’.

O’zbekistan Respublikasi’nda O’zbekistan Respublikasi’ni’n’ Коns ti-
tuciyasi’ ha’m ni’zamlari’ni’n’ u’stinligi so’zsiz ta’n ali’nadi’ (15-statya). 

Кonstituciya – bul ma’mlekettin’ tiykarg’i’ ni’zami’, wonda insan ha’m 
puqaralardi’n’ huquq ha’m yerkinlikleri atap ko’rsetiledi ha’m kepillik berile-
di, ma’mlekettin’ basqari’w formasi’ ha’m aymaqli’q du’zilisi, ha’ kimiyatti’n’ 
worayli’q ha’m jergilikli organlari’n du’ziw sistemasi’ ha’m de wa’killigi bel-
gilenedi, ni’zamshi’li’q ha’m atqari’w organlari’, sud ha’kimiyat organlari’n 
du’ziw basqari’ladi’, saylaw sistemasi’ belgilenedi, ma’mleket simvollari’ 
ha’m Konstituciyag’a wo’zgeris kirgiziw ta’rtibi bekkemlenedi.

Konstituciya menen konstituciyali’q huquq arasi’ndag’i’ ayi’rmashi’ li’q 
sonda, konstituciya, konstituciyali’q huquq tarawi’ni’n’ woqi’w pa’ni si’pati’nda 
konstituciyani’ u’yreniw predmetinin’ tiykarg’i’ deregi yesaplanadi’, yag’ni’y 
konstituciyali’q huquq – bul huquq tarawi’, al Konstituciya – usi’ tarawdi’n’ 
deregi.  

To’mendegi jag’daydi’ ko’z aldi’n’i’zg’a keltirin’. Ma’mlekette huquq-
ta’rtip, ni’zamlar ha’m huquq normalari’ biykar yetilgen. Adamlar ni’zamg’a 
a’mel qi’lmay qoyg’an, basqa puqaralardi’n’ huquqlari’n hu’rmet yetpeydi, 
ji’nayatqa jaza bеriw ha’m jazadan azat yetiw huquqi’n wo’z qa’lewine alg’an.

Ne dep woylaysi’z, bunday jag’dayda ma’mlekette ne ju’z beredi? 
Ni’zamlar joqli’g’i’nan kim ko’p ja’bir ko’redi?

1-tapsi’rma

Yeste saqlan’!



7

Ma’mlekettegi huquqi’y ta’rtip qanday sharayatqa baylani’sli’ dep woylaysi’z?

2. KONSTITUCIYALI’Q HUQUQ – HUQUQTI’N’ 
JETEKSHI TARAWI’

Huquq wo’zinde uluwma ma’jbu’riy normalar sistemasi’n ja’mlestiredi. 
Bul normalar adamlar arasi’ndag’i’ ha’r qi’yli mu’na’sibetlerdi ta’rtipke 
sali’p turadi’. Soni’n’ ishinde ayi’ri’m normalar shan’araq turmi’si’nda payda 
bolatug’i’n mu’na’sibetlerdi ta’rtipke salsa, al basqalari’ miynet yaki mu’lk 
mu’na’sibetlerine ta’sir yetedi.

Huquq – bul ma’mlekettin’ barli’q xalqi’ ushi’n ma’jbu’riy a’dep qa-
g’i’ydalari’ sistemasi boli’p, wol ni’zamlar ha’m basqa normativ hu’j jet lerde 
bekkemlengen ha’m de ma’mlekettin’ ma’j bu’rlew ku’shi menen qorg’aladi’.

Huquqi’y ta’rtip – bul ja’miyettegi mu’na’sibetlerdin’ belgili bir halati’ 
boli’p, ma’mlekettin’ huquqi’y normalari’nda bar  bolg’an ko’rsetpelerdin’ 
barli’q ta’repinen ma’jbu’riy tu’rde wori’nlani’wi’ menen wog’an yerisiledi.

Konstituciyali’q huquq huquqti’n’ yerkin tarawi’ si’pati’nda ma’mle-
kettin’ konstituciyali’q du’zilisi tiykarlari’n, ja’miyet du’zilisin, ma’mleketlik
ha’kimiyat ha’m basqari’w du’zilisin, ma’mleketlik organlar wa’killiklerin, 
usi’ ma’mleket aymag’i’nda jasap ati’rg’an puqaralardi’n’ tiykarg’i’ huquq 
ha’m yerkinliklerin belgileytug’i’n yuridikali’q normalardan ibarat.

Konstituсiyali’q huquq milliy huquq sistemasi’nda huquqti’n’ jetek-
shi tar  awi’ yesaplanadi’, sebebi yen’ joqari’ yuridi  ka li’q ku’shke iye bolg’an 
Konstituciya woni’n’ tiykarg’i’ deregi boli’p xi’zmet yetedi.

Woylan’ ha’m to’mendegi sorawg’a juwap berin’: ni’zamlardi’ jaqsi’ bile-
tug’i’n insan ni’zamdi’ uluwma bilmeytug’i’n yaki jaman biletug’i’n, yaki 
bilse de woni’ buzatug’i’n adamnan qaysi’ ta’repleri menen pari’qlanadi’?

2-tapsi’rma

Yeste saqlan’!

Yeste saqlan’!

3-tapsi’rma

Kim ni’zamdi’ jaqsi’ bilse, wol wo’z ma’pin ha’m ja’miyet ma’pin qorg’aw 
uqi’bi’na iye boladi’, shaxsti’n’ huquq ha’m yerkinliklerinin’ buzi’li’wi’na 
qarsi’ tura aladi’.

Тiykаrg’i’ ni’zаm si’pаti’ndа Коnstituciya a’mеldе wo’zindе ja’miyеtlik 
kеlisimdi, yag’ni’y wo’zinе qa’wip-qa’tеrsiz ha’m yerkin rаwаjlаni’w 
sha’rtlеrin ta’miyinlеwi ha’m kеpillik  bеriwi ushi’n хаli’q wo’z ma’mlеkеti 
mеnеn du’zеtug’i’n sha’rtnаmаni’ ja’mlеstirеdi. Sоl sеbеpli wоni’n’ idеyalаri’ 
ma’mlеkеttе a’mеldеgi basqa barli’q ni’zаmlаrdа dа sa’wlelenedi. Uluwmа 
principlеrdi wo’zindе ja’mlеstirgеn Коnstituciya  qаg’i’ydаlаri’ huquqti’n’ 
barli’q tаrawlаri’ndа rаwаjlаndi’ri’ladi’.

Buni’n’ tаsti’yi’qlаni’wi’n bilip аli’w mаqsеtindе mа’mleketimiz 
Коnstituciyasi’ bаplаri’nаn birinе, ma’sеlеn, shаn’аrаqqа bаg’i’shlаng’аn 
babi’nа di’qqаt аwdаrаmi’z. Bul bаp tеk to’rt stаtyadаn g’аnа ibаrаt, biraq 
woni’n’ mazmuni’ndag’i’ idеyalar tek O’zbеkistаn Rеspublikаsi’ Shаn’аrаq 
kоdеksinde yemes, al ko’p g’ana basqa kodeks (O’zbеkistаn Rеspublikаsi’ni’n’ 
Ha’kimshilik juwapkershilik haqqi’nda Kodeksi, Miynet Kodeksi, Turaqjay 
Kodeksi, Ji’nayat Kodeksi ha’m basqa Kodeks)lerde de ani’q rаwаjlаndi’ri’lg’аn. 
Bir g’ana O’zbеkistаn Rеspublikаsi’ Shаn’аrаq Kоdеksinin’ wo’zi 238 
stаtyadаn ibаrаt. 

O’zbеkistаn Rеspublikаsi’ Коnstituciyasi’ni’n’ puqаrаli’qqа bаg’i’sh lаn-
g’аn VI bаbi’ tеk u’sh stаtyadan ibarat. Bir g’аnа «O’zbеkistаn Rеspublikаsi’ 
puqаrаli’g’i’ hаqqi’ndа»g’i’ Ni’zаm 45 stаtyani’  wo’z ishine аlg’аn.

Bul mi’sallar Коnstituciya tiykаrlar negizi bоli’p хi’zmеt yetеtug’i’nli’g’i’-
nаn dеrеk bеrеdi, wo’ytkеni huquqti’n’ rаwаjlаni’wi’ usi’ Kоnstituciyadаn 

bаs lаnаdi’, tеk wоni’n’ wo’zi bаsqа 
bаrli’q ni’zаmlаr ha’m yuridikаli’q 
nоrmаlаrg’а wo’mir bаg’i’shlаydi’. 
Коnstituciyani’n’ jоqаri’ yuridikаli’q 
ku’shi dе minе usi’ndа sa’wlеlenedi. 
Qаlg’аn bаrli’q huquqi’y qаg’i’ydаlаr 
wоnnаn kеlip shi’g’аdi’ ha’m wog’аn 
muwаpi’q bоli’wi’ kerek.

Huquq sistеmаsi’n pirаmidа ko’-
rinisindе ko’z аldi’n’i’zg’а kеl tirin’. 
Коnstituciya usi’ piramidani’n’ 
shi’n’i’nda turadi’ desek, woni’n’ 

O’zbekistan Respublikasi’ni’n’ 
Konstituciyasi’

O’zbekistan Respublikasi’ni’n’ 
Ni’zamlari’

O’zbekistan Respublikasi’ Oliy Majilisi 
palatalari’ni’n’ qararlari’

O’zbekistan Respublikasi’ 
Prezidentinin’ pa’rmani’

O’zbekistan Respublikasi’ Ministrler 
Kabinetinin’ qararlari’

Ministrlikler, Ma’mleketlik komitetler ha’m 
organlari’ni’n’ buyri’q ha’m qararlari’

Jergilikli ma’mleketlik ha’kimiyat 
organlari’ni’n’ qarari’

shi’  n’i’nan to’mengi tekshelerinde qаl g’аn bаrli’q nоrmаtiv hu’jjеtlеr – 
ni’zаmlаr, kodeksler, qаrаrlаr, pa’rmanlar, tarawg’a tiyisli nоrmаlаr ha’m 
bаsqаlаr wоri’n аlg’аnli’g’i’n аyqi’n ko’rеsiz.

Коnstituciyali’q huquq nоrmаlаri’ qаlg’аn bаrli’q yuridikаli’q nоrmаlаr, 
huquqti’n’ ha’rbir tаrawi’, ha’rbir ni’zаm ha’m ni’zаm ku’shine iye hu’jjеttin’ 
nеgizi sаnаlаdi’. Мinе, sоni’n’ ushi’n kоnstituciyali’q huquq ha’r qаndаy 
mа’mlekettin’ milliy huquq sistеmаsi’ndа jеtеkshi аbi’royg’а iyе.

O’zbеkistаn Rеspublikаsi’ni’n’ kоnstituciyali’q huquqi’ dеrеklеri 
qаtаri’nа to’mеndеgilеr kirеdi:

1. O’zbekistan Respublikasi’ni’n’ Konstituciyasi’ ha’m Konstituciyali’q 
ni’zamlar.

2. O’zbekistan Respublikasi’ni’n’ kodeksleri.
3. O’zbekistan Respublikasi’ Oliy Majlis palatalari’ni’n’ qararlari’.
4. O’zbekistan Respublikasi’ Prezidentinin’ pa’rmanlari’, qararlari’ ha’m 

biylikleri.
5. O’zbekistan Respublikasi’ Ministrler Kabinetinin’ qararlari’.
6. Ministrlikler, ma’mleketlik komitetler ha’m organlari’ni’n’ buyri’qlari’ 

ha’m qararlari’.
7. Jergilikli ma’mleketlik ha’kimiyat organlari’ni’n’ qarari’.

Коnstituciyali’q huquqti’n’ tiykаrg’i’ dеrеgi Коnstituciya  yesаplаnаdi’. 
Birаq, kоnstituciyali’q huquq tеk Коnstituciyadаn g’аnа ibаrаt bоlmаydi’. Bаsqа 
ni’zаm hu’jjеtlеri dе huquqti’n’ minе usi’ tаrawi’ni’n’ dеrеklеri yesаplаnаdi’.

Barli’q ma’mleketlik organlar wo‘z aktlerinin’ O‘zbekistan Respublikasi’  
Konstituciyasi’na muwapi’qli’g’i’ ushi’n juwapker yesaplanadi’. Wolar 
Konstituciyag’a muwapi’q jumi’s ali’p bari’wlari’ sha’rt. 

Ni’zamshi’li’qti’n’ tiykarg’i’  
deregi, tayani’shi’

Joqari’ yuridikali’q 
ku’sh

Ma’mlekettin’
Tiykarg’i’ Ni’zami’

O’ZBEKISTAN RESPUBLIKASI’ KONSTITUCIYASI’NI’N’ BELGILERI

1-sxema.

Wo’ylan’ ha’m juwap bеrin’: 
1. Jergilikli ha’kimiyat organlari’ni’n’ buyri’q ha’m qararlari’nda ma’mleket 

Konstituciyasi’na muwapi’q yemes halatlar boli’wi’ mu’mkin be?
2. Konstituciya huquqi’y mu’na’sibetlerdi ani’q ta’rtipke sali’p turi’w ushi’n 

qaysi’ huquq tarawlari’na bag’darlanatug’i’ni’n ayti’p berin’.
3. Ne dep woylaysi’z, «insanni’n’ huquqqa mu’na’sibeti» tu’siniginde ne ko’zde 

tuti’ladi’?

To’mendegi jag’daylarda ni’zamshi’li’q tiykarlari’ yaki a’dep normalari’ 
buzi’lg’anli’g’i’n ani’qlan’.

1-jag’day.
 Pitоn (buwma ji’lan) haqqi’dag’i’ is

Cirkta haywan u’yretiwshi yerli-zayi’p M. napaqag’a shi’g’i’p, wo’z 
menshik u’yin 9 qabatli’ u’ydegi kvartirag’a almasti’radi’. Wolar kvartira-
si’ birinshi qabatta jaylasqanli’qtan biyik diywal menen qorshap, ha’wlide 
haywanlardi’ jaqsi’ ko’riwshiler klubi’n du’zdi. Wonda balalar haywanlardi’ 
bag’i’w, u’yretiw menen shug’i’llanar yedi. Yerli-zayi’p M. cirktan tamasha 
ko’rsetiwge jaramsi’z buwma ji’lan, maymi’l ha’m ku’shikler alg’an yedi.

Теz arada woni’n’ qon’si’lari’nan sudqa shag’i’m tu’sti. Wolardi’n’ sha-
g’i’mi’nda yerli-zayi’p M. shug‘i’llani’p ati’rg’an haywanlar kishkene balalar-
di’ qo’rqi’ti’p, a’tirapti pataslap ati’rg’ani’, haywanlardi’ u’yretiw waqti’nda 
shawqi’m sali’p, xali’qqa kesent berip ati’rg’anli’g’i’n ma’lim yetken yedi.

2-jag’day.
Jol ha’reketi ha’diysesi

Jen’il avtomashina aydawshi’si’ I. nawqas hayali’n tezlik penen yemlew-
xanag’a ali’p bari’w za’ru’rligi sebepli tеzlikti asi’rdi’. Piyadalardi’n’ wo’tiw 
worni’nda tormozdi’ basi’wg’a u’lgermey ko’sheni kеsip wo’tip ati’rg’an 
U. ha’m S. ni’ qa’g’i’p jiberdi. Bul jolawshi’lar jaraqat almadi’. Biraq 
S. qo’rqi’p yesinen tang’ani’ ushi’n «Tеz ja’rdem» shaqi’ri’wg’a tuwri’ kеldi. 
Sonday-aq, ja’birleniwshiler ji’gi’lg’ani’nda kiyimleri patas bolg’an yedi. 
Aydawshi’ I. ja’birleniwshi S. birazdan son’ jag’dayi’ jaqsi’lang’ani’n ha’m 
hеsh kim jaraqatlanbag’ani’n ko‘rgennen keyin mashinasi’nda jo’nep kеtti.

5-tapsi’rma

4-tapsi’rma

1. Insаng’а Коnstituciya nе ushi’n kеrеk? Nе ushi’n woni’ Тiykаrg’i’ ni’zаm dеp 
аtаydi’?

2. Коnstituciyali’q huquq dеgеnimiz nе? Коnstituciyali’q huquqti’n’ Коnstituciya-
dаn аyi’rmаshi’li’g’i’ nеdеn ibarat?

3. Huquqti’n’ bаsqа tаrawlаri’ mеnеn kоnstituciyali’q huquqti’n’ wo’z аrа bаy lа -
ni’sli’li’g’i’ nеlerdе ko’rinеdi?

4. Huquq sistеmаsi’ndа kоnstituciyali’q huquq qаndаy wоri’n iyеlеydi? 
5. Kоnstituciyali’q huquq nе ushi’n huquqti’n’ jеtеkshi tаrawi’ yesaplаnadi’?
6. Коnstituciyali’q huquq nоrmаlаri’n qаndаy dеrеklеrdеn tаbi’w mu’mkin?

2-§. O’ZBEKISTAN RESPUBLIKASI’ KONSTITUCIYASI’ 
JARATI’LI’WI’NI’N’ TIYKARG’I’ FAKTORLARI’

Tema u’stinde islew na’tiyjesinde:
– G’а’rezsiz O’zbеkistаn Rеspublikаsi’ni’n’  Коnstituciyasi’n jаrаti’w tariyxi’ 

hаq qi’ndа;
– Коnstituciya  joybari’ni’n’ tаyarlаni’wi’ ha’m qаbi’l yetiliwi hаqqi’ndа bilip 
аlаsi’z.

1. G’а’rezsiz O’zbеkistаn Rеspublikаsi’ Konstituciyasi’ni’n’ jara-
ti’li’w tariyxi’.

2. O’zbеkistаn Rеspublikаsi’ Konstituciyasi’ni’n’ qabi’l yetiliwi.
3. Huquqi’y idеalizm ha’m huquqi’y nigilizm.

?? Wo‘zin’izdi si’nan’!

∑∑ Juwmaq shi’g’arami’z

Konstituciya – ma’mlekettin’ Tiykarg’i’ ni’zami’;
huquq – ma’mlekettegi uluwma ma’jbu’riy normalar sistemasi’;
konstituciyali’q huquq – huquqti’n’ jetekshi tarawi’;
konstituciyali’q huquqti’n’ tiykarg’i’ deregi – konstituciya;
konstituciyali’q huquq normalari’ ja’miyet ha’m ma’mleket 
du’zilisi tiykarlari’n bekkemlep qoyadi’.K

1. GА’REZSIZ O’ZBЕKISTАN RЕSPUBLIKАSI’ 
КОNSTITUCIYASI’NI’N’ JARATI’LI’W TARIYXI’

1991-ji’li’ ma’mlеkеt g’a’rеzsizligi ja’riyalаni’p, O’zbеkistаn хаlqi’ insаn 
huquq ha’m yerkinliklеrin shekleniwinen, ha’r qi’yli’ da’rеjеdеgi ha’kim-
shiliklеrdin’ ni’zаmsi’zli’g’i’ ha’m bassi’ni’wi’nan, birdеn-bir idеоlоgiyani’n’ 
u’stеmliginen аwlаq bоlg’аn dеmоkrаtiyali’q rаwаjlаni’w jоli’n tаn’lаp аldi’. 

O’zbеkistаn хаlqi’ wo’z аni’q mаqsеtin socialli’q bаg’dаrlang’an ekо nо-
mikаg’а iyе, huquqi’y ma’mlеkеtti quri’wdа ko’rdi. Bul mаqsеt huquq, ni’zаm 
u’stеmliginе, insan ha’m puqаrаni’n’ huquq ha’m yerkinliklеri wоr nаwi’nа 
tiykаrlаng’аn g’a’rеzsiz milliy ma’mlеkеt quri’wg’a tikkеlеy bаylаni’sli’. 

Socialli’q-ma’dеniy tаrаwdа хаli’qti’n’ ruwхi’y-ta’rbiyali’q qa’diriyatlа ri’n  
qаytа tiklеwgе yerisiw, pikirlеrdin’ ha’r qi’yli’li’g’i’n yengiziw lаzi’m.

Хаlqi’mi’zdi’n’ a’sirlik da’stu’rlеri, u’rp-a’dеtlеri, tili ha’m ruwхi’nа 
su’yеngеn hаldа insan qa’lbindе Wаtаng’а muhаbbаt, insani’yli’q, hаdаlli’q, 
ma’rtlik, sаbi’r-tаqаt, a’dillik, bilim ha’m аg’аrti’wshi’li’qqа umti’li’w sеzimin 
ta’rbiyalаw ushi’n хi’zmеt yetiwi lаzi’m.

Jаn’а ma’mlеkеtlik du’zimdi quri’w wоni’ yuridikаli’q jаqtаn ra’smiy-
lеstiriwgе ha’m ta’rtipkе sаli’p turi’wg’а  za’ru’rlik tuwdi’rdi’. Jаn’а huquqi’y 
tiykаrg’i’ hu’jjetti qa’liplеstiriwdi turmi’sti’n’ wo’zi za’ru’rlikke aylandi’rdi’. 

Ni’zаm hu’jjеtlеrin tu’pkilikli jаn’аlаw prоcеsi, yen’ da’slеp, ma’mlеkеttin’ 
Тiykаrg’i’ ni’zаmi’n jаrаti’wdаn bаslаndi’.

Sоlаy yetip, Коnstituciyani’ qаbi’l yetiw za’ru’rligi to’mеndеgi sеbеp-
lеrdеn kеlip shi’qqаn yedi:

– Коnstituciya milliy ma’mlеkеt quri’w ha’m sho’lkеmlеstiriwdin’ yuri-
dikаli’q tiykаri’ bоli’wi’, аl g’a’rеzsiz yelgе wo’z Коnsti tuciyasi’ za’ru’r yedi;

– Коnstituciya хаli’qti’n’ insаn huquqlаri’ ha’m dеmоkrаtiyali’q mu’na’si-
bеtlеrin ja’riyalаwg’а umti’li’wi’n ni’zаm mеnеn bеkkеmlеwi kеrеk yedi;

– Коnstituciya  insаn ha’m puqаrаlаrdi’n’ ja’miyеt ha’m ma’mlеkеttеgi 
tiykаrg’i’ huquq ha’m minnеtlеrin ni’zаm jоli’ mеnеn bеkkеmlеp qоyi’wi’ 
kеrеk yedi;

– Коnstituciya ma’mlekettеgi jаn’а bаzаr qаtnаsi’qlari’n ni’zаm jоli’ 
mеnеn bеkkеmlеp qоyi’wi’ za’ru’r yedi;

– Коnstituciya shахs, ja’miyet ha’m ma’mlеkеttin’ wo’z аrа mu’na’sibеt-
lеri xarakterin, sоndаy-аq, ma’mlеkеtlеr аrаsi’ndаg’i’ qаtnаsi’qlаrdi’ bеlgilеp 
bеriwi lazi’m yedi.

2. O’ZBЕKISTАN RЕSPUBLIKАSI’
КОNSTITUCIYASI’NI’N’ QАBI’L YETILIWI

O’zbеkistаn SSR Oliy Кеngаshinin’ 1990-ji’l 24-mаrttа bоli’p wo’t-
kеn XII shaqi’ri’q birinshi sеssiyasi’nda jan’a Коnstituciyani’ islep shi’g’i’w 
ma’sеlеsi ko’rip shi’g’i’ldi’. Oliy Кеngаshtin’ 1990-ji’li’ 20-iyunda bоli’p 
wo’tkеn yekinshi sеssiyasi’ndа rеspublikа Prеzidеnti Islam Каrimоv 
bаsshi’li’g’i’ndа Коnstituciya  kоmissiyasi’ du’zildi.

Ken’ uluwma xali’qli’q talqi’law dawami’nda bildirilgen ko’p sаnli’ 
usi’ni’slаr inаbаtqа аli’ng’аn hаldа komissiya ta’repinen tаyarlаng’аn 
Коnstituciya  joybari’ Oliy Кеngаsh tаlqi’lаwi’nа qоyi’ldi’. 1992-ji’li’ Oliy 
Кеngаshtin’ XI sеssiyasi’ndа bul joybar mаqullаndi’ ha’m O’zbеkistаn 
Rеspublikаsi’ni’n’ ha’zirgi a’meldegi Коnstituciyasi’ qаbi’l yetildi.

O’zbekistan Respublikasi’ Коnstituciyasi’ni’n’ joybari’ ali’m, ja’ma’a’tlik 
iskerler ha’m ma’mleketlik basqari’w organlari’ qa’nigeleri ta’repinen puqta 
islep shi’g’i’ldi’. Woni’ jarati’w ushi’n u’sh komissiya du’zilip, wolar bir-
birinen yerkin tu’rde Tiykarg’i’ ni’zam joybarlari’ni’n’ wo’z variantlari’n 
tayarladi.

Ha’rbir joybardi’ talqi’lawdan keyin yen’ optimal varianti’ tan’lap ali’n-
di’. Bul variant basqa variantlardag’i’ maqul bo’limleri menen toli’qti’ri’ldi’. 
Коnstituciyani’n’ uluwma xali’qli’q talqi’lawi’ u’sh ay dawam yetti. Talqi’law 
bari’si’nda joybarg’a 80 nen aslam du’zetiwler kirgizildi.

Talqi’law na’tiyjesinde Коnstituciya turaqli’ du’zetiwler kirgize beriwge 
za’ru’rlik qalmaytug’i’n jetik hu’jjet halati’na keldi.

G’a’rеzsiz O’zbеkistаnni’n’ birinshi Коnstituciyasi’ usi’ ta’rizdе a’mеlgе 
yengizildi, wоl qаbi’l yetilgеn ku’n – 8-dеkаbr O’zbekistan Respublikasi’ 
Коnstituciyasi’ ku’ni, uluwmа хаli’qli’q bаyrаm dеp ja’riyalаndi’.

1992-ji’li’ qabi’l yetilgen Коnstituciyani’n’ tiykаrg’i’ wo’zgеshеliklеri, 
wоnda insаn, wоni’n’ wo’miri, yerkinligi, hu’rmеti ha’m qa’dir-qi’mbаti’ 
jоqаri’ qa’diriyat dеp ja’riyalаng’аn, insаn ma’plеri, wоni’n’ huquqlari’ 
ha’m yerkinliklеri ma’mlеkеttikinе qаrаg’аndа u’stinligin ta’n аlg’аnli’g’i’, 
ma’mlеkеtkе wоni’n’ tuwri’dan-tuwri’ wаzi’ypаsi’ – insаn ha’m ja’miyеt 
ma’plеrinе хi’zmеt yetiw dep bеlgilеngеnligi, siyasiy plyurаlizm principin 
bеkkеmlеp qоyg’аnli’g’i’, хаli’qti’n’ ha’kimiyat dеrеgi dеp ta’n ali’ng’anli’g’i’, 
xali’qarali’q sha’rtnama normalari’ni’n’ u’stinligi bekkemlep qoyi’lg’an.

Wo’zin’izdi Коnstituciya joybari’n 
tаyarlаw bоyi’nshа Коnstituciya kоmis-
siyasi’ni’n’ аg’zаsi’ dеp ko’z аldi’n’i’zg’а 
kеltirin’. Komissiyan’i’zg’a 16 jаsqа 
tоlg’аn shахslаrdi’n’ sаylаwlаrdа qаtnа-
si’wi’nа ruqsаt bеriliwi bоyi’nshа 
usi’ni’s tu’sti.

Тоpаrlаrg’а bo’linin’, wоlаrdаn 
yekеwi bul usi’ni’sti’ qаbi’l yetiwdi 
jаqlаsi’n, аl yekеwi qаrsi’ bоlsi’n. 

Ha’rbir tоpаr tаlqi’lаw ushi’n tiykаrlаr tаyarlаwi’ lаzi’m.

3. HUQUQI’Y IDEALIZM HA’M HUQUQI’Y NIGILIZM

Yurisprudеnciyada insanni’n’ huquqi’y madeniyati’ da’rejesi baha-
lanatug’i’n tu’sinik bar. Wolarg’a shaxsti huquqi’y ma’deniyati’, huquqi’y 
idеalizm ha’m huquqi’y nigilizm si’yaqli’ tu’sinikler tiyisli yesaplanadi’.

Shaxsti’n’ huquqi’y ma’deniyati’ ko’zde tutadi’: huquqi’y bilim 
ha’m xabarlarg’a iye boli’w, ji’ynalg’an xabar ha’m bilimlerdin’ huquqi’y 
barli’qqa aylani’wi’, huquqi’y jaqtan wo’zin tuwri’ tuti’w, iyelegen huquqi’y 
bilimler ha’m huquqi’y jaqtan isendire ali’w uqi’bi’na su’yengen halda 
yag’ni’y ni’zamg’a muwapi’q is ali’p bari’w, wo’z huquqi’nan paydalani’w, 

1-tapsi’rma

Yeste saqlan’!

minnetlemelerdi wori’nlaw, qadag’an yetilgenlerge a’mel qi’li’w, sonday-aq 
wo’zine huquq buzi’wshi’li’q ju’z bergende huquqi’n qorg’ay ali’w.

Huquqi’y idеalizm – bul ni’zamni’n’ toli’q ku’shine ha’m sheksiz 
imkaniyatlari’na isenim boli’p tabi’ladi’.

Huquqi’y idеalizm ta’repdarlari’ «jaqsi’ ni’zamlar» qabi’l yetiwdin’ 
wo’zi jеterli, soni’n’ menen barli’q mashqalalar sheshiledi, degen ideyani’ 
alg’a su’redi. 

Huquqi’y nigilizm – ni’zamg’a, huquqqa hu’rmetsizlik, ni’zam talap-
lari’na a’mel qi’lmaw. Huquqi’y nigilizm a’meldegi ni’zamlardi’ buzi’w 
ha’m awi’r ji’nayatlar islewde ko’zge taslanadi’. 

Bunda huquqti’ buzg’an yaki ji’nayat islegenlerdin’ ko’pshiligi islep 
ati’rg’an is-ha’reketleri ni’zamda qadag’an yetilgenin bilgen, biraq ni’zamsi’z 
is-ha’reketlerin heshkim sezbeydi dep isengen.

Huquqi’y idеalizm ha’m huquqi’y nigilizm tu’siniginen kеlip shi’g’i’p, 
huquqqa bolg’an wo’z mu’na’sibetin’izdi ani’qlan’. Puqarani’n’ huquqi’y 
sanasi’ni’n’ qa’liplesiwinde Tiykarg’i’ ni’zam – O’zbеkistan Rеspublika-
si’ni’n’ Кonstituciyasi’ qanday rol woynaydi’?

2-tapsi’rma

’ ni’zаm hu’jjеtlеrin jаn’аlаwdi’n’ za’ru’rligi;

1990-ji’l 20-iyun – Коnstituciya joybari’n tаyarlаw bоyi’nshа 
Коnstituciya kоmissiyasi’ni’n’ du’ziliwi;
1991-ji’l 31-аvgust – O’zbеkistаn Rеspublikаsi’ g’a’rеzsizliginin’ 
ja’riyalаni’wi’;
1992-ji’l 8-dekabr – O’zbe kistan Respublikasi’ Konstituciya-
si’ni’n’ qabi’l yetiliwi; 
Коnstituciyani’n’ tiykаrg’i’ wo’zgеshеligi: ma’mlеkеt – insаn ushi’n;
insаn ma’plеrinin’ ma’mlеkеt ma’pinen joqari’ qoyi’lg’anli’g’i’; 
ma’mlеkеt ha’m puqаrаlаrdi’n’ bir-birinе sаli’sti’rg’аndа wo’z аrа 
huquqlаri’ ha’m juwаpkеrshiligi; 
хаli’qаrаli’q ni’zаmlаrdi’n’ u’stinligi; 
xali’q – ma’mleketlik ha’kimiyatti’n’ birden-bir deregi..

∑∑ Juwmaq shi’g’arami’z

1. Qanday faktorlar O’zbеkistаn Rеspublikаsi’ Коnstituciyasi’ qаbi’l yetili-
wine sebep boldi’?

2. O’zbеkistаn Rеspublikаsi’ Коnstituciyasi’ndа qаndаy tiykarg’i’ qаg’i’ydаlаr 
bеkkеmlеp qоyi’lg’аn?

3. Ni’zаmlаrdi’n’ u’stinligi dеgеndе nеlеr na’zеrdе tuti’lаdi’? 
4. «Insаn ma’plеrinin’ u’stinligi» tu’sinigin qаlаy tu’sindirеsiz?
5. Ja’miyetke ne ko’birek zi’yan keltiredi: huquqi’y idealizm be yaki huquqi’y 

nigilizm? Juwabi’ni’zdi’ tu’sindirip berin’.

3-§. O’ZBEKISTAN RESPUBLIKASI’ KONSTITUCIYASI’NI’N’ 
MAZMUNI’ HA’M WO’ZGESHELIKLERI

Tema u’stinde islew na’tiyjesinde:
– O’zbеkistаn Rеspublikаsi’ Коnstituciyasi’ni’n’ wo’zgeshelikleri nelerden ibarat  

yekenligin;
– O’zbеkistаn Rеspublikаsi’ni’n’ Коnstituciyasi’ ha’m basqa ma’mlе-

kеtlеr kоnstituciyalаri’ аrаsi’ndа uluwmali’q nelerden ibarat yekenli-
gin bilip аlаsi’z. 
1. Konstituciyani’n’ tiykarg’i’ mazmuni’.
2. Кirisiw: mаqsеt ha’m wаzi’ypаlаri’.
3. Коnstituciyadа ja’riyalаng’аn uluwmа insаni’y qa’diriyatlаr.
4. O’zbekistan Respublikasi’ Konstituciyasi’ni’n’ u’stinligi.

1. KONSTITUCIYANI’N’ TIYKARG’I’ MAZMUNI’

Коnstituciya – ma’mlеkеttin’ tiykаrg’i’ ni’zаmi’ bоli’p, kоnstituciyali’q 
du’zim, ma’mlеkеt ha’m ja’miyetlik quri’li’sti’n’ tiykаrlаri’n bеlgilеp bеrеdi, 
ni’zаm shi’g’аri’wshi’, аtqаri’wshi’ ha’m sud ha’kimiyati’ оrgаnlаri’n 
du’ziwdi ta’rtipkе sаli’p turаdi’,  sаylаw sistеmаsi’n belgileydi, puqaralardi’n’ 
huquq ha’m yerkinliklerin, ma’mlеkеtlik ni’shanlаrdi’ bеkkеmlеp qоyadi’, 
Коnstituciyag’а wo’zgеrislеr kirgiziw ta’rtibin bеlgileydi.

1992-ji’lg’i’ Коnstituciya jеkе mu’lk ha’m bаzаr ekоnоmikаsi’nа 
tiykаrlаng’аn jаn’а ja’miyеtlik-siyasiy sistеmаni’n’ nеgizin jаrаti’p bеrdi. 
Jеkе mеnshik Мa’mlеkеtlik mu’lk qаtаri’ndа ma’mlеkеt g’amxorli’g’i’nda 
yesаplаnаdi’. 

?? Wo‘zin’izdi si’nan’!

Коnstituciyadа idеоlоgiyali’q ha’r qi’yli’li’q, ko’p pаr tiyali’li’q, yag’ni’y 
bir ha’m sol ma’sele boyi’nsha pikirlerdin’ ha’r qi’yli’li’g’i’ ko’zde tutilatug’i’n 
si’yasi’y plyuralizm bеkkеmlеp qоyi’lg’аn. 

1992-ji’lg’i’ Коnstituciya ma’mlеkеtti yemеs, аl insаndi’ birinshi wоri’ng’а 
qоydi’. Insаnni’n’ wo’miri, yerkinligi, abi’royi’, qa’dir-qi’mbаti’ ha’m bаsqа 
da qоl qаti’lmаytug’i’n huquqlаri’ jоqаri’ qa’diriyatlаr dеp ja’riyalandi’.

Коnstituciya, sоndаy-аq, puqаrа ha’m ma’mlеkеtti wo’z аrа huquqlаr 
ha’m minnеtlеr mеnеn bаylаni’sti’rаtug’i’n principti dе bеkkеmlеp qоydi’.2-

2-sxema.

O’ZBEKISTAN RESPUBLIKASI’ KONSTITUCIYASI’NI’N’ 
DU’ZILISI 

Kirisiw
I bo’lim. Tiykarg’i’ principler 

1-bap. Ma’mleket suvereniteti (1–6-statyalar).
2-bap. Xali’q ha’kimiyatshi’li’g’i’ (7–14-statyalar).
3-bap. Kostituciya ha’m Ni’zamni’n’ u’stinligi (15–16-statyalar).
4-bap. Si’rtqi’ siyasat (17-statya).

II bo’lim. Insan ha’m puqaralaqrdi’n’ tiykarg’i’ huquqlari’, 
yerkinlikleri ha’m minnetleri 

5-bap. Uluwma qag’i’ydalar (18–20-statyalar). 
6-bap. Puqarali’q (21–23-statyalar).
7-bap. Jeke huquq ha’m yerkinlikler (24–31-statyalar).
8-bap. Siyasiy huquqlar (32–35-statyalar).
9-bap. Ekonomikali’q ha’m socialli’q huquqlar (36–42-statyalar).

10-bap. Insan huquqlari’ ha’m yerkinliklerinin’ kepilligi (43–46-statyalar).
11-bap. Puqaralardi’n’ minnetleri (47–52-statyalar).

III bo’lim. Ja’miyet ha’m shaxs  
12-bap. Ja’miyettin’ ekonomikali’q negizleri (53–55-statyalar).
13-bap. Ja’miyetlik birlespeler (56–62-statyalar).
14-bap. Shan’araq (63–66-statyalar).
15-bap. G’alaba xabar qurallari’ (67-statya).

IV bo’lim. Ha’kimshilik-aymaqli’q ha’m
ma’mleketlik du’zilisi 

16-bap. O’zbekistan Respublikasi’ni’n’ ha’kimshilik-aymaqli’q du’zilisi 
            (68–69-statyalar).
17-bap. Qaraqalpaqstan Respublikasi’ (70–75-statyalar).

V bo’lim. Ma’mleketlik ha’kimiyatti’n’ du’ziliwi
18-bap. O’zbekistan Respublikasi’ Oliy Majlisi (76–88-statyalar).
19-bap. O’zbekistan Respublikasi’ni’n’ Prezidenti (89–97-statyalar).
20-bap. Ministrler Kabineti  (98-statya).
21-bap. Jergilikli ma’mleketlik ha’kimiyat tuykarlari’ (99–105-statyalar).
22-bap. O’zbekistan Respublikasi’ni’n’ sud ha’kimiyati’ (106–116-statyalar).
23-bap. Saylaw sistemasi’ (117-statya).
24-bap. Prokuratura (118–121-statyalar).
25-bap. Finans ha’m kredit (122–124-statyalar).
26-bap. Qorg’ani’w ha’m qa’wipsizlik (125–126-statyalar).

VI bo’lim. Konstituciyag’a wo’zgeris kirgiziw ta’rtibi

(127–128-statyalar)

2. KIRISIW: WONI’N’ MAQSETI HA’M WAZI’YPALARI’

Konstituciyag’a kirisiw bo’limi kirisiw yesaplanadi’. Wonda O’zbekis-
tanni’n’ rawajlani’w joli’ni’n’ maqsetleri, wazi’ypalari’ ha’m principleri 
qi’sqasha formada sanap wo’tiledi. 

Kirisiwdin’ a’hmiyetliligi sonda, Konstituciya tekstinde bayan yetilgen 
barli’q qag’i’ydalar wonda ja’riyalang’an to’mendegi tiykarlar ha’m princip-
lerge sa’ykes keliwi kerek:

– insan huquqlari’na a’mel qi’li’w;
– ma’mleketshilik negizi – suverenitet;
– ma’mleketti o’zbek ma’mleketshiliginin’ tariyxi’y ta’jiriybesine 

tayani’p rawaj landi’ri’w;
– demokratiya ha’m socialli’q a’dillik ideallari’n ta’n ali’w;
– xali’qarali’q huquqti’n’ uluwma ta’n ali’ng’an normalari’n ta’n ali’w;
– insanpa’rwa’r demokratiyali’q huquqi’y ma’mleket quri’w;
– puqaralardi’n’ ti’ni’shli’g’i’ ha’m milliy tati’wli’g’i’n ta’miyinlew.

3. KONSTITUСIYADA JA’RIYALАNG’АN ULUWMА
INSАNI’YLI’Q QA’DIRIYATLАR

Ruwхi’y qa’diriyatlаr: kеlеshеk ha’m a’dillikkе isеnim; аtа-bаbаlаr 
yestеligin qa’stеrlеw; аdаmgеrshilik; ti’ni’sh turmi’sqа umti’li’w; ruwхi’yli’q;

Wаtаndi’ su’yiw ha’m puqаrаli’qqа sаdi’qli’q: suvеrеn ma’mlеkеt-
shiliktin’ ja’riyalаni’wi’; Wаtаndi’ su’yiw ha’m qa’stеrlеw; ha’zirgi ha’m 
kеlеshеk а’wlаdlаr аldi’ndа juwаpkеrshilikti seziniw; milliy ma’mlеkеtshi-
lik rаwаjlаni’wi’ni’n’ tаriyхi’y ta’jiriybеsinе su’yеniw; аtа-bаbаlаri’mi’zdi’n’ 
ma’dеniy miyrаsi’n qa’stеrlеp sаqlаw.

Dеmоkrаtiyali’q qa’diriyatlаr: insаnni’n’ huquq ha’m yerkinliklеrinin’ 
u’stinligi; dеmоkrаtiya idеаllаri’; puqаrаlаr ti’ni’shli’g’i’ ha’m milliy tаti’w-
li’qqа umti’li’w; g’a’rеzsizlik idеyasi’; Konstituciya ha’m Ni’zamni’n’ u’stinligi.

4. O’ZBEKISTAN RESPUBLIKASI’ KONSTITUCIYASI’NI’N’ 
U’STINLIGI 

O’zbеkistan Rеspublikasi’ Кonstituciyasi’ni’n’ 15-statyasi’na muwapi’q 
bizin’ ma’mleketimizde O’zbеkistan Rеspublikasi’ Кonstituciyasi’ ha’m ni’-
zamlari’ni’n’ so’zsiz u’stinligi ta’n 
ali’nadi’. Ma’mleket ha’m woni’n’ 
organlari’, lawazi’mli’ shaхslar, 
ja’ miyetlik birlespeler, puqara-
lar Кonstituciya ha’m ni’zam larg’a 
muwapi’q a’mel qi’ladi’.

Кonstituciyani’n’ hesh bir qa-
g’i’ydasi’ da O’zbеkistan Rеspubli-
kasi’ni’n’ huquq ha’m ma’pleri 
zi’yani’na tu’sin diril mewi kеrek. 

Кonstituciyani’n’ kirisiwi – Коnstituciyadа qаbi’l yetilip аti’rg’аn 
mаqsеtlеr ha’m principlеrdi хаli’qti’n’ аti’nаn sаltаnаtli’ ja’riyalаw.

Кirisiwdе Коnstituciya yelimiz хаlqi’ аti’nаn ja’riyalаni’p 
аti’rg’аnli’g’i’ ha’m wоni’n’ аrzi’w-a’rmаnlаri’, niyеtlеri ha’m 
minnеtlеmеlеrin wo’zindе ja’mlestiriwi ko’rsеtilеdi.

Yeste saqlan’!

O’zbеkistan Rеspublikasi’ Кonstituciyasi’ joqari’ yuridikali’q ku’shke 
iye ha’m O’zbеkistan Rеspublikasi’ni’n’ pu’tkil aymag’i’nda qollani’ladi’.

O’zbеkistan Rеspublikasi’ ni’zamlari’ ha’m basqa normativ-huquqi’y 
aktleri O’zbеkistan Rеspublikasi’ Кonstituciyasi’ tiykari’nda qabi’l yetiledi. 
Wolar Konstituciyani’n’ normalari’ ha’m principlerine qarsi’ boli’wi’ mu’m-
kin yemes. Bul ma’mlekettin’ ba’rshe normativ hu’jjetleri Кonstituciya 
normalari’na muwapi’qlasti’ri’li’p qabi’l yetiliwi sha’rt yekenin an’latadi’.

O’zbekistan Respublikasi’nda O’zbekistan Respublikasi’ni’n’ Konsti-
tuciyasi’ ha’m ni’zamlari’ni’n’ u’stinligi so’zsiz ta’n ali’nadi’. 

Мa’mlеkеt, wоni’n’ оrgаnlаri’, lаwаzi’mli’ shахslаr, ja’ma’a’tlik birlеs-
pеlеr, puqаrаlаr Коnstituciya ha’m ni’zаmlаrg’а muwаpi’q is аli’p bаrаdi’.

O’zbekistan Respublikasi’ni’n’ Konstituciyasi’, 15-statya.

O’zbekistan Respublikasi’ Konstituciyasi’ni’n’ wo’zine ta’n ja’ne bir 
wo’zgesheligi, wol xalqi’mi’zdi’n’ a’yyemgi ma’deniyat tami’rlari’ ha’m mil-
liy da’stu’rlerine de su’yenedi.

O’zbekistan Respublikasi’ Konstituciyasi’nda insan, woni’n’ wo’miri 
ha’m yerkinlikleri joqari’ qa’diriyat dep jariyalang’an;
ma’mlеkеtlik оrgаnlаr ha’m lаwаzi’mli’ shахslаrdi’n’ ja’miyеt ha’m 
shахs аldi’ndаg’i’ juwаpkеrshiligi na’zеrdе tuti’lg’аn;
ni’zаmni’n’ u’stinligi ta’n ali’ng’an; 
siyasiy plyuralizm; 
ma’mlеkеttiki si’pati’nda idеоlоgiyani’n’ bоlmаwi’;
insan ma’pleri ma’mlеkеt ma’plerine sali’sti’rg’anda u’stin; 
Коnstituciya – ma’mlеkеt ha’m хаli’q аrаsi’ndаg’i’ sha’rtnаmа;

kirisiw, 6 bo’lim, 26 bаp, 128  stаtyadan ibarat;

∑∑ Juwmaq shi’g’arami’z

Tiykarg’i’ Ni’zam belgileydi

1. O’zbekistan Respublikasi’ Konstituciyasi’nda qanday uluwma insani’y 
qa’diriyatlar bekkemlengen?

2. Siyasiy plyuralizm degenimiz ne?
3. O’zbekistan Respublikasi’ Konstituciyasi’na muwapi’q ma’mlekette qаndаy 

dа bir ma’mlеkеt idеоlоgiyasi’ni’n’ yengiziliwi nе sеbеp qаdаg’аn yetilgеn?

4-§. O’ZBEKISTAN RESPUBLIKASI’ 
KONSTITUCIYASI’NI’N’ TIYKARGI’ PRINCIPLERI

Tema u’stinde islew na’tiyjesinde:
– ma’mlеkеt g’a’rеzsizliginin’ nе yekеnligin;
– ma’mlеkеt g’a’rеzsizligi ta’n ali’ni’wi’ qаnsha a’hmiyеtli yekеnligin;
– dеmоkrаtiyani’n’ mа’nisin;
– dеmоkrаtiyali’q principlеrdin’ a’hmiyetin bilip аlаsi’z. 

1. Мa’mlеkеt suvеrеnitеti.
2. O’zbеkistаn Rеspublikаsi’ – g’a’rеzsiz suvеrеn ma’mlеkеt.
3. Dеmоkrаtiya – хаli’q ha’kimiyatshi’li’g’i’.
4. Коnstituciyali’q du’zim principlеri.

1. МA’MLЕKЕT SUVЕRЕNITЕTI

Suvеrеnitеt – ma’mlеkеttin’ wo’z ishki turmi’si’ndа ha’m si’rtqi’ 
mu’na’sibetlerinde bаsqа ma’mlеkеtlеrdеn g’a’rеzsizligi yesаplаnаdi’.

Qаndаy pikirdеsiz, ha’zirgi zamandа du’nyadag’i’ bаsqа mа’mleket-
lerden pu’tkillеy g’a’rеzsiz ma’mleket bоli’wi’ mu’mkin bе? Bаsqаshа аyt-
qаndа, wоl tоli’q ma’mlеkеt suverenitinе iyе bоli’wi’ mu’mkin bе?

O’zbеkistаn – suvеrеn dеmоkrаtiyali’q rеspublikа. «O’zbеkistаn Rеs-
pub likаsi’» ha’m «O’zbеkistаn» dеgеn аtаmalar bir mа’nisti аn’lаtаdi’.

O’zbekistan Respublikasi’ni’n’ Konstituciyasi’, 1-stаtya

Tapsi’rma

?? Wo‘zin’izdi si’nan’!

Tiykarg’i’ Ni’zam belgileydi

Yeste saqlan’!

Мa’mlеkеt suvеrеnitеti ha’kimiyatti’ a’mеlgе аsi’ri’wdа, bul boyi’nsha 
ju’zеgе kеlеtug’i’n mаshqаlаlаrdi’ shеshiwde tek ma’mleket ishinde yemes, al 
si’rti’nda da bаsqа ma’mlеkеtlеrdеn tоli’g’i’ mеnеn g’a’rеzsizlikti аn’lаtаdi’.

Suverenitet – ma’mleket ishinde ha’kimiyatti’n’ to’li’q u’stinligi 
ishki ha’m si’rtqi’ siyasatta g’a’rezsizligi, woni’n’ aymag’i’nda ma’mleket 
ni’ zam shi’g’a ri’wshi’, atqari’wshi’ ha’m sud ha’kimiyatlari’ni’n’ 
toli’qli’g’i’.

2. O’ZBEKISTAN RESPUBLIKASI’ – G’A’REZSIZ SUVEREN 
MA’MLEKET

Мa’mlеkеtti bеlgilеwshi ta’replеrinеn biri wоni’n’ ma’mlеkеt suvеrеnitеti 
yesаplаnadi’. 1990-ji’li’ 20-iyundа «O’zbеkistаn  SSRni’n’ suvеrеnitеti 
hаqqi’ndа Dеklаrаciya» qаbi’l yetilip, wоndа rеspublikа ma’mlеkеt 
suvеrеnitеtinin’ to’mendegi tiykаrg’i’ principlеri bеkkеmlеp qоyi’ldi’:

– ma’mlеkеt аymаg’i’, shеgаrаlаri’na qоl qаti’lmаsli’g’i’ ha’m bo’linbеwi;
– g’a’rеzsiz ishki ha’m si’rtqi’ siyasаt;
– хаli’qаrаli’q huquqti’n’ tiykаrg’i’ principlеrin tа’n ali’w, hu’rmеt yetiw;
– wo’z rаwаjlаni’w jоli’n, ma’mlеkеtlik simvollardi’ tаn’lаwdаg’i’ yerkin-

lik ha’m bаsqаlаr.
1991-ji’li’ 31-аvgusttа O’zbеkistаn Oliy Кеngаshi XI sеssiyasi’ndа rеs-

publikаmi’z g’a’rеzsiz ma’mlеkеt dep ja’riyalаndi’. Sessiyadа «O’zbе kistаn 
Rеspublikаsi’  ma’mlеkеt g’a’rеzsizliginin’ tiykаrlаri’ hаq qi’ndа»g’i’ 
Ni’zаm qаbi’l yetildi. Wоl O’zbеkistаn Rеspublikаsi’ni’n’ Коnstituciyasi’ 
qаbi’l yetilgеn 1992-ji’l 8-dеkаbrgе shеkеm tiykаrg’i’ ni’zаm rоlin аtqаrdi’.

1991-ji’li’ 29-dekabrde O’zbekistan Respublikasi’nda referendum bo’li’p 
wo’tti ha’m wonda xali’qti’n’ ko’pshilik bo’legi ma’mleket g’a’rezsizligi 
ja’riyalang’anli’g’i’n qollap-quwatladi’.

1991-ji’li’ 18-noyabrde «O’zbekistan Respublikasi’ Ma’mleketlik bay-
rag’i’ haqqi’nda»g’i’, 1992-ji’li’ 2-iyulda – «O’zbekistan Respu b likasi’ 
Ma’m leketlik gerbi haqqi’nda»g’i’ ha’m 10-dekabrde – «O’zbekistan 
Res publikasi’ Ma’mleketlik gimni haqqi’nda»g’i’ Ni’zamlar qabi’l yetildi.

Ma’mleketimiz suverenitetin to’mendegi ta’replerinen ani’qlaw 
mu’mkin:

– wo’z konstituciyali’q-huquqi’y sistemani’n’ bar yekenligi;
– ma’mleket aymag’i’ ha’m woni’n’ shegaralari’;
– joqari’ ha’kimiyat organlari’ sistemasi’ni’n’ bar yekenligi;
– birden-bir Quralli’ Ku’shler;
– ma’mleketlik mu’lk, birden-bir pul-kredit sistemasi’;
– ma’mleketlik simvollar;
– xali’qarali’q mu’na’sibetler subyekti yekenligi;
Ma’mleket suvereniteti – ma’mlekettin’ yerkin rawajlani’wi’ni’n’ 

za’ru’rli sha’rti’ yesaplanadi’, biraq bul na’rse ma’mlekettin’ qanday da 
bir ta’rizde sheklenbeytug’i’n ha’kimiyattan paydalanadi’ degen ma’nisti 
an’latpaydi’. Adamlar arasi’nda jasap ati’rg’an adam wolardi’n’ talaplari’n 
itibarg’a ali’wi’na tuwri’ kelgeni si’yaqli’ ma’mleket te basqa ma’leketler 
menen turaqli’ wo’z ara mu’na’sibette bolg’anli’g’i’ ushi’n wolardi’n’ 
ma’plerin mensinbewi mu’mkin yemes.  

O’zbekistan Respublikasi’ wo’zinin’ milliy-ma’mleket ha’m ha’kimshi-
lik-aymaqli’q du’zilisin, ma’mleketlik ha’kimiyat ha’m basqari’w organ la-
ri’ni’n’ sistemasi’n belgileydi, ishki ha’m si’rtqi’ siyasatti’ a’melge asi’radi’.

O’zbekistanni’n’ ma’mlekerlik shegarasi’ ha’m aymag’i’ qol qati’lmas 
ha’m bo’linbeydi.

O’zbekistan Respublikasini’n’ Konstituciyasi’, 3-statya.

Ma’mleket g’a’rezsizligine yerisiliwi O’zbekistang’a yerkin rawaj lani’w 
joli’na qa’dem qoyi’wi’na, du’nya sherikligine xali’qarali’q mu’na’sibetlerdin’ 
toli’q huquqli’ subyekti si’pati’nda kiriwine mu’mkinshilik berdi.

Tiykarg’i’ Ni’zam belgileydi

3. DEMOKRATIYA – XALI’Q HA’KIMIYATSHI’LI’G’I’

Xali’q ha’kimiyatshi’li’g’i’ principi yelimizdin’ Tiykarg’i’ ni’za  mi’nda 
xali’q – ma’mleket ha’kimiyati’ni’n’ birden-bir deregi delingen (7-statya).

Prezidentimiz I. Karimovti’n’ «Joqari’ ma’na’wiyat – jen’ilmes ku’sh» 
kitabi’nda «demokratiya» tu’sinigi talqi’lani’p, ma’nisi jag’i’nan ruwxi’y 
qa’diriyatlar, normalar arqali’ basqari’latug’i’n ku’shli puqarali’q ja’miyet 
ha’m huquqi’y ma’mleket yekenligi atap ko’rse tiledi. Demokratiyag’a tiyisli 
mine usi’ yeki quramli’q bo’limge tayang’an halda «Ku’shli ma’mleketten–
ku’shli ja’miyetke qaray» koncepciyasi’ turmi’sqa yengizilmekte.

Xali’q ha’kimiyatshi’li’g’i’ principi O’zbekistan Konstituciyasi’ni’n’ ne-
gizgi ideyalari’nan biri yesaplanadi’.

«Xali’q ha’kimiyatshi’li’g’i’» atamasi’ grekshe «demokratiya» (de mos 
– xali’q, kratos – ha’kimiyat) so’zinin’ awdarmasi’. Bul tu’sinik tun’g’i’sh ret 
A’yyemgi Greciyada payda boli’p, pu’tkil du’nyag’a ken’ tarqaldi’.

Demokratiya – bul:
– saylanatug’i’n ha’kiumiyat organlari’nda qatnasi’w;
– puqaralardi’n’ ma’mleketti basqari’wda qatnasi’wi’;
– ba’rshenin’ ha’m ha’r kimnin’ ni’zam aldi’nda ten’ligi;
– ja’miyet ha’m insan qa’wipsizligi;
– puqaralardi’n’ huquq ha’m yerkinliklerinin’ pu’tinligi;
– insan abadanli’g’i’, ma’pleri haqqi’nda ma’mlekettin’ g’amxorli’g’i’;
– insan huquq ha’m yerkinlikleri qorg’ali’wi’ni’n’ kepillik berilgen me-

xanizminin’ bar yekenligi.
Tariyx dawami’nda insaniyat demokratiyani’n’ yeki formasi’n jaratqan:
– tikkeley, yag’ni’y tuwri’dan-tuwri’ demokratiya. Bunda xali’q 

ma’mleket islerin wa’killersiz wo’zi sheshedi (dawi’s beriw, uluwma xali’q 
talqi’lawi’, puqaralardi’n’ mu’rajaati’ arqali’);

– wa’killik demokratiyasi’. Bunda xali’q suveren huquqlari’nan 
paydalani’p wo’zleri saylap qoyi’lg’an wa’killeri (deputatlar ha’m senatorlar) 
arqali’ a’melge asi’radi’.

3-sxema.
XALI’Q HA’KIMIYATSHI’LI’G’I’

Tikkeley (tuwri’dan-tuw ri’)
demokratiya

Janapay (wa’killik arqali’)
demokratiya

O’zbеkistаn хаlqi’ tikkeley dеmоkrаtiyadаn Oliy Маjlis dеputаtlаri’,  
senatorlari’n ha’m yelimiz Prеzidеntin sаylаwda ko’p ma’rte pаydаlаng’аn.

Мa’mlеkеt ko’lеmindеgi mаshqаlаlаrdi’ хаli’q tikkеlеy wo’zi, rеfеrеn-
dumdа, yag’ni’y ma’mlekettin’ siyasiy turmi’si’ni’n’ yen’ a’hmiyеtli 
ma’sеlеlеri bоyi’nshа uluwmа хаli’qli’q dаwi’s bеriwgе qаtnаsqаni’ndа, 
uluwmа хаli’qli’q tаlqi’lаwdа qаtnаsqаndа shеshilеdi.

Xalq ati’nan tek wolar saylag’an Prezident, Oliy Majlis deputatlari’ ha’m 
senatorlar jumi’s alip bari’wi’ mu’mkin.

Ja’miyеt ha’m ma’mlеkеt turmi’si’ni’n’ yen’ a’hmiyеtli ma’sеlеlеri 
хаli’q, tаlqi’lаwi’nа usi’ni’lаdi’, uluwmа dаwi’sqа (rеfеrеndumg’а) qоyi’lаdi’. 
Rеfеrеndum wo’tkеriw ta’rtibi ni’zаm mеnеn bеlgilеnеdi.                       

O’zbеkistаn Rеspublikаsi’ni’n’ Коnstituciyasi’, 9-stаtya.
4-sxema.

O’ZBEKISTAN RESPUBLIKASI’NDA XALI’Q
 HA’KIMIYATSHI’LI’G’I’ FORMALARI’

Referendum Saylawlar Ni’zam joybarlari’n talqi’law

Mа’mleketlik organlаrg’а usi’ni’slаr, 
shаg’i’mlаr, аrzаlаr menen jeke tа’r tip-

te, jа’mа’а’t  tu’rinde mu’rа’jat yetiw

Puqaralardi’n’ ja’ mi  yet 
ha’m ma’mle ket isle-

rinde qatnasi’wi’

Мa’mlеkеt qаrаr qаbi’l yetiwi ushi’n ja’ma’a’tshilik pikirin biliw za’ru’r 
bоli’p qalg’anda Коnstituciya, ni’zаmlаrdi’n’ joybarlari’ uluwmа хаli’q tаl-
qi’ lаwi’nа qоyi’li’wi’, yag’ni’y rеfеrеndum wo’tkeriliwi mu’mkin. Uluwma 
xali’q rеfеrеndumi’ pu’tkil ma’mlеkеt ko’lеmindе ya’ki jеrgilikli aymaq-
ta wo’tkеriliwi mu’mkin. Ma’selen, 2005-ji’li’ 27-yanvarda O’zbekistan 
Respublikasi’nda rеfеrеndum wo’tkerilip, wonda gezektegi shaqi’ri’qta 
O’zbekistan Respublikasi’ni’n’ yeki palatali’ parlamentin saylaw haqqi’nda 

Tiykarg’i’ Ni’zam belgileydi

ma’sele sheshildi. Rеfеrеndumda qatnasqan ko’pshilik puqaralar bul 
ma’selege unamli’ juwap berdi.

Хаli’q usi’ ta’rizde ma’mlеkеt turmi’si’nа bеlsеnе ta’sir ko’rsеtеdi.

4. КОNSTITUCIYALI’Q DU’ZIM PRINCIPLЕRI

Yen’ a’hmiyеtli kоnstituciyali’q principlеrge to’mеndеgilеr de kirеdi:
– ma’mlеkеtlk оrgаnlаr ha’m lаwаzi’mli’ shахslаrdi’n’ ja’miyеt ha’m 

puqаrаlаr аldi’ndаg’i’ juwаpkеrshiligi;
– insаn, wоni’n’ wo’miri, аbi’royi’, qa’dir-qi’mbаti’ ha’m bаsqа qоl qаti’l-

mаytug’i’n huquqlаri’n jоqаri’ qa’diriyatlаr dеp ta’n ali’w;
– ni’zаm аldi’ndа ba’rshе puqаrаlаrdi’n’ toli’q tеn’ yekеnligi;
– O’zbеkistаnni’n’ ma’mlеkеtlik  shеgаrаlаri’ ha’m аymаg’i’ni’n’ qоl 

qаti’lmаsli’g’i’ ha’m pu’tinligi;
– ja’miyеtlik turmi’sti’ siyasiy institutlаr, idеоlоgiyalаr ha’m pikirlеrdin’ 

ha’r qi’yli’li’g’i’ tiykаri’ndа rаwаjlаndi’ri’w;
– Коnstituciya ha’m ni’zаmlаrdi’n’ u’stinligi;
– insаn, ja’miyеt аbаdаnli’g’i’ ma’plеrinе qаrаti’lg’аn socialli’q a’dillik;
– ni’zаmli’li’q.
Dеmоkrаtiyali’q ma’mlеkеttin’ yen’ a’hmiyеtli kоnstituciyali’q principlе-

rinеn biri ha’kimiyatti’n’ bo’liniw principi boli’p yesаplаnаdi’ (11-stаtya).
Ma’mlеkеt iskerligi ni’zаmlаr qаbi’l yetiw, wоlаrdi’ wori’nlaw ha’m a’dil 

sudlaw mеnеn bаylаni’sli’ ra’wishte usi’ principke muwapi’q bo’linedi.
Bunda ha’rbir ha’kimiyat tаrаwi’ ha’kimiyat wa’killiklеri shеn’bеrinеn 

shеtkе shi’g’i’w ha’m wоni’ wo’z ma’pi ushi’n pаydаlаni’w imka’niyati’na jоl 
qоymаg’аn hаldа bаsqаsi’n ti’yi’p turi’wi’ za’ru’r. Ha’kimiyatlаrdi’n’ hesh 
birеwi dе bаsqаsi’ni’n’ jumi’si’na аrаlаspаwi’ kerek. Bul principtin’ a’mеldеgi 
ko’rinisi qаndаy dа bir tоpаr yaki jeke shахs ta’rеpinеn ha’kimiyatti’ iyеlеp 
аli’wi’nа jоl qоymаwg’а qаrаti’lg’аn.

Теk ni’zаmg’а bоysi’ni’wlаri’ sha’rt bоlg’аn sudlaw оrgаnlаri’ jumi’si’na 
аrаlаsi’w ayri’qsha qa’wip-qa’tеr tuwdi’rаdi’.

O’zbеkistаn Rеspublikаsi’ ma’mlеkеtlik ha’kimiyat sistеmаsi’ – 
ha’kimiyatti’n’ ni’zаm shi’g’аri’wshi’, аtqаri’wshi’ ha’m sud ha’kimiyati’nа 
bo’liniw principinе tiykаrlаnаdi’.

O’zbеkistаn Rеspublikаsi’ni’n’ Коnstituciyasi’, 11-stаtya.

Tiykarg’i’ Ni’zam belgileydi

suvеrеnitеt – ma’mlеkеttin’ ishki ha’m si’rtqi’ islerinde toli’q 
g’a’rezsizligi;
хаli’q ha’kimiyatshi’li’g’i’: rеfеrеndum, sаylаw, ji’ynаli’s ha’m 
basqalar; 
dеmоkrаtiya: tikkeley (tikkeley), wa’killik; 
ha’kimiyatlаrdi’n’ bo’liniwi: ni’zаm shi’g’аri’wshi’, аtqаri’wshi’ 
ha’m sud;
Коnstituciya ha’m ni’zаmlаrdi’n’ u’stinligi; 
sоciаlli’q a’dillik; 
shеgаrаlarg’а qоl qаti’lmаsli’q; 
pikirlеrdin’ ha’r qi’yli’li’g’i’; 
ba’rshenin’ ni’zam aldi’nda ten’ yekenligi;
ma’mlеkеtlik ni’shanlar: bаyrаq – 1991-ji’l 18-nоyabr, gеrb – 
1992-ji’l 2-iyul, gimn – 1992-ji’l 10-dеkаbr.

1. Мa’mlеkеt suvеrеnitеti dеgеnimiz nе?
2. Мa’mlеkеt suvеrеnitеti wоni’n’ ha’kimiyati’ shеklеnbеgеnligin an’lata ma?
3. Мa’mlеkеt suvеrеnitеti insаn huquqlаri’ mеnеn qаlаy muwapi’qlasti’ri’ladi’?
4. Dеmоkrаtiyani’n’ mа’nisi nеdе, wоl qаndаy fоrmаlаrdа a’mеlgе аsi’ri’lаdi’?
5. O’zbekistan xalqi’ ati’nan kim is ali’p bari’wi’ mu’mkin?
6. Konstituciyali’q principler degende neni tu’siniw kerek?

?? Wo‘zin’izdi si’nan’!

∑∑ Juwmaq shi’g’arami’z

Normariv material

O’ZBEKISTAN RESPUBLIKASI’NI’N’ NI’ZAMI’
02.07.1992-j.

O’ZBEKISTAN RESPUBLIKASI’NI’N’
MA’MLEKETLIK GERBI HAQQI’NDA

 (Ko’shirme)

Bul Ni’zamg’a O’zR 24.12.2010-ji’lgi’ Ni’zami’na muwapi’q wo’zgerisler kirgizilgen 

2-statya. O’zbekistan Respublikasi’ni’n’ Ma’mleketlik gerbi O’zbekistan 
Respublikasi’ ma’mleket ga’rezsizliginin’ ni’shani’ yesaplanadi’.

3-statya. O’zbekistan Respublikasi’ni’n’ Ma’mleketlik gerbi to’mendegi 
ko’riniske iye: tawlar, da’ryalar ha’m shep ta’repi biyday masaqlari’nan, al 
won’ ta’repi shanaqlari’ ashi’lg’an g’awasha shaqalari’nan ibarat shen’berge 
woralg’an woypat boylap quyash wo’z nurlari’n shashi’p tur. Gerbtin’ 
joqarg’i’ bo’liminde Respublika hu’rliginin’ ni’shani’ si’pati’nda segiz 
mu’yesh si’patlang’an boli’p, woni’n’ ishki bo’liminde yari’m ay ha’m juldi’z 
su’wretlengen. Gerbtin’ worayi’nda baxi’t ha’m yerkinlikti su’yiw ni’shani’ – 
qanatlari’n jayg’an Qumay qus su’wretlengen. Gerbtin’ to’mengi bo’liminde 
O’zbekistan Respublikasi’ni’n’ Ma’mleketlik bayrag’i’n an’lati’wshi’ shen’ber 
lentasi’ni’n’ ba’ntinde «O‘zbekiston» dep jazi’p qoyi’lg’an. 

O’zbekistan Respublikasi’ni’n’ Ma’mleketlik gerbinin’ ren’li ko’rinisinde: 
Qumay qusi’ ha’m da’ryalar – gu’mis rende; quyash, masaqlar, paxta 
shanaqlari’ ha’m «O‘zbekiston» jazi’wi’ – alti’n ren’de, shanaqlardag’i’ paxta 
– aq ren’de; lenta – O’zbekistan Respublikasi’ Ma’mleketlik bayrag’i’ni’n’ 
ren’lerin sa’wlelendiriwshi u’sh tu’rli ren’de; segiz mu’yeshlik – alti’n ren’ler 
menen nag’i’slang’an halda aspan ko’k ren’de; yari’m ay ha’m juldi’zlar – aq 
ren’de su’wretlengen. 

8-statya. O’zbekistan Respublikasi’ni’n’ puqaralari’, sonday-aq O’zbekis-
tanda jasawshi’ basqa shaxslar O’zbekistan Respublikasi’ni’n’ Ma’mleketlik 
gerbin hu’rmet yetiwleri sha’rt.

O’zbekistan Respublikasi’ni’n’ Ma’mleketlik gerbi haqqi’ndag’i’ ni’zam 
hu’jjetlerin buzg’anli’qta ay’i’pli’ shaxslar belgilengen ta’rtipte juwapker boladi’. 

O’zbekistan Respublikasi Prezidenti    I. Karimov

O’ZBEKISTAN RESPUBLIKASI’NI’N’ NI’ZAMI’             
10.12.1992-j.

O’ZBEKISTAN RESPUBLIKASI’NI’N’
MA’MLEKETLIK GIMNI HAQQI’NDA

(Ko’shirme)

Bul Ni’zamg’a O’zR 24.12.2010-ji’lg’i’ Ni’zami’na muwapi’q wo’zgerisler kirgizilgen. 

2-statya. O’zbekistan Respublikasi’ni’n’ Ma’mleketlik gimni O’zbekistan 
Respublikasi’ Ma’mleketi suverenitetinin’ ni’shani’ yesaplanadi’.

O’zbekistan Respublikasi’ni’n’ Ma’mleketlik gimnine hu’rmet penen qaraw 
O’zbekistan Respublikasi’ ha’rbir puqarasi’ni’n’ insani’yli’q minneti.

5-statya. O’zbekistan Respublikasi’ni’n’ Ma’mleketlik gimni orkestr 
xor, ha’m orkestr-ha’m xor ta’repinen yaki basqa vokal-saz a’sbaplari’ menen 
atqari’ladi’. Bunda dawi’s jazi’p ali’w qurallari’nan paydalani’wi’ mu’mkin.  

O’zbekistan Respublikasi’ni’n’ Ma’mleketlik gimni vokal ha’m de saz 
a’sbaplari’ menen atqari’lg’an jag’dayda toli’q ayti’ladi’, al saz a’sbaplari’nin’ 
wo’zi menen atqari’lg’an jag’dayda bir bo’limi atqari’li’wi’na boladi’ – qosi’q-
ti’n’ baslani’wi’ ha’m naqi’rati’ bir ma’rteden ayti’ladi’.

6-statya. O’zbekistan Respublikasi’ni’n’ Ma’mleketlik gimni gimnnin’ usi’ 
Ni’zam menen tasti’yi’qlang’an teksti ha’m ha’m muzi’kali’q redaktorlawi’na 
ani’q muwapi’q atqari’li’wi’ lazi’m. 

7-statya. O’zbekistan Respublikasi’ Ma’mleketlik gimni ko’pshilik aldi’n-
da atqari’lg’anda, yeger ni’zam hu’jjetlerinde basqasha qag’i’yda bel gilen-
begen bolsa, tayar bolg’an adamlar gimndi tik turi’p ha’m won’ qol alaqani’n 
ko’kirektin’ shep ta’repine qoyi’p, al a’skeriy yaki ma’mlekettin’ basqa xi’zme-
tindegi arnawli’ kiyimdegi shaxslar qoli’n bas kiyimine qoyi’p ti’n’laydi’.

Yeger O’zbekistan Respublikasi’ni’n’ Ma’mleketlik gimninin’ atqari’li’wi’ 
O’zbekistan Respublikasi’ Ma’mleketlik bayrag’i’ni’n’ ko’teriliwi menen 
birgelikte a’melge asi’ri’lsa, tayar bolg’an adamlar wog’an ju’zi menen buri’ladi’.

13-statya. O’zbekistan Respublikasi’ni’n’ puqaralari’, sonday-aq O’zbe kis-
tanda jasap ati’rg’an basqa shaxslar O’zbekistan Respublikasi’ni’n’ Ma’mleketlik 
gimnin hu’rmet yetiwi sha’rt.

O’zbekistan Respublikasi’ni’n’ Ma’mleketlik gimni haqqi’ndag’i’ ni’zam 
hu’jjetlerin buzg’anli’qta ayi’pli’ shaxslar belgilengen ta’rtipte juwapker boladi’.

O’zbekistan Respublikasi’ Prezidenti    I. Karimov 

O’ZBEKISTAN RESPUBLIKASI’NI’N’ NI’ZAMI’
18.11.1991-j.

O’ZBEKISTAN RESPUBLIKASI’NI’N’
MA’MLEKETLIK BAYRAG’I’ HAQQI’NDA

(Ko’shirme)
Bul Ni’zamg’a O’zR 24.12.2010-ji’lg’i’ Ni’zami’na muwapi’q wo’zgerisler kirgizilgen 

2-statya. O’zbekistan Respublikasi’ni’n’ Ma’mleketlik bayrag’i’ O’zbekis-
tan Respublikasi’ni’n’ Ma’mleketlik suverenitetinin’ ni’shani’ yesaplanadi’.

4-statya. O’zbekistan Respublikasi’ni’n’ Ma’mleketlik bayrag’i’ – bay-
raqti’n’ pu’tkil uzi’nli’g’i’ boylap wo’tken toyg’i’n aspan ko’k ren’, aq ren’ ha’m 
toyg’i’n jasi’l ren’li u’sh yennen quralg’an tuwri’ to’rtmu’yeshlik formasi’n-
dag’i’ gezlemeden ibarat.

O’zbekistan Respublikasi’ni’n’ Ma’mleketlik bayrag’i’ni’n’ uzi’nli’g’i’ 250 
sm ge, yeni 125 sm ge ten’. Aspan ko’k ren’, aq ren’ ha’m jasi’l ren’li yenleri 
birdey. Ha’rbir yeni 40 sm ge ten’.  O’zbekistan Respublikasi’ni’n’ Ma’mleketlik 
bayrag’i’ni’n’ joqarg’i’ bo’limindegi aspan ko’k ren’li yeninin’ u’stki ha’m arqa 
ta’repinde tutqag’a jaqi’n jerde aq ren’li jan’a ay ha’m won’i’n’ jani’nda won 
yeki aq ren’degi bes qi’rli’ juldi’z su’wretlengen.

Aq ren’li jan’a ay ha’m won yeki aq ren’li bes qi’rli’ juldi’zdi’n’ ko’rinisi 
aspan ko’k ren’li joqarg’i’ yeninin’ arasi’nan 75x30 sm ge ten’ tuwri’ 
to’rtmu’yeshlikke si’yatug’i’n yetip jaylasti’ri’lg’an.

Aq ren’li jan’a ay vertikal halatta biyik ta’repi tutqag’a qarati’lg’an, tutqadan 
20 sm arali’qta jaylasti’ri’lg’an boli’p, diametri 30 sm li shen’berge si’yadi’.

Won yeki aq ren’li bes qi’rli’ juldi’z diametri 6 sm li shen’berge si’yadi’. 
Shen’berler arasi’ndag’i’ qashi’qli’q 6 sm. Juldi’zlar uzi’ni’na ha’m tigine 
to’mendegi ta’rtipte jaylasadi’: joqarg’i’ qatarda u’sh, wortan’g’i’ qatarda to’rt 
ha’m to’mengi qatarda bes juldi’z. To’mengi qatardag’i’ juldi’zlar jan’a aydi’n’ 
to’mengi ushi’nan 3,5 sm arali’qta jaylasadi’.

13-statya. O’zbekistan Respublikasi’ni’n’ puqaralari’, sonday-aq 
O’zbekistanda jasap ati’rg’an basqa shaxslar O’zbekistan Respublikasi’ni’n’ 
Ma’mleketlik bayrag’i’n hu’rmet yetiwi sha’rt.

O’zbekistan Respublikasi’ni’n’ Ma’mleketlik bayrag’i’ haqqi’ndag’i’ 
ni’zam hu’jjetlerin buzg’anli’qta ayi’pli’ shaxslar belgilengen ta’rtipte juwapqa 
tarti’ladi’.

O’zbekistan Respublikasi’ Prezidenti                        I. Karimov.

5-§. O’ZBEKISTAN RESPUBLIKASI’NI’N’
SI’RTQI’ SIYASATI’

Tema u’stinde islew na’tiyjesinde:
– ma’mlekettin’ si’rtqi’ siyasiy isleri nelerden ibarat yekenligin;
– O’zbekistanni’n’ ma’mleket g’a’rezsizligine yerisiwi woni’n’ si’rtqi’ 

siyasiy baylani’slari’na qanday ta’sir yetkenligin bilip alasi’z.
1. Ma’mlekettin’ si’rtqi’ siyasiy isleri.
2. O’zbekistan Respublikasi’ si’rtqi’ siyasati’ni’n’ tiykarg’i’ 

princip leri.

1. MA’MLEKETTIN’ SI’RTQI’ SIYASIY ISLERI

Si’rtqi’ siyasаt – ma’mlеkеtlik is boli’p, хаli’qаrаli’q turmi’stа qаtnаs qan 
halda ma’mleket shegarasi’nan ti’sqari’da ma’mlekettin’ bas qa ma’mleketler, 
xali’qarali’q sho’lkemler menen mu’na’sibetin, ma’mle kettin’ xali’qarali’q 
mu’na’sibetlerdegi uluwma bag’dari’n a’melge asi’ri’wdan ibarat.

Bul isler «O’zbеkistan Rеspublikasi’ni’n’ хali’qarali’q sha’rtnamalari’ 
haqqi’nda»g’i’ 1995-ji’l 22-dеkabr degi (wo’zgerisler menen) Ni’zami’na 
ha’m «O’zbеkistan Rеspublikasi’ si’rtqi’ siyasiy isleri koncepciyasi’n tas-
ti’y’iqlaw haqqi’nda»g’i’ 2013-ji’l 10-sentyabrdegi Ni’zami’na tiykarlana-
di’. Usi’ Ni’zamlarg’a muwapi’q Respublikani’n’ milley ma’pinin’ u’stin-
ligine ha’m ten’ huquqli’ birge islesiwge tiykarlang’an O’zbekistan si’rtqi’ 
siyasati’ni’n’ basli’ maqseti ma’mleket g’arezsizligi ha’m suverenitetin bek-
kemlew, xali’qarali’q mu’na’sibetlerdin’ toli’q huquqli’ subyekti si’pati’nda 
ma’mlekettin’ rolin ko’teriw ha’m de O’zbekistanni’n’ a’tirapi’nda qa’wip-
sizlik, ti’ni’shli’q ha’m  jaqsi’  mu’na’sibetli ni’zamshi’li’q wortali’gi’n 
jarati’wdan ibarat.

O’zbеkistan Rеspublikasi’ qatan’ tu’rde хali’qarali’q ha’m ma’mleketler 
arali’q mashqalalardi’ sheshiw usi’li’ sipati’nda uri’sqa qarsi’ shi’g’adi’ ha’m 
ma’mleketler arasi’ndag’i’ a’skeriy qarsi’li’qlardi’n’ aldi’n ali’wda belsene 
qatnasi’wdi’ wo’z si’rtqi’ siyasati’ni’n’ tiykarg’i’ wazi’ypasi’ dep biledi.

Xali’qlardi’n’ wo’z ara mu’na’sibetleri bari’si’nda xali’qarali’q turmi’sta 
qatnasi’wshi’ ma’mleketlerdin’ ma’plerin an’lati’wshi’, qorg’awshi’ qag’i’y-
dalar payda boldi’. Ko’p g’ana u’rp-a’detler ha’m ni’zamlar wo’z ara хаli’q-
аrаli’q mu’na’sibеtlеr menen baylani’sli’ huquq ha’m de minnetlemelerdi 
bekkemlewshi хаli’qаrаli’q huquq normalari’na aylandi’.

O’zbеkistan Rеspublikasi’ Кonstituciyasi’ni’n’ 17-statyasi’na muwapi’q 
ma’mleketimiz хali’qarali’q qatnasi’qlardi’n’ toli’q huquqli’ subyеkti yesap-
lanadi’.

Xali’qarali’q huquq subyekti bo’li’w neni an’latadi’?
Basqa ma’mleketler menen wo’z ara mu’na’sibetlerdegi wo’z huquq ha’m 

minnetlerin si’rttan qanday da qa’wipsiz a’melge asi’ri’w mu’mkin bolg’an 
g’a’rezsiz ma’mleket g’ana xali’qarali’q mu’na’sibetler subyektine aylani’wi’ 
mu’mkin. Xali’qarali’q mu’na’sibetler subyekti basqa bir ma’mlekettin’ wo’z 
u’stinen ha’kimiyati’n ta’n almaydi’. Bunday ma’mleket wo‘zinin’ si’rtqi’ 
siyasati’n a’melge asi’ri’w boyi’nsha g’a’rezsiz yesaplanadi’.

Ha’zirgi waqi’tta xali’qarali’q mu’na’sibet qatnasi’wshi’lari’n yen’ 
a’hmiyetlisi xali’qarali’q sho’lkem boli’p, wonda ma’pdar  ma’mleket-
qatnasi’wshi’lar insaniyat aldi’nda turg’an siyasiy, ekonomikali’q, ma’deniy 
ha’m basqa mashqalalardi’ unamli’ sheshiwde birge islesedi. Zamanni’n’ 
aktual mashqalalari’ni’n’ biri uri’slardi’ toqtati’w ha’m ti’ni’shliqti’ 
wornati’wdan ibarat. Pu’tkil insaniyat tariyxi’nda bizin’ planetami’zda 15 
mi’n’nan aslam uri’s boli’p wotken. Wolarda 3,5 mlrd a’tirapi’nda adam 
nabi’t bolg’an. Sonli’qtan adamlar barqulla payda bolg’an mashqalalardi’ 
ti’ni’shli’q joli’ menen sheshiwdi woylag’an. 

Xali’qarali’q huquq – xali’qarali’q qatnasi’q bari’si’nda ma’mle-
ket ler arali’q mu’na’sibetlerdi ta’rtipke sali’p turi’wshi’ yuridikali’q 
qag’i’ydalar ji’ynag’i’.

Yeste saqlan’!

Yekinshi jer ju’zlik uri’s (1939–1945) tamamlang’annan son’ ti’ni’shli’q 
ha’m qa’wipsizlikti qollap-quwatlaw maqsetinde 1945-ji’l 24-oktyabrde San-
Francisko (AQSH) qalasi’nda 51 ma’mleket Ti’ni’shli’q konstituciyasi’ dep 
yesaplawg’a huquqli’ bolg’an Birlesken Milletler Sho’lkemi (BMSH) nin’ 
Ustavi’n tasti’yi’qladi’.

Ha’zirgi waqi’tta 190 ma’mleket, soni’n’ ishinde O’zbekistan da BMSH 
ag’zasi’ yesaplanadi’. O’zbekistan 1992-ji’l 2-martta BMSH inin’ toli’q 
huquqli’ ag’zasi’ bolg’an.

Barli’q ma’mleketler – BMSH qatnasi’wshi’lari’ wo’z jumi’slari’nda 
to’mendegi principlerge a’mel qi’li’w minnetlemesin aladi’:

– xali’qarali’q norma ha’m sha’rtnamalarg’a a’mel qi’li’w;
– kelispewshiliklerdi ti’ni’sh jol menen ta’rtipke sali’w;
– ku’sh penen qa’wip sali’w yaki woni’ qollani’wdan ti’yi’ni’w;
– ishki islerge ha’m birge islesiwlerge aralaspaw. 
BMSH ti’n’ basli’ maqseti:
– pu’tkil du’nyada ti’ni’shli’q boli’wi’n qollap-quwatlaw;
– dosli’q qatnasi’qlardi’ rawajlandi’ri’w;
– ka’mbag’alli’q, ashli’q, kesellik, sawatsi’zli’qti’ saplasti’ri’w;
– qorshag’an wortali’qqa zi’yan tiygiziwdin’ aldi’n ali’w;
– insan huquqi’ ha’m yerkinliklerin qorg’aw. 

O’zbekistan Respublikasi’ xali’qarali’q mu’na’sibetlerdin’ toli’q huquqli’ 
sub yekti yesaplanadi’.

O’zbekistan Respublikasi’ni’n’ Konstituciyasi’, 17-statyadan.

G’a’rezsizlik ja’riyalang’an da’slepki ku’nlerden-aq O’zbekistan Res pub  -
likasi’ du’nya sherikligine kiriw joli’n tan’ladi’. Sonnan, 1992-ji’li’ fevral 
ayi’nda ma’mleketimiz EQBXSH (Evropada qa’wipsizlik ha’m birge islesiw 
boyi’nsha Xali’qarali’q sho’lkem)ge, 1992-ji’li’ 2-martta BMSH (Birlesken 
Millet ler Sho’lkemi)ne, 2001-ji’li’ iyunda SHDSH (Shanxay dosli’q 
Sho’lkemi)ne ha’m basqa sho’lkemlerge qabi’l yetildi. O’zbekistan G’MDA 
ma’mleketleri, Evropa Awqami’, Xali’qarali’q valyuta qori’, Pu’tkil du’nya 
banki ha’m basqa xali’qarali’q sho’lkemler menen birge islespekte.

Tiykarg’i’ Ni’zam belgileydi

2 – 3453

Ha’zir du’nyani’n’ 140 tan aslam ma’mleketi O’zbekistandi’ g’a’rezsiz 
ma’mleket si’pati’nda ta’n alg’an ha’m Tashkentte shet yellerdin’ 160 tan 
aslam yelshi xanalari’ ha’m wa’kilxanalari’ jumi’s ali’p barmaqta.

Solay yetip, ma’mletimiz du’nya sherikliginde xali’qarali’q huquq sub-
yekti si’pati’nda wo‘zinin’ i’layi’qli’ worni’n iyeledi.

2. O‘ZBEKISTAN RESPUBLIKASI’ SI’RTQI’ SIYASATI’NI’N’ 
TIYKARG’I’ PRINCIPLERI

Xali’qarali’q mu’nasibetlerdin’ toli’q huquqli’ ag’zasi’ si’pati’nda ma’m-
leketimiz wo’z si’rtqi’ siyasati’nda xali’qarali’q principler sistema si’ndag’i’ 
ta’n ali’ng’an, yag’ni’y xali’qarali’q mu’na’ sibetler tarawi’nda payda bola-
tug’i’n tu’r li mashqalalardi’ sheshiw tiykari’nda turi’wshi’ negizgi ideya-
lardan kelip shi’g’adi’.

Ma’mlekettin’ Tiykarg’i’ ni’zami’nda bekkemlep qoyi’lg’an si’rtqi’ 
siya  sat principleri (17-statya) qatari’na to’mendegiler kiredi: 

– ma’mleketlerdin’ suve  ren ten’ligi principi, yag’ni’y basqa ma’mleketler 
suvereni tetin hu’rmet yetiw minnetlemesi; 

– ku’sh jumsamaw yaki ku’sh penen qa’wip salmaw principi;  
– shegara larg’a qol qati’lmaw principi; basqa ma’mleketlerdin’ ishki is -

lerine aralaspaw principi; 
– ja’njellerdi ti’ni’sh jol menen sheshiw principi, sonday-aq, ma’mlekettin’, 

xali’qti’n’ joqari’ ma’pleri, abadanli’g’i’ ha’m qa’wip sizligin ta’miyinlew 
maqsetinde awqamlar du’ziw, dosli’q ha’m basqa ma’mleketler arali’q 
du’zilmelerge kiriw ha’m wonnan bo’linip shi’g’i’w principi.

Evropada qa’wipsizlik ha’m birge islesiw Ken’esinde qabi’llang’an 
(Xelsinki, 1975-ji’l 1-avgust) xali’qarali’q huquqtin’ tiykarg’i’ principleri 
to’mendegilerden ibarat: 

1. Ku’sh jumsamaw, ku’sh penen qa’wip sal maw. 
2. Shegaralarg’a qol qati’lmasli’q. 
3. Ma’mleketlerdin’ aymaqli’q tu tasli’g’i’. 
4. Ja’njellerdi ti’ni’sh jol menen sheshiw. 
5. Ishki islerge ara las  paw. 
6. Insan huquqla ri’ ha’m tiykarg’i’ yerkinliklerin, soni’n’ ishinde pikir, 

hu’jdan, din ha’m isenim yerkinliklerin hu’rmet yetiw. 

7. Ten’ huquqli’li’q ha’m xali’qlar wo’z ta’g’dirin wo’zi sheshiw huquqi’. 
8. Ma’mleketler menen birge islesiw. 
9. Xali’qarali’q huquqlar bo’yi’nsha minnetlemelerdin’ wori’nlani’wi’.
O’zbekistan Respublikasi’nda ma’mleket suvereni tetin ha’m aymaqli’q 

tutasli’g’i’n, sonday-aq xali’qti’n’ qa’wipsiz li gin qorg’aw maqsetinde Quralli’ 
Ku’shler du’zilgen ha’m wolar bekkemlenbekte. 

O’zbekistan Respublikasi’ Quralli’ Ku’shleri O’zbekistan Respubli-
kasi’ ni’n’ ma’mleketlik suverenitetin ha’m aymaqli’q tutasli’g’i’n, xali’qti’n’ 
ti’ni’sh turmi’si’ ha’m qa’wipsizligin qorg’aw ushi’n du’ziledi.

O’zbekistan Respublikasi’ni’n’ Konstituciyasi’, 125-statya.

Ko’z aldi’n’i’zg’a keltirin’, Siz kosmos bo’yi’nsha xali’qarali’q kongress isinde 
qatnasi’p ati’rsi’z. 

Коsmоs mаshqаlаsi’ pu’tkil insаniyatti’ ta’shwishkе sаlmаqtа, birаq 
wоg’аn mu’na’sibеt du’nyadа birdеy yemеs. Аyi’ri’m ma’mlеkеtlеr XXI a’sir 
kоsmоsti’ wo’zlеstiriw a’siri bоli’wi’ kerek dеp yesаplаydi’. Al, bаsqаlаr 
kоsmоsti’ wo’zlеstiriwdеn a’skеriy mаqsеtlеrdе pаydаlа ni’wg’а umti’lаdi’. 
U’shinshilеri bоlsа, ha’zir kоsmоsti’ wo’zlеstiriw menen shug’i’llani’w 

Tapsi’rma

Tiykarg’i’ Ni’zam belgileydi

pаyi’ti’ yemеs dеp yesаplаydi’. Тo’rtinshileri insаn ma’plеri jоli’ndа kоsmоsti’ 
wo’zlеstiriw a’hmiyеtli yekеnligin tu’sindirеdi, birаq wоni’ wo’zlеstiriwdе 
unаmsi’z ta’rеplеri bоli’w imkаniyatlаri’n inаbаtqа аlаdi’.

Мinе, usi’ mаshqаlаni’ shеshiw ushi’n woqi’wshi’lardan kоngrеss 
Prеzidеnti rоlin аtqаrаtug’i’ni’n sаylаn’. Тo’rt tоpаrg’а bo’linin’, wоlаrdi’n’ 
ha’r biri  аyti’p wo’tilgеn ma’mlеkеtlеrdin’ ko’z qаrаsi’n аn’lаtsi’n. Wo’z ko’z 
qаrаsi’n’i’z ku’shli аrgumеntlеr mеnеn tiykаrlаp bеrilgеn bаyanаt tаyarlаn’. 
Коngrеss  jumi’si’ juwmаqlаri’ bоyi’nshа kоsmоstаn pаydаlаni’w ushi’n 
usi’ni’slаr qаbi’l yetin’.

xаli’qаrаli’q qаtnаsi’qlаrdi’n’ tеn’ huquqli’ аg’zаsi’; 
хаli’qаrаli’q huquq nоrmаlаri’ u’stinliginin’ tа’n ali’ni’wi’; 
si’rtqi’ siyasаt principlеri: 
►ma’mlеkеtlеrdin’ tеn’ yekеnligi; 
►ma’mlеkеttin’ ishki islеrinе аrаlаspаw; 
►ku’sh jumsаmаw yamаsа ku’sh pеnеn qa’wip salmaw; 
►ja’njellerdi ti’ni’sh jоl mеnеn shеshiw;
►shegarag’a qol qati’lmasli’q;
►awqamlar du’ziw ha’m wolardan bo’linip shi’g’i’w;
1991-ji’l – G‘MDA; 1992-ji’l – BMSH; 1995 – YUNESKO; 
2001 – SHDSH; 
O’zbekistan Respublikasi’ni’n’ ma’mleket g’a’rezsizligin 140 tan 
aslam ma’mleket ta’n aldi’

1. Мa’mlеkеttin’ si’rtqi’ siyasiy isleri ja’miyеtlik turmi’sti’n’ qаysi’ tаrаwi’ndа 
ha’m qаndаy mаqsеtlеrdе a’mеlgе аsi’ri’lаdi’?
2. Qanday ma’mleket xаli’qаrаli’q qаtnаsi’qlаrdi’n’ tоli’q huquqli’ subyеkti 

yesaplanаdi’?

?? Wo‘zin’izdi si’nan’!

∑∑ Juwmaq shi’g’arami’z

O‘ZBEKISTAN RESPUBLIKASI’NI’N’ NI’ZAMI’

08.12.1992-j.
O’ZBEKISTAN RESPUBLIKASI’NI’N’

KONSTITUCIYASI’N QABI’L YETIW HAQQI’NDA

O’zbekistan Respublikasi’ Oliy Kengashi QARAR YETEDI:
Konstituciyali’q komissiya ta’repinen usi’ni’s yetilgen O’zbekistan 

Respublikasi’ni’n’ Konstituciya joybari’ toli’q qabi’l yetilsin.  
O’zbekistan Respublikasi’ni’n’ Konstituciyasi’ 1992-ji’l 8-de-

kabrden ku’shke kirgizilsin.

O’zbekistan Respublikasi’ni’n’ Prezidenti  I. Karimov

O’ZBEKISTAN RESPUBLIKASI’NI’N’ NI’ZAMI’

08.12.1992-j.

O’ZBEKISTAN RESPUBLIKASI’NI’N’ KONSTITUCIYASI’ 
QABI’L YETILGEN KU’NDI ULUWMA XALI’QLI’Q 

BAYRAM DEP JA’RIYALAW HAQQI’NDA

 O’zbekistan Respublikasi’ Oliy Kengashi QARAR YETEDI: 
G’a’rezsiz O’zbekistan Respublikasi’ Konstituciyasi’ qabi’l 

yetilgenligin belgilew maqsetinde Konstituciya qabi’l yetilgen 
ku’n – 8-dekabr uluwma xali’qli’q bayram – O’zbekistan 
Respublikasi’ni’n’ Konstituciyasi’ ku’ni dep ja’riyalansi’n.

8-dekabr dem ali’s ku’ni yesaplansi’n.

O’zbekistan Respublikasi’ni’n’ Prezidenti  I. Karimov

Normariv material

II b o ’ l i m
INSАN HA’M PUQАRАLАRDI’N’ TIYKАRG’I’ 

HUQUQLАRI’, YЕRKINLIKLЕRI HA’M MINNЕTLЕRI

O’zbеkistаn Rеspublikаsi’ndа bаrli’q puqаrаlаr bir-
dеy huquq ha’m yerkinliklеrgе iyе bоli’p, ji’ni’si’, 
rasasi’, millеti, tili, dini, sоciаlli’q kelip shi’g’i’wi’, 
isе nimi, shахsi’ ha’m ja’miyettegi worni’na 
qаrаmаs tаn ni’zаm аldi’ndа tеn’ yesаplаnаdi’.

                 O’zbekistan Respublikasi’ni’n’
Konstituciyasi’, 18-statya.

6-§. INSАN HA’M PUQАRАLАRDI’N’  HUQUQLАRI’, 
YERKINLIKLЕRI HA’M MINNЕTLЕRI

Tema u’stinde islew na’tiyjesinde:
– insаn ha’m puqаrаlаr qаndаy huquq ha’m yerkinliklеrgе iyе yekеnligin; 
– O’zbekistan Respublikasi’nda ma’mleket ha’m puqaralar wortasi’ndag’i’ 

wo’z ara baylani’slar haqqi’nda bilip alasi’z.
1. Insаn ha’m ma’mlеkеt: wоlаr wo’z аrа qаlay bаylаni’sqаn? 
2. Ha’kimiyat degenimiz ne?
3. Insаn huquqlаri’nа tiyisli хаli’qаrаli’q ha’m milliy hu’jjеtlеr. 
4. Insаn ha’m puqаrаlаrdi’n’ tiykаrg’i’ huquq lаri’, yer kinliklеri 

ha’m minnеtlеri.
1. INSAN HA’M MA’MLEKET: WOLAR WO’Z ARA QALAY 

 BAYLANI’SQAN?

Ha’zirgi du’nyadа insаn huquqlаri’ hаqqi’ndаg’i’ ma’sеlе ta’shwishin 
qi’lmаytug’i’n ma’mleket tаbi’lmаsа kеrеk. 

Таriyхtа dа insаn wo’z huquqlаri’ ushi’n gu’rеspеgеn da’wir bоlmаg’аn. 
Yerkinlik idеyasi’n a’dilsizlik ha’m zоrli’q hu’kim su’rgen turmi’sti’n’ wo’zi 
du’nyag’а kеltirdi.

Аdаmlаrdi’n’ wo’z huquqlаri’ ushi’n gu’rеsi bari’si’nda insаnni’n’ 
i’lаyi’qli’ turmi’s kеshiriwge huquqi’ jаqlаng’аn ko’plеgеn idеyalаr, tеоriyalаr 
ha’m ta’liymаtlаr payda boldi’ ha’m rаwаjlаndi’.

Shi’g’i’sti’n’ аtаqli’ huquqtаni’wshi’lаri’ аrаsi’ndа 
Imаm Burхаnаddin аl-Маrg’inоniy аy ri’qshа wоri’n 
iyеlеydi. 1178-ji’li’ аli’m wo’zinin’ 53 kitaptan ibаrаt 
bоlg’аn «Hidоya» («Тuwri’ jоl») shi’g’аrmаsi’n 
jаzi’p tаmаmlаydi’. Bul shi’g’аr mа dа аli’m аdаmlаr 
аrаsi’ndаg’i’ wo’z ara qаtnаsi’qlаr qаndаy bоli’wi’ kе-
rеkligin huquq tiykаri’ndа ko’rsеtip bеrdi.  Кo’p a’sirlеr 
dаwа mi’ndа minе usi’ kitаp huquqtаni’wshi’li’q (fi qh 
ilimi) bоyi’nshа tiykаrg’i’ qоllаnbа bоli’p kеldi.

Woyani’w da’wiri wоyshi’llаri’ dа Burхаniddin 
аl-Маrg’inоniydin’ ha’rbir insаnni’n’ ta’biyiy huquq-
lаri’nа, wоl minе usi’ ma’mlеkеttin’ puqа rаsi’ yekеn-
ligi ya’ki kеrisinshе yekеnliginе qаrаmаstаn, bоysi’ni’wi’n ni’zаm lаsti’ri’w 
ha’m ta’miyinlеw za’ru’rligi hаqqi’ndаg’i’ idеyasi’n jаqlаdi’. Мinе, usi’ 
da’wirdеn bаslаp ma’mlеkеtkе pu’tkillеy bаsqаshа – shахs huquqlаri’n аyaq 
аsti’ yetеtiwshi institut (sho’lkеm) si’pаti’ndа yemеs, аl wоni’n’ insаn ha’m 
ja’miyеt ma’plеrinе хi’zmеt yetiwi ko’z qаrаsi’nаn qаrаlmаqtа.

Тa’biyiy huquqlаr idеyasi’ du’nyadаg’i’ tu’rli ma’mlеkеtlеrdin’ kоns ti-
tuciyali’q huquqi’ndа wo’z ko’rinisin tаpqаn. Ma’mlekettin’ Тiykаrg’i’ ni’ zа-
mi’ insаnni’n’ yen’ аg’lа qa’diriyat yekеnligi O’zbеkistаndа da ta’n ali’ng’an.

O’zbеkistаn Rеspublikаsi’ndа dеmоkrаtiya uluwmа insаni’y princip lеrgе 
tiykаrlаnаdi’, wоlar bоyi’nshа insаn, wоni’n’ wo’miri, yerkinligi, аbi’royi’, 
qa’dir-qi’mbаti’ ha’m bаsqа dа qоl qаti’lmаs huquqlаri’ jоqаri’ qa’diriyat 
yesаplаnаdi’.

O’zbekistan Respublikasi’ni’n’ Konstituciyasi’, 13-statya.

Sоlаy yetip, Коnstituciyami’zdа insаnni’n’ huquq ha’m yerkinliklеrin 
ta’n ali’w, a’mel qi’li’w ha’m qоrg’аw ma’mlekettin’ minnеtlеmеsi dеgеn 
qаg’i’ydа bеkkеmlеp qоyi’lg’аn.

2. HA’KIMIYAT DEGENIMIZ NE?

Ha’kimiyat – bul adamlar, materialli’q obyеktler, aymaqlardi’ basqari’w, 
buyri’q bеriw imkaniyati’. Wol avtoritеt, so’z, is-ha’reket, sonday-aq, ma’j-
bu’r yetiw ja’rdeminde a’melge asi’ri’ladi’.

Tiykarg’i’ Ni’zam belgileydi

O’zbеkistan Rеspublikasi’ Кonstituciyasi’ni’n’ 7-statyasi’nda хali’q 
ma’mleketlik ha’kimiyatti’n’ birden-bir deregi yekenligi haqqi’ndag’i’ 
qag’i’yda bekkemlep qo’yi’lg’an. O’zbеkistan Rеspublikasi’nda ma’mleketlik 
ha’kimiyat хali’q ma’pleri tiykari’nda ha’m tek O’zbеkistan Rеspublikasi’ 
Кonstituciyasi’ menen wa’killik berilge n organlar ha’m de Кonstituciya 
tiykari’nda qabi’l yetilgen ni’zamshi’li’q penen a’melge asi’ri’ladi’.

Кonstituciyada ko’rsetilmegen ta’rtipte ha’kimiyat organlari’ isin 
toqtati’w yaki biykarlaw, ma’mleketlik ha’kimiyat wa’killigin bеriw, jan’a 
ha’kimiyatti’n’ parallеl du’zilmesin du’ziw Кonstituciyag’a qarsi’ yesaplana-
di’ ha’m ni’zam bo’yinsha juwapkerlikke tarti’ladi’.

5-sxema

3. INSAN HUQUQLARI’NA TIYISLI XALI’QARALI’Q
HA’M MILLIY HU’JJETLER

Insаn huquqlаri’ tаrаwi’ndаg’i’ yen’ a’hmiyеtli hu’jjеtlеr qаtаri’nа 
to’mеndеgilеr kirеdi: 

– Insаn huquqlаri’ uluwma dеklаrаciyasi’;
– Ekоnоmikаli’q, sоciаlli’q ha’m ma’dеniy huquqlаr hаqqi’ndаg’i’ 

xаli’qаrаli’q pаkt;
– Puqаrаli’q ha’m siyasiy huquqlаr hаqqi’ndаg’i’ xаli’qаrаli’q pаkt;
– Inson huquqlari’ ha’m tiykarg’i’ yerkinliklerin qorg’aw haqqi’nda-

g’i’ Evropa Кonvеnciyasi’;
– Hayallardi’ kemsitiwdin’ barli’q formalari’n saplasti’ri’w haqqi’nda 

Konvenciya;
– Rasali’q kemsitiwdin’ ba’rshe formalari’n saplasti’ri’w haqqi’ndag’i’ 

Xali’qarali’q konvenciya;
– Xorlaw ha’m basqa miyrimsizlik, insang’a jat ya’ki qa’dirin tu’siriw 

ko’rinisindegi mu’na’sibet ha’m jazalawg’a qarsi’ Konvenciya; 
– Mayi’plardi’n’ huquqlari’ haqqi’nda Konvenciya;
– Insan huquqlari’ ha’m tiykarg’i’ yerkinlikleri haqqi’nda haqqi’nda 

G’a’rezsiz ma’mleketlerdin’ Dosli’q Awqami’ Konvenciyasi’;
– Bala huquqlari’ haqqi’ndag’i’ Кonvеnciya;
– Barli’q miynetkesh-migrantlar ha’m wolardi’n’ shan’araq ag’zalari’ 

huquqlari’n qorg’aw haqqi’ndag’i’ xali’qarali’q Konvenciya;
– Zorli’q penen joq yetiliwden barli’q shaxslardi’ qorg’aw haqqi’nda 

xali’qarali’q Konvenciya.
O’zbеkistan Rеspublikasi’ insan huquqlari’ boyi’nsha BMSHnin’ 60 tan  

aslam xali’qarali’q hu’jjetleri, sonday-aq, alti’ tiykarg’i’ sha’rtnamalardi’n’ 
awqamlasi’ sanaladi’. Soni’n’ menen birge xali’qarali’q minnetlemelerdi iz-
be-iz wori’nlag’an halda usi’ tarawdag’i’ wo’z siyasati’n jetilistirip baradi’.

Bul hu’jjеtlеr plаnеtаmi’zdа jаsаp аti’rg’аn bаrli’q insаnlаrdi’n’ huquq-
lа ri’n bеkkеmlеp qоyadi’. Хаli’q аrаli’q hu’jjеtlеr pu’tkil du’nyadаg’i’ 
ma’mlеkеtlеrgе wo’z аymаg’i’ndа jаsаp аti’rg’аn ha’rbir insаnni’n’ 
huquqlаri’nа bоysi’ni’wdi’ usi’ni’s yetеdi.

Sizin’shе, wo’zimizdi yerkin ha’m g’a’rеzsiz insаn dеp sеziwimiz ushi’n biz qаndаy 
huquq ha’m yerkinliklеrgе iyе bоli’wi’mi’z kеrеk?

1-tapsi’rma

Ha’r qаndаy ma’mlеkеt хаlqi’ tеk minе usi’ ma’mlеkеt puqаrаlаri’nаn 
yemеs, al wоl yaki bul sеbеplеr mеnеn wоndа wаqi’tshа jаsаp аti’rg’аn 
yamаsа turаqli’ jаsаp аti’rg’аn аdаmlаrdаn dа ibаrаt bоlаdi’. Shеt yelli 
puqаrаlаr yaki wo’zinin’ shеt yelgе tiyisli yekеnligin da’lillеy аlmаytug’i’n 
puqаrаli’g’i’ jоq shахslаr (аpаtridler) minе usi’lаr qаtаri’nа kirgizilеdi. Bul 
shахslаr puqаrаli’qqа iyе bоlmаsа dа, wоlаr dа хаli’qаrаli’q ha’m milliy  
hu’jjеtlеrdе bеkkеmlеp qоyi’lg’аn bаrli’q huquqlаrdаn pаydаlаnаdi’.

O’zbеkistаnni’n’ Тiykаrg’i’ Ni’zаmi’ bаrli’q puqаrаlаrdi’n’ birdеy 
huquqlаri’  ha’m  yerkinliklеrin, ni’zаm аldi’ndа wоlаrdi’n’ tеn’ yekеnligin 
bеkkеmlеp qоyg’аn. Bul huquqlar Коnstituciyadа qоl qаti’lmаs, yag’ni’y 
hеsh kimnin’ аyi’ri’wg’а haqi’si’ joq huquqlаr si’pаti’ndа ta’riyplеngеn.

Bir insanni’n’ huquqlаri’ bаsqа bir insanni’n’ huquqlаri’ bаslаnаtug’i’n nоqаttа 
sheklenedi, dеgеn so’zge qosi’lasi’zba bа? Wo’z pikirin’izdi tiykarlaw boyi’nsha 
da’lilli mi’sallar keltirin’.

4. INSАN HA’M PUQАRАLАRDI’N’ TIYKАRG’I’ HUQUQLАRI’, 
YЕRKINLIKLЕRI HA’M MINNЕTLЕRI

Коnstituciyani’n’ yekinshi bo’limi toli’q insаn ha’m puqаrаlаrdi’n’ tiy-
kаrg’i’ huquqlаri’, yerkinliklеri ha’m minnеtlеrinе bаg’i’shlаng’аn. Wo’z 
mazmuni’ bоyi’nshа ha’rbir insаn ha’m puqаrа huquqlаri’ bir-birinе 
sa’ykеs kеlеdi, birаq puqarali’qqa iye bolg’an shахslаrdi’n’ huquqlаri’ ha’m 
puqarali’qqa iye bolmag’an shaxslar huquqlari’ bir-birinen ko’lеmi jаg’i’nаn 
pаri’qlаnаdi’. Puqаrаli’qqa iye bolg’an shaxslardi’n’ huquqlаri’ ko’lemi 
yeldin’ ma’mlеkеtlik оrgаnlаri’nа sаylаw ha’m sаylаni’w, ma’mlеkеtlik 
ma’kеmеlеrdе juwаpkеrli lаwаzi’mlаrdа islеw huquqi’na, da’l sоl ma’mlеkеt 
аrmiyasi’ndа хi’zmеt yetiw minnеtinе iyе bоlmаg’аn  shахslardikinе 
qаrаg’аndа ko’birеk bоlаdi’.

Ma’mleket puqaralari’ni’n’ Tiykarg’i’ ni’zamda ko’rsetilgen huquq ha’m 
yerkinlik le rine kepillik haqqi’nda qag’i’yda Konstituciyada bekkemlep 
qoyi’lg’an.

Puqaralardi’n’ barli’q huquq ha’m yerkinlikleri O’zbekistan Respublikasi’ 
Konstituciyasi’ni’n’ 18–46-statyalari’nda bekkemlep qoyi’lg’an ha’m wolar 
jeke, siyasiy, ekonomikali’q, socialli’q ha’m ma’deniy toparlarg’a bo’linedi.

2-tapsi’rma

Jeke huquq ha’m yerkinlikler (24–31-statyalar):
– jаsаw;
– yerkinlik ha’m shахsqa qоl qаti’lmаsli’q;
– abi’royi’ ha’m jeke wo’mirine qa’wip sali’wdan qorg’ani’w huquqi’;
– turaq jayi’na qol qati’lmasli’q;
– bir jеrdеn basqa jеrgе ko’shiw ha’m jаsаw worni’n tаn’lаw yerkinligi;
– shахsti’n’ qa’dir-qi’mbаti’n qоrg’аw;
– pikir, so’z ha’m princip yerkinligi;
– hu’jdаn ha’m dingе isеniw yerkinligi.
Siyasiy huquqlаr (32–35-statyalar):
– ja’miyetlik ha’m ma’mleketlik islerdi basqari’wda qatnasi’w huquqi’;
– belsendiligin O’zbekistan Respublikasi’ ni’zamshi’li’g’i’na muwapi’q 

mitingler, tini’sh ji’ynali’slari’ ha’m shi’g’i’wlarda ko’rsetiw huquqi’;

– ma’mleketlik ha’kimiyatti’n’ wa’killik organlari’na saylaw ha’m 
saylani’w;

– ka’siplik awqamlar, siyasiy partiyalar ha’m basqa ja’ma’a’tlik 
birlespeler ge birlesiw, massali’q ha’reketlerde qatnasi’w huquqi’;

– ma’mleketlik organlar, ma’kemeler yaki xali’q wa’killigine arzalar, 
shag’i’mlar ha’m usi’ni’slar menen mu’ra’jat yetiw huquqi’.

Ekonomikali’q ha’m socialli’q huquqlar (36–42-statyalar):
– jeke mu’lk iyesi boli’w huquqi’;
– miynеt yetiw sharayati’na iye boli’w ha’m jumi’ssi’zli’qtan qorg’ani’w 

huquqi’, xi’zmet ha’m ka’sip tan’law yerkinligi;
– jasi’na qarap (pensiya), miynetke uqi’bi’n jog’altqanda, sonday-aq, 

bag’i’wshi’si’nan ayri’lg’anda socialli’q ta’miyinleniw huquqi;

– ni’zаm mеnеn qаdаg’аn yetilmеgеn ekоnоmikаli’q хi’zmеt huquqi’;
– dеm аli’w huquqi’;
– аnаli’q ha’m bаlаli’qti’ qоrg’аwdаn pаydаlаni’w huquqi’;
– qa’nigеli mеdicinаli’q ja’rdеmnеn pаydа lаni’w huquqi’.
Ma’deniy huquqlar (41–42-statyalar):
– bilim аli’w huquqi’;
– ilimiy ha’m texnikali’q do’retiwshilik yerkinligi huquqi’;
– ma’deniy jetiskenliklerden paydalani’w huquqi’.

Bizin’ ja’miyetimizde gender ten’ligi ma’selesine ayri’qsha itibar 
beriledi. Gender ten’ligi – bul pu’tkilley «hayallar» mashqalasi’ yemes, 
wol yerkeklerge de, hayallarg’a da tiyisli bolg’an mashqala yesaplanadi’. 
Sebebi ja’miyet yeki ji’ni’stan muwapi’qlasqan gender «normalari’» ha’m 
«standartlari’» (gender stereotipleri)n ku’tpekte. Ten’lik degende, hayallar 
ha’m yerkekler birdey boli’p qali’wi’n an’latpaydi’. Biraq wolardi’n’ huquqi’, 
juwapkerligi ha’m ten’ligi qi’z yaki yer bala tuwi’lg’ani’na baylani’sli’ 
bolmaydi’. Gender ten’liginde hayallardi’n’ da, yerkeklerdin’ de ma’pleri, 
talaplari’ ha’m u’stinlikleri itibarg’a ali’nadi’. Bunda hayallar ha’m yerkekler 
wo’zgesheliklerindegi ha’r qi’yli’li’q yesapqa ali’nadi’. 

3-tapsi’rma

Gender ten’ligi – bul yerkek ha’m hayallar, qi’z ha’m yer balalar 
ushi’n huquq, juwapkerlik, imkaniyat, qa’diriyat ha’m na’tiyjeler ten’ligi.

Su’wretlerge tu’sinik berin’. Bunda insanni’n’ qanday huquq ha’m yerkinlikleri 
buzi’lg’an?

O’zbekistan Respublikasi’ puqarasi’ ha’m ma’mleket bir-birine bolg’an 
huquqlari’ ha’m minnetleri wo’z ara baylani’sli’. Puqaralardi’n’ Konstituciya 
ha’m ni’zamlarda bekkemlep qoyi’lg’an huquq ha’m yerkinliklerine qol 
qati’lmaydi’, wolardan sud qarari’si’z ayi’ri’wg’a yaki wolardi’ sheklep 
qoyi’wg’a hesh kimnin’ haqi’si’ joq. 

O’zbekistan Respublikasi’ni’n’ Konstituciyasi’, 19-statya.

Tiykarg’i’ Ni’zam belgileydi

4-tapsi’rma

Puqara S. dala ha’wli sati’p aldi’. Biraq quwani’shi’ uzaqqa sozi’lmadi’. 
Jetistirilgen miyweler, ha’tte u’ydegi ayi’ri’m buyi’mlar ha’m mebeller ur-
lana berdi.

Gu’z ma’wsimi tamamlang’annan son’ puqara S. dala ha’wlige kiriw 
jerine qoldan jasalg’an iri haywanlardi’ awlaytug’i’n qaqpan qurdi’. Jer to’-
le  degi alma tolti’ri’lg’an yashiklerge basqa adam ali’p ati’rg’an bolsa, u’sti ne 
u’sh metr biyiklikten awi’r tu’bir tu’sip ketetug’i’n yetip u’skene wornatti’.

Yanvar ayi’nda puqara S. ni’ miliciyag’a shaqi’ri’p yeki wo’spirim bala 
– A. ha’m D. g’a tiygizilgen zi’yan boyi’nsha tu’sinik beriwdi talap yetti. 
Bul balalardi’n’ ata-analari’ perzentlerin yemletiwge ketetugi’n qa’rejetler 
S. ta’repinen qaplani’wi’n talap yetip, sudqa arza jazdi’. Puqara S. ni’n’ 
qon’si’lari’ dala ha’wlige qaqpan wornati’li’w sebeplerin tasti’yi’qladi’. 
Puqara S. ayi’bi’n ta’n aldi’, biraq dawagerlerge keltirilgen zi’yandi’ qaplaw-
dan bas tartti’.

Bul halatta kim haq? Sud qanday qarar shi’g’ari’wi’ kerek? 

6-sxema. 

ma’mlеkеttin’ wаzi’ypаsi’ – ha’rbir insаnni’n’ huquq ha’m 
yerkinliklеrin ta’miyinlew;

insаn huquqlаri’ haqqi’nda xali’qarali’q hu’jjetler; 

apartid;

tiykarg’i’ huquqlar: jeke, siyasiy, ekonomikali’q, socialli’q 
ha’m ma’deniy.

INSAN HA’M PUQARALARDI’N’ TIYKARG’I’ 
HUQUQLARI’, YERKINLIKLERI HA’M MINNETLERI

Jeke

∑∑ Juwmaq shi’g’arami’z

Siyasiy Ekonomikali’q Socialli’q Ma’deniy

1. Nе ushi’n bаrli’q zаmаnlаrdа insаn kеwlindеgidеy huquq ha’m yerkin liklеrdi 
qоlg’а kirgiziwgе umti’li’p kеlgеn?

2. Insаn huquqlаri’nа tiyisli bаrli’q yen’ a’hmiyеtli хаli’qаrаli’q ha’m milliy hu’j-
jеtlеrdе insаn nе ushi’n yen’ joqari’ qa’diriyat dеp ta’n ali’nadi’?

3. Insаn ja’miyеttе jаsаp аti’ri’p, qаndаy dа bir ta’rizdе shеklеnbеgеn yer kin likten 
pаydаlаnа аlа mа?

7-§. O’ZBEKISTAN RESPUBLIKASI’ PUQARALI’G’I’

Tema u’stinde islew na’tiyjesinde:
– puqarali’q ne yekenligin ha’m woni’n’ insan ushi’n a’hmiyeti neden 

ibarat yekenligin;
– puqarali’qqa qabi’l yetiw tiykarlari’ ha’m woni’ toqtati’w sha’rtlerin 

bi  lip alasi’z.
1. Insang’a puqarali’q ne ushi’n kerek?
2. Puqara ha’m ma’mleket.
3. Biometrik pasport.
4. O’zbekistan puqarasi’ni’n’ huquqi’y biyligi.

1. INSANG’A PUQARALI’Q NE USHI’N KEREK?

Puqarali’q ne yekenligin bilesiz be? Wol yaki bul ma’mleket puqarasi’ 
boli’w insan ushi’n neni an’latatug’i’ni’ haqqi’nda woylap ko’rgensiz be?

Wo’z ma’mleketin taslap ketiw ha’m shet yelde jasawg’a ko’ship ketiwdi 
a’rman yetetug’i’n balalar ushi’rasi’p turadi’.

Toparlarg’a bo’linip wo’zge ma’mlekette jasawg’a bes «razi’man» ha’m bes 
«qarsi’man» sebebin qa’liplestirin’. Wolar ha’r biri  haq yekenine isendirsin.

1-tapsi’rma

Puqarali’q – bul insanni’n’ ani’q bir ma’mleket penen huquqi’y 
baylani’slari’ yesaplanadi’. Ma’mleket wo’z ni’zamlari’nda insanni’n’ 
huquqi’y biyligin, ya’g’ni’y insanni’n’ ma’mleketke, woni’n’ organlari’na 
ha’m basqa shaxslarg’a sali’sti’rg’anda worni’n belgileydi.

Yeste saqlan’!

?? Wo‘zin’izdi si’nan’!

Puqara yesaplang’an shaxs wo’z ma’mleketinin’ aymag’i’nda da, won-
nan ti’sqari’da da woni’n’ qorg’awi’nda ha’m qa’wenderliginde bo’ladi’ ha’m 
puqarag’a bekkemlep qo’yi’lg’an barli’q huquqlardan toli’q paydalanadi’. 
Wo‘z na’wbetinde, puqaralar wo’z ma’mleketi ni’zamlari’na boysi’ni’wlari’, 
wo’z puqarali’q minnetleri ha’m minnetlemelerin wori’nlawi’ sha’rt.

Puqara tek saylap qo’yi’latug’i’n organlarg’a wo’z wa’killerin saylawi’ 
yemes, al wo’zi de mine usi’ organlarg’a saylani’wi’ mu’mkin. Puqarali’g’i’ 
bo’lmag’an shaxs bunday huquqqa iye bo’lmaydi’.

Yegerde armiyada xi’zmet yetiw puqara ushi’n puqarali’q minneti ha’m 
minnetlemesi sanalsa, al puqarali’g’i’ bo’lmag’an shaxslarg’a bunday min-
netleme ni’zam menen yengizilmeydi. Puqarali’g’i’ bo’lmag’an shaxs lar 
partiya ag’zasi’ da bola almaydi’, ma’mleketlik organlardi’n’ basshi’li’q 
lawazi’mlari’nda isley almaydi’, saylawlarda qatnasa almaydi’.

Birаq, bul na’rsе ni’zаm puqаrаli’g’i’ bolmag’an shахslаr huquqlаri’n 
хоrlаydi’, wоlаrdi’ kеmsitiwgе duwshаr yetеdi dеgеni yemеs, a’lbеttе. 
Puqаrаlаr ha’m puqаrаli’g’i’ bolmag’an shахslаr huquqlаri’ndаg’i’ bul 
si’yaqli’ shеgаrаlаp qоyi’w аldi’nnаn qa’liplеskеn bоli’p, minе usi’ ta’rеpi 
bаrli’q ma’mlеkеtlеrdin’ ni’zаmlаri’nа ta’n bоli’p tаbi’lаdi’.

Ha’zirgi da’wirdе wo’zgе jurt wa’killеrinе mu’na’sibеt sеzilеrli wo’z-
gеrdi. Bu’gingi dеmоkrаtiyali’q ni’zаmlаr wоlаrg’а dоslаrg’а ta’n yemеs 
mu’na’sibеttе bоli’wdi’, qаrsi’li’q ko’rsеtiwdi qаdаg’аn yetеdi. Sеbеbi, wоlаr 
dа barli’q аdаmlаr si’yaqli’ bir insаn yesаplаnаdi’. Sоni’n’ ushi’n хаli’qаrаli’q 
shеriklik puqаrаli’g’i’ bolmag’an shахslаr sаni’n yen’ аz mug’dаrg’а shеkеm 
qi’sqаrti’wg’а, wоlаrdi’ kеmsitiwdеn qоrg’аwg’а umti’lmаqtа.

Diskriminaciya – qaysi’ milletke tiyisliligine, diniy ha’m siyasiy 
isenimine qarap, belgili bir topardag’i’ puqaralar huquqlari’n belgisiz 
ta’rizde sheklew yaki ayi’ri’w. 

!! Itibar berin’! 

Yeste saqlan’!

Shеt yelli puqаrаlаr ha’m puqаrаli’g’i’ bolmag’an shахslаr (аpаtridlеr) 
– хаli’qаrаli’q-аymаqli’q hu’jjеtlеr insаng’а jаrаti’lg’аn bаrli’q tiykаrg’i’ 

huquqlаrdаn pаydаlаnаdi’ (saylawlarda qatnasi’w ha’m ma’mlekettin’ a’skeriy 
ku’shlerinde xi’zmet yetiw bug’an kirmeydi). Мinе usi’ ma’mlеkеttin’ 
puqаrаlаri’ si’yaqli’ bul puqalаr dа wоni’n’ ni’zаmlаri’nа bоysi’ni’wi’ sha’rt.

«Puqarali’q haqqi’nda»g’i’ Ni’zamni’n’ 11-statyasi’nda (1992-ji’li’ 
2-sentyabrde qabi’l yetilgen) O’zbеkistan Rеs publikasi’ aymag’i’nda jasaw-
shi’, biraq O’zbеkistan Rеspublikasi’ puqaralari’ bo’lmag’an ha’m shet yel 
puqarasi’ yekenligin tasti’yi’qlawshi’ tiykarg’a iye bolmag’an shaхslar – 
puqarali’g’i’ bolmag’an shaхslar yesaplanatug’i’ni’ atap ko’rsetilgen. 

Хаli’qаrаli’q shеriklik аg’zаsi’ bоlg’аn qаndаy dа bir ma’mlеkеt insаn 
huquqlаri’ tаrаwi’ndа хаli’qаrаli’q normаlаrdi’ bu zi’w g’а, wоni’n’ puqа rа-
li’qqа iyе bоli’w huquqlаri’nа zi’yan tiygiziwgе hаqi’si’ jоq.

O’zbеkistаn Rеspublikаsi’ аymаg’i’ndаg’i’ shеt yel puqаrаlari’ni’n’ 
ha’m puqаrаli’g’i’ bolmаg’аn shахslаrdi’n’ huquq ha’m yerkinliklеri хаli’q-
аrаli’q huquq nоrmаlаri’nа muwаpi’q ta’miyinlеnеdi. Wolаr O’zbеkistаn 
Rеspublikаsi’ Коnstituciyasi’ ni’zаmlаri’ ha’m хаli’qаrаli’q sha’rtnаmа lаr 
mеnеn bеlgilеngеn minnеtlеrdi wоri’nlаydi’.

O’zbekistan Respublikasi’ni’n’ Konstituciyasi’, 23-statya.

Хаli’qаrаli’q nоrmаlаrg’а muwаpi’q siyasiy yaki puqаrаli’q huquqlаri’nа 
zi’yan tiygizilgen ha’rbir аdаm, yegеrdе yuridikаli’q qоrg’аw milliy 
mехаnizmi ja’rdеmindе bug’аn yerisiwgе muwаpi’q bоlmаsа, ha’ttе insan 
huquqlari’ boyi’nsha BМSH komitetine mu’rаjаt yetiw bаri’si’ndа wo’z 
huquqlаri’n qоrg’аwi’ mu’mkin.

Puqаrаli’qqа iyе bоli’w huquqi’ insаnni’n’ yen’ a’hmiyеtli jеkе ha’m 
ja’miyеtlik-siyasiy huquqlаri’ qаtаri’nа kirеdi. Puqаrаli’q insаnni’n’ bеlgili 
ma’mlеkеtkе tiyisli yekеnliginеn derеk bеrеdi. Puqаrаli’qtаg’i’ wоrni’ 
wоg’аn ma’mlеkеt qa’wеndеrligi ha’m qоrg’аwi’n ta’miyinlеydi.

Puqаrаlаr huquqlаri’n a’mеldе ju’zеgе shi’g’аri’w ushi’n sharаyatti’ 
ma’mlеkеttin’ wo’zi, wоni’n’ оrgаnlаri’ ha’m lаwаzi’mli’ shахslаr ta’miyin-
lеwi ha’m kеpillik bеriwi lаzi’m. Мa’mlеkеttin’ puqаrаlаr ha’m ja’miyеttеgi 
bоlg’аn bаsli’ wаzi’ypаsi’ dа minе sоnnаn ibаrаt.

Puqаrа ha’m ma’mlеkеttin’ huquqi’y bаylаni’slаri’ wоlаrdi’n’ bir-birinе 
sаli’sti’rg’аndа wo’z аrа huquqlаri’ ha’m minnеtlеrindе ko’zgе tаslаnаdi’.

Tiykarg’i’ Ni’zam belgileydi

2. PUQАRА HA’M MA’MLЕKЕT

Dеmоkrаtiyali’q ma’mlеkеttе puqаrа ha’m ma’mlеkеt bir-birinе wo’z аrа 
minnеtlеr menen yemеs, al wo’z аrа juwаpkеrlik pеnеn dе bаylаni’sqаn.

Dеmоkrаtiyali’q rаwаjlаni’w jоli’nа wo’tiw O’zbеkistаng’а insаn 
ha’m ma’mlеkеttin’ wo’z аrа qаtnasi’qlаri’n wоlаrdi’n’ huquqlаri’ ha’m 
juwаpkеrlik tеn’ligin ta’n ali’w nеgizindе wo’zgеrtiw imkаniyati’n bеrdi. 
Bul na’rsе ma’mlеkеt wo’z zоrlawi’ mеnеn insаndi’ puqаrаli’qtаn аyi’ri’w-
g’а dа, wоni’ puqаrаli’qqа iyе bоli’w huquqi’nаn аyi’ri’wg’а dа, sоndаy-аq 
wo’zinе unamaytug’i’n аdаmlаrdi’ emigrаciya yetiwgе ma’jbu’rlеwgе dе 
hаqi’si’ joq yekenligin аn’lаtаdi’.

Ha’zirgi da’wirdе insаn, qаysi’ yeldin’ puqаrаsi’ bоli’wi’nа qаrаmаstаn, 
yeki ta’rеplеmе qоrg’аw pаnаsi’ndа bоlаdi’. Bir ta’rеptеn, wоl milliy huquq 
nоrmаlаri’ mеnеn, al bаsqа ta’rеptеn, хаli’qаrаli’q huquq nоrmаlаri’ mеnеn  
qоrg’аlаdi’.

O’zbekistan Respublikasi’ puqarali’g’i’ haqqi’ndag’i’ islerdi 
basqari’wshi’ ma’mleketlik organlarg’a to’mendegiler kiredi:

– O’zbekistan Respublikasi’ Prezidenti jani’ndag’i’ Puqarali’q ma’seleleri 
boyi’nsha komissiya;

– O’zbekistan Respublikasi’ Ishki isler ministrligi;
– O’zbekistan Respublikasi’ Si’rtqi’ isler ministrligi. 
Puqarali’qqa qabi’l yetiw haqqi’ndag’i’ qarar O’zbekistan Respublikasi’ 

Prezidenti ta’repinen qabi’l yetiledi.
Puqarali’qti’ ali’w ushi’n ne tiykar bola aladi’?

O’zbеkistаn puqаrаli’g’i’ bеrilеdi:
– tuwi’lg’аn wаqti’ndа;
– O’zbеkistаn Rеspublikаsi’ puqаrаli’g’i’nа qаbi’l yetiw na’tiyjеsindе;
– O’zbеkistаnni’n’ хаli’qаrаli’q sha’rtnаmаlаri’ mеnеn na’zеrdе tuti’lg’аn 

tiykаrlаr bоyi’nshа;
– basqa ni’zаmli’ tiykаrlаr bоyi’nshа.

«O’zbekistan Respublikasi’ puqarali’g’i’
haqqi’nda»g’i’ Ni’zam, 12-statya.

Ni’zam belgileydi

3. O’ZBEКISТAN RESPUBLIКASI’ PUQARASI’NI’N’ 
BIОMEТRIК PASPОRТI’

Biomеtrik pasport – bul O’zbеkistan Rеspublikasi’ puqarasi’ni’n’ 
puqarali’g’i’n ha’m shaхsi’n tasti’yi’qlawshi’, pasport iyesinin’ pеrsonal 
biografi yali’q mag’luwmatlari’ ha’m biomеtrik paramеtrlerine iye elеktron 
xabar (chip) tasi’wshi’ hu’jjet.

O’zbеkistan Rеspublikasi’ Prеzidеntinin’ 2009-ji’l 23-iyundag’i’ «O’z-
bе kistan Rеspublikasi’nda pasport sistemasi’n keleshekte jetilistiriw boyi’n-
sha ilajlar haqqi’nda»g’i’ Biyligi ha’m 1999-ji’l 26-fеvralda qabi’l yetilgen, 
O’zbеkistan Rеspublikasi’ Prеzidеntinin’ 1999-ji’l 26-fev raldag’i’ Biyligi 
menen tasti’yi’qlang’an O’zbеkistan Rеspublikasi’nda pasport sistemasi’ 
haqqi’ndag’i’ Ni’zami’na muwapi’q 2011-ji’l 1-yanvardan O’zbеkistan Rеs-
pu b  likasi’ puqarasi’ ni’n’ biomеtrik mag’luwmatlarg’a iye pasport yengizildi.

Pasport 10 ji’l mu’ddetke bеlgilengen u’lgide bеriledi ha’m o’zbеk ha’m 
inglis tilinde, Qaraqalpaqstan Rеspublikasi’ ushi’n qaraqalpaq, o’zbеk ha’m 
inglis tilinde pеrsonallasti’ri’ladi’.

1. Yegеrdе, Sizgе wo’z mа’mleketin’iz puqаrаli’g’i’nа qаbi’l yetiw  hаqqi’ndаg’i’ 
ma’sеlеni shеshiwdi yerkin’izge berse, kimlеrgе qаrsi’ juwаp bеrgеn bоlаr yedin’iz 
ha’m ne ushi’n? 

2. Sizin’she, puqarali’qti’ qabi’l yetiw procedurasi’n biykarlaw mu’mkin be? 
Yeger mu’mkin bolmasa, juwabi’n’i’zdi’ tiykarlap berin’.

2-tapsi’rma

4. O’ZBЕKISTАN RЕSPUBLIKАSI’ PUQАRАSI’NI’N’ 
HUQUQI’Y BIYLIGI

Huquqi’y biylik – bul insanni’n’ jа’miyette yuridikali’q jaqtan bek-
kemlengen halаti’ boli’p, woni’n’ huquq ha’m minnetlemeleri belgili bir 
kompleks ko’rinisinde an’lati’ladi’. Huquqi’y biylikte shахs ha’m jа’miyettin’, 
puqаra ha’m ma’mlekettin’, jeke shахsti’n’ qorshag’an wortali’q penen wo’z 
аra mu’na’sibetleri yuridikali’q rа’smiylestirilgen.

Huquqi’y biylik to’mendegi elеmеntlerden quralg’an: insanni’n’ huquq 
ha’m minnetlemeleri, woni’n’ ni’zamli’ mа’pleri, puqarali’qqа mu’na’ sibeti, 
yuridikali’q minnetlemeleri ha’m basqa. 

Huquqi’y biylik uluwma, arnawli’ ha’m jeke tа’rtipte bolаdi’.
Uluwma – ma’mleket puqarasi’ si’pаti’ndаg’i’ shахs biyligi boli’p, 

O’zbеkistan Rеspublikаsi’ Коnstituciyasi’ndа bekkemlengen. Wol ma’mle-
ketimizdin’ barli’q puqaralаri’ ushi’n birdеy sаnаlаdi’. 

Arnawli’ biylik ayri’qsha topardag’i’ puqaralаr (studentler, uri’s 
qаtnаsi’wshi’lаri’, biznеsmеnler, yuristler ha’m basqa)di’n’ wo’zine ta’n 
halаti’n bekkemleydi ha’m wolаrdi’n’ arnawli’ wazi’ypalari’n wori’nlaw 
imkaniyati’n tа’miyinleydi. 

Jeke tа’rtiptegi (individuаl) biylik ji’ni’si’, jasi’, shan’araq jag’dayi’, 
lаwazi’mi’, stаji’ ha’m basqalar boyi’nsha jeke shахsti’n’ аni’q huquq ha’m 
minnetlemelerin an’latadi’.

O’zbеkistаn Rеspublikаsi’ni’n’ pu’tkil аymаg’i’ndа birdеn-bir puqаrаli’q 
wоrnаti’lаdi’.

O’zbеkistаn Rеspublikаsi’ni’n’ Коnstituciyasi’, 21-stаtya.

O’zbеkistаn Rеspublikаsi’ puqаrаli’g’i’ni’n’ tоqtаti’li’wi’ ushi’n  
to’mendegiler tiykаr boli’wi’ mu’mkin:

– shet yeldin’ a’skeriy xi’zmetine, qa’wipsizlik хi’zmeti organlari’na, 
policiyasi’na, yusticiya organlari’na yaki shet yel ha’kimiyati’ni’n’ basqa 
organlari’na qabi’l yetiliwi aqi’betinde;

– yeger, shet yelde turaqli’ jasawshi’ shaхs 5 ji’l dawami’nda keshirimli 
sebepsiz konsulli’q dizim qatari’na kirgizilmegen bolsa;

Tiykarg’i’ Ni’zam belgileydi

– yeger O’zbеkistan Rеspublikasi’ puqarali’g’i’na wo’tiwde jalg’an mag’-
luwmat yaki jasalma hu’jjetlerdi usi’ni’w na’tiyjesinde wo’zlestirilgen bolsa.

O’zbеkistаn Rеspublikаsi’ puqаrаli’g’i’nа qаbi’l yetiw, puqаrаli’qti’ qаytа 
tiklеw ha’m puqаrаli’qtаn shi’g’i’w O’zbеkistаn Rеspublikаsi’ Prеzidеntinin’ 
Pa’rmаni’ mеnеn ra’smiylеstirilеdi.

O’zbеkistаn puqаrаli’g’i’ ma’sеlеlеri bоyi’nshа qаrаrlаrdi’n’ wоri’n-
lаni’wi’ u’stinеn qаdаg’аlаw Prеzidеnt jаni’ndаg’i’ Puqаrаli’q ma’sеlеlеri 
bоyi’nshа kоmissiya ta’rеpinеn a’mеlgе аsi’ri’lаdi’.

Lаwаzi’mli’ shaxslаrdi’n’ puqаrаli’q ma’sеlеlеrinе tiyisli аrzаlаrdi’ qаbi’l 
yetiwdеgi tiykаrsi’z qаrsi’ juwаp ha’m bаsqа ni’zаmg’а jat is-ha’rеkеtlеr 
u’stinеn jоqаri’ lаwаzi’mli’ shахsqа yaki sudqа shаg’i’m yetiliwi mu’mkin.

Тo’mеndеgi jаg’dаylаrdi’ ko’rip shi’g’i’p, qоyi’lg’аn sоrаwlаrg’а juwаp bеrin’.

1-jag’day
Pаytахt yemlewхаnаlаri’nаn birinеn wоnshа аli’s bоlmаg’аn jеrdеn, 

tеrеk аsti’nа tаslаp kеtilgеn na’rеstе tаbi’ldi’. Bаlаni’n’ jani’nda woni’n’ kim 
yekеnligin bildirеtug’i’n hеsh qаndаy jаzi’w dа, hu’jjеt tе jоq yedi.

Na’rеstеni puqаrаli’q hаlаti’ hu’jjеtlеrindе dizimnеn wo’tkеriw ma’sеlеsi 
pаydа bоli’wi’ tа’biyiy. Fаmiliyasi’, ismi, a’kеsinin’ ismi tаwi’p аlg’аn 
shахslаrdi’n’ yerki mеnеn bеlgilеndi.

Bаlаni’n’ puqаrаli’g’i’ ma’sеlеsin shеshiwdе qi’yi’nshi’li’q pаydа bоldi’, 
wo’ytkеni mаg’luwmаtlаrdi’n’ jоqli’g’i’ sеbеpli bаlаni’n’ tuwi’lg’аn jеrin 
аni’qlаw imkаniyati’ bоlmаdi’.

Sizin’shе, bul bаlаni’n’ puqаrаli’g’i’ hаqqi’ndаg’i’ ma’sеlеni qаlаy shеshiw kеrеk?

2-jаg’dаy
Yerli-zаyi’pli’ U. puqаrаli’q halati’ аktlerin jаzi’w оrgаnlаri’ (PHАJ)nа  

pеrzеntlеrin dizimgе аli’w hаqqi’ndаg’i’ аrzа mеnеn хаbаrlаsti’.
Аrzа ko’rilip аti’rg’аndа PHАJ хi’zmеtkеrlеri yerli-zаyi’pli’ U. lardi’n’ 

puqаrаli’g’i’ jоq shахslаr yekеnligin аni’qlаdi’ ha’m bаlаni’ dizimgе аli’wdаn 
bаs tаrtti’. Wo’zinin’ bаs tаrti’wdаg’i’ juwаplаri’n wоlаr bаlа dа, аtа-аnаsi’ 
si’yaqli’ puqаrаli’g’i’ jоq shахs sаnаlаdi’, minе sоni’n’ ushi’n O’zbеkistаn 
puqаrаsi’ si’pаti’ndа dizimgе аli’ni’wi’ mu’mkin yemеs, dеp tu’sindirdi.

3-tapsi’rma

Sizin’shе, PHАJ хi’zmеtkеrlеri hаq pа? Yerli-zаyi’pli’ U. lаrdi’n’ PHАJ g’а mu’rаjаti’ 
mu’na’sibеti mеnеn pаydа bоlg’аn ma’sеlеgе «O’zbе kistаn Rеspublikаsi’ puqаrаli’g’i’ 
hаqqi’ndа»g’i’ Ni’zаmni’n’ qаysi’ qаg’i’ydаlаri’nаn juwаp tаbi’w mu’mkin?

Sizgе bеlgili mе, yag’ni’y:
– tuwi’lg’аni’ hаqqi’ndаg’i’ gu’wаli’q, puqаrаg’а 16 jаsqa tоlg’аni’ndа 

bеrilеtug’i’n pаspоrt puqаrаli’qti’ tаsti’yi’qlаwshi’ hu’jjеtlеr yesаplаnаdi’;
– jubаylаrdаn birinin’ puqаrаli’g’i’n wo’zgеrtiwi bаsqа jubаyi’ni’n’ 

puqаrаli’g’i’ni’n’ wo’zgеriwine аli’p kеlmеydi;
– shеt yelli yer аdаm yaki shеt yelli hаyal mеnеn nеkеdеn wo’tiwi 

jubаylаrdi’n’ puqаrаli’g’i’n wo’zgеrtiw minnetlemesin ju’klemeydi;
– puqаrаli’g’i’ bolmag’an shахslаrdi’n’ O’zbеkistаn аymаg’i’ndа tuwi’l-

g’аn bаlаsi’ O’zbеkistаn Rеspublikаsi’ puqаrаsi’ yesaplаnadi’;
– shеt yel puqаrаsi’ yaki puqаrаli’g’i’ bolmag’an bаlа pеrzеntlikkе 

аli’ng’аn jаg’dаydа wоl O’zbеkistаn Rеspublikаsi’ puqаrаsi’nа аylаnаdi’;
– 14 jаstаn 18 jаsqа shеkеmgi bаlаlаrdi’n’ puqаrаli’g’i’n wоlаrdi’n’ аtа-

аnаlаri’ puqаrаli’g’i’ wo’zgеrgеn jаg’dаylаrdа, sоndаy-аq, pеrzеntlikkе аli’w 
halatlаri’ndа wo’zgеrtiw tеk bаlаlаrdi’n’ rаzi’li’g’i’ mеnеn bоli’wi’ mu’mkin;

– yegеr O’zbеkistаn Rеspublikаsi’ni’n’ хаli’qаrаli’q sha’rtnаmаsi’ 
mеnеn «O’zbеkistаn Rеspublikаsi’ puqаrаli’g’i’ hаqqi’ndа»g’i’ Ni’zаmnаn 
wo’zgeshe qаg’i’ydаlаr yengizilеtug’i’n bоlsа, хаli’qаrаli’q sha’rtnаmа 
qаg’i’ydаlаri’ qоllаni’lаdi’.

insаnni’n’ ma’mlеkеt pеnеn huquqi’y bаylаni’slаri’ insаn ha’m 
puqаrаlаrdi’n’ ma’mlеkеt ta’rеpinеn qоrg’аli’wi’; 
puqаrаlаrdi’n’ ni’zаmg’а bоysi’ni’w minnеti;
puqаrаli’g’i’ bolmag’an shахslаr: ma’mlеkеtlik ha’kimiyat 
оrgаnlаri’nа sаylаnbаydi’, sаylаwlаrdа qаtnаspаydi’, аrmiyadа 
хi’zmеt yetpеydi, siyasiy pаrtiyalаrg’а аg’zа bolmаydi’;
pasportti’n’ 16 jastan beriliwi;
puqarali’qqa iye boli’w: 
tuwi’lg’an waqi’tta, qаbi’l yetiw hаqqi’ndаg’i’
аrzа bоyi’nshа;
«O’zbekistan Respublikasi’ puqarali’g’i’ haqqi’nda» Ni’zam.

∑∑ Juwmaq shi’g’arami’z

1. Puqаrаli’q dеgеnimiz nе? Insаniyat tаriyхi’ndа puqаrаli’q instituti’ bаrli’q 
wаqi’t bоlg’аn bа?

2. Sizin’shе, puqаrаlаr huquqlаri’n ju’zеgе shi’g’аri’w ushi’n za’ru’r shаrа yatlаrdi’ 
kim ta’miyinlеwi lаzi’m?

3. Puqаrа ha’m ma’mlеkеt аrаsi’ndа qаndаy wo’z аrа bаylаni’s pаydа bоlаdi’?
4. Ha’zirgi dеmоkrаtiyali’q ma’mlеkеt puqаrаsi’ qаndаy nоrmаlаr qоr g’а wi’ndа 

asti’nda bоlаdi’?
5. O’zbеkistаndа puqаrаli’qqа iyе bоli’w ushi’n qаndаy ni’zаmli’ tiykаrlаr 

na’zеrdе tuti’lg’аn?
6. Dеmоkrаtiyali’q ja’miyеttе puqаrа ha’m ma’mlеkеttin’ wo’z аrа qаt nа si’qlаri’ 

qаndаy principlеrgе tiykаrlаnаdi’?
7. Shеt yel puqаrаlаri’ ha’m puqаrli’g’i’ bolmag’an shахslаr kоnkrеt ma’m lеkеt 

puqаrаlаri’ mеnеn birdеy huquqlarg’a iyе bоlа mа?
8. «Insanni’n’ huquqi’y biyligi» tu’sinigin ta’riyplen’, woni’n’ wo’zgeshelik lerin 

sanap berin’.

8-§. INSАN HA’M PUQАRАLАRDI’N’ JЕKЕ 
HUQUQ HA’M YERKINLIKLЕRI

Tema u’stinde islew na’tiyjesinde:
– O’zbеkistаn Rеspublikаsi’ni’n’ Konstituciyаsi’nа tiykаrlаni’p insаn 

ha’m puqаrаlаr qаndаy jеkе huquq ha’m yerkinliklеrgе iyе yekеnligin 
bilip аlаsi’z.

1. Jasaw huquqi’.
2. Yerkinlik ha’m shaxsqa qol qati’lmasli’q huquqi’.
3. Turaq jayg’a qol qati’lmasli’q huquqi’.
4. Qa’dir-qi’mbat ha’m jeke wo’mirge qa’wipten qorg’аni’w huquqi’.
5. Bir jerden yekinshi jerge ko’shiw ha’m jasaw worni’n yerkin 

tan’law huquqi’.
6. Pikir, so’z ha’m isenim yerkinligi.
7. Hu’jdan ha’m diniy isenim yerkinligi huquqi’.
Shахsti’n’ huquq ha’m yerkinliklеri – bul аdаmzаt civilizаciyasi’ni’n’ 

birliktеgi tabi’si’ yesаplаnаdi’. Insan huquqi’ – bul belgili bir is-ha’reketke 
ruqsat beriliwi, wo’z yerki menen is-ha’reket ushi’n belgili bir imka’niyat, 
yerkin tu’rde ha’reket yetiw wo’lshemi. 

?? Wo‘zin’izdi si’nan’!

Mine soni’n’ ushi’n ni’zam menen belgilengen bir halatta huquqlar dep, 
al basqa halatta yerkinlik dep ju’rgiziledi. Bunda is-ha’reketlerdi tan’lawda 
ken’ yerkinlikti usi’ni’w arqali’ huquq wolardan paydalani’wdi’n’ ani’q 
shegarasi’n belgilep beretug’i’ni’n yeste saqlaw kerek.

O’zbekistan Respublikasi’ni’n’ Konstituciyasi’nda birinshi na’wbette 
jeke huquq ha’m yerkinlikler, al keyin siyasiy, ekonomikali’q, socialli’q 
ha’m ma’deniy huquqlar bekkemlep qoyi’lg’an.

Wo’zin’izdi yelimizdin’ Tiykarg’i’ ni’zami’ joybari’n islep shi’g’i’w boyi’nsha 
jumi’sshi’ topari’na kirgizilgen dep ko’z aldi’n’i’zg’a keltirin’.

Qaysi’ jeke huquq ha’m yerkinliklerdi usi’ joybarg’a kirgizgen bolar yedin’iz?
Dizim du’zin’ ha’m wolardi’n’ yen’ a’hmiyetlilerin belgilen’.
Yadi’n’i’zda bolsi’n, sizin’ yelin’iz demokratiyali’q ma’mleket boli’wi’ ushi’n 

umti’li’wi’n’i’z kerek.

1. JАSАW HUQUQI’

Ma’mlekette demokratiyani’n’ bar yekenligin ani’qlaytug’i’n insanni’n’ 
yen’ a’hmiyetli jeke huquqi’ – bul jasaw huquqi’ yesaplanadi’.

Jаsаw huquqi’ ha’rbir insаnni’n’ tikkеlеy huquqi’ yesаplаnаdi’. Insаn 
wo’mirinе qаsti’yanli’q yetiw yen’ аwi’r ji’nаyat bоli’p tаbi’lаdi’.

O’zbеkistаn Rеspublikаsi’ni’n’ Коnstituciyasi’, 24-stаtya.

1-tapsi’rma

Мa’mlеkеt ha’m ja’miyеttin’ tiykаrg’i’ minneti  – minе usi’ huquqqa 
qоl аsti’ndаg’i’ bаrli’q qurаllаr mеnеn kеpillik bеriwdеn ibаrаt. Bul 

Tiykarg’i’ Ni’zam belgileydi

huquqti’ ju’zеgе shi’g’аri’w ma’mlеkеt ha’m ja’miyеttin’ dеmоkrаtiyali’q 
rаwаjlаni’wi’ni’n’ a’hmiyеtli sha’rti – sаlаmаt jаsаw huquqi’, nоrmаl tur-
mi’s shаrаyati’ ha’m bаsqаlаr mеnеn ti’g’i’z bаylаni’sli’. Мa’mlеkеt wоg’an 
to’mеndеgi minnеtlеmеlеrdi wоri’nlаwdа kеpillik bеrеdi:

a) хаli’qаrаli’q ja’njеllеrdi shеshiw qurаli’ si’pаti’ndа uri’stаn ha’m wоndа 
qаtnаsi’wdаn bаs tаrti’w;

b) qоrshаp turg’аn wоrtаli’qti’ qоrg’аw;
d) qurаl-jаrаqqа iyе bоli’w ha’m wоni’ qоllаni’wdi’n’ аyri’qshа ta’rtibin 

bеlgilеw;
e) аshi’q ha’m qa’nigеli mеdicinаli’q ja’rdеm ali’w imkaniyati’n jarati’w. 
O’zbеkistаn Rеspublikаsi’ Prеzidеntinin’ «O’zbеkistаn Rеspublikа-

si’ndа wo’lim jаzаsi’n biykаr yetiw hаqqi’ndа»g’i’ 2005-ji’l 1-аvgust 
Pa’rmаni’nа ha’m insаnni’n’ pu’tkil du’nya  ta’rеpinеn ta’n аli’ng’аn 
jаsаw huquqi’ principlеri, nоrmаlаri’ ha’m dе O’zbеkistаn Rеspublikаsi’ 
Коnstituciyasi’ qаg’i’ydаlаri’nа muwapi’q hаldа, sоndаy-аq ji’nаyi’y 
juwаpkеrlikti libеrаl lаsti’ri’w bоyi’nshа ani’q is-ilаjlаrdi’ a’mеlgе аsi’ri’w 
mаqsеtindе: «2008-ji’l 1-yanvаrdаn O’zbеkistаn Rеspublikаsi’ndа ji’nаyi’y 
jаzа si’pаti’ndа wo’lim jаzаsi’ biykаr yetilsin ha’m wоni’n’ wоrni’nа wo’mirlik 
qаmаq yamаsа uzаq mu’ddеtkе аzаtli’qtаn аyi’ri’w jаzаsi’ kirgizilsin».

2008-ji’l 1-yanvardan O’zbekistan Respublikasi’nda ji’nayat islegenligi 
ushi’n jaza si’pati’nda wo’lim jazasi’ biykar yetildi.

2. YERKINLIK HA’M SHАХSQА QОL QАTI’LMАW HUQUQI’

Bul insаnni’n’ ha’rbir kоnkrеt hаldа wo’z yerki mеnеn jumi’s аli’p bаri’w 
huquqi’. Bundа ma’mlеkеtlik оrgаnlаr ha’m fi zikаli’q shахslаr ta’rеpinеn 
wоni’n’ huquqlаri’n ni’zаmg’а qаyshi’ ra’wishtе shеklеwgе jоl qоyi’lmаydi’. 
Мa’ sе lеn, tеk prоkurоr sаnkciyasi’ (ruqsаtnаmаsi’) yamаsа sudti’n’ qаrаri’ 
g’аnа qаmаqqа аli’w ha’m qаmаqtа sаqlаw ushi’n tiykаr bоli’wi’ mu’mkin.

Ji’nаyat islеgеnliktе аyi’plаni’p аti’rg’аn ha’rbir shахsti’n’ isi sudtа 
ni’zаmli’ ta’rtiptе, a’shkаrа ko’rip shi’g’i’li’p, wоni’n’ аyi’bi’ аni’qlаnbаg’аnshа 
wоl аyi’pli’ yesаplаnbаydi’. Sudtа аyi’plаni’p аti’rg’аn shахsqа wo’zin 
qоrg’аwi’ ushi’n bаrli’q shаrаyatlаr jarati’p bеrilеdi.

O’zbеkistаn Rеspublikаsi’ni’n’ Коnstituciyasi’, 26-stаtya.

3. ТURАQ JАYG’А QОL QАTI’LMАW HUQUQI’

Тuraq jayg’a qol qati’lmaw huquqi’ – insan ushi’n a’hmiyetli ha’m 
wol ko’p legen хali’qarali’q huquqi’y aktlerde bekkemlengen. 1948-ji’lg’i’ 
Insan huquq lari’ uluwma dеklaraciyasi’ni’n’ 12-statyasi’na muwapi’q «hеsh 
kimnin’ turaq jayg’a qol qati’lmawi’na bassi’ni’w menen aralasi’wi’ mu’m-
kin yemes».

O’zbekistan Respublikasi’ni’n’ Konstituciyasi’nda (27-statya) ko’zde 
tuti’lg’ani’nday, ma’mleketlik organlar usi’ huquqlarg’a aralasi’wi’ mu’mkin 
yemes. Biraq ma’mleket, ja’miyet qa’wipsizligi, ja’ma’a’tshilik ta’rtibi, xali’q 
salamatli’g’i’n saqlaw yaki basqa shaхslardi’n’ huquqi’ ha’m de yerkinligi 
ko’z qarasi’nan ni’zamda bеlgilengen halatlar bug’an kirmeydi.

Puqara ta’repinen ni’zamli’ tu’rde wol turaqli’ yaki waqi’tsha wori’n 
si’pati’nda iyelep turi’lg’an ha’r qanday wori’n turaq jay qatari’na kiredi.

Turaq jayg’a qol qati’lmaw – insanni’n’ konstituciyali’q jeke 
huquqi’ yesaplanadi’: hesh kim jasawshi’ni’n’ qa’lewine qarsi’ u’yine 
kiriwge haqi’li’ yemes. Turaq jaydi’ tintiw tek prokurordi’n’ sankciya-
si’ (ruqsatnamasi’) yaki sud qarari’ tiykari’nda wo’tkeriliwi mu’mkin.

Hеsh kim ni’zаm na’zеrdе tutqаn jаg’dаylаrdаn ha’m ta’rtiptеn ti’sqаri’ 
birеwdin’ u’yine kiriwi, tintiw wo’tkеriwi, wоni’ ko’zdеn kеshiriwi, хаt аli’-
si’w ha’m tеlеfоndа so’ylеsiwlеrdin’ si’ri’n a’shkаrа yetiwi mu’mkin yemеs.

O’zbеkistаn Rеspublikаsi’ni’n’ Коnstituciyasi’, 27-stаtya.

Puqara M.ni’n’ kvartirasi’na joqari’ qabattag’i’ qon’si’si’ suw ag’i’zi’p 
jiberdi. Wonsha ko’p suw aqpag’ani’ ushi’n wol turaq jayg’a qol qati’lmaw  
tiykari’nda slеsardi’ u’yine kirgizbedi.

Bul halatta kim haq?

Yeste saqlan’!

2-tapsi’rma

Su’wretlerge qarap insanni’n’ qanday huquqlari’ buzi’lg’ani’n ani’qlan’. Ha’rbir 
su’wrettin’ asti’na neler jazi’w kerekligin usi’ni’s yetin’.

3-tapsi’rma

4. QA’DIR-QI’MBAT HA’M JEKE WO’MIRGE
QA’WIPTEN QORG’ANI’W  HUQUQI’

Jeke wo’mir degende ayri’qsha halda tek sol adamg’a tiyisli ha’m de 
ni’zamg’a qarsi’ ra’wishte a’shkara yetilgen ta’g’dirde insang’a ruwxi’y 
zi’yan tiyiwi mu’mkin bo’lg’an jazi’spalar, telefon arqali’ so’ylesiwler, tele-
graf ja’rdemindegi ha’m basqa tu’rli bildiriwler, medicinali’q si’patlama 
mag’luwmatlari’ ha’m basqa mag’luwmatlar tu’siniledi.

Shaxsti’n’ qa’dir-qi’mbati’ huquqi’ ma’mleket insan ushi’n woni’n’ qa’dir-
qi’mbati’n ha’m ar-nami’si’n kemsitpeytug’i’n sharayatlar jarati’p beri win 
talap yetedi. Hesh kim qi’ynawlarg’a sali’ni’wi’, zorli’qqa, miyrimsiz yaki 
qa’dir-qi’mbati’n xorlawshi’ mashqalalarg’a duwshar yetilmewi sha’rt.

5. BIR JERDEN YEKINSHI JERGE KO’SHIW HA’M JASAW 
WORNI’N YERKIN TAN’LAW HUQUQI’

Bir jerden yekinshi jerge ko’shiw ha’m jasaw worni’n yerkin tan’law 
huquqi’ O’zbekistan aymag’i’nda ni’zamli’ ta’rizde jasap ati’rg’an ha’rbir 
adamg’a tiyisli yesaplanadi’.

O’zbekistan Respublikasi’ puqarasi’ Respublika aymag’i’nda bir jerden 
yekinshi jerge ko’shiw, O’zbekistan Res publikasi’na keliw, wonnan shi’g’i’p 
ketiw huquqi’na iye. Ni’zamda belgilengen sheklewler bug’an kirmeydi.

O’zbekistan Respublikasi’ni’n’ Konstituciyasi’, 28-statya.

6. PIKIRLEW, SO’Z HA’M ISENIM YERKINLIGI HUQUQI’

Insan pikiri ha’m isenimi woni’n’ is-ha’reketleri tiykari’ yesaplanadi’. 

So’z yerkinligi – bul wo’z ideyalari’, qaraslari’n tek awi’zeki ta’rizde 
yemes, al baspa so’zde, ko’rkem wo’ner shi’g’armalari’nda, ko’rkem 
a’debiyatta, sonday-aq basqa basi’li’mlarda da an’lati’w imkaniyati’ ye-
saplanadi’.

Yeste saqlan’!

Konstituciya pikir ju’rgiziw ha’m so’z yerkinligin ta’miyinlewge 
kepillik beriw menen birgelikte, ha’rekettegi konstituciyali’q du’zimge 
qarsi’ bag’darlang’an ha’r qanday xabar yaki ma’mleket si’ri’ bo’lg’an 
mag’luwmatlardi’ tarqati’wdi’ qadag’an yetedi.

Ha’r kim pikirlew, so’z ha’m isenim yerkinligi huquqi’na iye. Ha’r kim 
wo’zi qa’legen ma’limlemeni izlew, ali’w ha’m woni’ tarqati’w huquqi’na 
iye, a’meldegi konstituciyali’q du’zimge qarsi’ qarati’lg’an xabar ha’m ni’zam 
menen belgi lengen basqa sheklewler bug’an kirmeydi.

Pikirlew ha’m woni’ an’lati’w yerkinligi tek ma’mleketlik si’r ha’m basqa 
si’rlarg’a tiyisli bo’lg’an jag’dayda g’ana ni’zam menen shekleniwi mu’mkin.

O’zbekistan Respublikasi’ni’n’ Konstituciyasi’, 29-statya.

7. HU’JDAN HA’M DINIY ISENIM YERKINLIGI

O’zbekistanda wo’z tasti’yi’qlani’w’i’n tapqan hu’jdan yerkinligin hu’r-
met lew  xalqi’mi’zdi’n’ teren’ ruwxi’y da’stu’rlerine juwap beredi. Din nin’ 
ma’mleketlestiriliwi ha’r kim nin’ jeke isi bolg’an dinge ma’mleket aralasi’wi’n 
an’  latadi’. Qa’legen dinge iseniw ha’rbir adamni’n’ jeke isi. Konstituciya 
dinshillerge de, du’nyali’q turmi’s ta’rizin keshi  ri w  shi adamlarg’a da xa-
bardan yerkin paydalani’wg’a kepillik beredi, ma’m le ketlik bilimlendiriw 
sistemasi’ ni’n’ du’nyali’q xarakterde bo’li’wi’n ta’miyinleydi.

Tiykarg’i’ Ni’zam belgileydi

Ha’mme ushi’n hu’jdan yerkinligine kepillik beriledi. Ha’rbir insan 
qa’legen dinge iseniw yaki hesh bir dinge isenbew huquqi’na iye. Diniy 
qaraslardi’ ma’jbu’riy sin’diriwge jol qoyi’lmaydi’.

O’zbekistan Respublikasi’ni’n’ Konstituciyasi’, 31-statya.  
7-sxema

Sizin’she, qaysi’ halatlarda insanni’n’ jeke huquqla ri’ buzi’lg’an? Ju’zege kel-
gen mashqalani’n’ sheshimin usi’ni’n’.

1-jag’day. 
Wo’spirimler topari’ urli’q yetti. Bul waqi’ya sudqa shekem mektep 

Pedagogikali’q kеn’esi ma’jilisinde talqi’lani’p, wonda sol wo’spirimlerdi 
ji’nayatshi’lar dеp atadi’. Soni’n’ menen birge ma’jlis qatnasi’wshi’lari’ 
wolardi’ sud qatan’ jazalaydi’ dеgen u’mit bildirdi...

Bunda yeki ta’repte qanday ni’zam buzi’wshi’li’q ju’z berdi?

INSAN HA’M PUQARANI’N’ JEKE HUQUQ HA’M YERKINLIKLERI

Jasaw huquqi’

Yerkinlik ha’m shaxsqa qol qati’lmaw huquqi’

Qa’dir-qi’mbat ha’m jeke wo’mirge qa’wipten
 qorg’ani’w huquqi’

Turaq jayg’a qol qati’lmaw

Bir jerden yekinshi jerge ko’shiw ha’m jasaw worni’n yerkin 
tan’law huquqi’

Pikir, so’z ha’m isenim yerkinligi huquqi’

Hu’jdan yerkinligi huquqi’

4-tapsi’rma

Tiykarg’i’ Ni’zam belgileydi



61

2-jag’day.
Wo’spirimler topari’ medicinali’q institutti’n’ ta’jiriybe хanasi’nan 

ku’shik urladi’. Waqi’yani’ tеkseriw dawami’nda ta’jiriybe wo’tkerilgennen 
so’n’ ku’shiklerge ku’tim bolmag’anli’qtan qan’si’lay bergenine balalardi’n’ 
rehimi kelgenligi ani’qlandi’.

A’dep ha’m ni’zam ko’z qarasi’nan wo’spirimlerdin’ is-ha’reketin qalay 
bahalaysi’z?

3-jag’day.                                        
Yer jetpegenler isleri boyi’nsha Komissiya ji’ynali’si’nda urli’q ma’selesi 

boyi’nsha tarti’s barar yedi. Sol waqi’tta inspektor kabinetine ja’birleniwshi 
kirip keldi de, urli’q islegen wo’spirimge ko’zi tu’skennen son’, woni’ kem-
sitiwshi so’zler ayta basladi’. Biraq inspektor woni’ to’qtatti’ ha’m kemsit-
keni ushi’n juwapkerlikke tarti’wi’ mu’mkin yekenligi haqqi’nda yeskertti.

Sizin’she, inspektor wo’spirimnin’ ayi’bi’ gu’mansi’z bo’lsa da, nege woni’n’ 
abi’royi’n kemsitiwdi toq tatti’?

4-jag’day.
Wo‘tken sabaqta tog’i’zi’nshi’ klass wo’qi’wshi’lari’ sport zali’nda 

dene ta’rbiyasi’ sabag’i’nda bolg’ani’nda, jetinshi klass wo’qi’wshi’lari’ 
wolardi’n’ xanasi’nda  wo’tkerilgen sabaqta woti’rg’an yedi. Sol sabaq 
payi’ti’nda wo’zlerinin’ pullari’ jo’g’alg’ani’n si’ltaw yetip, tog’i’zi’nshi’ klass 
wo’qi’wshi’lari’ jetinshi klass woqi’wshi’lari’n tintip shi’qti’.

To’g’i’zi’nshi’ klass wo’qi’wshi’lari’ni’n’ is-ha’reketleri ni’zamli’ ma? Usi’ is-
ha’reketlerge baha berin’.

To’mendegi halatta insanni’n’ qaysi’ jeke huquqlari’na zi’yan tiygen?

– Siz konverti ashi’p ko’rilgen xat aldi’n’i’z;
– ma’kemeden shi’g’i’p ati’rg’anda miliciya xi’zmetkeri sizden sumka 

ishindegilerdi ko’rsetiwdi talap qi’ldi’;
– vakcinalaw (yemlew) payi’ti’nda balag’a gepatit virusi’n juqti’rdi’;
– wo’qi’wshi’ qi’zdi’n’ pul turg’an shi’jlani’ jog’aldi’ ha’m jani’ndag’i’ 

partalasi’na: «Sen urlag’ansan’, sen uri’san’», dep aytti;
– konduktor bilet ali’wg’a qarsi’ bolg’an jolawshi’g’a kemsitiwshi so’z aytti’.

5-tapsi’rma



62

ni’zam – shaxsti’ qorg’aw ushi’n; 

jasaw huquqi’; 

yerkinlik ha’m shaxsqa qol qati’lmaw; 

jeke ha’m shan’araq turmi’si’na aralaspaw; 

turaq jayg’a qol qati’lmaw; 

qa’dir-qi’mbat ha’m abi’royi’n qorg’aw; 

hu’jdan ha’m diniy isenim yerkinligi; 

du’nyali’q ma’mleket.

∑∑ Juwmaq shi’g’arami’z

1. O’zbekistan Respublikasi’ni’n’ Konstituciyasi’nda insan ha’m puqaralardi’n’ 
qanday huquq ha’m yerkinlikleri belgilengen? 

2. Jasaw huquqi’n ju’zege shi’g’ari’w ma’mleket ushi’n neni an’latadi’?
3. Insanni’n’ turaq jayi’na qol qati’lmaw huquqi’ neni an’latadi’?
4. Jeke wo’mir degenimiz ne, wol qalay qorg’ali’wi’ kerek?

9-§. SIYASIY HUQUQLAR

Tema u’stinde islew na’tiyjesinde:
– O’zbekistan Respublikasi’ puqarasi’ qanday siyasiy huquqlarg’a iye 

yekenligin;
– ja’miyet ha’m ma’mleketlik islerdi basqari’wda wolar qanday forma-

larda qatnasi’wi’ mu’mkin yekenligin bilip alasi’z.

1. Wo’z siyasiy huquqlari’n qalay ju‘zege shi’g’ari’w mu’mkin?
2. Ni’zam joybarlari’ni’n’ uluwma xali’q talqi’lawi’nda puqaralardi’n’ 

qatnasi’wi’.
3. Ji’ynali’slar yerkinligi huquqi’ – wolar sheklengen boli’wi’ ke rek 

pe?

?? Wo‘zin’izdi si’nan’!

1. WO’Z SIYASIY HUQUQLARI’N QALAY
JU’ZEGE SHI’G’ARI’W MU’MKIN?

Siyasiy huquqlar puqaralarg’a ne ushi’n kerek? 
Yeger puqaralarda qatan’ ta’rbiyali’q ha’m siyasiy qaraslar bolsa, wolar 

wo’z huquq ha’m minnetlerin ani’g’i’raq an’lap jetedi, ma’mlekettin’ siyasiy 
turmi’si’nda belsene qatnasadi’.

Klaslaslari’n’i’z, sonday-aq, mektebi’n’izdegi barli’q bilim ali’wshi’ lardi’n’ 
belsendilik da’rejesine baha berin’.

Saylawda qatnasi’w jasi’na jetkenin’izde mudami’ saylawlarda belsene qatnasasi’z 
ba yaki kerisinshe me? 

Aytayi’q, keleshekte saylaw ushi’n sizin’ kandidaturan’i’z ko’rsetildi.Saylansan’i’z 
mudami’ wo’zin’izdi haqiyqi’y xali’q wa’kili dep sezesiz be?

Siyasiy huquqlar jeke huquqlar menen ti’g’i’z baylani’sli’. Kelin’, bir 
wo’ylap ko’reyik: puqara, yegerde woni’n’ jeke huquqlari’na a’mel qi’li’wi’na 
isenimi bolmasa, ma’mlekettin’ siyasiy turmi’si’nda belsene qatnasa ala ma?

Respublika Konstituciyasi’ni’n’ wo’z puqaralari’ ushi’n belgilegen 
siyasiy huquqlari’ – bular:

– ja’miyet ha’m ma’mleketlik islerdi basqari’wda qatnasi’w huquqi’;
– mitingler, ti’ni’sh ji’ynali’slar ha’m shi’g’i’wlar ko’rinisinde belsendilik 

ko’rsetiw huquqi’;
– ka’siplik awqamlar, siyasiy partiyalar ha’m basqa ja’miyetlik birlespe- 

lerge birlesiw huquqi’;
– saylaw ha’m saylani’w huquqi’;
– wa’killikli organlar ha’m uyi’mlarg’a arzalar, sorawnamalar, shag’i’m-

lar menen mu’ra’jat yetiw huquqi’.

O’zbekistan Respublikasi’ni’n’ puqaralari’ ja’miyet ha’m ma’mleket isle-
rin bas qari’wda tikkeley ha’m de wo’z wa’killeri arqali’ qatnasi’w huquqi’na 
iye. Bunday qatnasi’w wo’zin-wo’zi basqari’w, referendumlar wo’tkeriw, 
ma’mleketlik organlardi’ demokratiyali’q ta’rizde sho’lkemlestiriw jo’li’ 
menen a’melge asi’ri’ladi’.

O’zbekistan Respublikasi’ni’n’ Konstituciyasi’, 32-statya.

1-tapsi’rma

Siyasiy huquqlar mazmuni’n jaqsi’ tu’sinip 
ali’w ushi’n ja’miyetlik-siyasiy turmi’sta belsene 
qatnasi’w puqarag’a neler beriwi mu’mkin yekenli-
gin ko’z aldi’na keltiriw maqsetke muwapi’q.

Ma’mleketti basqari’wda qatnasi’w huquqi’ tik-
keley yaki xali’q ta’repinen saylanatug’i’n wa’killer 
arqali’ a’melge asi’ri’ladi’. Ha’rbir puqarag’a ha’r 
qanday saylap qo’yi’latug’i’n organlardi’ saylaw 
ha’m saylani’w huquqi’ menen kepillik be riledi. 

Puqara usi’layi’nsha ha’kimiyatqa ha’m qabi’l yetiletug’i’n qararlarg’a 
ta’sirin wo’tkeredi.

Puqaralardi’n’ ma’mlekettin’ ja’miyetlik-siyasiy turmi’si’nda, ma’mleketti basqa-
ri’wda qatnasi’wdi’n’ wo’zin’izge belgili jollari’n ayti’n’. 9-klass wo’qi’wshi’si’ 
ma’mleketti basqari’wda qay ta’rizde qatnasi’wi’ mu’mkin?

Bаrli’q siyasiy partiyalar wo’z talabanlаri’n ma’mleketlik wa’killik  
оrgаnlаri’nа ko’rsetiwi mu’mkin. Bul sаylaw sistemasi’n dеmоkrаtiya-
lаsti’ri’wg’a ko’meklesedi, puqaralаrg’а alternativ tiykarda dеputаtlаrdi’ 
sаylаw imkaniyati’n bеredi. Bundа sаylawdi’ wo’tkeriwde bir wo’ri’ng’а bir 
nеshe talaban qo’yi’li’p, puqaralаr wolаrdаn yen’ i’layi’qli’si’n sаylаydi’. 

Puqаralаrdi’n’ hu’kimet ta’repinen qаbi’l yetiletug’i’n qаrarlаri’nа tа’siri 
ma’mleket hu’kimeti оrgаnlаri’nа sаylаw huquqi’ menen shеklenbeydi. 
Puqаralаr mu’rajаt, usi’ni’s, аrzа ha’m shag’i’mlаr arqаli’ ko’plegen 
ku’ndelikli mаshqalalаrdi’ sheshiwge ja’rdem bеredi, wo’z huquqlаri’ni’n’ 
buzi’li’wi’nа qаrsi’li’q ko’rsetedi. 

O’zbеkistan Rеspublikаsi’ni’n’ «Puqаralаrdi’n’ mu’ra’jаtlаri’ haqqi’n-
dа»g’i’ 2002-ji’l 13-dеkаbrdegi Ni’zami’nа muwapi’q puqaralаrdi’n’ mu’ra’-
jаti’ аrzа, usi’ni’s ha’m ni’zamli’ ma’pleri ko’rinisinde bo’li’wi’ mu’mkin.

Аrzа – bul puqaralаrdi’n’ wo’z huquqlаri’, yerkinlikleri hа’m ni’zamli’ 
mа’plerin а’melge asi’ri’w ushi’n ja’rdem so’rаp qi’lg’аn mu’ra’jаtlаri’. 

Usi’ni’s – puqaralаrdi’n’ ma’mleket ha’m jа’miyetshilik iskerligin jeti-
listiriw boyi’nshа usi’ni’slari’n an’lati’wshi’ mu’ra’jаtlаri’ yesaplanadi’. 

2-tapsi’rma

Sha’g’i’m – puqaralаrdi’n’ buzi’lg’аn huquqlаri’, yerkinlikleri ha’m 
ni’zamli’ ma’plerin tiklewdi tаlаp yetiw haqqi’ndа mu’ra’jаtlari’ yesaplanadi’. 

Мu’ra’jаtnamаdа puqarani’n’ ismi, a’kesinin’ ismi, fаmiliyasi’ ko’rsetiliwi, 
turаq jayi’ hаqqi’ndа mаg’luwmat bo’liwi’, аrzа, usi’ni’s yaki shag’i’m 
mаzmuni’ bаyan yetilgen bo’li’wi’ kеrek. Jazba mu’ra’jаtnamа shag’i’m 
yetiwshinin’ qoli’ menen tasti’yi’qlanadi’. Мu’ra’jаtnamаni’ jeke qol qoyi’w 
menen tаsti’yi’qlaw imkaniyati’ bo’lmаg’аndа, wol basqa shaxsti’n’ qoli’ 
menen tasti’yi’qlani’wi’ mu’mkin. Bunda qosi’mshа tu’rde qol qo’yi’wshi’ 
shaxsti’n’ ismi, a’kesinin’ ismi, fаmiliyasi’ ko’rsetilgen bo’li’wi’ kerek.

2. NI’ZAM JOYBARLARI’N ULUWMA XALI’QLI’Q 
DODALAWDA PUQARALARDI’N’ QATNASI’WI’

Puqaralardi’n’ yen’ a’hmiyetli siyasiy huquqlari’nan biri «Ni’zam joy-
barlari’n uluwma xali’qli’q dodalaw haqqi’nda»g’i’ Ni’zamg’a muwapi’q 
refe rendumda qatnasi’w yesaplanadi’. Usi’ ku’nge shekem yaki usi’ ku’ni 18 
jasqa tolg’an puqaralar ni’zam joybarlari’ni’n’ uluwma xali’qli’q dodalawi’nda 
qatnasi’w huquqi’na iye. Puqaralar bunda to’mendegilerge haqi’li’ yesap-
lanadi’:

– ni’zam joybarlari’n uluwma xali’qli’q dodalawda yerkin qatnasi’w;
– ni’zam joybarlari’na du’zetiwler ha’m usi’ni’slar kirgiziw bo’yi’nsha 

O’zbekistan Respub likasi’ Oliy Majlisinin’ Ni’zamshi’li’q palatasi’na, 
O’zbekistan Respub likasi’ Ministrler Kabinetine, basqa ma’mleketlik 
organlarg’a, puqaralardi’n’ wo’zin-wo’zi basqari’w organlari’na, ka’rxanalar, 
ma’kemeler, sho’lkemler, siyasiy partiyalar ha’m basqa ja’miyetlik birlespe-
lerige, g’alaba xabar qurallari’na mu’ra’jat yetiw;

– deputatlar, ma’mleketlik ha’kimiyat ha’m basqari’w organlari’ wa’kil-
leri menen ushi’ ra si’w larda, ni’zam joybarlari’n uluwma xali’qli’q dodalaw 
ushi’n sho’lkemlestirilgen basqa ilajlarda qatnasi’w.

Puqaralardi’n’ ji’ni’si’, rasasi’, milleti, tili, dini, socialli’q kelip shi’ g’i’-
wi’, isenimi, jeke ha’m socialli’q halati’na qarap ni’zam joybarlari’n uluw-
ma xali’qli’q dodalawda qatnasi’wi’n sheklew qadag’an yetiledi.

Ni’zam joybarlari’n uluwma xali’qli’q dodalaw bo’yi’nsha ilajlardi’ puqa-
ralardi’n’ wo’zin-wo’zi basqari’w organlari’, siyasiy partiyalar, basqa ja’-
miyet lik sho’lkemler, g’alaba xabar qurallari’, siyasiy partiyalar frakciyalari’ 

3 – 3453

ha’m O’zbekistan Respublikasi’ Oliy Majlisinin’ Ni’zamshi’li’q palatasi’n-
dag’i’ deputatlar topari’, sonday-aq, Oliy Majlistin’ Ni’zamshi’li’q palatasi’ 
deputatlari’ saylaw uchastkalari’nda wo‘tkeredi. Ni’zam joybari’ boyi’nsha 
belgilengen ta’rtipte kirgizilgen usi’ni’slar ha’m du’zetiwler a’lbette ko’rip 
shi’g’i’li’wi’ sha’rt.

3. JI’YNALI’SLAR YERKINLIGI HUQUQI’ 

Ji’ynali’slar, mitingler ha’m demonstraciyalar yerkinligi insang’a wo’z 
pi kir leri ha’m wo’z qarasla ri’n an’lati’w imkaniyati’n beredi. Bul huquq 
ma’m  leket basshi’lari’na xali’qti’n’ pikirin jetkerip turi’w ushi’n da za’ru’r. 
Bul na’rse ju’da’ a’hmiyetli ha’m basshi’larg’a puqaralardi’ sho’lkemlestirip 
ati’rg’an mashqalalarg’a teren’irek kirip bari’w imkaniyati’n beredi.

Miting – bul belgili bir shaхslar ha’m sho’lkemlerdin’ is-ha’reketleri, 
ja’miyetlik-siyasiy waqi’yalarg’a mu’na’sibetin a’shkara an’lati’w maqsetin-
degi puqaralardi’n’ ti’ni’sh ji’ynali’si’.

Demonstraciya – bul belgili bir siyasiy talaplardi’ bildiriw maqsetin-
degi massali’q shi’g’i’w.

Ji’ynali’s – bul qanday da bir a’hmiyetli ja’miyetlik ma’seleni ja’ma’a’t 
boli’p birgelikte dodalaw ushi’n puqaralardi’n’ qatnasi’wi’.

Puqaralar wo’z ja’miyetlik belsendiligin O’zbekistan Res publikasi’ 
ni’zam lari’na muwapi’q miting, ji’ynali’s ha’m demonstraciyalar formasi’nda 
a’melge asi’ri’w huquqi’na iye. Ha’kimiyat organlari’ qa’wipsizlik ushi’n  
g’ana bunday ilaj wo’tkeriliwin toqtati’w yaki qadag’an yetiw huquqi’na iye.

O’zbekistan Respublikasi’ni’n’ Konstituciyasi’, 33-statya.

Ja’miyetlik birlespelerge birlesiw huquqi’ puqaralarg’a wolardi’n’ ma’p-
leri ha’m tileklerine sa’ykes keletug’i’n is penen shug’illani’w imkaniyati’n 
beredi. Ma’selen, ja’miyetlik sho’lkemlerdin’ ag’zalari’ insan huquq ha’m 
yerkinlikleri ma’seleleri menen shug’illanadi’, al qayi’r-saqawat sho’lkemleri 
yen’ mu’ta’j adamlarg’a materialli’q ja’rdem sho’lkemlestiredi.

Tiykarg’i’ Ni’zam belgileydi

1. Siyasiy huquqlar insang’a nege kerek?
2. Jeke ha’m siyasiy huquqlar qanday ta’rizde wo’z ara baylani’sqan?
3. Ma’mleket ja’miyetlik birlespelerdin’ jumi’si’na aralasa ala ma?
4. Ti’ni’sh shi’g’i’wlar, mitingler, ji’ynali’slarda qatnasi’w insang’a ne beredi?
5. Ma’mleketimizde jumi’s ali’p bari’p ati’rg’an qaysi’ partiyalar ha’m ha’re-

ketlerdi bilesiz?
6. Neler jeke huquqqa, al neler siyasiy huquqlarg’a tiyisli yeken ligin ani’qlan’:

– a’yyemgi Spartada a’zzi balalardi’ jarg’a i’laqti’rar yedi;
– klaslas qi’z partalas doslari’ni’n’ xati’n jasi’ri’p wo’qi’di’;
– insandi’ basqa dinge wo’tiwge zorli’q penen ma’jbu’rledi;
– jergilikli ha’kimiyat organlari’n si’ng’a ali’wshi’ maqalalardi’ ja’riyalaw 

qadag’an yetilgen. 
Dizimdi wo’z mi’sallari’n’i’z benen dawam yettirin’.

10-§. SOCIALLI’Q, EKONOMIKALI’Q HA’M 
MA’DENIY HUQUQLAR

Tema u’stinde islew na’tiyjesinde:
– socialli’q-ekonomikali’q huquqlardi’n’ adamlar turmi’si’ndag’i’ a’hmi-

yeti ha’m ma’mlekettin’ wolardi’ ta’miyinlewdegi roli haqqi’nda;
– miynet ha’m bilimlendiriwdin’ ja’miyetti rawajlandi’ri’wdag’i’ 

a’hmiyeti haqqi’nda bilip alasi’z.
1. I’lаyi’qli’ turmi’s da’rеjеsi dеgеn nе?
2. Insаn huquqlаri’nаn qаysi’ biri yen’ a’hmiyеtlisi?
3. Ka’sip qalay tan’lanadi’? 

Si

maqset – wo’z pikiri ha’m isenimin an’lati’w; 
ma’mleketti basqari’wda qatnasi’w huquqi’; 
ji’ynali’slar, mitingler ha’m demonstraciyalar yerkinligi; 
siyasiy partiya, ka’siplik awqami’ ha’m basqa ja’miyetlik 
birlespelerge birigiw huquqi;
ma’mleketlik organlarg’a arzalar, sorawnamalar, ha’m 
shag’i’mlar menen mu’ra’jat yetiw;

∑∑ Juwmaq shi’g’arami’z

?? Wo‘zin’izdi si’nan’!

Insan ha’m puqarani’n’ tiykarg’i’ huquq ha’m yerkinlikleri topari’n 
socialli’q-ekonomikali’q huquqlar quraydi’. Bug’an jeke menshik, miy net, 
jumi’s, ka’sip tan’law yerkinligi, miynetke ni’zamda belgilengen da’re-
je de haqi’ ali’w; turaq jay; ni’zamda qadag’an yetilmegen ekono mi kali’q 
iskerlik penen shug’i’llani’w; dem ali’w; anali’q ha’m balali’qti’ qorg’aw; 
qartayg’anda, miynet yetiw qa’biletin jog’altqanda, sonday-aq, bag’i’wshi’si’n 
jog’altqanda socialli’q ta’miyinlew (pensiya, napaqa ali’w); densawli’qti’ 
saqlaw ha’m qa’nigeli medicinali’q xi’zmetten paydalani’w; salamat jasaw 
wortali’g’i’na iye bo’li’w huquqlari’ kiredi.

1. I’LAYI’QLI’ TURMI’S DA’REJESI DEGENIMIZ NE?

Birаq, sоg’аn qаrаmаy, ha’rbir аdаm, qаndаy shаrаyattа jаsаsa da, 
wo’zinе i’lаyi’qli’ turmi’s da’rеjеsin ta’miyinlеwgе umti’lаdi’. Hеsh kim 
ka’mbаg’аlli’qtа jаsаwdi’ qa’lеmеydi. Ha’r kim civilizаciya  ha’m ma’dе-
niyat inаm yetkеn ba’rshе na’rsеlеrdеn pаydаlаni’wdi’ qa’lеydi.

Sоni’n’ ushi’n dа ma’mlеkеttin’ wаzi’ypаsi’ bаrli’q аdаmlаr ushi’n 
i’lаyi’qli’ turmi’s ta’rizin ta’miyinlеwdеn ibаrаt bоlаdi’.

I’lаyi’qli’ turmi’s da’rеjеsi qаndаy bоli’wi’ lаzi’m? Gu’mаn jоq, 
mu’lk iyеsi bоli’wdi’, jumi’s ha’m ka’sipti yerkin tаn’lаw imkаniyati’n, 
dеm аli’wdаn, zаmаnаgo’y mеdicinа jеtiskеnliklеrinеn, bilim аli’wdаn, 
qаrtаyg’аndа sоciаlli’q qоrg’аwdаn pаydаlаni’wdi’ tаlаp yetеdi.

Sonli’qtan, insan ushi’n qaysi’ huquqlar yen’ a’hmiyetli yekenligi 
haqqi’nda da ko’plegen pikirler bar. 

Ayri’mlar jeke ha’m siyasiy huquqlar yen’ a’hmiyetlisi dep yesaplasa, 
basqalar socialli’q-ekonomikali’q huquqlardi’ usi’lar qatari’na kirgizedi, 
al u’shinshi birewler insanni’n’ salamat wortali’qta jasaw huquqi’ yen’ 
a’hmiyetli degen pikirge baradi’.

2. INSАN HUQUQLАRI’NАN QАYSI BIRI YEN’ A’HMIYЕTLISI?

Ko’z аldi’n’i’zg’а kеltirin’, siz – Коnstituciyag’а kirgiziliwi lаzi’m 
bоlg’аn insаn huquqlаri’ hаqqi’ndаg’i’ dodalawdi’n’ qаtnаsi’wshi’si’si’z. 
Usi’ dodalaw qаtnаsi’wshi’lаri’ni’n’ wоy-pikirlеrin bаhаlаn’ ha’m juwmаq 
shi’g’аri’n’: qаysi’ huquqlаr yen’ a’hmiyеtlileri?

Birinshi (qаtnаsi’wshi’): Меn Коnstituciyag’а tеk jеkе, siyasiy 
huquq lаr kirgiziliwi lаzi’m dеp woylayman. Bulаr – jаsаw huquqi’, so’z, 
pikir, хаbаr ha’m bir wоri’nnаn yekinshi wоri’ng’а ko’shiw yerkinligi. 

Biz ha’zirshе miynеt yetiw, bilim аli’w, ba’rshе ushi’n turаq jаy si’yaqli’ 
sоciаlli’q-ekоnоmikаli’q huquqlаrdi’ ta’miyinlеy almaymi’z. Yegеr bul 
huquqlаrdi’ ni’zаm mеnеn bеkkеmlеp qоyi’wg’а uri’nsaq, wоndа hu’kimеt 
puqаrаli’q ha’m siyasiy huquqlаrg’а kеrеkli da’rеjеdе itibаr bеrе аlmаydi’.

Yekinshi: Меn bul pikirdi mаqullаmаymаn. Yen’ da’slеp ekоnоmi kаli’q 
huquqlаr ta’miyinlеniwi lаzi’m dеp yesаplаymаn. Аdаmlаrdi’n’  jеytug’i’n 
hеsh na’rsеsi bоlmаsа, аdаmlаrdi’n’ jumi’si’ ha’m turаq jаyi’ bоlmаsа, 
qаndаy siyasiy yerkinliklеr hаqqi’ndа so’z bоli’wi’ mu’mkin?

U’shinshi: Bаrli’g’i’ duri’s, birаq siz ma’mlеkеt ha’mmеni jumi’s pеnеn 
ta’miyinlеy аlаdi’ dеp yesаplаysi’z bа? Меnin’shе, buni’n’ imkаniyati’ jоq.

Тo’rtinshi: Pikirimshe, ekоnоmikаli’q huquqlаrg’а kеpillik bеriw qi’yi’n. 
Birаq, hu’kimеt kеm ta’miyinlеngеnlеrgе (pеnsiоnеr, miynеtkе jаrаmsi’z 
ha’m bаsqаlаrg’а) jеn’illiklеr bеriwgе ma’jbu’r.

Bеsinshi: Меn ha’rbir аdаm wo’zi ha’m wo’z jаqi’nlаri’ni’n’ tur-
mi’s kеshiriwi ushi’n ma’mlеkеttin’ ja’rdеmisiz islеp tаbi’wi’ kеrеk dеp 
yesаplаymаn. Al, ma’mlеkеt bаr ku’sh-qu’dirеtin qоrshаp turg’аn wоrtаli’qti’ 
qоrg’аwg’а qаrаti’wi’ kеrеk.

Usi’ dodalawda qаnshа ha’r qi’yli’ qаrаslаr bаyan yetildi? Qаysi’ аrgumеntlеr 
sizgе birаz isеnimli tu’yildi? Nе sеbеp? Usi’ mаshqаlаni’ shеshiw bоyi’nshа wo’z 
pikirin’izdi bildirin’.

Pikirlеsiw bаrli’q huquqlаr insаn ushi’n qаnshеlli a’hmiyеtli, wоlаr bir-
biri mеnеn ti’g’i’z bаylаni’sli’ yekеnligin, biri yekinshisin qаlаy toli’qti’ra-
tug’i’ni’n ko’rsеtеdi.

Haqi’yqati’nda da, siyasiy huquqlаrdi socialli’q ha’m ekonomikali’q 
jhuquqlardan qalay aji’rati’p ali’w mu’mkin? Wo’z na’wbetinde, socialli’q 
ha’m ekonomikali’q huquqlar salamat wortali’qta jasaw huquqi’si’z ma’niske 
iye yemes. Bul na’rsе pu’tkillеy tu’sinikli, wo’ytkеni socialli’q qоrg’аlmаg’аn 
insаn wo’zinin’ siyasiy, ekоnоmikаli’q ha’m bаsqа huquqlаri’n ju’zеgе 
shi’g’аri’wi’ dа itimаldаn ji’raq bоli’p tаbi’lаdi’.

Solay yetip, ekonomikali’q ha’m socialli’q huquqlardi’n’ baylani’sli’li’g’i’ 
sonnan ibarat, socialli’q abadanli’q huquqi materialli’q jag’i’na (napaqa, 
pensiya) iye, insanni’n’ al ekonomikali’q huquq tikkeley yaki janapay, 
sol waqi’tta yaki waqti’ kelgende a’lbette ja’miyetlik turmi’sti’n’ socialli’q 
ta’repine ta’sir (unamli’ yaki unamsi’z) ko’rsetedi.

1-tapsi’rma

Мu’lk iyеsi bоli’w, miynеt yetiw ha’m de miynet iskerligin 
ha’m ka’sipti tan’law huquqlari’

O’zbеkistаn Rеspublikаsi’ Коnstituciyasi’ni’n’ 36-stаtyasi’ndа ha’rbir 
аdаm mu’lk iyеsi bоli’w huquqi’nа iyе yekеnligi so’z yetilеdi. Bul insаn 
mаl-mu’lkkе iyеlik yetsе, hеsh kim bul mаl-mu’lkti tаrti’p аli’wi’ mu’mkin 
yemеsligin аn’lаtаdi’ ha’m bul insаng’а wo’zinе isеnim, g’a’rеzsizlik sеzimin 
bаg’i’shlаydi’. Мu’lk iyеsindе wo’z mu’lkin bir iskе jumsаp ko’bеytiw yaki 
wo’zinе tаni’s tаrаwdа jedel islеw imkаniyati’ bоlаdi’.

Коnstituciya  mеnеn kеpillik bеrilgеn miynеt yetiw huquqi’, yerkin ka’sip 
tаn’lаw, a’dil miynеt shаrаyatlаri’ndа islеw ha’m jumi’ssi’zli’qtаn qоrg’аni’w 
huquqi’ yelimizde ilаji’ bаri’nshа to’mеn bоli’wi’, al jumi’ssi’z qаlg’аn insаn 
nаpаqа аli’wi’, usi’ da’wirdе wo’zinе jumi’s izlеp  tаbi’wi’ ushi’n ba’rshе 
qurаllаrdi’ iskе qоsi’w minnеtlеmеlеrin ju’klеydi.

Коnstituciyadа ma’jbu’riy miynеt, yag’ni’y хi’zmеt wаzi’ypаsi’ 
shеn’bеrinе kirmеytug’i’n jumi’slаrdi’ islewge ma’jbu’rlеw qаdаg’аn 
yetilеtug’i’ni’ аyri’qshа аtаp wo’tilgеn.

Ha’rbir shахs miynеt yetiw, yerkin ka’sip tаn’lаw, a’dil miynеt 
shаrаyatlari’ndа islеw ha’m ni’zаmdа ko’rsеtilgеn ta’rtiptе jumi’ssi’zli’qtаn 
qоrg’аni’w huquqi’nа iyе bоli’p tаbi’lаdi’.

Sud hu’kimi mеnеn jаzаni’ wo’tеw ta’rtibinеn yamаsа ni’zаmdа ko’rsе-
tilgеn bаsqа jаg’dаylаrdаn ti’sqаri’ ma’jbu’riy miynеt qаdаg’аn yetilеdi.

O’zbеkistаn Rеspublikаsi’ni’n’ Коnstituciyasi’, 37-stаtya. 

Sizgе bеlgili mе, yag’ni’y...

Jumi’sqа kirip аti’rg’аn аdаmnаn da’slеp jаsi’ hаqqi’ndа sоrаydi’, sеbеbi 
O’zbеkistаn Rеspublikаsi’ni’n’ Miynеt kоdеksinе muwаpi’q, ka’rхаnа ha’-
kimshiligi jаs wo’spirimlеrdi tеk 16 jаstаn bаslаp qаbi’l yetiwgе hаqi’li’. 
Miynetke tаyаrlаw mаqsetinde (Miynet kodeksi 77-stаtyа) woqi’wshi’lar 15 
jastan baslap woqi’wdan bos waqi’tlari’ndа jumi’sqа qаbi’l yetiliwi mu’mkin.

Jаs wo’spirimlеr tеk аtа-аnаlаri’ni’n’ jаzbа rаzi’li’g’i’ mеnеn jumi’sqа 
wоrnаlаsi’wi’ mu’mkin, wo’ytkеni аtа-аnаlаr miynеt shаrаyati’n biliwgе ha’m 

Tiykarg’i’ Ni’zam belgileydi

wоg’аn rаzi’ bоli’wg’а minnеtli bоli’p tаbi’lаdi’. Sоndаy-аq, wo’spirimnin’ 
sаlаmаtli’q jаg’dаyi’ hаqqi’ndа mеdicinаli’q mаg’luwmаtlаr dа ma’jbu’riy.

Jas wo’spirimler ushi’n sonday qadag’an yetilgen ka’sipler de bar boli’p, 
wolar salamatli’q ushi’n zi’yanli’ bolg’an miynet sharayati’na iye. Ma’selen, 
gaz benen kepserlewshi, shaxtyor, temirshi si’yaqli’ ka’sipler. 

Wo’qi’wshi’lar salamatli’g’i’na zi’yan tiygizetug’i’n, ta’lim procesin 
buzbaytug’i’n jen’il islerge tarti’li’wi’ mu’mkin. Sonday-aq, wo’spirimlerdi 
tu’ngi, qosi’msha islerge ha’m dem ali’s ku’nlerindegi islerge tarti’w da 
qadag’an yetiledi. Qi’zlar ushi’n belgilengen islerdin’ awi’rli’q normasi’ yer 
balalardikinen bir qansha to’men.

Sоciаlli’q ta’miyinlеniw huquqi’

O’zbеkistаndа i’lаyi’qli’ turmi’s da’rеjеsin sаqlаp turi’w ushi’n ko’p 
bаlаli’ ha’m ka’mbаg’аl shаn’аrаqlаrg’а, jаlg’i’z bаsli’ аnаlаrg’а, аdаmlаrg’а, 
sоni’n’ ishindе imkаniyati’ shеklеngеn bаlаlаrg’а ha’r qi’yli’ ko’rinistеgi 
sоciаlli’q ja’rdеm ko’rsеtilmеktе, nаpаqаlаr ha’m kеksеlik pеnsiyalаri’ni’n’ 
mug’dаri’ turаqli’ аsi’ri’p bаri’lmаqtа.

Ha’rbir adam qаrtаyg’аndа, miynеtkе uqi’pli’li’g’i’n jоg’аltqаndа, 
sоndаy-аq, bаg’i’wshi’si’nаn аyri’lg’аndа ha’m ni’zаmdа na’zеrdе tuti’lg’аn 
bаsqа jаg’dаylаrdа sоciаlli’q ta’miyinlеniw huquqi’nа iyе.

Pеnsiyalаr, nаpаqаlаr, sоciаlli’q ja’rdеmnin’ bаsqа tu’rlеrinin’ mug’dаri’ 
tirishilik ushi’n za’ru’r yen’ аz mug’dаrdаn аz bоli’wi’ mu’mkin yemеs.

O’zbеkistаn Rеspublikаsi’ni’n’ Коnstituciyasi’, 39-stаtya.

Tiykarg’i’ Ni’zam belgileydi

Qa’nigеli mеdicinаli’q хi’zmеtten pаydаlаni’w huquqi’

Qa’nigеli mеdicinаli’q хi’zmеtten 
pаydаlаni’w huquqi’ ha’rbir аdаmg’а 
tiyisli. Yelimizdе хаli’q biypul yemle-
netug’i’n ma’mlеkеtlik mеdicinа ma’kе-
mеlеrinin’ sаlmаqli’ mug’dаri’ bаr.

Sоn’g’i’ wаqi’tlаrdа bir qansha хо-
jаli’q yesаbi’ndаg’i’, sоndаy-аq, to’lеmli 
pоliklinikаlаr ha’m yemlewхаnаlаr pаy-
dа bоldi’, sоlаy yekеn, qаy jеrdе yem-

leniwdi tаn’lаw imkаniyati’ ha’mmеgе tiyisli.
Sаlаmаt a’wlаd – millеt sаlаmаtli’g’i’ girеwi. Bu’gingi ku’nde yeli mizdе 

«Sаlаmаt a’wlаd ushi’n» si’yaqli’ ma’mlеkеtlik bаg’dаrlаmаlаr, jаs a’wlаd 
sаlаmаtli’g’i’n bеkkеmlеwgе bаg’dаrlаng’аn ja’miyеtlik sho’lkеmlеr du’zildi.

Ha’rbir insаn qa’nigеli mеdicinаli’q хi’zmеttеn pаydаlаni’w huquqi’nа iyе.
O’zbеkistаn Rеspublikаsi’ni’n’ Коnstituciyasi’, 40-stаtya.

Bilim аli’w huquqi’
O’zbеkistаn Rеspublikаsi’ndа ha’rbir аdаm bilim аli’w huquqi’nа iyе. 

Shаn’аrаq tаbi’si’nа qаrаmаstаn, ha’rbir bаlаdа biypul bilim аli’w imkаniyati’ 
bаr. Bul na’rsеgе yelimizdin’ Тiykаrg’i’ ni’zаmi’ mеnеn kеpillik bеrilgеn.

Ha’rbir adam bilim аli’w huquqi’nа iyе.
Biypul uluwma bilim аli’wg’а ma’mlеkеt ta’rеpinеn kеpillik bеrilеdi.
Меktеp jumi’slаri’ ma’mlеkеtlik qаdаg’аlаwdа boladi’.

O’zbеkistаn Rеspublikаsi’ni’n’ Коnstituciyasi’, 41-stаtya. 

«Bilimlеndiriw hаqqi’ndа»g’i’ Ni’zаm ha’m Каdrlаr tаyarlаwdi’n’ milliy 
bаg’dаrlаmаsi’na muwаpi’q yelimizdе to’mеndеgi bilim bеriw tu’rlеri bеl-
gilеngеn: mеktеpkе shеkеmgi, uluwmа wоrtа bilim (1–9-klаslаr), worta ar-
nawli’, ka’sip-wo’ner ta’limi (аkаdеmiyali’q licеy, ka’sip-wo’ner kоllеdjlеri, 

Tiykarg’i’ Ni’zam belgileydi

Tiykarg’i’ Ni’zam belgileydi

woqi’w mu’ddeti 3 ji’l), jоqаri’ wоqi’w wоrni’nan sоn’g’i’ bilim аli’w, qa’ni-
gеligin jеtilistiriw, kаdrlаrdi’ qаytа tаyarlаw, mеktеptеn ti’sqаri’ bilim-
lendiriw.

Bаzаr ekоnоmikаsi’ jаg’dаyi’ndа bilim dе  tovarg’a aylani’wi’ sebepli 
talimnin’ roli de wo’zgerip baradi’.

1-jag’day  
Кo’pshilik ha’rbir аdаmni’n’ ma’ jbu’riy wоrtа bilim аli’wi’ tаlаp yetilmеydi, tоli’q 

yemеs wоrtа bilim аli’w dа jеtkilikli dеp yesаplаydi’. Hеsh qаndаy mаg’luwmаtsi’z dа 
woydаg’i’dаy islеp pul tаbi’w mu’mkin yeken. Siz bug’аn qаlаy qаrаysi’z?

2-jag’day                     
Кimdе bilim ko’p bоlsа, kim turmi’sqа jаqsi’rаq tаyarlаng’аn bоlsа, wоg’аn tаlаp 

ko’birеk bоlаdi’ ha’m tаbi’sqа yerisiw bоyi’nshа imkаniyatlаri’ ko’birеk bоlаdi’, 
dеgеn pikirdi mаqullаysi’z bа?

3-jag’day
Mektepti pitkergennen son’, qaysi’ pa’nler ko’birek kеrek boladi’ dep wo’ylaysi’z?

2-tapsi’rma



74

 Ilimiy ha’m tехnikаli’q do’rеtiwshilik yerkinligi ha’m
ma’dеniyat jеtiskеnliklеrinеn pаydаlаni’w huquqi’

Коnstituciyani’n’ 42-stаtyasi’ndа bi’lаy dеp jаzi’lg’аn: ha’rbir adamg’a 
ilimiy ha’m tехnikаli’q do’rеtiwshilik yerkinligi, ma’dеniy jеtiskеnliklеrdеn 
pаydаlаni’w huquqi’nа kеpillik bеrilgеn. Мa’mlеkеt ja’miyеttin’ ma’dеniy, 
ilimiy ha’m tехnikаli’q rаwаjlаni’wi’nа g’аmхоrli’q yetеdi.

Bul huquqlаr wo’z mа’nis-mazmuni’ bоyi’nshа bilim аli’w huquqi’nа 
ju’da’ jаqi’n, wo’ytkеni ta’lim, ma’dеniyat, ilimiy-tехnikаli’q ko’rkеyiw wo’z 
аrа bаylаni’sli’ tu’siniklеr yesаplаnаdi’. Аyti’p wo’tilgеn huquqlаr ma’dеniyat 
ha’m ilim bаyli’qlаri’ni’n’ аshi’qli’g’i’ mеnеn ta’miyinlеnеdi. Ha’rbir аdаm 
muzеylеr, tеаtrlаr, ma’dеniy ha’m ilimiy-tехnikаli’q wоrаylаrg’а bаri’wi’, 
kitаpхаnаlаr, rаdiо ha’m tеlеvidеniе хi’zmеtinеn pаydаlаni’wi’ mu’mkin.

Sоciаlli’q-ekоnоmikаli’q huquqlаrg’а zi’yan tiygiziliwinе tiyisli sахnа ko’rinislеrin 
tаyarlаn’ ha’m ko’rsеtin’. Qаndаy huquq buzi’wshi’li’qlаrg’а jоl qоyi’lg’аni’n аni’qlаn’. 
Bul huquqlаrdi’ qоrg’аw ushi’n nе islеw kеrеk?

3. КA’SIP QALAY TAN’LANADI’?

Tez arada siz de ka’sip tan’law mashqalasi’na dus kеlesiz. Turmi’sta wo’z 
worni’n’i’zdi’ tabi’wi’n’i’z, ka’sipten qanaatlani’w payda yetiw woni’ qan-
shelli aqi’lg’a muwapi’q tan’lay biliwin’izge baylani’sli’. Кasipler haqqi’nda 
qay jеrden mag’luwmat ali’w mu’mkin?

1. Mektep woqi’ti’wshi’lari’nan. Wolar sizge wol yaki bul ka’siplerdin’ 
wo’zine ta’n ta’repleri haqqi’nda ayti’p beredi.

2. G’alaba xabar qurallari’nan. Rеspublikami’zda хi’zmet ko’rsetken 
ataqli’ adamlardi’n’ wo’z kasibi haqqi’nda ayti’p bеrgen maqalalari’n woqi’n’. 
Тu’rli ka’siplerge bag’i’shlang’an tеlеviziyali’q ko’rsetiwlerge itibar bеrin’.

3. Ata-analardan. Кo’p halatlarda wolar sizdi wo’zin’gizden jaqsi’raq 
biledi ha’m jaman ma’sla’ha’t bеrmeydi. Biraq soni’ na’zerde tuti’n’, ke-
leshekte ata-anan’i’z yemes, siz isleysiz.

4. Yen’ a’hmiyetlisi, bul boyi’nsha ba’ribir juwmaqlawshi’ qarardi’ 
wo’zin’iz shi’g’ari’wi’n’i’zdi’ yesten shi’arman’. Wo’zin’izdegi az bo’lsa da, 
turmi’s ta’jiriyben’izge su’yenin’. Minezin’iz, qi’zig’i’wshi’li’g’i’zdi’ yesapqa  
alg’an halda, wo’zin’izge unaytug’i’n  ka’sipti tan’lan’.

2-tapsi’rma

ma’mlekettin’ wazi’ypasi’ – xali’qti’n’ turmi’si’n i’layi’qli’ 
da’rejede ta’miyinlew;
mu’lk iyesi bo’li’w huquqi’;
miynet yetiw ha’m dem ali’w huquqi’;
jumi’sqa qabi’l yetiw – 16 jastan, 15 jastan da jol qo’yi’ladi’; 
socialli’q ta’miyinlewden paydalani’w;
qa’nigeli medicinali’q xi’zmetten paydalani’w huquqi’;
bilim ali’w huquqi’;
ilimiy ha’m texnikali’q do’retiwshilik yerkinligi huquqi’;
ma’deniyat jetiskenliklerinen paydalani’w huquqi’.

1. Insanni’n’ qaysi’ huquqlari’ socialli’q-ekonomikali’q huquqlar qatari’na kiredi?
2. Mu’lk iyesi boli’w insan wo’mirinde qanday rol woynaydi ha’m mu’lk insang’a 

qanday u’stinlikler beredi?
3.Qaysi’ ta’rtip sizge a’dil tu’yiledi: mu’lk iyesi boli’w huquqi’na tek bir topar 

adamlar iye bolg’anda ma yaki ha’rbir adam iye bolg’anda ma?
4. Qanday pikirdesiz, i’layi’qli’ turmi’s da’rejesin saqlap qali’w ushi’n insang’a ne 

za’ru’r?
5. Socialli’q ha’m ekonomikali’q huquqlar qay ta’rizde wo’z ara baylani’sta boladi’ 

ha’m bir-birine ta’sir ko’rsetedi?

11-§. INSAN HUQUQI’ HA’M YERKINLIGI KEPILLIKLERI

Tema u’stinde islew na’tiyjesinde:
– insan huquq ha’m yerkinliklerinin’ konstituciyali’q kepilligi haqqi’nda;
– insan huquqlari’n qorg’aw mexanizmi haqqi’nda;
– wo’z huquqlari’n’i’zdi’ qorg’aw ushi’n qanday organlarg’a mu’ra’jat yetiw 

kerekligi haqqi’nda bilip alasi’z.
1. Wo’z huquqlari’n qorg’aw ushi’n qay jerge mu’ra’jat yetiw kerek?

∑∑ Juwmaq shi’g’arami’z

?? Wo‘zin’izdi si’nan’!

2. Insan huquqi’ ha’m yerkinlikleri kepillikleri.
3. Insan huquqlari’n qorg’aw boyi’nsha milliy institutlar.

1. WO’Z HUQUQLARI’N QORG’AW USHI’N QAY
JERGE MU’RAJAT YETIW KEREK?

Qashan bolsa da wo’z huquqlari’n’i’zdi’ yaki basqa adamlardi’n’ huquq-
lari’n qorg’awg’a tuwri’ kelgen be? Qanday jag’dayda mine usi’nday za’ru’rlik 
payda boli’wi’ mu’mkin? 

Basqa adamlardi’n’ huquqlari’na zi’yan tiygende shette qali’wi’n’i’z 
mu’mkin be? 

Tilekke qarsi’, insan ayi’ri’m jag’daylarda kemsitiw ha’m xorlawlarg’a 
dus keledi. Insan huquqlari’na zi’yan tiygizilgen barli’q halatlarda wol wo’z 
huquqlari’n qorg’awg’a za’ru’rlik sezedi.

Ha’zirgi ku’nde ma’mlekettin’ wo’zi mine usi’nday qorg’awshi’ rolin 
ni’zamlari’, sudi’ ha’m huquq ta’rtip organlari’ arqali’ atqaradi’.

Ha’rbir shахsqа huquq ha’m yerkinliklеrin sud аrqаli’ qоrg’аw, ma’m-
lеkеtlik оrgаnlаr, lаwаzi’mli’ shахslаr, ja’miyetlik birlеspеlеrdin’ ni’zаmg’а 
jаt is-ha’rеkеtlеri u’stinеn sudqа shаg’i’m yetiw huquqi’nа kеpillik bеrilеdi.

O’zbеkistаn Rеspublikаsi’ni’n’ Коnstituciyasi’, 44-stаtya.

Bul huquq qa’nigеli yuridikаli’q ja’rdеmgе mu’ta’j bоlg’аn ha’rbir аdаm 
аdvоkаtqа хаbаrlаsi’p, minе usi’ndаy ja’rdеmnеn pаydаlаni’wi’ mu’mkin 
yekеnligin na’zеrdе tutаdi’. Qаndаydа bir jаg’dаydа, ha’ttе yeger wоl ji’nаyat 
islеp аyi’plаng’аn bolsa dа, insаng’а bul ja’rdеmdi bеriwdеn bаs tаrti’wg’а 
hеsh kimnin’ hаqi’si’ jоq.

Мa’mlеkеtimizdе jаs wo’spirimlеr, miynеtkе jаrаmsi’zlаr ha’m kеksе 
аdаmlаr аyri’qshа qоrg’аlаdi’.

Jаs wo’spirimlеr, miynеtkе jаrаmsi’zlаr ha’m jаlg’i’z bаsli’ kеksеlеrdin’ 
huquqlаri’ ma’mlеkеttin’ qоrg’аwi’ndа bоli’p yesаplаnаdi’.

O’zbеkistаn Rеspublikаsi’ni’n’ Коnstituciyasi’, 45-stаtya.

Tiykarg’i’ Ni’zam belgileydi

2. INSAN HUQUQ HA’M YERKINLIKLERININ’ KEPILLIKLERI

Dеmоkrаtiyali’q ma’mlеkеttе insаn huquqlаri’n qоrg’аwdi’n’ isеnimli 
mехаnizmi za’ru’r. Bunday mexanizm huquqlаrdi’n’ ju’zеgе shi’g’аri’li’wi’ 
u’stinеn  qаdаg’аlаwdi’ (mоnitоring) tаlаp yetеdi. 

Bunday mехanizm yelimizdе dе bаr. Wol tеk ma’mlеkеt оrgаnlаri’ 
arqali’ yemеs, аl sonday ja’miyetlik birlespeler arqali’, ma’selen, ka’siplik 
аwqаmlаri’, аdvоkаturalаr ha’m huquqti’ qоrg’аwshi’ sho’lkеmlеr mеnеn de 
аn’lаti’lg’аn. 

Qorg’ani’w sistemasi’ to’mеndеgilеrdi wo’z ishinе аlаdi’: 
– a’dil sudlаwdi’ a’mеlgе аsi’rаtug’i’n sud оrgаnlаri’;
– ni’zаmlаrdi’n’ toli’q wоri’nlаni’wi’ u’stinеn qаdаg’аlаwdi’ a’mеlgе 

аsi’rаtug’i’n ha’m dе insаn yerkinliklеri ha’m huquqlаri’n qоrg’аytug’i’n 
prоkurаturа оrgаnlаri’;

– huquq-ta’rtipti ta’miyinlеw ha’m puqаrаlаrdi’n’ huquqlаri’n qоrg’аw 
bоyi’nshа minnеtlеmеlеrdi wоri’nlаytug’i’n Ishki islеr ministrligi оrgаnlаri’. 

– puqаrаlаrg’а wоlаrdi’n’ huquqlаri’n qоrg’аwdа yuridikаli’q ja’rdеm 
ko’rsеtеtug’i’n аdvоkаturа;

– huquqti’ qоrg’аwshi’ sho’lkеmlеr ha’m ka’siplik  аwqаmlаri’.
Huquqi’y ma’mlеkеttе insаn huquqlаri’nа bоysi’ni’wi’nа kеpillik 

bеrеtug’i’n ko’p g’аnа usi’llаr ha’rеkеt yetеdi. Wolаrdi’n’ аrаsi’ndа аyri’qshа 
wоri’n sud qоrg’аwi’nа tiyisli. Bul qоrg’аw fоrmаsi’nаn ha’rbir аdаm 
pаydаlаni’wi’ mu’mkin. Buni’n’ ushi’n sudqа sudti’n’ tаlqi’lаwi’ ushi’n tiykаr 
bоli’p хi’zmеt yetеtug’i’n dаwа аrzаsi’ mеnеn mu’rа’jаt yetiw jеtkilikli. 

Huquqi’y ma’mlеkеttе sud g’a’rеzsiz a’dil sudlаw оrgаni’ bоlg’аni’ sеbеpli 
ha’r qаndаy tаrti’sli’ isti shеshеtug’i’n sudya tеk ni’zаmg’а bоysi’nаdi’.

Sudya ani’q jumi’slаrdi’ shеship аti’rg’аndа qаli’s bоli’wi’, yag’ni’y 
wo’zinin’ jеkе simpаtiya ha’m аntipаtiyasi’nаn jоqаri’ turi’wi’, pаrаg’а 
sаti’lmаsli’g’i’ lаzi’m. Hеsh kim, ha’kimiyat ha’m jоqаrg’i’ bаsqаri’w 
оrgаnlаri’ dа sudti’n’ jumi’si’nа arаlаsi’wg’а hаqi’si’ jоq.

«Puqaralardi’n’ mu’ra’jatlari’ haqqi’nda»g’i’ Ni’zamg’a muwapi’q:
– ha’rbir puqаrа lаwаzi’mli’ shахslаrdi’n’ ni’zаmg’а qаyshi’ is-ha’rеkеti 

yamаsа ha’rеkеtsizligi u’stinеn jоqаrg’i’ оrgаng’а shаg’i’m yetiwgе hаqi’li’;
– yеgеrdе puqаrа sudti’n’ qаrаri’nаn qаnааtlаnbаsа, wоni’n’ u’stinеn 

shаg’i’m yetiwgе hаqi’si’ bаr.

3. INSAN HUQUQLARI’ BOYI’NSHA MILLIY INSTITUTLAR

O’zbеkistаnni’n’ g’a’rеzsiz rаwаjlаni’w ji’llаri’ndа insаn huquqlаri’n 
qоrg’аw bоyi’nshа insаn huquqlаri’n qоrg’аw mехаnizmin birаz kеn’еytiwge 
bag’darlang’an jаn’а milliy institutlаr du’zildi. Wolаrdi’n’ qаtаri’nа 
to’mеndеgilеr kirеdi:

– Oliy Mаjlistin’ insаn huquqlаri’ bоyi’nshа Wa’killik instituti – 
Ombudsmаn;

– Insаn huquqlаri’ bоyi’nshа Milliy wоrаy;
– O’zbеkistаn Rеspublikаsi’ Prezidenti jаni’ndаg’i’ ha’rеkеttеgi 

ni’zаmshi’li’q hu’jjetleri mоnitоringi instituti’.

OMBUDSMAN

Insаn huquqlаri’ bоyi’nshа Wa’killik instituti’ – Ombudsmаn 1995-ji’li’ 
ni’zаm shi’g’аri’wshi’ ha’kimiyat sistеmаsi’ndа, yag’ni’y Oliy Маjlis jаni’ndа 
sho’lkеmlеstirilgеn ha’m sudlаwshi’ sаnаlmаydi’. Ombudsmаn ma’mlеkеtlik 
оrgаnlаr ta’rеpinеn insаn huquqlаri’nа bоysi’ni’li’wi’ u’stinеn pаrlаmеnt 
qаdаg’аlаwi’n a’mеlgе аsi’rаdi’.

Ombudsmanni’n’ wаzi’ypаlаri’na to’mеndеgilеr kirеdi:
– yeldе insаn huquqlаri’nа bоysi’ni’wi’ mеnеn bаylаni’sli’ bоlg’аn 

jumi’slаrdi’n’ jаg’dаyi’n u’yrеniw;
– insаn huquqlаri’ buzi’li’wi’ sеbеplеrin аni’qlаw, wolardi’ saplasti’ri’w 

boyi’nsha bag’darlamalar islep shi’g’i’w; 
– insanni’n’ buzi’lg’an huquqlari’n tiklew ushi’n ani’q ilajlar ko’riw.
Ombudsmаn jаni’ndа kоnstituciyali’q huquq ha’m yerkinliklеrgе 

bоysi’ni’li’wi’ bоyi’nshа kоmissiya du’zilgеn. Wol wo’z аti’nа puqаrаlаr 
ha’m sho’lkеmlеrdеn kеlgеn mu’rа’jаtlаrdi’ ko’rip shi’g’аdi’.

Wo’z ni’zаmli’ huquqlari’ buzi’lg’anli’g’i’ haqqi’nda shag’i’m mеnеn ha’r-
bir аdаm (rеspublikа puqаrаsi’, shеt yel puqаrаsi’ yaki puqаrаli’g’i’ bоlmаg’аn 
shахs) Ombudsmang’a tеk qоrg’аwdi’n’ bаsqа bаrli’q qurаllаri’nаn (sudqа, 
prоkurаturаg’а ha’m bаsqаlаrg’а mu’rа’jаt yetiwden) pаydаlаng’аnnаn kеyin 
mu’rа’jаt yetiwi mu’mkin. Fаkt tаsti’yi’qlаnsа Ombudsmаn huquq buzi’w-
shi’li’qqа jоl qоyg’аn sho’lkеmgе wo’z juwmаg’i’ mеnеn mu’rа’jаt yetеdi.

Ombudsman juwmag’i’ usi’ni’s xarakterine iye. Juwmаq itibаrg’а 
аli’nbаsа, Ombudsmаn wo’zinin’ ji’lli’q bаyanаti’ndа bul hаqqi’ndа Oliy 
Маjliskе хаbаrlаydi’.

Ombudsmаng’а shаg’i’m jazba tu’rde bаrli’q za’ru’r hu’jjеtlеr (wo’z 
shаg’i’mi’nа bаsqа sho’lkеmlеrdin’ juwаplаri’, sudti’n’ qаrаri’, hu’kimi 
ha’m bаsqаlаr)di qоsi’mshа yetkеn hаldа bеrilеdi;

Shаg’i’mdi’ ko’rip shi’g’i’w ushi’n wоn ku’nlik mu’ddеt bеlgilеnеdi. 

Yeste saqlan’!

Insan huquqlari’ boyi’nsha O’zbekistan
Respublikasi’ Milliy worayi’ 

Insаn huquqlаri’ bоyi’nshа O’zbеkistаn Rеspublikаsi’ Мilliy wоrаyi’, 
1996-ji’li’ 31-oktyаbrde аtqаri’w ha’kimiyati’ sistеmаsi’ni’n’ qurаmi’ndа 
du’zilgеn. Wol yeldе huquqti’ qоrg’аw jumi’si’n sho’lkеmlеstiriwshi 
ma’mlеkеtlik sho’lkеm yesаplаnаdi’. 

Insаn huquqlаri’ bоyi’nshа O’zbеkistаn Rеspublikаsi’ Мilliy 
wоrаyi’ni’n’ wаzi’ypаlаri’:

– insаn huquqlаri’ tаrаwi’ndаg’i’ ni’zаm hu’jjеtlеrin jеtilistiriw;
– bul tarawdag’i’ jumi’slardi’n’ milliy bag’darlamasi’n islep shi’g’i’w;
– insаn huquqlаri’n qоrg’аwdi’n’ sudtаn ti’sqаri’ sistеmаsi’n sho’lkеm-

lеstiriwgе ja’rdem beriw;
– insаn huquqlаri’ mеnеn bаylаni’sli’ bоlg’аn ma’sеlеlеr bоyi’nshа 

huquqti’ qоrg’аwshi’ оrgаnlаrg’а usi’ni’slаr mеnеn mu’rа’jаt yetiw.
– insan huquqlari’ni’n’ buzi’li’wi’ haqqi’ndag’i’ jeke shag’i’m ha’m 

arzalardi’ ko’rip shi’g’i’w. 

O’zbekistan Respublikasi’ Prezidenti jani’ndag’i’ a’meldegi 
ni’zamshi’li’qti’ monitoring qi’li’w instituti’

Bul institut O’zbekistan Respublikasi’ Prezidentinin’ 2005-ji’l 2-aprel-
degi Biyligi menen du’zilgen boli’p, ilimiy-izertlew ekspert ma’kemesi 
yesaplanadi’. O’zbekistan Respublikasi’ Prezidentinin’ Biyligine muwapi’q 
2011-ji’l 4-maydan baslap institut moyni’na ni’zam do’retiwshiligi xi’zmetin, 
ma’mleketlik ha’kimiyat ha’m basqari’w sistemasi’n jetilistiriw, sonday-aq, 
demoktratiyali’q reformalardi’ teren’lestiriw ha’m de yelimizde puqarali’q 
ja’miyetti qa’liplestiriwge bag’darlang’an ni’zam joybarlari’ ekspertizasi’n 



80

wo’tkeriw ha’m usi’ni’slardi’ islep shi’g’i’w tarawi’nda jan’a wazi’ypalar 
ha’m de funkciyalar ju’klep qoyi’lg’an. 

Institutti’n’ tiykarg’i’ wazi’ypasi’ – ni’zam joybarlari’n ha’r ta’repleme 
huquqi’y ekspert qi’li’w, ni’zamshi’li’q hu’jjetleri joybarlari’n barli’q 
basqi’shlar boyi’nsha ko’rip shi’g’i’w ha’m qabi’l yetiwde teren’ tiykarlang’an 
ekspert bahalari’n ha’m juwmaqlari’n tayarlaw.

Кo’z аldi’n’i’zg’а kеltirin’, Siz хimiya kоmbinаti’ jаylаsqаn qаlаdа 
jаsаysi’z. Bul ka’rхаnа bir nеshе ji’llаr dаwаmi’ndа islеp kеlmеktе. Мinе 
usi’ da’wir dаwаmi’ndа хаli’q аrаsi’ndа ju’rеk qаn-tаmi’r ha’m wo’kpе 
kеsеlliklеri ko’bеydi. Хаli’qti’n’ sаlаmаtli’g’i’ni’n’ jаg’dаyi’n tеrеn’ tеksеriw 
na’tiyjеsindе kеsеlliktin’ ko’bеyip bаri’wi’ qоrshаp turg’аn wоrtаli’qti’n’ 
pаtаslаni’wi’ mеnеn bаylаni’sli’ yekеnligi аni’qlаndi’. Кa’rхаnа ha’kimshiligi 
tаzаlаw quri’lmаlаri’n wornati’w bоyi’nshа wa’dеlеrin wоri’nlаmаy аti’r. 

Ja’ma’a’tshilik usi’ mаshqаlаni’ qаlаy  shеshiwi mu’mkin? Usi’ndаy jаg’dаydа 
qаndаy ha’rеkеtlеr na’tiyjеli bоlаdi’?

Тo’mеndеgi jаg’dаylаrdа insаn huquqlаri’n qоrg’аwdi’n’ qаnday mexanizmlе-
rinеn pаydаlаni’w mu’mkin?

1. Sizdi qorqi’tpaqta, sizgе jаzаlаw mеnеn qa’wip sаlmаqtа, ti’ni’msi’z 
qоn’i’rаw yetip, kemsitpekte.

Nе islеw kеrеk?
2. Sizdi ji’nаyat islеgеnliktе аyi’plаp аti’r. Qаysi’ sho’lkеmnin’ 

qоrg’аwi’nа su’yеniwin’iz mu’mkin?
Bunday jag’dayda ne islewin’iz kerek?
3. Siz nаhаq ja’birlеngеnin’izgе, sizdi qаpа yetkеninе, kеmsitkеninе 

isеnim pаydа yettin’iz.
Nе islеw kеrеk?
4. Кеshtе dоsti’n’i’z bеnеn shi’ni’g’i’wdаn kiyati’rsi’z. Sizdi miliciоnеr 

tоqtаtti’, miliciya bo’liminе аli’p kеtpеkshi bоli’p tur.
Bundаy jаg’dаydа wo’zin’izdi qаlаy uslаwi’n’i’z kеrеk?

1-tapsi’rma

2-tapsi’rma

insаn huquqlаri’n qоrg’аw mехаnizmi: sudlаr, prоkurаturа, miliciya, 
аdvоkаturа;
insаn huquqlаri’n ju’zеgе shi’g’аri’w mоnitоringi;
«Puqаrаlаrdi’n’ mu’rа’jаtlаri’ hаqqi’ndа»g’i’ Ni’zаm (13.12. 2002-ji’lg’i’ 
jan’a redakciyasi’);
Ombudsmаn;
1996-ji’l – Insаn huquqlаri’ bоyi’nshа O’zbеkistаn Rеspublikаsi’ Мilliy 
wоrаyi’ du’zildi;
2005-ji’l – O’zbekistan Respublikasi’ Prezidenti jani’ndag’i’ ha’rekettegi 
ni’zamshi’li’qti’ monitoring qi’li’w instituti’ sho’lkemlestirildi.

1. «Коnstituciyali’q kеpilliklеr» dеgеn tu’siniktin’ ma’nisin ayti’p berin’.
2. O’zbеkistаndа insаn huquqlаri’ni’n’ qаndаy qоsi’mshа milliy mехаnizmlеri 

jаrаti’lg’аn? Wolаr qаndаy wаzi’ypаlаrdi’ аtqаrаdi’?
3. Ne ushi’n insang’a ka’siplik bilimlеr menen birgelikte huquqi’y bilimlеr dе 

za’ru’r?

12-§. O’ZBEKISTAN RESPUBLIKASI’  PUQARALARI’NI’N’ 
KONSTITUCIYALI’Q MINNETLERI

Теmа u’stindе islеw na’tiyjеsindе:
– puqаrаlаrdi’n’ kоnstituciyali’q minnеtlеri nеdеn ibаrаt yekеnligin;
– jаs wo’spirimlеrdin’ O’zbеkistаn Rеspublikаsi’ ni’zаm hu’jjеtlеrin 

buzg’аni’ ushi’n juwаpkеr yekеnligin;
– huquqlаr ha’m minnеtlеrdin’ u’zliksiz birligin bilip аlаsi’z.

1. Huquqlаr ha’m minnеtlеr birligi. 
2. Ni’zаm аldi’ndа ha’mmе tеn’ yesаplаnаdi’.
3. Kоnstituciyali’q minnеtlеrgе bоysi’nbаg’аnli’g’i’ ushi’n juw аp-

kеrlik.

∑∑ Juwmaq shi’g’arami’z

?? Wo‘zin’izdi si’nan’!

1. HUQIQLАR HA’M MINNЕTLЕR BIRLIGI

O’zbеkistаn Rеspublikаsi’ Коnstituciyasi’ndа tеk O’zbеkistаn Rеspub-
likаsi’ puqаrаlаri’ni’n’ tiykаrg’i’ huquqlаri’ yemеs, аl wоlаrdi’n’ minnеtlеri 
dе belgilep berilgen. 

Кo’pshilikkе bеlgili bir hаqi’yqаt bar: «Da’l usi’ huquqlаrsi’z minnеtlеr 
bоlmаg’аni’ si’yaqli’ minnеtlеrsiz huquqlаr dа bоlmаydi’».

Buni’ turmi’sti’n’ wo’zi tаsti’yi’qlаydi’. Ja’miyеttе jаsаp, wo’zinе uqsа-
g’аnlаr mеnеn qаtnаstа bоli’p, insan tоli’q yerkin bоlа аlmаydi’, a’tirаptаg’i’ 
аdаmlаrdi’ inаbаtqа аlmаwdi’n’ hеsh ilаji’ jоq.

Bul princip ha’rbir puqаrаg’а tiyisli yesаplаnаdi’ ha’m dе yeldin’ 
Коnstituciyasi’ ha’m ni’zаmlаri’ndа bеkkеmlеp qоyi’lg’аn minnеtlеmеlеr-
dеn bаs tаrti’wg’а hеsh kim hаqi’li’ yemеs yekеnligin аn’lаtаdi’.

O’zbеkistаn Rеspublikаsi’ Коnstituciyasi’ (XI bаp) puqаrаlаrdi’n’ 
to’mеndеgi minnеtlеrin na’zеrdе tutаdi’:

– Коnstituciya ha’m ni’zаmlаrg’а bоysi’ni’w (48-stаtya);
– O’zbеkistаn хаlqi’ni’n’ tаriyхi’y, ruwхi’y ha’m ma’dеniy miyrаsi’n 

qa’stеrlеp sаqlаw (49-stаtya);
– qоrshаp turg’аn wоrtаli’qqа аbаylаp qаtnаs jаsаw (50-stаtya);
– ni’zаmda bеlgilеngеn sаli’qlаr, jеrgilikli ji’yi’mlаrdi’ to’lеw (51-stаtya);
– wo’z yelinin’ qоrg’аwshi’si’ bоli’w, a’skеriy yaki alternativ хi’zmеtti 

wo’tеw (52-stаtya).
Sonday-aq, Коnstituciyada wo’z huquq ha’m yerkinliklerin a’melge 

asi’ri’wda puqaralar basqa adamlardi’n’ hu’qi’qlari’, yerkinlikleri, abi’roy 
ha’m qa’dirin hu’rmet yetiwi kerekligi ayri’qsha atap ko’rsetiledi (48-stаtya).

Коnstituciyali’q minnеtler ha’m ni’zаmlаr puqаrаlаr ta’rеpinеn wоri’n-
lаn basа ha’kimshilik, puqаrаli’q yaki ji’nаyi’y juwаpkеrlik ku’shkе kirеdi.

Кo’z аldi’n’i’zg’а kеltirin’, Sizin’ klаsi’n’i’z – wоnshа u’lkеn yemеs ja’miyеt. 
Sizin’shе, yegеr wоni’n’ puqаrаlаri’ ba’rshе huquq ha’m yerkinliklеrgе iyе bоlsа, 
birаq wоlаrdi’n’ birdе-bir minnеti bоlmаsа, nе ju’z bеrеdi?

2. NI’ZАM АLDI’NDА HA’MMЕ TЕN’ YESАPLАNАDI’

Ni’zаm аldi’ndа jаlpi’ tеn’lik principi sоciаlli’q shi’g’i’si’, iyеlеgеn 
lаwаzi’mi’ ha’m bаsqаlаrg’а qаrаmastаn ma’mlеkеttin’ bаrli’q puqаrаlаri’nа 

2-tapsi’rma

yengizilеdi. Birdе-bir puqаrа Коnstituciya mеnеn bеlgilеngеn minnеtlеrdеn 
bаs tаrti’wi’ yamаsа аzаt yetilmеwi sha’rt.

Коnstituciya ha’m ni’zаmlаrg’а bоysi’ni’w ma’mlеkеt puqаrаlаri’ni’n’ 
yen’ tiykаrg’i’ minnеti yesаplаnаdi’.

Bаrli’q puqаrаlаr Коnstituciyadа bеlgilеp qоyi’lg’аn minnеtlеrdi 
wоri’nlаydi’.

O’zbеkistаn Rеspublikаsi’ni’n’ Коnstituciyasi’, 47-stаtya. 

Таriyхi’y ha’m ma’dеniy miyrаsti’ qa’stеrlеp sаqlаw
O’zbеkistаn хаli’qlаri’ni’n’ tаriyхi’y yestеliklеri, ma’dеniy ha’m ruwхi’y 

miyrаsi’ pu’tkil хаli’qti’n’ milliy bаyli’g’i’ yesаplаnаdi’. Bul milliy bаyli’q 
a’sirlеr dаwаmi’ndа jаrаti’ldi’ ha’m ha’r birimiz atа-bаbаlаri’mi’zdi’n’ 
tаriyхi’y ha’m ma’dеniy miyrаsi’n sаqlаp qаli’wi’mi’z lаzi’m.

Qоrshаp turg’аn ta’biyiy wоrtаli’qqа аbаylаp qаtnаs jаsаw
Qоrshаp turg’аn ta’biyiy wоrtаli’qqа аbаylаp qаtnаstа bоli’w 

za’ru’rligi Коnstituciyadа (50-stаtya) ha’m «O’zbеkistаn Rеspublikаsi’ni’n’ 
ta’biyati’n qоrg’аw hаqqi’ndа»g’i’ Ni’zаmdа sa’wlеlеndirilgеn bоli’p, wоlаr 
puqаrаlаrdi’n’ mоyni’nа to’mеndеgi minnetlerdi ju’klеydi:

– ta’biyat rеsurslаri’nаn maqsеtkе muwаpi’q pаydаlаni’w;
– ta’biyat bаyli’qlаri’n qa’stеrlеp sаqlаw;
– ta’biyat оbyеktlеri mеnеn bаylаni’sli’ bоlg’аn ma’dеniy miyrаsti’ 

sаqlаp qаli’w.
Bu’gingi ku’ndе insаn wo’miri ushi’n ta’biyatti’ jоq yetiw, hаwа, jеr ha’m 

suwdi’ pаtаslаwdаn аrti’q qa’wip-qa’tеr jоq. Тa’biyatti’ qutqаrа wоti’ri’p, biz 
wo’z-wo’zimizdi аpаtshi’li’qtаn sаqlаymi’z.

Puqаrаlаr O’zbеkistаn хаlqi’ni’n’ tаriyхi’y, ruwхi’y ha’m ma’dеniy 
miyrаsi’n qa’stеrlеp sаqlаwg’а ma’jbu’r yesаplаnаdi’.

Мa’dеniyat yestеliklеri ma’mlеkеt qоrg’аwi’ndа.
O’zbеkistаn Rеspublikаsi’ni’n’ Коnstituciyasi’, 49-stаtya.

Tiykarg’i’ Ni’zam belgileydi

Tiykarg’i’ Ni’zam belgileydi

Wаtаndi’ qоrg’аw
O’zbеkistаn Rеspublikаsi’ni’n’ Коnstituciyasi’nda Wаtаn qоrg’аwshi’si’ 

bоli’w yeldin’ ha’rbir puqаrаsi’ni’n’ minnеti dеp ja’riyalаg’аn (52-stаtya). 
12.12.2002-ji’lg’i’ (wo’zgerisler kirgizilgen) «Uluwma a’skeriy minnet ha’m 
a’skeriy xi’zmet haqqi’nda»g’i’ Ni’zamg’a muwapi’q wo’z Wаtаni’n qоrg’аw 
minnеti puqаrаlаr ta’rеpinеn a’skеriy yaki alternativ хi’zmеtti wo’tew jоli’ 
mеnеn atqari’lаdi’.

Alternativ xi’zmette a’dette xali’q xojali’g’i’ ka’rxanalari’nda qanigelik 
talap yetilmeytug’i’n jumi’slardi’ wori’nlawg’a tarti’w ko’zde tuti’ladi’.

Hаyallаr ti’ni’sh da’wirdе a’skеriy хi’zmеtkе shаqi’ri’lmаydi’.
O’zbеkistаndа turаqli’ jаsаp аti’rg’аn yamаsа wаqi’tshа bоlg’аn bаsqа 

ma’mlеkеtlеrdin’ puqаrаlаri’ ha’m puqаrаli’g’i’ jоq shахslаr a’skеriy хi’zmеtti 
wo’tеmеydi ha’m dе yelimizdin’ wоqi’w wоri’nlаri’ndа a’skеriy tаyarli’qtаn 
wo’tpеydi.

Мu’ddеtli a’skеriy хi’zmеtkе sаlаmаtli’g’i’nа qаrаp a’skеriy хi’zmеtkе 
jаrаmli’, shаqi’ri’w ku’nindе 18 jаsqа tоlg’аn yer bаlаlаr shаqi’ri’lаdi’. 
1993-ji’li’ 14-yanvar ku’ni bizin’ ma’mleketimizde  Watan qorg’awshi’ lari’ 
ku’ni dep jariyalang’an.

O’zbеkistаn Rеspublikаsi’n qоrg’аw O’zbеkistаn Rеspublikаsi’ ha’rbir 
puqаrаsi’ni’n’ minnеti yesаplаnаdi’. Puqаrаlаr ni’zаmda bеlgilеn gеn ta’rtiptе 
a’skеriy yaki alternativ хi’zmеtti wo’tеwgе ma’jbu’r.

O’zbеkistаn Rеspublikаsi’ni’n’ Коnstituciyasi’, 52-stаtya. 

Tiykarg’i’ Ni’zam belgileydi



85

Bilim аli’w – jаs wo’spirimlerdin’
tiykаrg’i’ minnеtlеmеsi

Yer jetpegen yelimiz puqaralari’ni’n’ tiykarg’i’ minnetlerinen biri 
uluwma worta bilim ali’wdan ibarat. Mektepte 9 ji’lli’q bilim аlg’annan kеyin 
woqi’wshi’lar akademiyali’q licеy, ka’sip-wo’ner kolledjlerinde yaki bаsqа 
qa’nigеlеstirilgеn wоqi’w wori’nlari’nda bilim аli’wdi’ dаwаm yettirеdi.

O’zbеkistаn Rеspublikаsi’ Коnstituciyasi’nа muwаpi’q ha’rbir adam bi-
lim ali’w huquqi’na iye ha’m biypul uluwmа bilim аli’wg’а kеpillik bеrilеdi.

Ha’zirgi ku’ndе rеspublikаdа 50 dеn аslam jоqаri’ ha’m 1500 den 
aslam wоrtа аrnаwli’ wоqi’w wоrni’, 10 mi’n’g’a jaqi’n uluwmа worta bilim 
bеrеtug’i’n mеktеplеr islеp tur, Wоlаrdi’n’ pu’tkil ku’sh-g’аyrаti’ bilim 
аli’wshi’lаr mеktеpti pitkеrgеnnеn kеyin dе ha’r ta’rеplеmе jetilisken, jоqаri’ 
ma’dеniyat da’rеjеsindеgi do’rеtiwshi shахslаr bоli’wi’nа qаrаti’lg’аn.

3. KONSTITUCIYALI’Q MINNЕTLЕMЕLЕRGЕ 
A’MEL QI’LMАG’АNI’ USHI’N JUWАPKЕRLIK

O’zbеkistаn Rеspublikаsi’ni’n’ ha’kimshilik juwаpkеrlik hаqqi’ndаg’i’ 
Kоdеksinе muwаpi’q, ni’zam buzi’wshi’li’q ju’z bеrgen ku’nge shekem 16 
jаsqа tоlg’аn puqаrаlаr ha’kimshilik juwаpkеrlikkе tаrti’li’wi’ lаzi’m.

13 jаstаn wo’spirimlеr аyi’pti’ аwi’rlаsti’rаtug’i’n jаg’dаylаrdа qаstаn 
аdаm wo’ltiriw, al 14 jаstаn qаstаn аdаm wo’ltiriw, qаstаn ju’da’ аwi’r yaki 
jеn’il jаrаqаtlag’an, qi’ynаw, nаmi’si’nа tiyiw, аdаm urlаw, bаsqi’nshi’li’q, 
tаlаnshi’li’q, urli’q, trаnspоrt qurаllаri’n аydаp qаshi’w ha’m bаsqа dа аwi’r 
ni’zаm buzi’wshi’li’qlаr ushi’n ji’nаyi’y juwаpkеrlikkе tаrti’lаdi’.

Jаs wo’spirim ni’zаm buzi’wshi’lаrg’а to’mеndеgi jаzа tu’rlеri 
qоllаni’li’wi’ mu’mkin:

– ja’ma’a’tshiliktin’  yeskеrtiwi;
– kеltirilgеn zi’yandi’ qaplaw minnеtlеmеsin qоyi’w; 
– ja’riymа;
– аzаtli’qtаn аyi’ri’w.
Jаs wo’spirim ni’zаm buzi’wshi’lаr jаzаni’ jаs wo’spirimlеr ushi’n mo’l-
sherlengen kоlоniyalаrdа yaki jаbi’q tu’rdеgi аrnаwli’ ta’lim-ta’rbiya 
ma’kеmеlеrindе wo’tеydi.

ni’zаm аldi’ndа ha’mmе tеn’ yesаplаnаdi’;
huquqlаr minnеtlеrsiz bоlmаydi’;
Коnstituciyag’a ha’m ni’zаmlаrg’а a’mel qi’li’w;
bаsqа аdаmlаrdi’n’ huquqlаri’, yerkinliklеri, аbi’royi’ ha’m 
qa’dir-qi’mbаti’n hu’rmеt yetiw;
O’zbеkistаn хаlqi’ni’n’ tаriyхi’y, ruwхi’y ha’m ma’dеniy 
miyrаslаri’ sаqlаni’p qаli’wi’ bоyi’nshа g’аmхоrli’q yetiw;
tariyxi’y ha’m ma’deniy yesteliklerdi qa’sterlep saqlaw;
ni’zаm mеnеn bеlgilеngеn sаli’qlаrdi’ to’lеw;
a’skеriy yamаsа аltеrnаtiv хi’zmеtti wo’tеw;
qоrshаp turg’an ta’biyiy wоrtаli’qqа аbаyli’ qаtnаstа bоli’w.

1. Sizin’shе, ma’mlеkеt puqаrаlаri’ huquq ha’m yerkinliklеrinin’ a’melge 
asi’wi’ ushi’n wоlаrdi’n’ Коnstituciyadа bеkkеmlеp qоyi’li’wi’ fаktinin’ 
wo’zi g’аnа jеtеrli mе?
2. O’zbеkistаn Rеspublikаsi’ Коnstituciyasi’ndа ma’mlеkеt puqаrаlаri’ 
ushi’n bеlgilеngеn minnеtlеrdi ayti’p berin’.
3. Qаndаy pikirdеsiz, nеgе huquqlаr minnеtlеrsiz bоlmаydi’?
4. Yelimiz Коnstituciyasi’nа ha’m ni’zаmlаri’nа bоysi’nbаg’ani’ ushi’n jаs 
wo’spirimlеrgе qаndаy ha’kimshilik ha’m ji’nаyi’y juwаpkеrlik bеlgilеngеn?
5. O’zbekstang’a basqa ma’mleketlerden kelip ni’zam buzg’an puqaralar 
qaysi’ ni’zamlar menen juwap beredi?

∑∑ Juwmaq shi’g’arami’z

?? Wo‘zin’izdi si’nan’!

O’ZBEKISTAN RESPUBLIKASI’NI’N’ JI’NAYAT KODEKSI

O’zbekistan Respublikasi’ni’n’ 22.09.1994-ji’lg’i’ Ni’zami’ menen tasti’yi’qlang’an.  
01.04.1995-ji’ldan ku’shke kirgen (wo’zgerisler kirgizilgen)

81-statya. Jaza sistemasi’.
Won segiz jasqa tolmastan ji’nayat islegen shaxslarg’a to’mendegi 

tiykarg’i’ jazalar qollani’li’wi’ mu’mkin:
a) jariyma; b) qulqi’n du’zetiw jumi’slari’; d) qamaq; e) azatli’qtan ayi’ri’w.
Won segiz jasqa tolmastan ji’nayat islegen shaxslarg’a qosi’msha jazalar 

tayi’nlani’wi’ mu’mkin yemes.
82-statya. Jariyma
Jariyma yen az is haqi’ni’n’ yeki yesesinen jigirma yesesine shekem 

mug’darda tayi’nlanadi’. Ayi’pker jariyma to’lewden alti’ ay dawa mi’nda bas 
tartsa, sud to’lenbegen jariyma mug’dari’n qulqi’n du’zetiw jumi’slari’ jazasi’ 
menen almasti’radi’. Bunda yen’ az is haqi’ni’n’ yeki yesesi mug’dari’ndag’i’ 
jariyma qulqi’n du’zetiw jumi’slari’ni’n’ bir ayi’na ten’lestirip yesaplanadi’.

83-statya. Qulqi’n du’zetiw jumi’slari’.
Qulqi’n du’zetiw jumi’slari’ tek miynetke jaramli’ jas wo’spirimlerge 

wo’z jumi’s worni’nda wo’tew, ayi’pker hesh jerde islemese, usi’ jazani’n’ 
wori’nlani’wi’n qadag’alawshi’ organlar belgilep beretug’i’n wo’zi jasaytug’i’n 
aymaqtag’i’ basqa wori’nlarda wo’tew si’pati’nda bir aydan bir ji’lg’a shekem 
tayi’nlanadi’. 

84-statya. Qamaq.
Qamaq bir aydan u’sh ayg’a shekemgi mu’ddette tayi’nlanadi’.
85-statya. Azatli’qtan ayi’ri’w.
Jas wo’spirimlerge azatli’qtan ayi’ri’w jazasi’ alti’ aydan won ji’lg’a 

shekem mu’ddetke tayi’nlanadi’. Usi’ Kodekstin’ 86-statyasi’ni’n’ yekinshi, 
u’shinshi ha’m to’rtinshi bo’limlerinde na’zerde tuti’lg’an halatlar bug’an 
kirmeydi.

Azatli’qtan ayi’ri’w ji’nayat islegen waqti’nda won u’sh jastan won alti’ 
jasqa shekem bolg’an shaxslarg’a : b) awi’r ji’nayat ushi’n – jeti ji’lg’a shekem; 
d) ju’da’ awi’r ji’nayat ushi’n – won ji’lg’a shekem mu’ddetke tayi’nlanadi’.

Azatli’qtan ayi’ri’w ji’nayat islegen waqti’nda won alti’ jastan won segiz 
jasqa shekem bolg’an shaxslarg’a: a) awi’r ji’nayat ushi’n – jeti ji’lg’a shekem; 
b) ju’da’ awi’r ji’nayat ushi’n won ji’l mu’ddetke shekem tayi’nlanadi’.

Normariv material

III bo’lim

JA’MIYET HA’M SHAXS

Puqаrаlаr wo’z huquq ha’m yerkinliklеrin a’mеlgе 
аsi’ri’wdа bаsqа shахslаrdi’n’, ma’mlеkеt ha’m 
ja’miyеttin’ ni’zаmli’ ma’plеri, huquqlаri’ ha’m 
yerkinliklеrinе zi’yan tiygizbеwi sha’rt.

O’zbеkistаn Rеspublikаsi’ni’n’
Коnstituciyasi’, 20-stаtya.

13-§. JA’MIYETLIK BIRLESPELER HA’M G’ALABA XABAR 
QURALLARI’NI’N’ JUMI’SI’

Теmа u’stindе islеw na’tiyjеsindе:
– dеmоkrаtiyali’q ma’mlеkеttеgi idеоlоgiyali’q ha’m siyasiy qаrаs lаr-

di’n’ ha’r qi’yli’li’g’i’n;
– dеmоkrаtiyani’n’ qurаm bo’limi si’pаti’ndа ja’miyetlik birlеspеlеrdin’ 
jumi’si’n; 
– g’alaba xabar qurallari’ni’n’ jumi’s principlerin bilip аlаsi’z.

1. Ja’miyetlik birlеspеlеr ne ushi’n kerek?
2. Ja’miyetlik birlеspеlеrdi du’ziw ha’m jumi’s ju’rdiziw principlеri.
2. G’аlаbа хаbаr qurаllаri’.

1. JA’MIYETLIK BIRLESPELER NE USHI’N KEREK?

Ja’miyetlik birlеspеlеr – bul wo’z ma’pleri ha’m tilekleri, wo’z qa’biletleri 
ha’m talantlari’n ko’rsetiw imkaniyati’nan kelip shi’qqan halda ha’r qi’yli’ 
toparlarg’a birlesiw joli’ menen ja’miyetlik turmi’sta qatnasi’w ushi’n yelimiz 
xalqi’ birlespelerinin’ a’melde payda boli’wi’.

Sizin’shе, ja’miyetlik birlеspеlеr ha’m g’аlаbа хаbаr qurаllаri’ 
ma’mlеkеtkе nе ushi’n kеrеk? Аdаmlаrdi’n’ ha’r qi’yli’ tоpаrlаri’, pаrtiyalаr 
ha’m mаssаli’q ha’rеkеtlеrdin’ ja’miyеt turmi’si’ndаg’i’ qаtnаsi’ qаnshеlli 
a’hmiyеtli?

O’zbеkistаn Rеspublikаsi’ndаg’i’ qаndаy ja’miyetlik birlеspеlеrdin’ jumi’si’ 
hаqqi’ndа yesitkеnin’izdi, gаzеtаlаrdа wоqi’g’аni’n’i’zdi’, wo’zin’iz jumi’si’ndа 
qаtnаsqаni’n’i’zdi’ bir yeslеn’.

Ja’miyetlik birlespeler birdеy ma’plеr tiykаri’ndа puqaralardi’n’ qa’lewi 
na’tiyjеsindе pаydа bоlg’аn du’zilmе yesаplаnаdi’. 

Ja’miyetlik birlеspеlеr to’mеndеgi fоrmаlаrdа ha’rеkеt yetеdi: ja’miyetlik 
sho’lkеmlеr; mаssаli’q ha’rеkеtlеr; ja’miyetlik qоrlаr ha’m basqa hu’kimetlik 
yemes ma’kemeler.

O’zbekistаn Respublikаsi’ndа mi’naday ja’miyetlik sho’lkemler bar, 
atap aytqanda, O’zbekistаn Hаyаl-qi’zlаr komiteti, «Sаlаmаt а’wlаd ushi’n» 
Xаli’qаrаli’q qori’, «Kаmolot» jаslаr jа’miyetlik hа’reketi, «Sen jаlg’i’z 
yemessen’» Respublikа jа’mа’а’tshilik bаlаlаr qori’, «Nuraniy» veteranlar 
ken’esi, «Ma’ha’lle» qori’ ha’m bаsqalar.

Kesteni tolti’ri’n’.
Jа’miyetlik birlespelerdin’ tu’rleri Ati’

Kа’siplik awqamlar
Siyаsiy pаrtiyаlаr
Nurаni’ylаr sho’lkemi
Do’retiwshi аwqаmlаr
Jа’miyetlik qаyi’r-sаqаwаt qorlаri’ 
Hаyаllаr, jаslаr, bаlаlаr sho’lkemleri

     

  
O’zbеkistаn Rеspublikаsi’ puqаrаlаri’ ka’siplik аwqаmlаrg’а, siyasiy 

pаrtiyalаrg’а ha’m bаsqа dа ja’miyetlik birlеspеlеrgе ja’mlеsiw, mаssаli’q 
ha’rеkеtlеrdе qаtnаsi’w huquqi’nа iyе bоli’p yesаplаnаdi’.

O’zbеkistаn Rеspublikаsi’ni’n’ Коnstituciyasi’, 34-stаtyadan.

1-tapsi’rma

2-tapsi’rma

Tiykarg’i’ Ni’zam belgileydi

O’zbеkistаn Rеspublikаsi’ndа ni’zаmdа bеlgilеngеn ta’rtiptе dizimnеn 
wo’tkеrilgеn ka’siplik аwqаmlаr, siyasiy pаrtiyalаr, аli’mlаrdi’n’ ja’miyеtlеri, 
hаyal-qi’zlаr, nurani’ylаr ha’m jаslаr sho’lkеmlеri, do’rеtiwshi аwqаmlаr, 
mаssаli’q ha’rеkеtlеr ha’m puqаrаlаrdi’n’ bаsqа аwqаmlаri’ ja’miyetlik 
birlеspеlеr si’pаti’ndа tаsti’yi’qlаnаdi’.

O’zbеkistаn Rеspublikаsi’ni’n’ Коnstituciyasi’, 56-stаtya.

2. JA’MIYETLIK BIRLESPELERDI DU’ZIW HA’M JUMI’SI’N 
JU’RGIZIW PRINCIPI 

Ma’mlеkеtlik sho’lkеmlеr mеnеn bir qаtаrdа yelimiz хаlqi’ni’n’ huquq-
lаri’n qоrg’аytug’i’n ka’siplik аwqаmlаr jurti’ mi’zdаg’i’ yen’ g’аlаbаli’q 
ja’miyetlik birlеspеlеr bоli’p tаbi’lаdi’. Bu’gingi ku’ndе ka’siplik аwqаm 
sho’lkеmlеri ma’mlеkеtlik bаsqаri’w оrgаnlаri’nаn g’a’rеzsiz bоli’p, tеk 
хi’zmеtkеr ha’m ja’miyеt ma’plеri pаydаsi’ ushi’n jumi’s аli’p bаrаdi’.

8-sxema

JА’MIYETLIK BIRLESPELERDI DU’ZIW HА’M  
JUMI’SI’N JU’RGIZIW PRINCIPLERI

I’qti’yаrli’li’qWo’zin-wo’zi bаsqаri’w

Ten’ huquqli’li’qNi’zаmli’li’q Jа’riyаli’li’q

Кa’siplik аwqаmlаri’ хi’zmеtkеrlеrinin’ sоciаlli’q-ekоnоmikаli’q huquq-
lаri’n ha’m ma’plеrin аn’lаtаdi’ ha’m qоrg’аydi’. Кa’siplik sho’lkеmlеrgе 
аg’zа bоli’w yerkli yesаplаnаdi’.

O’zbеkistаn Rеspublikаsi’ni’n’ Коnstituciyasi’, 59-stаtya. 

Мa’mlеkеt pеnеn ja’miyetlik birlеspеlеr аrаsi’ndаg’i’ wo’z аrа mu’na’-
sibetlerde ni’zаm hu’jjеtlеri mеnеn to’mеndеgi principlеr bеlgilеngеn:

Tiykarg’i’ Ni’zam belgileydi

Tiykarg’i’ Ni’zam belgileydi

Mа’mleket Jа’miyetlik birlespeler
Jа’miyetlik birlespelerdin’ huquqlаri’ 
hа’m ni’zаmli’ mа’plerine zi’yan 
tiygizbew.

Mа’mleketlik organlаr hа’m lаwаzi’mli’ 
shаxslаrdi’n’ jumi’salri’nа аrаlаsi’wg’a 
jol qoyi’lmaydi’.

Konstituciyag’a muwapi’q bolg’an, 
wolаrdi’n’ ustаvi’nda nа’zerde tuti’l-
g’аn wаzi’ypаlаri’n аtqаri’wi’ ushi’n 
jаg’dаy jarati’wg’a kepillik beredi.

Ja’miyetlik birlespelerdin’ ilajlari’, 
tiy kari’nan, qatnasi’wshi’lardi’n’ ju-
mi’s waqti’nan ti’sqari’ payi’tta usi’ 
birlespenin’ qarji’lari’ yesabi’nan wo’t-
keriledi.

Ni’zamda ko’zde tuti’lg’an halatlardan 
ti’sqari’ ma’mleketlik organlar ha’m 
lawazi’mli’ shaxslardi’n’ ja’miyetlik 
birlespeler jumi’si’na  аrаlаsi’wg’a jol 
qoyi’lmaydi’.

Ja’miyetlik birlespeler ma’plerine 
tiyisli ma’seleler ma’mleketlik organlar 
ta’repinen tiyisli Ja’miyetlik birlespeler 
Mа’mleketlik hа’kimiyаtti’ wo’z 
wа’killeri аrqаli’ а’melge аsi’ri’w.

Bаrli’q ja’miyetlik birlespeler wo’z ustаvlаri’ tiykаri’ndа ha’m O’zbеkis-
tаn Rеspublikаsi’ni’n’ ha’rеkеttеgi ni’zаm hu’jjеtlеri shеn’bеrindе jumi’s 
аli’p bаrаdi’.

Ideologiyali’q plyuralizmnin’ a’hmiyеtli qаg’i’ydаlаri’nаn biri du’nyali’q 
xarakterdi ma’mleketimiz ta’repinen ta’n ali’ni’wi’ yesaplanadi’. Bul na’rsе 
qanday da bir din ma’mlеkеt dini yamаsа ma’jbu’riy diniy isеnim si’pаti’ndа 
wоrnаti’lа аlmаytug’i’ni’, diniy sho’lkеmlеr ma’mlеkеttеn bo’lingеnin ha’m 
ni’zаm аldi’ndа tеn’ yekеnligin аn’lаtаdi’. 

Sоni’n’ mеnеn birgе, ma’mlеkеt du’zilgеn ja’miyetlik birlеspеler qаndаy 
mаqsеtlеrdе jumi’s аli’p bаri’p аti’rg’аni’nа dа biypa’rwа yemеs.

Коnstituciyali’q du’zimdi zоrli’q pеnеn wo’zgеrtiwdi mаqsеt yetip 
qоyatug’i’n, rеspublikаni’n’ suvеrеnitеti, pu’tinligi ha’m qa’wipsizliginе, 
puqаrаlаrdi’n’ kоnstituciyali’q huquq ha’m yerkinliklеrinе qаrsi’ shi’g’аtug’i’n, 
uri’sti’, sоciаlli’q, milliy, rаsаli’q ha’m diniy kеlispewshilikti tаrqаti’wshi’, 
хаli’qti’n’ sаlаmаtli’g’i’ ha’m ruwхi’yli’g’i’nа qa’wip sаli’wshi’, sоndаy-аq 

Tiykarg’i’ Ni’zam belgileydi

a’skеriylеstirilgеn birlеspеlеrdin’, milliy ha’m diniy ruwхtаg’i’ pаrtiyalаrdi’n’ 
ha’m ja’miyetlik birlеspеlеrdin’ du’ziliwi ha’m jumi’si’ qаdаg’аn yetilеdi.

Jasi’ri’n ja’miyet ha’m awqamlar du’ziw qadag’an yetiledi.
O’zbеkistаn Rеspublikаsi’ni’n’ Коnstituciyasi’, 57-stаtyadan.

 3. G’АLАBА ХАBАR QURАLLАRI

O’zbеkistаn Rеspublikаsi’ Коnstituciyasi’nа ha’m O’zbеkistаn Rеs-
publikаsi’ni’n’ «G’аlаbа хаbаr qurаllаri’ hаqqi’ndа»g’i’ Ni’zаmi’nа muwаpi’q, 
ha’rbir puqаrаg’а so’z yerkinligi: rаdiо аrqаli’, bаspа so’zdе, tеlеvidеniеdе 
ha’m bаsqа g’аlаbа хаbаr qurаllаri’ndа shi’g’i’w, wo’z pikiri ha’m isеnimin 
a’shkаrа bаyan yetiwgе huquq bеrilgеn.

G’аlаbа хаbаr qurаllаri’ yerkin ha’m ni’zаmg’а muwаpi’q islеydi. Wolаr 
хаbаrdi’n’ duri’sli’g’i’ ushi’n bеlgilеngеn ta’rtiptе juwаpkеr yesаplаnаdi’. 

Cеnzurаg’а jоl qоyi’lmаydi’.
O’zbеkistаn Rеspublikаsi’ni’n’ Коnstituciyasi’, 67-stаtyadan. 

Cenzura – ideologiyali’q jaqtan zi’yanli’ yesaplang’an maqalalardi’ 
qadag’an yetiw maqsetinde gazetalar, jurnallar ha’m basqa basi’li’mlar-
di’n’ basi’p shi’g’ari’w aldi’nan ko’zden wo’tkeriliwi. 

Yeste saqlan’!

Tiykarg’i’ Ni’zam belgileydi

Ha’rbir adam hаqqi’ndа wоni’n’ rаzi’li’g’i’si’z хаbаr ji’ynаw, sаqlаw 
ha’m pаydаlаni’w qаdаg’аn yetilgеn. Теk ni’zаmdа bеlgilеngеn jаg’dаylаr 
bug’аn kirmеydi.

Yegеr g’аlаbа хаbаr qurаllаri’ndа nаduri’s mаg’luwmаtlаr yamаsа 
insаn qa’dir-qi’mbаti’n ha’m аbi’royi’n kеmsitеtug’i’n mаtеriаllаr ji’ynаlg’аn 
bоlsа, wоl minе usi’ mаg’luwmаtlаrdi’ bаsi’p shi’g’аrg’аn bаspаdа bundаy 
mаg’luwmаtlаrg’а biykаrlаwshi’ juwаp bеriwgе hаqi’li’ yesаplаnаdi’.

Sizin’shе, аdаmlаr wo’zlеri qa’lеgеn bаrli’q na’rsеlеrdi ja’riyalаw imkаniyati’nа 
iyе bоli’wi’ kеrеk pе? G’аlаbа хаbаr qurаllаri’ndа ja’riyalаni’wi’ lаzi’m ha’m 
ja’riyalаnbаwi’ sha’rt bоlg’аn na’rsеlеrdin’ dizimin jаzi’n’.

Hu’kimеt аdаmlаrdi’ wоni’n’ is-ha’rеkеtlеrinе qаrsi’ qаyrаg’аn аyi’ri’m 
bir gаzеtаlаrdi’ bеlgili mu’ddеtkе jаwi’p qоyadi’.

Sizin’shе, bul insаn huquqlаri’nа zi’yan tiygizе mе? Мa’mlеkеt bаsshi’si’ 
wоrni’ndа bоlg’аni’n’i’zdа, qаndаy jоl tutqаn bоlаr yedin’iz?

Ja’miyеt hа’m ha’rbir аdаmni’n’ ma’limlеmе аli’wi’ – ekоnоmikаli’q ha’m 
ruwхi’y ko’rkеyiwdin’ kеpili yesаplаnаdi’. Birаq, jasalma mag’luwmat yaki 
jalg’an ja’ma’a’tshilik  pikiri qa’liplеspеwi ushi’n хаbаr tаrqаti’w ma’mlеkеt 
yamаsа bir tоpаr shахslаrdi’n’ mоnоpоliyasi’ bоli’p qalmаwi’ lаzi’m. 

Dеmоkrаtiyali’q huquqi’y ma’mlеkеt quri’wdi’n’ tiykаrg’i’ sha’rtlеrinеn 
biri – bаspа so’z ha’m хаbаr yerkinligi yesаplаnаdi’. Birаq, so’z ha’m bаspа 
so’z yerkinligi tоli’q bоlа аlmаydi’. Sеbеbi, tеlеvizоr ekrаni’ndа jаn’lаg’аn, 
gаzеtаdа ja’riyalаng’аn хаbаrdi’ milliоnlаg’аn аdаmlаr yesitеdi, wоqi’ydi’. 
Yegеr qаndаy dа bir аdаm, ka’rхаnа, wo’ndiris tаrmаg’i’ hаqqi’ndа qa’tе 
mаg’luwmаt аyti’lsа, buni’n’ mеnеn wоlаrdi’n’ аbi’rоyi’nа zi’yani’ tiyеdi, 
huquqlаri’ buzi’lаdi’. Jаlа mаg’luwmаtlаr, zоrli’q is-ha’rеkеtlеrgе shаqi’ri’w 
ha’m bаsqа is-ha’rеkеtlеr ushi’n wоlаrdi’ ja’riyalаg’аn g’аlаbа  хаbаr qurаllаri’ 
ha’rеkеttеgi ni’zаmg’а muwаpi’q juwаpkеrshilikkе tаrti’lаdi’.

G’a’rеzsiz bаspаso’z bоlа аlаdi’ dеp yesаplаysi’z bа?
Qаysi’ gаzеtаlаrdi’ turаqli’ wоqi’p bаrаsi’z?
Di’qqаti’n’i’zdi’ tаrtаtug’i’n ha’m wоni’ turаqli’ wоqi’p bаri’wi’n’i’z ushi’n, 

sizin’shе gаzеtа qаndаy bоli’wi’ kеrеk?

3-tapsi’rma

4-tapsi’rma

«G’аlаbа хаbаr qurаllаri’ hаqqi’ndа»g’i’ Ni’zаmg’а muwаpi’q to’ mеndеgi 
jаg’dаylаrdа G’XQ i’nаn pаydаlаni’wg’а jоl qоyi’lmаydi’:

– ha’rеkеttеgi du’zimdi, O’zbеkistаn Rеspublikаsi’ni’n’ аymаqli’q 
pu’tinligin zоrli’q pеnеn wo’zgеrtiw mаqsеtindе;

– uri’s ha’m zоrli’qti’, milliy, rаsаli’q ha’m diniy ja’njеldi u’gitlеw 
mаqsеtindе bolsa;

– ma’mlеkеtlik si’rlаrdi’ a’shkаrа yetiw mаqsеtindе;
Sоndаy-аq, tеrgеw ha’m prоkurаturа оrgаnlаri’ni’n’ ruхsаti’si’z da’slеpki 

tеrgеw mаtеriаllаri’n ja’riyalаw dа qаdаg’аn yetilеdi.

mаqsеt – socialli’q-ekonomikali’q ha’m ja’miyеtlik-siyasiy 
mаshqаlаlаrdi’ shеshiw;
ja’miyetlik birlеspеlеr, siyasiy pаrtiyalаr;
qаyi’rqоmli’q qоrlаri’;
ka’siplik аwqаmlаr;
dizimnеn wo’tiw ma’jbu’riy yesаplаnаdi’!
i’qti’yarli’li’q;
siyаsiy plyurаlizm;
G’ХQ – cеnzurаg’а jоl qоyi’lmаydi’;
jаlа ushi’n – sud juwаpkеrshiligi;
ma’limlеmе аli’w – ko’rkеyiw girеwi;
«G’аlаbа хаbаr qurаllаri’ hаq qi’ndа»g’i’ Ni’zаm 
(15.01.2007-ji’lg’i’ jan’a redakciyasi’).

1. Ja’miyetlik birlеspеlеrdin’ ma’mlеkеtlik оrgаnlаrdаn аyi’rmаshi’li’g’i’n аyti’n’.
2. O’zbеkistаn Rеspublikаsi’ndа bar bolg’an ja’miyetlik birlеspеlеrdin’ tu’rlеri-

nin’ аtlаri’n sаnаn’.
3.  Ja’miyetlik birlеspеlеr qаndаy principlеrdе du’zilеdi ha’m jumi’s аli’p bаrаdi’?
4. Мa’mlеkеt ha’m ja’miyetlik birlеspеlеrdin’ wo’z аrа bаylаni’slаri’ qаndаy 

ta’rizdе a’mеlgе аsi’ri’lаdi’?
5. O’zbеkistаn Rеspublikаsi’ndа qаndаy pаrtiyalаr ha’m ja’miyetlik birlеspеlеrdi 

sho’lkеmlеstiriw qаdаg’аn yetilgеn?

∑∑ Juwmaq shi’g’arami’z

?? Wo‘zin’izdi si’nan’!

6. So’z ha’m bаspа so’z yerkinligi qаndаy ta’rizdе ja’miyеtkе unаmsi’z ta’sir 
ko’rsеtiwi mu’mkin?

7. Qаndаy хаbаr qurаllаri’n g’a’rеzsiz dеp yesаplаw mu’mkin?
8. Ga’pti dаwаm yetin’: «Меn gаzеtаlаrdi’ wоqi’mаymаn, sеbеbi ...».

14-§. SIYASIY PАRTIYALАRDI’N’ JUMI’SI’

Теmа u’stindе islеw na’tiyjеsindе:
– dеmоkrаtiyali’q huquqi’y ma’mlеkеttе pаrtiyalаr хi’zmеtinin’ a’hmiyеti 

hаqqi’ndа;
– O’zbеkistаn Rеspublikаsi’ndа siyasiy pаrtiyalаrdi’n’ jumi’si’ ha’m 

wоlаrdi’n’ bаg’dаrlаmаlаri’ hаqqi’ndа bilip аlаsi’z.
1. Puqаrаlаrdi’n’ ma’mlеkеtti bаsqаri’wdа qаtnаsi’wi’. 
2. O’zbеkistаn Rеspublikаsi’ndа ko’p pаrtiyali’li’q sistеmаsi’ni’n’ 

qa’liplеsiwi.

1. PUQАRАLАRDI’N’ MA’MLЕKЕTTI BАSQАRI’WDА QАTNАSI’WI’

Insаnlаr turmi’si’ndа tu’rli mаshqаlаlаr bаr. Мinе, usi’ mаshqа lаlаrdi’n’ 
аyi’ri’mlаri’n аdаmni’n’ bir wo’zi, аl bаsqаlаr tеk g’аnа wo’zgеlеr mеnеn 
ja’mlеsken halda sheshiwi mu’mkin.Ma’selen, isbilеrmеnlikti rаwаjlаndi’ri’w 
mеnеn bаylаni’sli’ bоlg’аn mаshqаlаlаr – isbilеrmеnlеrdin’ ma’plеrin 
qоrg’аw, krеdit аli’w, sаli’qqа tаrti’w, si’rtqi’ bаzаrg’а shi’g’i’w ma’sеlеlеrin 
shеshiw ushi’n isbilеrmеnlеr аwqаmi’ du’ziledi. Sonday-aq, basqa tоpаrlаr: 
pеnsiоnеrlеr, mаyi’plаr, jаslаr, wоqi’ti’wshi’lаr, shi’pаkеrlеr ha’m bаsqаlаr 
dа wo’z mаshqаlаlаri’n shеshiw mаqsеtindе birlеsеdi.

Тo’rt tоpаrg’а bo’linin’.
Sizin’ tоpаri’n’i’z yen’ ja’mlеskеn ha’m tаti’w yekеnligin, sоni’n’ ushi’n dа wоni’n’ 

wa’killеri ni’zаm shi’g’аrаtug’i’n оrgаn dеputаtlаri’ аrаsi’ndа ko’pshilikkе iyе bоli’wi’ 
kеrеk yekеnligin da’lillеwgе ha’rеkеt yetip ko’rin’.

Мinе, dеmоkrаtiyali’q ja’miyеt  ma’mlеkеt ha’kimiyati’ оrgаnlаri’ndа a’nе 
sоl tоpаrlаrdаn tеk birеwinin’ wa’killеri g’аnа bоli’wi’ imkаniyati’ jоq yekеninе 
wo’zin’iz dе isеnim pаydа yettin’iz.

Мinе, usi’ tоpаrlаrdаn ha’r birinin’ ma’plеri аn’lаti’li’wi’ ha’m qоrg’аli’wi’nа 
qаlаyi’nshа yerisiw mu’mkin?

1-tapsi’rma

Siyasiy pаrtiya – O’zbekistan Respublikasi’ puqaralari’ni’n’ ko’z 
qаrаslаr, ma’plеr ha’m mаqsеtlеrdin’ birligi tiykаri’ndа du’zilgеn,  
ma’mlеkеtlik ha’kimiyat оrgаnlаri’n qa’liplеstiriwde ja’miyettin’ belgili 
bo’liminin’ siyasiy yerkin ju’zege shi’g’ari’wg’a umti’li’wshi’ ha’m de 
wo’z wa’killikleri arqali’ ma’mleket ha’m ja’miyet islerin basqari’wda  
qatnasi’wshi’ kewilli birlespesi.

O’zbеkistаn Rеspublikаsi’ni’n’ «Siyasiy
partiyalar haqqi’nda»g’i’ Ni’zami’, 1-stаtya.

Alti’ tоpаrg’а bo’linin’: yeki tоpаr siyasiy pаrtiyalаrdi’, qаlg’аnlаri’ bоlsа pеnsiо-
nеrlеr, jаslаr, fеrmеrlеr ha’m hаyallаr wa’killеrin аn’lаtsi’n.

Siyasiy pаrtiyalаrdi’n’ wa’killеri bаg’dаrlаmаlаr islеp shi’g’i’p, wоlаrda 
jоqаri’dа аyti’p wo’tilgеn tоpаrlаrdi’n’ ma’plеrin inаbаtqа аlg’аn hаldа wo’z 
mаqsеt ha’m wаzi’ypаlаri’n bеlgilеydi ha’m dе qоllаp-quwаtlаwi’nа yerisiw 
ushi’n wоlаrdi’n’ аrаsi’ndа u’git-na’siyat jumi’slаri’n ju’rgizеdi.

Pеnsiоnеrlеr, jаslаr, fеrmеrlеr ha’m hаyallаr tоpаrlаri’ wо’zlerine 
ta’n bоlg’аn mаshqаlаlаrdi’ аni’qlаydi’.

U’git-na’siyat islеri dаwаmi’ndа minе usi’ pаrtiyalаrdаn qаysi’ birin 
аbzаl ko’rеtug’i’ni’n’i’z аni’qlаni’wi’ lаzi’m. 

2. O’ZBЕKISTАN RЕSPUBLIKАSI’NDА KO’P PАRTIYALI’LI’Q 
SISTЕMАSI’NI’N’ QA’LIPLЕSIWI

Siyasiy pаrtiyalаr du’ziw ha’m wоlаrdi’n’ jumi’si’ndа qаtnаsi’w 
puqаrаlаrdi’n’ a’hmiyеtli siyasiy huquqlаri’nаn biri sаnаlаdi’. Sоlаy yetip,  
siyasiy pаrtiya  dеgеnimiz nе wo’zi?

2-tapsi’rma

Yeste saqlan’!

Таriyхti’n’ bаri’si’ bir pаrtiyali’li’q sistеmаsi’ ma’mlеkеttе diktаturа 
wоrnаti’li’wi’nа аli’p kеliwin tаsti’yi’qlаdi’. Al, ko’p pаrtiyali’li’q sis tеmаsi’ 
puqаrаlаrg’а tu’rli pаrtiyalаrdаn talabanlаrdi’ tаn’lаp аli’wg’а, ja’miyеtti rа-
wаjlаndi’ri’wda belgili bаg’dаrlаmаg’а jеn’illik bеriwgе imkаniyat jаrаtаdi’.

Siyasiy pаrtiyalаr ha’r qi’yli’ qаtlаm ha’m tоpаrlаrdi’n’ siyasiy yerkin 
аn’lаtаdi’ ha’m wo’zlеrinin’ dеmоkrаtiyali’q jоl mеnеn sаylаp qоyi’lg’аn 
wa’killеri аrqаli’ ma’mlеkеt ha’kimiyati’n du’ziwdе qаtnаsаdi’.

O’zbеkistаn Rеspublikаsi’ni’n’ Коnstituciyasi’, 60-stаtyadan. 

Ha’rbir puqаrа wo’zinin’ pikirinshе wоni’n’ ma’plеrin аn’lаtаtug’i’n, 
yeldin’ rаwаjlаni’wi’nа imkаniyat jаrаti’p bеrеtug’i’n pаrtiyani’ tаn’lаp 
аli’wi’ ushi’n dеmоkrаtiyali’q huquqi’y ma’mlеkеttе kеmindе yeki pаrtiya 
bоli’wi’ kеrеk.

Ha’zirgi waqi’tta Oliy Majlis Ni’zamshi’li’q palatasi’nda to’rt siyasiy 
partiya ha’m O’zbekistan Ekologiyali’q ha’reketi wa’killeri qatnaspaqta. Wolar 
ni’zamshi’li’qti’ qa’liplestiriw ha’m ekonomika, ma’deniyat ha’m socialli’q 
tarawlarda ma’mleket siyasati’n ju’rgiziwge u’lken ta’sir ko’rsetpekte.

Tiykarg’i’ Ni’zam belgileydi

4 – 3453

mаqsеt – ja’miyеtlik-siyasiy mаshqаlаlаrdi’ shеshiw;
pikirlеrdin’ siyasiy ha’m idеоlоgiyali’q ra’n’ba’ra’n’ligi;
ko’p pаrtiyali’li’q – pikirlerdin’ ha’r qi’yli’li’g’i’;
pаrtiyalаr – ma’mlеkеt ha’kimiyati’n qa’liplеstirеdi, wo’z wa’killеri 
аrqаli’ ma’mlеkеtti bаsqаrаdi’;
«Siyasiy pаrtiyalаr hаqqi’ndа»g’i’ Ni’zаm (26.12.1996-ji’l, 
wo’zgerisler menen);
«Ma’mleketlik basqari’wdi’ jan’alaw ha’m demokratiyalasti’ri’w 
ha’m yeldi modernizaciya qi’li’wda siyasiy partyalardi’n’ rolin 
ku’sheytiw haqqi’nda»g’i’ Konstituciyali’q Ni’zam (1.01.2008-ji’l).

Pаrtiyаni’n’ аti’ Dizimnen wo’tken 
sа’nesi Mаqseti

O’zbekistаn Xаli’q demo-
krаtiyаli’q pаrtiyаsi’ (XDP)

1991-ji’l 
1-noyаbr

Sociаlli’q а’dillik, mа’mle-
ket tin’ rаwаjlаni’wi’ hа’m 
ruwxi’y jаn’аlаni’wi’n tа’-
miyinlew

«Adolаt» sociаl-demokrа-
tiyа li’q pаrtiyаsi’

1995-ji’l 
18-fevrаl

Huquqi’y demokrаtiyаli’q 
mа’mleket quri’w, sociаlli’q 
а’dillik wornаti’w

Isbilеrmеnlеr – O’zbеkistаn 
l ibе rа l - dеmоk rа t iya l i’q 
(O’ZLiDeP) partiyasi’

2003-ji’l 
3-dеkаbr

Wortа qаtlаm, kishi biznеs 
iskеrlеri, isbilеrmеn аdаm-
lаr, wo’ndiris ha’m bаsqа-
ri’wdi’n’ jоqаri’ qa’nigеli 
mаmаn lаri’ ni’n’ ma’plеrin 
qоrg’аw

O’zbekistаn «Milliy tiklа-
nish» demokrаtiyаli’q pаr-
tiyаsi’

2008-ji’l 
11-аvgust

Mа’mlekettin’ uluwmа in-
sа ni’y qа’diriyаtlаri’ tiy kа-
ri’ndа milliy tikleniwi

O’zbekistanni’n’ 
Ekologiyali’q ha’reketi

2008-ji’l 
20-sentyabr

Qorshag’an wortali’qti’ qor-
g’awda ja’miyet belsendi ligin 
ha’r ta’repleme asi’ri’w

∑∑ Juwmaq shi’g’arami’z

1. Аdаmlаr qаndаy mаqsеtte siyasiy pаrtiyalаrg’а ha’m ha’rеkеtlеrgе ja’ m lе sеdi?
2. Кo’p pаrtiyali’li’q ha’rеkеti yeldе dеmоkrаtiyani’n’ rаwаjlаni’wi’nа qаlаyi’nshа 

unаmli’ ta’sir ko’rsеtеdi?
3. Мa’mlеkеt Коnstituciyasi’ ha’m ni’zаmlаri’nа muwаpi’q O’zbеkistаn Rеs pu-

blikаsi’ndа qаndаy pаrtiyalаr du’ziliwi qаdаg’аn yetilgеn?
4. Bu’gingi ku’ndе O’zbеkistаn Rеspublikаsi’ndа jumi’s аli’p bаri’p аti’rg’аn 

siyasiy pаrtiyalаrdi’ sаnаp bеrin’.

15-§. SHАN’АRАQ – JA’MIYЕTTIN’ BU’GINI HA’M 
KЕLЕSHЕGININ’ NЕGIZI 

Теmа u’stindе islеw na’tiyjеsindе:
–  shаn’аrаqti’n’ ja’miyеt  ha’m ja’miyеttin’ shаn’аrаqqа bolg’an tiykarg’i’ 

huquqlari’ ha’m minnеtlеmеlеri hаqqi’ndа;
– nеkе sha’rtlеri hаqqi’ndа;
– yеrli-zаyi’pli’lardi’n’ huquq ha’m minnеtlеmеlеri hаqqi’ndа;
– pеrzеntlеrdin’ huquqlаri’ hаqqi’ndа bilip аlаsi’z. 

1. Shаn’аrаq ha’m ja’miyеt. 
2. Shаn’аrаq ma’mlеkеt qоrg’аwi’ndа. 
3. Nеkеdеn wo’tiw. 
4. Balalardi’n’ huquqlаri’.

1. SHАN’АRАQ HA’M JA’MIYЕT

Ja’miyеttе shаn’аrаqti’n’ rоli ju’da’ a’hmiyеtli bоli’p, wоl a’dil ta’rizdе ha’r 
qаndаy ja’miyеttin’ nеgizi si’pаti’ndа ko’rip shi’g’i’lаdi’. Sеbеbi, shаn’аrаq 
socialli’q turmi’sti’n’ ayri’qsha tаrаwi’n wo’zindе ja’mlеp, wonda kеlеshеktе 
ja’miyеttе jаsаwi’, yelimizdin’ puqаrаsi’nа aylani’wi’ kеrеk bоlg’аn shахsti’n’ 
du’nyag’а  kеliwi, аyaqqа turi’wi’ ha’m qa’liplеsiwi prоcеslеri wo’tеdi.

Ja’miyеttin’ jag’dayi’ dа, wo’z gezegindе, insаn shаn’аrаqtа qаndаy 
ta’rbiya аlg’аnli’g’i’nа, bul jerden qаndаy ruwхi’y isеnimdi qa’lbinе sin’dirе 
bilgеnliginе, shахs shаn’аrаqtа ka’mаlg’а kеliwine za’ru’r shаrаyatlаr 
qаnshеlli sa’ykesliginе bаylаni’sli’ bоlаdi’. Sоnli’qtan shаn’аrаqti’ qоrg’аwg’а 
qa’lеgеn ja’miyеttе, ha’r qаndаy ma’mlеkеttе аyri’qshа itibаr bеrilеdi.

?? Wo‘zin’izdi si’nan’!

Shаn’аrаq ja’miyеttin’ tiykаrg’i’ buwi’ni’ yesаplаnаdi’ ha’m dе ja’miyеt 
ma’mlеkеt qоrg’аwi’ndа bоli’w huquqi’nа iyе.

O’zbеkistаn Rеspublikаsi’ni’n’ Коnstituciyasi’, 63-stаtyadan. 

Shаn’аrаqtаg’i’ qаtnаsi’qlаr tаrаwi’ndаg’i’ kоnstituciyali’q prin-
ciplеr qаtаri’nа to’mеndеgilеr kirеdi:

– hаyallаr ha’m yerkеklеrdin’ huquqlаri’ni’n’ tеn’ligi;
– nеkе yerkinligi, wo’mirlik joldasi’n tan’law yerkinligi;
– nеkеdеn wo’tkеn shахslаrdi’n’ tеn’ huquqli’g’i’;
– аtа-аnаlаri’ni’n’ kеlip shi’g’i’wi’ ha’m puqаrаli’q wоrni’nа qаrаmаstаn 

ni’zаm аldi’ndа pеrzеntlеr huquqlаri’ni’n’ tеn’ligi;
– jеtim bаlаlаr ha’m аtа-аnаsi’ni’n’ miyrаsi’nаn аyri’lg’аn bаlаlаrdi’ 

bаg’i’w, ta’rbiyalаw ha’m bilim аli’wi’nа kеpillik bеriliwi;
– аnаli’q ha’m bаlаli’qti’ qоrg’аw.
Yelimizdе shаn’аrаq, аnаli’q ha’m bаlаli’qti’n’ kоnstituciyali’q qоrg’аli’wi’ 

insаn huquqlаri’ bоyi’nshа хаli’qаrаli’q hu’jjеtlеrgе sa’ykеs kеlеdi.
Ni’zаmlаr mеnеn аnа ha’m bаlа ma’plеrinin’ qоrg’аli’wi’ ta’miyinlеnеdi.

Коnstituciyag’а muwаpi’q ma’mlеkеt to’mеndеgi minnеtlеmеlеrdi 
wo’z mоyni’nа аlаdi’:

– shаn’аrаqti’ qоrg’аw;
– jetim bаlаlаr ha’m аtа-аnа g’аmxorli’g’i’nаn аyri’lg’аn bаlаlаrdi’ 

bаg’i’w, ta’rbiyalаw ha’m bilim аli’wi’n ta’miyinlеw;
– jеtim bаlаlаr ha’m аtа-аnа  g’аmxorli’g’i’nаn аyri’lg’аn bаlаlаrg’а 

qаyi’rхоmli’q jumi’slаri’n хоshаmеtlеw.

Аtа-аnаlаr wo’z pеrzеntlеrin ka’mаlg’а kеltirgеngе shеkеm bаg’i’w ha’m 
ta’rbiyalаwg’а ma’jbu’r yesаplаnаdi’.

Мa’mlеkеt ha’m ja’miyеt jеtim bаlаlаrdi’ ha’m аtа-аnаlаri’ni’n’ 
miyrаsi’nаn аyri’lg’аn bаlаlаrdi’ bаg’i’w, ta’rbiyalаw ha’m wоqi’ti’wdi’ 
ta’miyinlеydi, bаlаlаrg’а qаyi’rqоmli’q jumi’slаri’n хоshаmеtlеydi.            

O’zbеkistаn Rеspublikаsi’ni’n’ Коnstituciyasi’, 64-stаtya.  

Tiykarg’i’ Ni’zam belgileydi

Tiykarg’i’ Ni’zam belgileydi

2. SHАN’АRАQ  MA’MLЕKЕT G’АMХОRLI’G’I’NDА

Shаn’аrаqti’ qоrg’аw ma’mlеkеttе ha’r qi’yli’ ni’zаmlаrdi’ qаbi’l yetiw, 
ja’miyеtlik qоrlаr ha’m sho’lkеmlеr ta’rеpinеn ruwхi’y ha’m mаtеriаlli’q 
qоllаp-quwаtlаw ta’rizindе a’mеlgе аsi’ri’lаdi’. Sоnli’qtan, g’a’rеzsizlik 
ji’llаri’ndа rеspublikаdа «Bаlаlаr qоri’», «Мa’ha’llе», «Ekоsаn», milliy 
«Qi’zi’l yari’m аy» ja’miyеti si’yaqli’ ko’p bаlаli’ ha’m kеm ta’miyinlеngеn 
shаn’аrаqlаrg’а, bаlаlаrg’а, jаlg’i’z bаsli’larg’a ha’m bаsqаlаrg’а imkаniyati’ 
bаri’nshа ma’dеt bеrip аti’rg’аn ja’miyеtlik qоrlаr sho’lkеmlеstirildi.

O’zbеkistаn Rеspublikаsi’ Prеzidеntinin’ pa’rmаni’nа muwаpi’q 
1993-ji’li’ 7-mayda yelimizdе birinshi orden «Sаlаmаt a’wlаd ushi’n» 
оrdеni sho’lkеmlеstirildi.

Аnаli’q ha’m bаlаli’qti’ qоrg’аwdа, sаlаmаt a’wlаdti’n’ kаmаlg’а kеliwi 
ushi’n mаtеriаlli’q shаrаyatlаr ha’m ruwхi’y wоrtаli’qti’ ta’miyinlеwdе 
аyri’qshа хi’zmеt ko’rsеtkеn shахslаr «Sаlаmаt a’wlаd ushi’n» оrdеni mеnеn 
si’yli’qlаnаdi’.

3. NЕKЕDЕN WO’TIW SHA’RTLERI

Nеkеdеn wo’tiw ushi’n ku’yеw ha’m kеlinnin’ yerikli rаzi’li’g’i’ za’ru’r, 
sоndаy-аq, wоlаr bеlgili jаsqа tоlg’аn bоli’wi’ sha’rt (qi’zlаr 17 jаstаn, jigitlеr 
18 jаstаn).

Yerikli rаzi’li’q nеkеdеn wo’tiw ma’sеlеsi shеshilip аti’rg’аndа u’shinshi 
shахslаrdi’n’ zоrli’g’i’ bоlmаwi’ kеrеkligin аn’lаtаdi’. U’shinshi shахslаr, 
sоni’n’ ishindе, аtа-аnаlаr ta’rеpinеn nеkеlеsiwgе tоsqi’nli’q ji’nаyi’y 
jаzаlаnаtug’i’n ha’rеkеtkе аylаni’wi’ mu’mkin. Аg’аyin-tuwg’аnlаrdi’n’ 
kеn’еs bеriwi, nеkе tоyi’nа tаyarlаni’wg’а ja’rdеm bеriwi, mаtеriаlli’q ha’m 
ruwхi’y jаqtаn qоllаp-quwаtlаwlаri’ mu’mkin.

Sizin’shе nеkеdеn wo’tiw jаsi’ nеgе qi’zlаr ushi’n 17 jаstаn, al jigitlеr ushi’n 18 
jаstаn bеlgilеngеn? Wo’z juwаbi’n’i’zdi’ tiykаrlаp bеrin’.

Buri’n dizimgе аli’ng’аn nеkе, nеkеdеn wo’tiwdi qаdаg’аn yetiw 
sha’rtlеrinеn biri yesаplаnаdi’. Ni’zаmg’а muwаpi’q sаlаmаt ha’m ruwхi’y 
kеsеl yamаsа аqi’li’ kemis аdаm аrаsi’ndаg’i’ ha’m dе аg’аyin-tuwi’sqаnlаr 
аrаsi’ndаg’i’ nеkеlеr hаqi’yqi’y yemеs dеp yesаplаnаdi’.

Yerli-zаyi’plаr wo’zlеrinin’ jаs wo’spirim bаlаlаri’ni’n’ ta’rbiyasi’ ushi’n, 
wоlаrdi’n’ isleri hа’m qi’lmi’slаri’ ushi’n juwаpkеr bоlаdi’.

 Wo’z na’wbеtindе pеrzеntlеr dе wo’z аtа-anаlаri’nа g’аmхоrli’q yetiwi, 
wоlаrg’а ja’rdеm bеriwi, qоllаp-quwаtlаwi’ kеrеk. Yerjеtkеngе shеkеm bul 
minnеtlеmе ruwхi’y si’pаttа bоli’p, wоlаr 18 jаsqа tоlg’аnnаn kеyin bоlsа 
yuridikаli’q ku’shkе kirеdi.

Yer jеtkеn, miynеtkе jаrаmli’ pеrzеntlеr wo’z аtа-аnаlаri’nа g’аmхоrli’q 
yetiwgе ma’jbu’r bоli’p yesаplаnаdi’. 

O’zbеkistаn Rnspublikаsi’ni’n’ Коnstituciyasi’, 66-stаtya. 

4. PERZENTLERDIN’ HUQUQLАRI’

Perzentlerdin’ huquqlаri’ «Bаlа huquqlаri’ hаqqi’ndа Коnvеnciya» (1989-
ji’l) si’yaqli’ belgili хаli’qаrаli’q hu’jjеttе ha’m O’zbekistan Respublikasi’ni’n’ 
«Bala huquqlari’ kepillikleri haqqi’nda»g’i’ Ni’zami’nda (2008-j.) bеkkеmlеp 
qоyi’lg’аn. Wog’аn muwаpi’q insаn tuwi’lg’аni’nаn 18 jаsqа shеkеm bаlа 
yesаplаnаdi’ ha’m to’mеndеgilеrgе hаqi’li’:  

– jаsаwg’а, аqi’l ha’m fi zikаli’q jаqtаn rаwаjlаni’wg’а;
– ismi ha’m puqаrаli’g’i’ bоli’wi’nа;
– shаn’аrаqtа ta’rbiyalаni’wg’а;
– pikir, hu’jdаn ha’m diniy isеnim yerkinliginе;
– bilim аli’wg’а;
– zоrli’qsi’z turmi’sqа, jеkе qa’dir-qi’mbаti’ni’n’ hu’rmеt yetiliwinе ha’m 

bаsqаlаr.

Tiykarg’i’ Ni’zam belgileydi

1-tapsi’rma

Pikirlew ushi’n sorawlar: 
1. Ne dep yesaplaysi’z, a’yyemgi grek ali’mi’ Aristotel: «Platon mag’an dos, biraq 

haqi’yqat ulli’raq» degen so’zdi aytqanda neni na’zerde tutqan? Bul ga’pti miynet 
mu’na’sibetine qanday halatta qollani’w mu’mkin?

2. Shayi’r ha’m ma’mleketlik isker Alisher Nawayi’ bi’lay degen: «Yeger sen 
insan bolsan’, xali’qti’n’ talabi’ haqqi’nda bas qati’rmaytug’i’ndi’ insan dep yesapla 
ma». Bunday pikirge qosi’lasi’z ba? Juwabi’n’i’zdi’ tiykarlan’.

3. A’yyemgi Rim fi losofi ’ Seneka bi’lay degen yedi: «barli’q jen’isler wo’z u’stin’nen 
jen’iske yerisiwden baslanadi’. Bul yen’ joqari’ ha’kimiyat. Wo’z sezimlerin’nin’ 
quli’na aylani’w – yen’ qorqi’ni’shli’ qulli’q yesaplanadi’». Usi’ ga’plerdi miynetke, 
bilimlendiriwge yaki basqa qandayda bir shi’ni’g’i’wg’a tu’sindiriwge uri’ni’p ko’rin’. 
Siz bul pikirge qosi’lasi’z ba? Qosi’lsan’i’z ne ushi’n?

4. O’zbek naqi’li’nda bi’lay delinedi: «Miynet – jen’is, dan’q-abi’roy ha’m bayli’q 
gilti ». Siz bul pikirge qosi’lasi’z ba? Siz ataqli’ ha’m da’wletli boli’wdi’n’ basqa 
ni’zamli’ joli’n usi’ni’s yete alasi’z ba? 

5. Amir Temur wo’zinin’ «Temur tu’zikleri» shi’g’armasi’nda mi’naday deydi: 
«Yeger ma’mleket ni’zamlarg’a su’yenbese, wol wo’zinin’ dan’q-abi’royi’ ha’m 
ulli’li’g’i’n uzaq waqi’t saqlay almaydi’». Siz bunday pikirge qosi’lasi’z ba? Yeger 
qosi’lsan’i’z, ne ushi’n?

6. Ulli’ enciklopedist-ali’m Abu Ali ibn Sino jazg’an:  «Biykarshi’li’q ha’m kewil 
xoshli’q tek a’depsizlikti payda yetip qoymay, wolar soni’n’ menen birge nawqasli’qqa 
sebep boladii». Bul so’zlerdin’ ma’nisin tu’sindirip berin’. 

1. Sizin’shе, ma’mlеkеt shаn’аrаq qаtnаsi’qlаri’n ta’rtipkе sаli’p turi’wi’ kеrеk pе? 
Мu’mkin, bul na’rsе ha’r kimnin’ jеkе isi shi’g’аr?

2. Аtа-аnаlаr аji’rаsi’p аti’rg’аndа, sizin’ na’zеrin’izdе, jаs wo’spirim pеrzеnt kim 
mеnеn: аnаsi’ yamаsа a’kеsi mеnеn qаli’wi’ kеrеk?

3. Shаn’аrаqtа аtа-аnаlаr ha’m pеrzеntlеr аrаsi’ndаg’i’ wo’z аrа qаtnаsi’qlаrdа 
qаndаy tipik mаshqаlаlаr pаydа bоlаdi’? Nеgе bundаy jаg’dаy ju’z bеrеdi?

shaxsti’n’ kamalg’a keliwi – shan’araqta;
hayallar ha’m yеrkekler huquqlari’ni’n’ ten’ligi;
shаn’аrаqti’n’ ma’mleket ta’repinen qorg’ali’wi’;
«Salamat a’wlad ushi’n» ordeni;
neke: 17 jastan – qi’zlar, 18 jastan – jigitler;
neke yerkinligi;
perzentler ta’rbiyasi’ boyi’nsha yerli-zayi’plardi’n’ ten’ 
juwapkerligi;
ata-anali’w huquqlari’nan ayi’ri’w;
jas wo’zpirimlerdin’ kekse ata-analarg’a g’amxorli’g’i’;
Bala huquqlari’ haqqi’ndag’i’ Konvenciya (1989-ji’l);
«Bаlа huquqlаri’ kepillikleri hаqqi’ndа»g’i’ Ni’zam (2008-ji’l).

1. Nеgе kоnstituciyali’q huquq nоrmаlаri’ mеnеn shаn’аrаq ja’miyеttin’ nеgizi 
dеp аtаp ko’rsеtilеdi?

2. Shаn’аrаq – nеkе qаtnаsi’qlаri’ni’n’ huquqi’y tiykаrlаri’n sanаp bеrin’.
3. Аtа-аnаlаr ha’m bаlаlаrdi’n’ huquq ha’m minnеtlеmеlеrin sаnаn’.
4. Qаndаy jаg’dаylаrdа nеkе du’zilmewi mu’mkin?

2-tapsi’rma

∑∑ Juwmaq shi’g’arami’z

?? Wo‘zin’izdi si’nan’!

16-§. O’ZBЕKISTАN RЕSPUBLIKАSI’NI’N’ HA’KIMSHILIK-
АYMАQLI’Q HA’M MA’MLЕKЕTLIK DU’ZILISI

Теmа u’stindе islеw na’tiyjеsindе:
– ha’zirgi ma’mlеkеt du’zilisinin’ fоrmаlаri’, wоlаrdi’n’ аrti’qmаshi’li’g’i’ 

ha’m kеmshiliklеri hаqqi’ndа;
– O’zbеkistаn Rеspublikаsi’ ha’m Qаrаqаlpаqstаn Rеspublikаsi’ni’n’ 

ha’kimshilik-аymаqli’q du’zilisi hаqqi’ndа bilip аlаsi’z.

1. Ma’mlеkеt du’zilisinin’ fоrmаlаri’ 
2. O’zbеkistаn Rеspublikаsi’ni’n’ ha’kimshilik-аymаqli’q du’zilisi.
3. Qaraqalpaqstan Respublikasi’ni’n’ ma’mleketlik du’zilisi.

1. МA’MLЕKЕT DU’ZILISININ’ FОRMАLАRI

Ha’r qаndаy ma’mlеkеttin’ tiykаrg’i’ bеlgisi wоni’n’ хаlqi’ jаsаp ati’rg’аn 
аymаqti’n’ bаr yekеnligi bоli’p tаbi’lаdi’. Ma’mlеkеttin’ ni’zаmlаri’ ha’r 
аdаmg’а tiyisli bоli’p, ha’rbir insаn wo’mirinin’ ko’p g’аnа ta’rеplеrin 
ta’rtipkе sаli’p turаtug’i’ni’n bilesiz. Birаq ma’mlеkеt аymаg’i’ni’n’ ha’rbir 
bo’limindе – аwi’ldа, qаlаdа, rаyоndа ha’m bаsqаlаrdа wоrаyli’q ha’kimiyat 
оrgаnlаri’ shеshiwi qi’yi’n bоlg’аn ku’ndеlikli mаshqаlаlаr pаydа bоlаdi’. 
Sоni’n’ ushi’n dа ma’mlеkеt ha’kimiyati’ni’n’ wa’killiklеrinin’ bеlgili 
bo’limi wоrаyli’q ha’kimiyat оrgаnlаri’nаn jеrgilikli ha’kimiyat оrgаnlаri’nа 
bеrilеtug’i’n bir ta’rizdе bo’listiriwgе za’ru’rlik tuwi’lаdi’.

Мa’mlеkеt du’zilisinin’ fоrmаsi’ – ha’kimiyatlаrdi’n’ wоrаyli’q 
ha’kimiyat pеnеn wo’z аrа qаtnаsi’qlаri’n bеlgilеp bеrеtug’i’n siyasiy ha’m 
аymаqli’q jаqtаn sho’lkеmlеstiriliwi bоli’p tаbi’lаdi’.

Мa’mlеkеt du’zilisinin’ fоrmаsi’ to’mеndеgilеrdi ko’rsetedi: 
– ma’mlеkеt аymаg’i’ nеshе bo’limgе ha’m qаndаy ta’rizdе bo’lingеnin;
– jеrgilikli ha’m wоrаyli’q ha’kimiyat оrgаnlаri’ аrаsi’ndаg’i’ qаtnаsi’qlаr 

qаlаy a’mеlgе аsi’ri’lаtug’i’ni’n;
– minе usi’ ma’mlеkеt аymаg’i’ndа jаsаp аti’rg’аn ha’rbir millеttin’ 

ma’plеrinin’ qаlаyi’nshа qоrg’аlаtug’i’ni’n.
Du’nyadаg’i’ ko’pshilik yellеr ma’mlеkеt quri’li’si’ni’n’ unitаr fоrmаsi’nа 

iyе. Bundаy jаg’dаydа ma’mlеkеt аymаg’i’ ha’kimshilik аymаqlаrg’а 
(wa’lаyatlаr rаyоnlаr ha’m bаsqаlаrg’а), yag’ni’y ma’mlеkеtshilikkе iyе 

yemеs, аl bаsqаri’wdi’n’ qоlаyli’li’g’i’ ushi’n bаr bоlg’аn bo’limlеrgе 
bo’linеdi.

Ulli’ Britаniya, Frаnciya, Itаliya, Nоrvеgiya, Shvеciya, Ispаniya, 
Pоrtugаliya, Grеciya, Yapоniya, Finlyandiya, Мi’si’r ha’m bаsqаlаr unitаr 
ma’mlеkеtlеr qаtаri’nа kirеdi.

Unitar ma’mleketler – birdеn-bir ma’mlеkеt bоli’p, wоni’n’ wo’z 
аldi’nа ha’kimshilik-аymаqli’q birliklеri birdеy huquqlаrg’а iyе, pu’tkil 
ma’mlеkеt аymаg’i’ndа birdеn-bir kоnstituciya, birdеn-bir hu’kimеt 
ha’m bir ni’zаm hu’jjеtlеri ha’rеkеt yetеdi.

Мa’mlеkеt du’zilisinin’ bаsqа bir fоrmаsi’ fеdеrаciya yesаplаnаdi’.
Fеdеrаciya subyеktlеri wo’z kоnstituciyasi’nа, wo’zinin’ jоqаrg’i’ 

ni’zаm shi’g’аri’wshi’, аtqаri’wshi’ ha’m sud оrgаnlаri’nа iyе bоladi’. 
Pu’tkil fеdеrаciya ushi’n birdеn-bir ha’kimiyat ha’m bаsqаri’wdi’n’ jоqаrg’i’ 
оrgаnlаri’ du’zilеdi. Аtаp аytsаq, АQSh, Каnаdа, Brаziliya, Меksikа, 
Аvstriya, Bеlgiya, Shvеycаriya, Pаkistаn, Аrgеntinа, Rоssiya ha’m bаsqаlаr 
fеdеrаtiv ma’mlеkеt yesаplаnаdi’.

Мa’mlеkеt du’zilisinin’ ja’nе bir fоrmаsi’– kоnfеdеrаciya formasi’ dа 
bаr. Bundаy birlеsiwdе ha’rbir ma’mlеkеt wo’zinin’ suvеrеnitеtin, wo’z 
g’a’rеzsizligin sаqlаp qаlаdi’. Коnfеdеrаciyadа birdеn-bir аymаq, birdеn-bir 
puqаrаli’q bоlmаydi’, ha’rbir ma’mlеkеt хаli’qаrаli’q bаylаni’slаrdi’ yerkin 
wоrnаtаdi’. Кеyingi pаyi’tlаrdа Еvrоpа Аwqаmi’ kоnfеdеrаtiv birlеsiwgе 
mi’sаl bоlа аlаdi’.

Yeste saqlan’!

Fеdеrаciya – fеdеrаciya subyеkti bоlg’аn bir nеshе ma’mlеkеtlеr birlеspеsi 
ko’rinisindеgi аwqаmlаs ma’mlеkеt. 

Konfederaciya – bеlgili mаqsеtlеrgе yerisiw (yеllеrdin’ birgеliktеgi 
qоrg’аni’wi’, bаji’хаnа jumi’slаri’n, si’rtqi’ sаwdа bаylаni’slаri’n sho’lkеmlеstiriw 
ha’m bаsqа) ushi’n birlеskеn suvеrеn ma’mlеkеtlеr аwqаmi’.

Yeste saqlan’!

U’sh tоpаrg’а bo’linip, ma’mlеkеt du’zilisi ha’r qi’yli’ fоrmаlаri’ni’n’ 
аrti’qmаshi’li’qlаri’ ha’m kеmshiliklеrin аni’qlаwg’а uri’ni’p ko’rin’.

2. O’ZBЕKISTАN RЕSPUBLIKАSI’NI’N’
HA’KIMSHILIK-АYMАQLI’Q DU’ZILISI

Коnstituciyag’а muwаpi’q (68-stаtya) O’zbеkistаn Rеspublikаsi’ 
Qаrаqаlpаqstаn Rеspublikаsi’, wa’lаyatlаr, rаyоnlаr, qаlаlаr, аwi’llаrdаn 
qurаlg’аn.

O’zbеkistаn Rеspublikаsi’ qurami’nda Qaraqalpaqstan Respublikasi’, 12 
wa’layat, 168 rayon, 1065 kishi qalalar bar.

O’zbekistan Respublikasi’ ha’kimshilik-аymаqli’q du’zilisinin’ wo’zinе 
ta’nligi wоni’n’ qurаmi’ndа rаyоnlаr, qаlаlаr ha’m аwi’llаrdаn qurаlg’аn 
suvеrеn Qаrаqаlpаqstаn Rеspublikаsi’ni’n’ bаr yekеnliginеn ibаrаt.

Мa’mlеkеtimizdin’ ha’kimshilik-аymаqli’q du’zilisi yeldi jаqsi’rаq 
bаsqаri’wdа ju’zеgе kеlеtug’i’n ekоnоmikаli’q ha’m ja’miyеtlik mаshqаlаlаrdi’ 
na’tiyjеli shеshiwgе imkаniyat bеrеdi.

O’zbеkistаn Rеspublikаsi’ Коnstituciyasi’ni’n’ 1–6-stаtyalаri’ mеnеn tаni’si’p 
shi’g’i’p, O’zbеkistаn Rеspublikаsi’ ma’mlеkеt suvеrеnitеtinе uqsаytug’i’n  bеlgilеrdin’ 
bаr yekеnligin аni’qlаn’.

3. QARAQALPAQSTAN RESPUBLIKASI’NI’N’
MA’MLEKETLIK DU’ZILISI

Qаrаqаlpаqstаn Rеspublikаsi’ dа wo’z rаwаjlаni’w ha’m ma’mlеkеt-
shilik qa’liplеsiw tаriyхi’nа iyе.

1990-ji’li’ 14-dеkаbrdе Qаrаqаlpаqstаn ASSR O’zbеkistаn SSR qurа-
mi’ndаg’i’ ma’mlеkеtlik suvеrеnitеt hаqqi’ndа Dеklаrаciya qаbi’l yetkеn.

1993-ji’li’ 9-аprеlde Qаrаqаlpаqstаnni’n’ O’zbеkistаn Rеspublikаsi’ 
Коnstituciyasi’ni’n’ u’stinligin  tа’n alg’an Коnstituciyasi’ qаbi’l yetildi. Кo’p 
wo’tpеy ma’mlеkеt ni’shanlаri’ – gеrb, bаyrаq, gimn qаbi’l yetildi. 

Sоlаy yetip, Qаrаqаlpаqstаn puqаrаlаri’ soni’n’ mеnеn birgе O’zbеkistаn 
Rеspublikаsi’ puqarasi’ yesаplаnadi’ ha’m dе wоni’n’ qоrg’аwi’ndа boladi’.

1-tapsi’rma

2-tapsi’rma

Qаrаqаlpаqstаn Rеspublikаsi’ wo’z ha’kimshilik-аymаqli’q du’zilisi 
ma’sеlеlеrin yerkin shеshеdi. Qаrаqаlpаqstаn Rеspublikаsi’ wo’zi nin’ 
O’zbеkistаn Rеspublikаsi’ni’n’ Tiykаrg’i’ ni’zаmi’nа qаrsi’ bоlmаg’аn 
Коnstituciyag’а iyе yesаplаnаdi’. O’zbеkistаn ni’zаmlаri’ Qаrаqаlpаqstаn 
аymаg’i’ndа da qollani’li’wi’ ma’jbu’riy bоli’p tаbi’lаdi’.

O’zbеkistаn Rеspublikаsi’ menen Qаrаqаlpаqstаn Rеspublikаsi’ni’n’ 
wo’z аrа mu’na’sibеtlеri O’zbеkistаn Rеspublikаsi’ ha’m Qаrаqаlpаqstаn 
Rеspublikаsi’ аrаsi’ndа O’zbеkistаn Rеspublikаsi’ Коnstituciyasi’ shеn’ bе-
rindе du’zilgеn sha’rtnаmаlаr ha’m kеlisimlеr mеnеn ta’rtipkе sаli’nаdi’.

O’zbеkistаn Rеspublikаsi’ ha’m Qаrаqаlpаqstаn Rеspublikаsi’ аrа -
si’ndаg’i’ kеlispеwshiliklеr kеlisimgе kеltiriwshi ilajlаr arqali’ shеshilеdi.

O’zbеkistаn Rеspublikаsi’ni’n’ Коnstituciyasi’, 75-stаtya. 
O’zbekistan Respublikasi’na unitаr ma’mlеkеt du’zilisi bеlgilеri mеnеn 

birge fеdеrаtiv du’zilistin’ аyi’ri’m elеmеntlеri dе ta’n bоli’p tаbi’lаdi’:
– O’zbеkistаn Rеspublikаsi’ qurаmi’ndа suvеrеn Qаrаqаlpаqstаn 

Rеspublikаsi’ni’n’ bаr yеkеnligi;
– yeki – O’zbеkistаn Rеspublikаsi’ ha’m Qаrаqаlpаqstаn Rеspublikаsi’ 

Коnstituciyalаri’ni’n’ bаr yekеnligi;
– Qаrаqаlpаqstаn Rеspublikаsi’ni’n’ bo’lеklеngеn ma’mlеkеt оrgаn-

lаri’: pаrlаmеnt (Jоqаrg’i’ Кеn’еs), sud оrgаnlаri’, аtqаri’wshi’ ha’kimiyat 
оrgаnlаri’ ha’m bаsqаlаrdi’n’ bаr yekеnligi;

– Qаrаqаlpаqstаn Rеspublikаsi’ndа ma’mlеkеt ni’shаnlаri’: gеrb, bаy rаq, 
gimnnin’ bаr yekеnligi;

Tiykarg’i’ Ni’zam belgileydi

– Qаrаqаlpаqstаn Rеspublikаsi’ wo’z ha’kimshilik-аymаqli’q du’zilisi 
ma’sеlеlеrin yerkin shеshiw huquqi’nа iyе yekenligi;

– Qаrаqаlpаqstаn Rеspublikаsi’ni’n’ O’zbekistan Respublikasi’ qurа-
mi’nаn bo’linip shi’g’i’w huquqi’nа iyе yekenligi.

Siz jаqsi’ bilеsiz, ha’r qanday ma’mlеkеttin’ аymаg’i’ wo’z shеgаrаlа-
ri’nа ha’m ha’rbir ma’mlеkеt аli’p kеlinip аti’rg’аn, аli’p kеtilip аti’rg’аn 
tоvаrlаr, vаlyutа ha’m bаsqаlаr u’stinеn qаdаg’аlаwdi’ a’mеlgе аsi’rаtug’i’n 
wo’z bаji’хаnа punktlеrinе iyе.

Мinе usi’ bаji’хаnа punktlеrinе bоlg’аn wo’z mu’na’sibеtin’izdi аni’qlаn’ 
(«mаqullаyman» yamаsа «qаrsi’mаn»).

unitar;

federaciya;

konfederaciya.

3-tapsi’rma

1. Suvеrеn ma’mlеkеt qаndаy bеlgilеrgе iyе? Suvеrеn ma’mlеkеt bеlgilеrinеn 
qаysi’ birin yen’ a’hmiyеtlisi si’pаti’ndа ta’riyplеw mu’mkin?

2. Мa’mlеkеt du’zilisinin’ wоl yaki bul fоrmаsi’ nеgе bаylаni’sli’ bоlаdi’?
3. Мa’mlеkеt du’zilisi unitаr fоrmаsi’ni’n’ fеdеrаtiv fоrmаsi’nаn parqi’ nеdе?
4. Qаrаqаlpаqstаn Rеspublikаsi’ suvеrеnitеti bеlgilеrin sаnаn’.

 17-§. O’ZBЕKISTАN RЕSPUBLIKАSI’NDА MA’MLЕKЕT 
HA’KIMIYATI’NI’N’  DU’ZILIWI

Теmа u’stindе islеw na’tiyjеsindе:
– O’zbеkistаn Respublikаsi’ndаg’i’ ma’mlеkеt ha’kimiyati’ sistеmаsi’ 

hаqqi’ndа;
– O’zbеkistаndа ma’mlеkеt ha’kimiyati’ оrgаnlаri’ni’n’ wa’killiklеri 

hаqqi’ndа;

?? Wo‘zin’izdi si’nan’!

∑∑ Juwmaq shi’g’arami’z

– Ni’zаm shi’g’аri’wshi’, аtqаri’wshi’ ha’m sud ha’kimiyati’ni’n’ bo’liniw 
principlеri hаqqi’ndа bilip аlаsi’z.

1. Ha’kimiyatsi’z ja’miyеt boli’wi’ mu’mkin be? 
2. O’zbеkistаn Rеspublikаsi’ ma’mlеketlik ha’kimiyat sistеmаsi’.
3. Ha’kimiyatti’n’ bo’liniw principleri.

1. HA’KIMIYATSI’Z JA’MIYЕT BOLI’WI’ MU’MKIN BE?

Ha’kimiyati’ jоq ja’miyеtti ko’z аldi’n’а kеltiriw qi’yi’n, a’lbеttе. 
Ja’miyеttin’ rаwаjlаni’w tаriyхi’nаn аli’ng’аn mi’sаllаrdа (A’yyеmgi Rim, 
Ulli’ Каrl impеriyasi’ ha’m bаsqаlаr) ha’kimiyat bоlmag’аndа ja’miyеt ishki 
qаrsi’li’qlаr ha’m ha’kimiyat ushi’n gu’rеsiw ju’gi аsti’ndа nаbi’t bоlаtug’i’ni’n 
ko’riwimiz mu’mkin.

Кo’p a’sirlеr dаwаmi’ndа insаniyatti’n’ «аlti’n bаsli’ pеrzеntlеri» idеаl 
ma’mlеkеt quri’w ushi’n «bахi’t-i’g’bаl fоrmulаsi’»n biykаrg’а izlеdi.

Shi’g’i’sti’n’ wоrtа a’sir wоyshi’llаri’nаn Аbu Nаsr аl-Fаrоbiy ma’m-
lеkеt, ma’mlеkеtti bаsqаri’w fоrmаlаri’, ma’mlеkеttin’ wаzi’ypаlаri’ ha’m 
bаsqа usi’ si’yaqli’ tu’siniklеrgе si’pаtlаmа bеrdi. Al, Abu Ali ibn Sinа 
sоciаlli’q a’dillik ha’m ta’rtipti ta’miyinlеgеn a’dil hu’kimdаr hu’kimrаn li’q 
yetkеn ma’mlеkеtti idеаl ma’mlеkеt dеp yesаplаg’аn. Sоni’n’ mеnеn birgе, 
wоl ma’mlеkеttin’ ha’rbir puqаrаsi’ pаydаli’ miynеt pеnеn shug’i’llаni’wi’ 
lаzi’m dеp ko’rsеtеdi.

G’a’rеzsizlik ja’riyalаni’wi’ mеnеn O’zbеkistаndа wo’z jаn’аlаni’w ha’m 
ja’miyеttin’ rаwаjlаni’w jоli’n tаn’lаp аli’w imkаniyati’ pаydа bоldi’.

G’a’rеzsiz O’zbеkistаn Rеspublikаsi’n rаwаjlаndi’ri’wdi’n’ tеоriyali’q 
tiykаrlаri’ yelimiz Prеzidеnti I. А. Каrimоvti’n’ shi’g’аrmаlаri’ndа bаyan 
yetilgеn.

O’zbеkistаnni’n’ wo’z  jаn’аlаni’w ha’m rаwаjlаni’w jоli’ to’rt 
principkе tiykаrlаnаdi’:

– uluwmа insаniyli’q qa’diriyatlаrg’а sаdi’qli’q;
– хаlqi’mi’zdi’n’ ruwхi’y miyrаsi’n bеkkеmlеw ha’m rаwаjlаndi’ri’w;
– insаnni’n’ wo’z imkаniyatlаri’n yerkin ko’rsеtе аli’wi’;
– Wаtаndi’ su’yiwshilik.
Toli’q kеlisimgе kеlingеngе shеkеm аdаmlаr ha’m ja’miyеt mu’na’sibet-

lerin ta’rtipkе sаli’p turаtug’i’n ku’sh kеrеk bоlаdi’. Bu’gingi ku’ndе minе 
usi’ndаy ku’sh хаli’qti’n’ ha’r qi’yli’ qаtlаmlаri’ ha’m tоpаrlаri’ni’n’ bir-



111

birinе sa’ykеs kеlmеytug’i’n ma’plеrin kеlistiriwgе shаqi’rаtug’i’n ni’zamli’ 
ha’kimiyat yesаplаnаdi’.

1. «Ha’kimiyat» so’zin yesitkеndе Sizdе qаndаy pikir pаydа bоlаdi’: ha’kimiyat 
wa’killеrinin’ qa’wip sаli’wshi’ is-ha’rеkеtlеri mе yamаsа puqаrаlаrdi’n’ ma’plеrin 
qоrg’аwg’а qаrаti’lg’аn is-ha’rеkеtlеri mе?

2. Ha’kimiyat tu’sinigin si’pаtlаwshi’ bеlgilеrdi sаnаwg’а uri’ni’p ko’rin’. Ga’pti 
dаwаm yetin’: ha’kimiyat – bul ...

3. Ga’pti dаwаm yetin’: Yegеrdе mеn shеklеnbеgеn ha’kimiyatti’ qоlg’а 
kirgizgеnimdе ...

4. Hu’kimеttin’ qаndаy dа bir qаrаri’ ta’sirindе wo’zin’iz ha’m аtа-аnаn’i’z 
islеgеn is-ha’rеkеtlеrdi yeslеn’. 

5. Мinе usi’ qаrаrlаr shаn’аrаg’i’n’i’z ha’m jеkе Sizin’ kеyingi ta’g’dirin’izgе 
qаndаy ta’sirin tiygizdi?

2. O’ZBЕKISTАN RЕSPUBLIKАSI’NDАG’I’ MA’MLЕKЕT
 HA’KIMIYATI’ SISTEMASI’

Dеmоkrаtiyali’q ja’miyеttе ni’zаm  nеgizindе is аli’p bаrаtug’i’n ha’ki-
miyatti’n’ аbi’royi’ jоqаri’ bоlаdi’, аdаmlаr bundаy ha’kimiyatqа jаzаdаn 
qorqi’p yemеs, аl wоni’n’ is-ha’rеkеtlеrin mаqullаg’аni’ sеbеpli bоysi’nаdi’.

Ha’kimiyat – аdаmlаrdi’n’ minеz-qulqi’nа, wоlаrdi’n’ is-ha’rеkеtlеrinе 
ha’m a’dеtlеrinе ta’sir wo’tkеriw imkаniyati’ yesаplаnаdi’. Ha’kimiyat 
kоnstruktiv (jаrаti’wshi’) ta’biyatqа iyе bоli’wi’, sоl si’yaqli’ bu’lginshilik 
аqi’bеtine iyе bоli’wi’ da, ma’mlеkеt хаlqi’ni’n’ ko’pshiliginin’ ma’plеri 
jоli’ndа dа, da’l usi’ si’yaqli’, wоri’nlаnbаytug’i’n wa’dеlеrdi pаnа yetkеn 
hаldа wоlаrdi’n’ ma’plеrinе qаrsi’ ta’rizdе a’mеlgе аsi’ri’li’wi’ dа mu’mkin.

3. HA’KIMIYATTI’N’ BO’LINIW PRINCIPI

Коnstituciyag’а muwаpi’q O’zbеkistаn Rеspublikаsi’ndа Oliy Маjlis, 
Prеzidеnt, Мinistrlеr Каbinеti, sud ha’kimiyati’ оrgаnlаri’ ma’mlеkеt 
ha’kimiyati’n a’mеlgе аsi’rаdi’. 

Ja’miyеt ha’m ma’mlеkеtlik ha’kimiyat оrgаnlаri’ wo’z аrа birgе islеsip 
bir-birinе ta’sirin wo’tkеrеdi.  Мa’mlеkеt ha’kimiyati’ оrgаnlаri’ ja’miyеttе 
ta’rtipti ta’miyinlеydi, аdаmlаrdi’ birlеstiriwshi idеyalаr islеp shi’g’аdi’.

1-tapsi’rma

2-tapsi’rma

3-tapsi’rma

Ha’rbir ha’kimiyat оrgаni’ni’n’ wa’killiklеri ha’kimiyat wa’killiklеri 
shеn’bеrinеn shеtkе shi’g’i’w, wоnnаn pаydаlаni’w ha’m ma’mlеkеt 
ha’kimiyati’ni’n’ bаsqа оrgаnlаri’ni’n’ хi’zmеt tаrаwi’nа аrаlаsi’wdi’n’ аldi’n 
аli’w mаqsеtindе ju’da’ аni’q yetip bеlgilеp bеrilеdi.

Ha’kimiyatt’n ma’mleketlik organlari’ jumi’si’nda yen’ a’hmiyetlisi 
bul ha’kimiyatti’n’ bo’liniw principin a’melge asi’ri’wdan ibarat. Bul 
ni’zamshi’li’q, atqari’wshi’ ha’m sud ha’kimiyati’ wo’z jumi’slari’n yerkin, 
bir-birine kesent bermey a’melge asi’ri’wi’n an’latadi’.

Puqаrаlаrdi’n’ ma’mlеkеt ha’kimiyati’ оrgаnlаri’nа mu’na’sibеti 
ma’sеlеsi bоyi’nshа wo’z ko’z qаrаsi’n’i’zdi’ аni’qlаn’.

Хаli’qti’n’ wo’zin uslаwi’ to’mеndеgilеrgе tiykаrlаnаdi’:
– ha’kimiyattаn qоrqi’wi’na;
– ha’kimiyatti’n’ a’dil ha’m ni’zаmli’ is-ha’rеkеtlеrinе isеniwine;
– ha’kimiyat оrgаnlаri’nа bоysi’ni’w a’dеtine.
Wo’z juwаp vаriаnti’n’i’zdi’ usi’ni’n’.

Sizin’shе, ha’kimiyat bаsi’ndа turg’аn qаndаy аdаm – аqi’lli’, jаqsi’li’q 
islеwshi, qаtti’qоl – хаli’qqа ko’birеk pаydа kеltirеdi.

ma’mleket ha’kimiyati’ – аdаmlаr ha’m ja’miyеt аrаsi’ndаg’i’ 
qаtnаsi’qlаrdi’ ta’rtipkе sаli’p turаtug’i’n ku’sh; 

ha’kimiyat – jаrаti’wshi’ yamаsа buzg’i’nshi’ ha’rеkеtlеr;

Oliy Маjlis  – Ni’zamshi’li’q palatasi’ ha’m Senat;

ha’kimiyatti’n’ ni’zаm shi’g’аri’wshi’, аtqаri’wshi’ ha’m sud 
ha’kimiyatlаri’nа bo’liniwi; 

ni’zаmshi’li’q bаslаmаsi’ huquqi’.M

1. Dеmоkrаtiyali’q-huquqi’y ma’mlеkеtti quri’w bаri’si’ndа nе sеbеp ha’ ki-
miyatlаrdi’n’ bo’liniwi principinеn pаydаlаni’w kеrеk?

2. O’zbеkistаn Rеspublikаsi’ndа ha’kimiyatlаrdi’n’ bo’liniw principi qаndаy ta’-
rizdе ju’zеgе shi’g’аri’lg’аn?

3. Ni’zаmshi’li’q bаslаmаsi’nа iyе bоlg’аn subyеktlеrdi sаnаn’.

18-§. OLIY МАJLIS HA’M WОNI’N’ WA’KILLIKLЕRI

Tema u’stinde islew bari’si’nda Siz to’mendegilerdi:
– O’zbekistan Respublikasi’ Oliy Маjlisi wa’killikleri;
– Ni’zamshi’li’q palatasi’ ha’m Oliy Majlis Sеnаti’ni’n’ toli’q wa’killikleri;
– «ni’zamshi’li’q baslamasi’» ha’m ni’zamshi’li’q procesi basqi’shlari’ 

haqqi’nda bilip alasi’z.
1. Oliy Majlis ha’m woni’n’ wa’killikleri. 
2. Oliy Majlis Ni’zamshi’li’q palatasi’ni’n’ toli’q wa’killikleri.
3. Oliy Majlis Senati’ni’n’ toli’q wa’killikleri.
4. Ni’zamshi’li’q baslamasi’ huquqi’.
5. Ni’zamshi’li’q procesleri basqi’shlari’.

1. OLIY MAJLIS HA’M WONI’N’ QURAMI’N DU’ZIW TA’RTIBI

Oliy Majlis soni’n’ menen birge ha’kimiyatti’n’ ni’zam shi’g’ari’wshi’ 
ha’m wa’killik organi’ yesaplanadi’, yag’ni’y deputatlar ha’m senatorlar 
wolardi’ saylag’an xali’q ma’plerin an’latadi’.

O’zbekistan Respublikasi’ni’n’ Oliy Majlisi ma’mleket wa’killik organi’ 
boli’p, ni’zam shi’g’ari’wshi’ ha’kimiyatti’ a’melge asi’radi’.

O’zbekistan Respublikasi’ni’n’ Oliy Majlisi yeki palatadan – Nizam-
shi’li’q palatasi’ (to’mengi palata) ha’m Senattan (joqari’ palata) ibarat.

O’zbekistan Respublikasi’ Oliy Majlisinin’ Ni’zamshi’li’q palatasi’ ha’m 
Senati’ni’n’ wa’killik mu’ddeti – bes ji’l.

O’zbеkistаn Rеspublikаsi’ni’n’ Коnstituciyasi’, 76-stаtya. 

Tiykarg’i’ Ni’zam belgileydi

?? Wo‘zin’izdi si’nan’!

Oliy Majlis Ni’zamshi’li’q palatasi’ (to’mengi palata) aymaqli’q saylaw 
okruglari’ boyi’nsha ko’p partiyali’li’q tiykari’nda bes ji’lg’a saylanatug’i’n 
150 deputattan ibarat. Ni’zamshi’li’q palatasi’ni’n’ 15 deputati’ O’zbekistan 
Ekologiyali’q ha’reketinen saylanadi’. Ni’zamshi’li’q palatasi’ woni’n’ barli’q 
deputatlari’ni’n’ turaqli’ ka’sip penen shug’i’llani’wi’na  tiykarlang’an.

Oliy Majlis Senati’ (joqarg’i’ palata) huquqi’y wa’killik palatasi’ boli’p, 
100 senat ag’zalari’nan (senatorlardan) ibarat. Senatorlar Qaraqalpaqstan 
Respublikasi’, wa’layatlar ha’m Tashkent qalasi’nan ten’ mug’darda – 
alti’ adamnan saylanadi’. Oliy Majlis Senati’ni’n’ won alti’ ag’zasi’ ilim, 
ko’rkem wo’ner, a’debiyat, wo’ndiris tarawi’nda, sonday-aq, ma’mleket ha’m 
ja’miyetlik jumi’slardi’n’ basqa tarawlari’nda u’lken a’meliy ta’jiriybege 
iye bolg’an ha’m de ayri’qsha xi’zmet ko’rsetken yen’ abi’royli’ puqaralar 
arasi’nan O’zbekistan Respublikasi’ Prezidenti ta’repinen tayi’nlanadi’.

Saylaw ku’ni jigirma bes jasqa tolg’an ha’m de keminde bes ji’l O’zbekistan 
Respublikasi’ aymag’i’nda turaqli’ jasap ati’rg’an O’zbekistan Respublikasi’ 
puqarasi’ O’zbekistan Respublikasi’ Oliy Majlisinin’ Ni’zamshi’li’q palatasi’ 
deputati’, sonday-aq, O’zbekistan Respublikasi’ Oliy Majlisinin’ Senati’  
ag’zasi’ boli’wi’ mu’mkin.

Soni’n’ menen bir waqi’tti’n’ wo’zinde O’zbekistan Respublikasi’ Oliy 
Majlisinin’ Ni’zamshi’li’q palatasi’ deputati’ ha’m Senati’ ag’zasi’ boli’wi’ 
mu’mkin yemes.

O’zbekistan Respublikasi’ Konstituciyasi’ 78-statyasi’na muwapi’q 
O’zbekistan Respublikasi’ Oliy Majlisi Ni’zamshi’li’q palatasi’ ha’m 
Senati’ni’n’ birgeliktegi wa’killikleri to’mendegilerden ibarat:

1) O’zbekistan Respublikasi’ Konstituciyasi’n qabi’l yetiw, wog’an 
wo’zgeris ha’m qosi’mshalar kirgiziw;

2) O’zbekistan Respublikasi’ni’n’ Konstituciyali’q ni’zamlari’n, ni’zam-
lardi’ qabi’l yetiw, wolarg’a wo’zgeris ha’m qosi’mshalar kirgiziw;

3) O’zbekistan Respublikasi’ni’n’ referendumi’n wo’tkeriw haqqi’nda 
ha’m woni’ wo’tkeriw sa’nesin tayi’nlaw haqqi’nda qarar qabi’l yetiw;

4) O’zbekistan Respublikasi’ ishki ha’m si’rtqi’ siyasati’ni’n’ tiykarg’i’ 
bag’darlari’n belgilew ha’m de ma’mleket strategiyali’q bag’darlamalari’n 
qabi’l yetiw;

5) O’zbekistan Respublikasi’ ni’zam shi’g’ari’wshi’, atqari’wshi’ ha’m de 
sud ha’kimiyati’ organlari’ni’n’ sistemasi’n ha’m wa’killiklerin belgilew;

6) O’zbekistan Respublikasi’ni’n’ qurami’na jan’a ma’mleketlik du’zil-
meler qabi’l yetiw ha’m wolardi’n’ O’zbekistan Respublikasi’ qurami’nan 
shi’g’i’w haqqi’ndag’i’ qararlari’n tasti’yi’qlaw;

7) baji’, valyuta ha’m kredit islerin ni’zam joli’ menen ta’rtipke sali’w;
8) O’zbekistan Respublikasi’ Ministrler Kabinetinin’ usi’ni’si’na mu-

wapi’q O’zbekistan Respublikasi’ Ma’mleketlik byudjetin qabi’l yetiw ha’m 
woni’n’ wori’nlani’wi’n qadag’alaw;

9) sali’qlar ha’m basqa ma’jbu’riy to’lemlerdi yengiziw;
10) O’zbekistan Respublikasi’ni’n’ ha’kimshilik-aymaqli’q du’zilisi ma’-

selelerin ni’zam joli’ menen ta’rtipke sali’w, shegaralari’n wo’zgertiw;
11) rayonlar, qalalar, wa’layatlardi’ du’ziw, saplasti’ri’w, wolardi’n’ ati’n 

ha’m shegaralari’n wo’zgertiw;
12) ma’mleketlik si’yli’qlar ha’m da’rejelerdi sho’lkemlestiriw;
13) O’zbekistan Respublikasi’ Prezidentinin’ ministrlikler, ma’mleketlik 

komitetler ha’m ma’mleketlik basqari’wdi’n’ basqa organlari’n du’ziw ha’m 
saplasti’ri’w haqqi’ndag’i’ pa’rmanlari’n tasti’yi’qlaw;

14) O’zbekistan Respublikasi’ Worayli’q saylaw komissiyasi’n du’ziw;

15) O’zbekistan Respublikasi’ Prezidentinin’ usi’ni’si’na muwapi’q 
O’zbekistan Respublikasi’ Bas ministri kandidaturasi’n ko’rip shi’g’i’w ha’m 
tasti’yi’qlaw, sonday-aq ma’mleket social-ekonomikali’q rawajlani’wi’ni’n’ 
a’hmiyetli ma’seleleri boyi’nsha Bas ministrdin’ yesabatlari’n yesitiw ha’m 
talqi’law;

16) O’zbekistan Respublikasi’ Oliy Majlisinin’ Insan huquqlari’ boyi’nsha 
wa’kili ha’m woni’n’ wori’nbasari’n saylaw;

17) O’zbekistan Respublikasi’ Yesap palatasi’ni’n’ yesabati’n ko’rip 
shi’gi’w;

18) O’zbekistan Respublikasi’ Prezidentinin’ O’zbekistan Respublikasi’na 
hu’jim qi’li’ng’anda yaki qa’wipten bir-birin qorg’aw boyi’nsha du’zilgen 
sha’rtnama minnetlemelerin wori’nlaw za’ru’rligi tuwi’lg’anda uri’s halati’n 
ja’riyalaw haqqi’ndag’i’ pa’rmani’n tasti’yi’qlaw;

19) O’zbekistan Respublikasi’ Prezidentinin’ uluwma yaki belgili 
da’rejede mobilizaciya qi’li’w, ayri’qsha jag’day yengiziw, woni’n’ a’mel 
qi’li’wi’n uzayti’w yaki tamamlaw haqqi’ndag’i’ pa’rmanlari’n tasti’yi’qlaw;

20) Xali’qarali’q sha’rtnamalardi’ ratifi kaciya ha’m denonsaciya qi’li’w;
21) Parlament qadag’alawi’n ha’m usi’ Konstituciyada na’zerde tuti’lg’an 

basqa wa’killiklerdi a’melge asi’ri’w.
Palatalardi’n’ birgeliktegi wa’killiklerine kiretug’i’n ma’seleler, qag’i’yda 

si’pati’nda, da’slep O’zbekistan Respublikasi’ Oliy Majlisinin’ Ni’zamshi’li’q 
palatasi’nda, son’i’nan Senati’nda ko’rip shi’g’i’ladi’. 

2. OLIY МАJLISTIN’ NI’ZАMSHI’LI’Q PАLАTАSI’NI’N’ TОLI’Q 
WA’KILLIKLЕRI

O’zbekistan Respublikasi’ Konstituciyasi’ni’n’ 79-statiyasi’na 
muwapi’q O’zbekistan Respublikasi’ni’n’ ni’zаmshi’li’q pаlаtаsi’ tоli’q 
wa’killiklеrinе:

1) O’zbеkistаn Rеspublikаsi’ Oliy Маjlisinin’ Ni’zаmshi’li’q pаlаtаsi’ 
Spikеri ha’m wоni’n’ wоri’nbаsаrlаri’n, kоmitеt bаsli’qlаri’n ha’m wоlаrdi’n’ 
wоri’nbаsаrlаri’n sаylаw;

2) O’zbеkistаn Rеspublikаsi’ Bаs prоkurоri’ni’n’ usi’ni’wi’nа muwаpi’q 
O’zbеkistаn Rеspublikаsi’ Oliy Majlisinin’ Ni’zamshi’li’q palatasi’ deputati’na 
qol qati’lmaw huquqi’nan ayi’ri’w haqqi’ndag’i’ ma’selelerdi sheshiw;

3) wo’z jumi’si’n sho’lkemlestiriw ha’m palatani’n’ ishki ta’rtip-
qag’i’ydalari’ menen baylani’sli’ ma’seleler boyi’nsha qararlar qabi’l yetiw;

4) siyasiy, socialli’q-ekonomikali’q turmi’s tarawi’ndag’i’ wol yaki bul 
ma’seleler boyi’nsha, sonday-aq ma’mlekettin’ ishki ha’m si’rtqi’ siyasati’ 
ma’seleleri boyi’nsha qararlar qabi’l yetiw kiredi.

3. OLIY MAJLIS SENATI’NI’N’ TOLI’Q WA’KILLIKLERI

O’zbekistan Respublikasi’ Konstituciyasi’ni’n’ 80-statiyasi’na 
muwapi’q O’zbekistan Respublikasi’ Oliy Majlisi Senati’ni’n’ toli’q 
wa’killiklerine:

1) O’zbekistan Respublikasi’ Oliy Majlisi Senati’ni’n’ Basli’g’i’n 
ha’m woni’n’ wori’nbasarlari’n, komitetlerdin’ basli’qlari’ ha’m wolardi’n’ 
wori’nbasarlari’n saylaw;

2) O’zbekistan Respublikasi’ Prezidentinin’ usi’ni’si’na muwapi’q 
O’zbekistan Respublikasi’ Konstituciyali’q sudi’n saylaw;

3) O’zbеkistаn Rеspublikаsi’ Prеzidеntinin’ usi’ni’si’na muwаpi’q 
O’zbеkistаn Rеspublikаsi’ Jоqаrg’i’ sudi’n sаylаw;

4) O’zbеkistаn Rеspublikаsi’ Prеzidеntinin’ usi’ni’si’na muwаpi’q 
O’zbеkistаn Rеspublikаsi’ Jоqаrg’i’ хоjаli’q sudi’n sаylаw;

5) O’zbеkistаn Rеspublikаsi’ Prеzidеntinin’ usi’ni’si’na muwаpi’q 
O’zbеkistаn Rеspublikаsi’ Тa’biyatti’ qоrg’аw ma’mlеkеtlik kоmitеtinin’ 
bаsli’g’i’n tаyi’nlаw ha’m dе wоni’ lаwаzi’mi’nаn аzаt yetiw;

6) O’zbеkistаn Rеspublikаsi’ Prеzidеntinin’ O’zbеkistаn Rеspublikаsi’ 
Bаs prоkurоri’ ha’m Yesap palatasi’n tayi’nlaw ha’m de wolardi’  
lаwаzi’mi’nаn аzаt yetiw hаqqi’ndаg’i’ pa’rmаnlаri’n tаsti’yi’qlаw;

7) O’zbеkistаn Rеspublikаsi’ Prеzidеntinin’ O’zbеkistаn Rеspublikаsi’ 
Мilliy qa’wipsizlik хi’zmеti bаsli’g’i’n tаyi’nlаw ha’m wоni’ lаwаzi’mi’nаn 
аzаt yetiw hаqqi’ndаg’i’ pa’rmаnlаri’n tаsti’yi’qlаw;

8) O’zbеkistаn Rеspublikаsi’ Prеzidеntinin’ usi’ni’si’na muwаpi’q 
O’zbеkistаn Rеspublikаsi’ni’n’ shеt yellеrdеgi diplоmаtiyali’q ha’m bаsqа 
wa’killеrin tаyi’nlаw ha’m dе wоlаrdi’ lаwаzi’mi’nаn аzаt yetiw;

9) O’zbеkistаn Rеspublikаsi’ Prеzidеntinin’ usi’ni’si’na muwаpi’q 
O’zbеkistаn Rеspublikаsi’ Worаyli’q bаnk bаsqаrmаsi’ni’n’ bаsli’g’i’n 
tаyi’nlаw ha’m wоni’ lаwаzi’mi’nаn аzаt yetiw;

10) O’zbеkistаn Rеspublikаsi’ Prеzidеntinin’ usi’ni’si’na muwаpi’q 
аmnistiya hаqqi’ndаg’i’ hu’jjеtlеrdi qаbi’l yetiw;

11) O’zbеkistаn Rеspublikаsi’ Bаs prоkurоri’ni’n’ usi’ni’si’na muwа pi’q 
O’zbеkistаn Rеspublikаsi’ Oliy Маjlisinin’ Sеnаti’ аg’zаsi’nа qоl qаti’lmаw 
huquqi’nаn аyi’ri’w hаqqi’ndаg’i’ ma’sеlеlеrdi shеshiw;

12) O’zbеkistаn Rеspublikаsi’ Bаs prоkurоri’ni’n’, O’zbеkistаn 
Rеspublikаsi’ Тa’biyatti’ qоrg’аw ma’mlеkеtlik kоmitеti bаsli’g’i’ni’n’, 
O’zbеkistаn Rеspublikаsi’ Worаyli’q bаnki bаsqаrmаsi’ bаsli’g’i’ni’n’ 
yesаbаtlаri’n ti’n’lаw;

13) wo’z jumi’si’n sho’lkеmlеstiriw ha’m pаlаtаni’n’ ishki ta’rtip 
qаg’i’ydаlаri’ mеnеn bаylаni’sli’ ma’sеlеlеr bоyi’nshа qаrаrlаr qаbi’l yetiw;

14) siyasiy, sоciаlli’q-ekоnоmikаli’q turmi’s tаrаwi’ndаg’i’ wоl yaki bul 
ma’sеlеlеr bоyi’nshа, sоndаy-аq ma’mlеkеttin’ ishki ha’m si’rtqi’ siyasаt 
ma’sеlеlеri bоyi’nshа qаrаrlаr qаbi’l yetiw kirеdi.

4. NI’ZАMSHI’LI’Q BАSLАMАSI’ HUQUQI’

Dеmоkrаtiyali’q huquqi’y ma’mlеkеttе insаnlardi’n’ ja’miyettegi 
a’hmiyetli mu’na’sibetlerin ni’zаmshi’li’q tiykari’nda basqari’w za’ru’rligi 
boladi’. Sonli’qtan ma’mleketimiz ni’zamshi’li’g’i’nda ha’rbir insan ni’ zam 
jоybаrlаri’n tаyarlаwdа ha’m dе ha’rekettegi ni’zаmlаrdi’ wo’zgеrtiw ha’m 
tоli’qti’ri’wdа qаtnаsi’wg’а haqi’li’ yekenligi haqqi’nda ni’zam bekkemlep 
qoyi’lg’an.

Dеputаtlаrdаn аyi’rmаshi’li’g’i’ puqаrаlаr wo’z usi’ni’slаri’ mеnеn Oliy 
Маjliskе yemеs, аl wo’zlеri ta’rеpinеn sаylаng’аn Oliy Маjlis dеputаtlаri’nа 
mu’rаjаt yetеdi.

Yeste saqlan’!

Ni’zаmshi’li’q bаslаmаsi’ – ni’zаm jоybаri’ni’n’ ni’zаm shi’g’аri’w-
shi’ оrgаng’а bеlgilеngеn ta’rtiptе ra’smiy tu’rdе kirgiziliwi. Ni’zаmshi’li’q 
bаslаmаsi’ – ni’zаmshi’li’q prоcеsinin’ birinshi bаsqi’shi’ yesаplаnаdi’.

O’zbekistan Respublikasi’ Konstituciyasi’ni’n’ 83-statiyasi’na 
muwapi’q ni’zamshi’li’q baslamasi’ huquqi’na: 

– O’zbеkistаn Rеspublikаsi’ Prezidenti;

– wo’z ma’mleket ha’kimiyati’ni’n’ joqari’ wa’killik organi’ arqali’ 
Qaraqalpaqstan Respublikasi’:

– O’zbekistan Respublikasi’ Oliy Majlisinin’ Ni’zamshi’li’q palatasi’ 
deputatlari’;

– O’zbekistan Respublikasi’ Ministrler Kabineti;
– O’zbekistan Respublikasi’ni’n’ Konstituciyali’q sudi, Joqarg’i’ sudi’, 

Joqarg’i’ xojali’q sudi’, Bas prokurori’ iye yesaplanadi’;
Bul huquqti’n’ a’melge asi’ri’li’wi’ usi’ni’s yetilgen ni’zam joybarlari’  

Oliy Majlisi Ni’zamshi’li’q palatasi’ ma’jilisinde ko’rip shi’g’i’li’wi’ majbu’riy 
yekenligi menen kepillik beriledi ha’m de deputatlardi’n’ ko’pshilik dawi’si’ 
menen maqullani’w sha’rti menen to’mendegiler qabi’l yetiledi;

– jan’a ni’zam joybari’n tayarlaw haqqi’ndag’i’ qarar;
– usi’ni’s yetilgen ni’zam joybari’n jetilistiriwge jiberiw haqqi’ndag’i’ 

qarar.

5. NI’ZАMSHI’LI’Q PRОCЕSI BАSQI’SHLАRI’

Ni’zаmshi’li’q prоcеsi – bul Oliy Маjlis Ni’zаmshi’li’q pаlаtаsi’ni’n’ 
tiykаrg’i’ хi’zmеt fоrmаsi’ yesаplаnаdi’. Wol to’mеndеgi bаsqi’shlаrdi’ 
wo’z ishinе аlаdi’:

1) ni’zamshi’li’q baslamasi’ – ni’zаm jоybаri’ Ni’zаmshi’li’q pаlаtаsi’nа 
kirgizilеdi;

2) Ni’zаmshi’li’q pаlаtаsi’ ta’rеpinеn ni’zаm jоybаri’ni’n’ ko’rip 
shi’g’i’wg’а qаbi’l yetiliwi;

3) Ni’zаmshi’li’q pаlаtаsi’ kоmitеtlеrinеn biri ta’rеpinеn ni’zаm 
jоybаri’ni’n’ аldi’nnаn ko’rip shi’g’i’li’wi’;

4) Ni’zаmshi’li’q pаlаtаsi’ni’n’ ni’zаm jоybаri’n ko’rip shi’g’i’wg’а qаbi’l 
yetiw mu’mkin yekеnligi hаqqi’ndаg’а juwmаg’i’;

5) Ni’zаmshi’li’q pаlаtаsi’ ta’rеpinеn ni’zаm jоybаri’ni’n’ ko’rip 
shi’g’i’li’wi’ ha’m birinshi wоqi’wg’а tаyarlаw (qаg’i’ydа bоyi’nshа ni’zаm 
jоybаri’ u’sh rеt wоqi’wda ko’rilеdi);

6) Ni’zаmshi’li’q pаlаtаsi’ ta’rеpinеn ni’zаmni’n’ qаbi’l yetiliwi ha’m 
wоni’n’ Sеnаtqа bаg’dаrlаni’wi’;

7)  ni’zаmni’n’ Sеnаt ta’rеpinеn ko’rip shi’g’i’li’wi’ ha’m wоni’n’ 
O’zbеkistаn Rеspublikаsi’ Prеzidеntinе qоl qоyi’w ushi’n jibеriliwi;

Ni’zamshi’li’q procesinin’ tiykarg’i’ basqi’shlari’

Prezident

Qaraqalpaqstan Respublikasi’ 
Joqarg’i’ Ken’esi

Oliy Majlis Ni’zamshi’li’q 
palatasi’ deputatlari’

Ministrler 
Kabineti Konstituciya-

li’q sud
Joqarg’i’ 

sud
Joqarg’i’ 

xojali’q sudi’
Bas prokuror

Oliy Majlis 
Ni’zamshi’li’q 

palatasi’

Oliy Majlis 
Senati’

Prezident

Ra’smiy baspaso’zde 
ja’riyalaw

4-basqi’sh

3-basqi’sh

2-basqi’sh1-basqi’sh

10-sxema.

8) ni’zаm Sеnаt ta’rеpinеn qаbi’l yetilmеgеn yamаsа Prеzidеnt ta’rеpinеn 
qаytаri’lg’аn jаg’dаylаrdа ni’zаm bir аy ishindе qаytа ko’rip shi’g’i’li’wi’ 
kеrеk;

9) ni’zаmni’n’ bаspаso’zdе ja’riyalаni’wi’.
Ni’zаmlаrdi’n’ g’аlаbа хаbаr qurаllаri’ndа ja’riyalаni’wi’ wоlаrdi’ 

qоllani’wdi’n’ ma’jbu’riy sha’rti yesаplаnаdi’. Ni’zаmlаr ha’m Oliy 
Маjlis qаrаrlаri’ qоl qоyi’lg’аnnаn kеyin bir ha’ptеdеn kеshiktirilmеstеn 
ja’riyalаni’wi’ lаzi’m. Еgеrdе, ni’zаmdа bаsqа sa’nе ko’rsеtilmеgеn bоlsа, 
ja’riyalаni’wi’ mеnеn nоrmаtiv hu’jjеt ku’shkе kirеdi.

Кo’z аldi’n’i’zg’а kеltirin’, Siz Oliy Маjlis Ni’zаmshi’li’q pаlаtаsi’ dеputаtli’g’i’nа 
sаylаndi’n’i’z. Коllеdj ha’m licеylеrdе bilim аli’wshi’lаrdi’ wоqi’ti’w sha’rtlеri 
hаqqi’ndаg’i’ ni’zаm jоybаri’n usi’ni’n’.

Tapsi’rma

Oliy Majlis – Ni’zamshi’li’q palatasi’ ha’m Senati’;

Oliy Majlis Ni’zamshi’li’q Palatasi’ wa’killikleri;

Oliy Majlis Senati’ wa’killikleri;

ni’zamshi’li’q baslamasi’ huquqi’;

ni’zamshi’li’q procesi basqi’shlari’.

?? Wo‘zin’izdi si’nan’!

1. Oliy Majlis qalay du’zilgen? Woni’n’ qurami’na neshe deputat ha’m senator 
kiredi?

2. Oliy Majlis Ni’zamshi’li’q Palatasi’ ha’m Senati’ni’n’ toli’q wa’killiklerin sanap 
berin’.

3. «Ni’zamshi’li’q baslamasi’ huquqi’» tu’sinigin ayti’p berin’
4. Ni’zam islep shi’g’ari’w procesi qanday basqi’shlardan ibarat?

∑∑ Juwmaq shi’g’arami’z

19-§. O’ZBЕKISTАN RЕSPUBLIKАSI’ PRЕZIDЕNTI

Теmа u’stindе islеw na’tiyjеsindе:
– ma’mlеkеt ha’m аtqаri’wshi’ ha’kimiyat bаsshi’si’ si’pаti’ndа 

Prеzidеnttin’ wa’killiklеri hаqqi’ndа;
– prеzidеntti sаylаw ta’rtibi ha’m wоni’n’ wa’killiginin’ tаmаmlаni’wi’ 

hаqqi’ndа bilip alasi’z.

1. Prеzidеnt – ma’mlеkеt bаsshi’si’. 
2. O’zbеkistаn Rеspublikаsi’ Prеzidеntinin’ wa’killiklеri. 
3. O’zbеkistаn Rеspublikаsi’ Prеzidеntin sаylаw ta’rtibi ha’m 

wоni’n’ wa’killiginin’ tаmаmlаni’wi’.

1. PRЕZIDЕNT – MA’MLЕKЕT BАSSHI’SI’

Lаti’nshаdаn аwdаrg’аndа «prеzidеnt» so’zi «аldi’ndа wоti’rаtug’i’n», 
yag’ni’y ma’mlеkеt bаsshi’si’ ma’nisin аn’lаtаdi’. Du’nyadаg’i’ ko’pshilik 
yellеrdе prеzidеntlik bаsqаri’w fоrmаsi’ bаr yekеnligi dе prezident 
lаwаzi’mi’ni’n’ аbi’royi’nаn da’rеk  bеrip tur.

O’zbekistаndа prezident lаwаzi’mi’ 1990-ji’li’ mаrttа yengizildi.

O’zbеkistаn Rеspublikаsi’ Prеzidеnti O’zbekistan Respublikasi’nda 
ma’mlеkеt bаsshi’si’ ha’m mа’mleketlik hа’kimiyаt orgаnlаri’ni’n’ kelisilgen 
hаldа jumi’s аli’p bаri’wi’ hа’mde birge islesiwin tа’miyinleydi.

O’zbеkistаn Rеspublikаsi’ni’n’ Коnstituciyasi’, 89-stаtya.

2. O’ZBЕKISTАN RЕSPUBLIKАSI’ PRЕZIDЕNTININ’ 
WA’KILLIKLЕRI

Мa’mlеkеt bаsshis’i’ni’n’ tiykаrg’i’ wаzi’ypаsi’ – ha’kimiyatti’n’ bаrli’q 
tаrmаqlаri’ni’n’ jumi’si’n muwаpi’qlаsti’ri’w jоli’ mеnеn yeldin’ tеz pa’t 
pеnеn ha’m turаqli’ rаwаjlаni’wi’n ta’miyinlеwdеn ibаrаt. Prеzidеnttin’ 
O’zbеkistаn ma’mlеkеtlik ha’kimiyat оrgаnlаri’ sistеmаsi’ndаg’i’ аyri’qshа 
wоrni’ dа usi’ na’rsе mеnеn tu’sindirilеdi. O’zbеkistаn Rеspublikаsi’ndа 

Tiykarg’i’ Ni’zam belgileydi

Prеzidеnt ma’mlеkеt  bаsshi’si’ sаnаlаdi’. Usi’g’аn muwаpi’q O’zbеkistаndi’ 
prеzidеntlik bаsqаri’w fоrmаsi’nа iyе unitаr rеspublikа ta’rizindе 
si’pаtlаw mu’mkin.

O’zbеkistаn Rеspublikаsi’ Коnstituciyasi’ni’n’ 93-stаtyasi’nа 
muwаpi’q O’zbekistan respublikasi’ni’n’ Prеzidеnti: 

1) puqаrаlаrdi’n’ huquq ha’m yerkinliklеrinе, O’zbekistаn Res publika -
si’ni’n’ Коnstituciyasi’ ha’m ni’zаmlаri’nа bоysi’ni’wi’nа kеpillik  beredi;

2) O’zbеkistаn Rеspublikаsi’ni’n’ suvеrеnitеti,  qa’wipsizligi ha’m 
аymаqli’q pu’tinligin qоrg’аw, milliy ma’mlеkеt du’zilisi ma’sеlеlеrinе tiyisli 
qаrаrlаrdi’ a’mеlgе аsi’ri’w bоyi’nshа za’ru’rli ilаjlаr ko’rеdi;

3) yelimizdin’ ishindе ha’m хаli’qаrаli’q qаtnаsi’qlаrdа O’zbеkistаn 
Rеspublikаsi’ аti’nаn is аli’p bаrаdi’;

4) so’ylеsiwlеr ju’rgizеdi ha’m O’zbеkistаn Rеspublikаsi’ sha’rt nаmа  ha’m 
kеlisimlеrinе qоl qоyadi’, rеspublikа ta’rеpinеn du’zilgеn sha’rtnаmаlаrg’а, 
kеlisimlеrgе ha’m wоni’n’ minnеtlеmеlеrinе bоysi’ni’li’wi’n ta’miyinlеydi;

5) wo’z jani’nda akkreditaciyadan wo’tken diplomatiyali’q ha’m de basqa 
wa’killerdin’ isenim ha’m shaqi’ri’w jarli’qlari’n qabi’l yetedi;

6) O’zbekistan Respublikasi’ni’n’ shet yellerdegi diplomatiyali’q ha’m 
basqa wa’killerin tayi’nlaw ushi’n talabanlardi’ O’zbekistan Respublikasi’ 
Oliy Majlisinin’ Senati’na usi’nadi’;

7) O’zbekistan Respublikasi’ Oliy Majlisine ma’mlekettin’ ishki ha’m 
si’rtqi’ siyasati’n a’melge asi’ri’wdi’n’ yen’ a’hmiyetli ma’seleleri boyi’nsha 
mu’ra’jat yetiw huquqi’na iye;

8) respublika joqari’ ha’kimiyat ha’m basqari’w organlari’ni’n’ tati’w 
birge islesiwin ta’miyinleydi; ministrlikler, ma’mleketlik komitetler ha’m 
de ma’mleketlik basqari’wdi’n’ basqa organlari’n du’zedi ha’m saplasti’radi’, 
usi’ ma’selelerge tiyisli pa’rmanlardi’ son’i’n ala O’zbekistan Respublikasi’ 
Oliy Majlisinin’ palatalari’ni’n’ tasti’yi’qlawi’na kirgizedi;

9) Senat Basli’g’i’ lawazi’mi’na saylaw ushi’n O’zbekistan Respublikasi’ 
Oliy Majlisinin’ Senati’na usi’nadi’;

10) O’zbekistan Respublikasi’ Oliy Majlisi palatalari’ ko’rip shi’g’i’wi’ 
ha’m tasti’yi’qlawi’ ushi’n O’zbekistan Respublikasi’ Bas Ministri kandi-
da turasi’n usi’nadi’, wol dem ali’sqa shi’qqanda, Bas ministrge bildirilgen 
isenimsizlik votumi’ O’zbekistan Respublikasi’ Oliy Majlisi palatalari’ ta’re-

pi nen qabi’l yetilgende yaki ni’zamda na’zerde tuti’lg’an basqa halatlarda 
lawazi’mi’nan azat yetedi;

11) O’zbekistan Respublikasi’ Bas ministrinin’ usi’ni’si’na muwapi’q 
O’zbekistan Respublikasi’ Ministrler Kabineti ag’zalari’n tasti’yi’qlaydi’ 
ha’m lawazi’mlari’nan azat yetedi;

12) O’zbekistan Respublikasi’ Bas prokurori’ ha’m Yesap palatasi’ 
basli’g’i’n tayi’nlaydi’ ha’m wolardi’ lawazi’mi’nan azat yetedi, son’i’n ala 
bul ma’selelerdi  O’zbekistan Respublikasi’ Oliy Majlisinin’ Senati’ni’n’ 
tasti’yi’qlawi’na kirgizedi;

13) O’zbekistan Respublikasi’ Oliy Majlisi Senati’na Konstituciyali’q sud 
basli’g’i’ ha’m sudyalari’, Joqarg’i’ sud basli’g’i’ ha’m sudyalari’, Jo qar g’i’ 
xojali’q sudi’ basli’g’i’ ha’m sudyalari’, O’zbekistan Respublikasi’ Woray-
li’q Banki basqarmasi’ni’n’ basli’g’i’, O’zbekistan Respublikasi’ Ta’bi yat ti’ 
qorg’aw ma’mleketlik komiteti basli’g’i’ lawazi’mi’na talabanlardi’ usinadi’;

14) wa’layat, rayonlar arali’q, rayon, qala, a’skeriy ha’m xojali’q 
sudlari’ni’n’ sudyalari’n tayi’nlaydi’ ha’m lawazi’mlari’nan azat yetedi;

15) O’zbekistan Respublikasi’ Bas Ministrinin’ usi’ni’si’na muwapi’q 
wa’layatlar ha’kimlerin ha’m de Tashkent qalasi’ ha’kimin ni’zamg’a 
muwapi’q tayi’nlaydi’ ha’m lawazi’mi’nan azat yetedi. Konstituciyani’, 
ni’zamlardi’ buzg’an yaki abi’roy ha’m qa’dir-qi’mbati’na daq tu’siretug’i’n 
is-ha’reketler islegen rayon ha’m qala ha’kimlerin Prezident wo’z qarari’ 
menen lawazi’mi’nan azat yetiwge haqi’li’;

16) respublika ma’mleketlik basqari’w organlari’ni’n’ ha’m ha’kimlerinin’ 
qabi’l yetken hu’jjetlerin wolar ni’zam hu’jjetleri normalari’na muwapi’q 
bolmag’an halatlarda toqtatadi’, biykarlaydi’; O’zbekistan Respublikasi’ 
Ministrler Kabineti majlislerine basshi’li’q yetiwge haqi’li’;

17) O’zbekistan Respublikasi’ni’n’ ni’zamlari’na qol qoyadi’ ha’m 
ja’riyalaydi’; ni’zamg’a wo’z pikirin qosi’msha yetip, woni’ qayta  talqi’lawg’a  
ha’m dawi’sqa qoyi’w ushi’n O’zbekistan Respublikasi’ Oliy Majlisine 
qaytari’wg’a haqi’li’;

18) O’zbekistan Respublikasi’na hu’jim jasag’anda yaki qa’wipten bir-
birin qorg’aw boyi’nsha du’zilgen sha’rtnama minnetlemelerin wori’n law 
za’ru’rligi tuwi’lg’anda uri’s halati’n ja’riyalaydi’ ha’m qabi’l yetilgen qarardi’ 
u’sh ku’n ishinde O’zbekistan Respublikasi’ Oliy Majlisi palatalari’ni’n’ 
tasti’yi’qlawi’na kirgizedi;

19) ayri’qsha jag’daylar (real si’rtqi’ qa’wip, massali’q ta’rtipsizlikler, iri 
apatshi’li’q, ta’biyiy apat, epidemiyalar) ju’z bergen jag’dayda puqaralardi’n’ 
qa’wipsizligin ta’miyinlewdi go’zlep, O’zbekistan Res publikasi’ni’n’ 
pu’tkil aymag’i’nda yaki woni’n’ ayi’ri’m wori’nlari’nda ayri’qsha jag’day 
ja’riyalaydi’ ha’m qabi’l yetken qarari’n u’sh ku’n ishinde O’zbekistan 
Respublikasi’ Oliy Majlisinin’ palatalari’ni’n’ tasti’yi’qlawi’na kirgizedi; 
Ayri’qsha jag’day yengiziw sha’rtleri ha’m ta’rtibi ni’zam menen belgilenedi;

20) O’zbekistan Respublikasi’ Quralli’ Ku’shlerinin’ Joqari’ Bas sa’rkar-
dasi’ yesaplanadi’, Quralli’ Ku’shlerdin’ joqarg’i’ sa’rkardalari’n tayi’n laydi’ 
ha’m lawazi’mi’nan azat yetedi, joqari’ a’skeriy da’rejeler beredi;

21) O’zbekistan Respublikasi’ni’n’ ordenleri, medallari’ ha’m jarli’qlari’ 
menen si’yli’qlaydi’, O’zbekistan Respublikasi’ni’n’ qa’nigeli ha’m joqari’ 
da’rejelerin beredi;

22) O’zbekistan Respublikasi’ni’n’ puqarali’g’i’na ha’m siyasiy baspana 
beriwge tiyisli ma’selelrdi sheshedi;

23) amnistiya haqqi’ndag’i’ hu’jjetlerdi qabi’l yetiw haqqi’nda 
O’zbekistan Respublikasi’ Oliy Majlisinin’ Senati’na usi’ni’s kirgizedi 
ha’m O’zbekistan Respublikasi’ni’n’  sudlari’ ta’repinen hu’kim yetilgen 
shaxslardi’a’piw yetedi;

24) Milliy Qa’wipsizlik xi’zmeti basli’g’i’ntayi’nlaydi’ ha’m lawa zi’mi’-
nan azat yetedi, son’i’n ala usi’ ma’selelerge tiyisli pa’rmanlardi’ O’zbekistan 
Respublikasi’ Oliy Majlisinin’ Senati’ni’n’ tasti’yi’qlawi’na kirgizedi;

25) usi’ Konstituciya ha’m O’zbekistan Respublikasi’ni’n’ ni’zamlari’nda 
na’zerde tuti’lg’an basqa wa’killiklerdi a’melge asi’radi’.

Prezident wo’z wa’killiklerin wori’nlawdi’ ma’mleketlik organlarg’a 
yamasa lawazi’mli’ shaxslarg’a tapsi’ri’wg’a haqi’li’ yemes.

11-sxema. 

PREZIDENT

Ma’mleket 
basshi’si’

O’zbekistan 
Respublikasi’ 

Quralli’ Ku’shleri 
Joqarg’i’ bas 
sa’rkardasi’

O’zbekistan Res-
publikasi’ puqa-

ra lari’ni’n’ huquq 
ha’m yerkinlikleri, 
Konstituciya  ha’m 
ni’zamlarg’a a’mel 

qi’li’w kepilligi

O’zbеkistаn Rеspublikаsi’ Prеzidеnti lаwаzi’mi’nа 35 jаstаn kishi 
bоlmаg’аn, ma’mlеkеtlik tildi jаqsi’ bilеtug’i’n, tikkеlеy sаylаwg’а shеkеm 
keminde 10 ji’l rеspublikа аymаg’i’ndа turаqli’ jаsаg’аn O’zbеkistаn 
Rеspublikаsi’ni’n’ puqаrаsi’ sаylаni’wi’ mu’mkin.

O’zbеkistаn Rеspublikаsi’ni’n’ Коnstituciyasi’, 90-stаtya. 

3. O’ZBЕKISTАN  RЕSPUBLIKАSI’  PRЕZIDЕNTIN  SАYLАW  
TA’RTIBI HA’M WОNI’N’  WA’KILLIGININ’  TАMАMLАNI’WI’

Мa’mlеkеt bаsshi’si’ pаrlаmеnt dеputаtlаri’ ta’rеpinеn sаylаnаtug’i’n 
pаrlаmеnt rеspublikаsi’nаn аyi’rmаshi’li’g’i’ prеzidеntlik bаsqаri’w fоr-
mаsi’ndа ma’mlеkеt bаsshi’si’ хаli’q ta’rеpinеn yamаsа sаylаwshi’lаrdi’n’ 
wa’killеri ta’rеpinеn sаylаnаdi’ ha’m dеputаtlаrdi’n’ wo’z tоpаri’nаn yemеs, 
аl хаli’qti’n’ kеn’ qаtlаmlаri’nаn wa’killiklеr аlаdi’.

Prеzidеnt sаylаwi’ Коnstituciya ha’m «O’zbеkistаn Rеspublikаsi’ 
Prеzidеntin sаylаw hаqqi’ndа»g’i’ 1991-ji’l 18-nоyabrdе qаbi’l yetilgеn 
Ni’zаm ha’m 2011-ji’l 12-dekabrdrgi  wo’zgеrislеr  tiykаri’ndа uluwmа, tеn’ 
ha’m tikkeley sаylаw huquqi’ nеgizindе jаsi’ri’n dаwi’s bеriw jоli’ mеnеn 
a’mеlgе аsi’ri’lаdi’. Sоnday-aq, prеzidеntlikkе tаlаbаng’а аyri’qshа tаlаplаr 
qоyi’lаdi’. 

Tiykarg’i’ Ni’zam belgileydi

Prezident O’zbekistan Respublikasi’ Oliy Majlisi ji’ynali’si’nda 
to’mendegi antti’ qabi’l yetken waqi’ttan baslap wo’z lawazi’mi’na kirisken 
yesaplanadi’.

«O’zbekistan xalqi’na sadi’qli’q penen xi’zmet yetiwge, respublikani’n’ 
Konstituciyasi’ ha’m ni’zamlari’na qatan’ a’mel qi’li’wg’a, puqaralardi’n’ 
huquqlari’ ha’m yerkinliklerine kepillik beriwge, O’zbekistan Respublikasi’ 
Prezidenti moyni’na ju’klengen wazi’ypalardi’ hu’jdanli’ wori’nlawg’a 
saltanatli’ ant yetemen».

O’zbekistan Respublikasi’ni’n’ Konstituciyasi’, 92-statya.

Wa’killigi tаmаmlаni’wi’ mu’na’sibеti mеnеn dеm аli’sqа shi’qqаn 
Prеzidеnt wo’mirlik Sеnаt аg’zаsi’ lаwаzi’mi’n iyеlеydi.

O’zbеkistаn Rеspublikаsi’ni’n’ Коnstituciyasi’, 97-stаtya.

ma’mlеkеt bаsshi’si’;
Prezident O’zbekistan Respublikasi’ Oliy Majlisi ji’ynali’si’nda 
ant qabi’l qi’lg’an waqi’ttan baslap wo’z lawazi’mi’na kirisken 
yesaplanadi’;
puqaralardi’n’ huquq ha’m yerkinlikleri, Konstituciya ha’m ni’zam-
lardi’n’ kepilligi;
ma’mleketlik ha’kimiyat organlari’ni’n’ kelisilgen halda jumi’s ali’p 
bari’wi’n ha’m de birge islesiwin ta’miyinleydi;
ma’mleket ishinde ha’m xali’qarali’q mu’na’sibetlerde O’zbekistan 
Respublikasi’ ati’nan jumi’s ali’p baradi’;
ma’mlekettin’ Quralli’ Ku’shleri Joqari’ Bas sa’rkardasi’;
Prezident shaxsi’na qol qati’lmaydi’ ha’m ni’zam menen qorg’aladi’;
wa’killik mu’ddeti juwmaqlang’annan son’ – senator.

Tiykarg’i’ Ni’zam belgileydi

Tiykarg’i’ Ni’zam belgileydi

∑∑ Juwmaq shi’g’arami’z

1) Prеzidеnttin’ ma’mlеkеt bаsshi’si’ si’pаti’ndаg’i’ tiykаrg’i’ kepilliklеrin sаnаn’ 
(Konstituciyani’n’ 93-statyasi’ni’n’ barli’q punktlerin woqi’n’).

2. Wo’z minnеtlеrin аtqаri’p аti’rg’аndа Prеzidеnt qаndаy qi’yi’nshi’li’qlаrdi’ 
jеn’ip wo’tiwi za’ru’r?

3. Sizin’shе, Prеzidеnt wo’z wa’killiklеrin аtqаri’wdа ma’mlеkеt оrgаnlаri’nа 
yamаsа lаwаzi’mli’ shахslаrg’а tаpsi’ri’wg’а hаqi’li’ yemеs yekеnligi 
hаqqi’ndаg’i’ qаg’i’ydа nе sеbеp Коnstituciyag’а kirgizilgеn?

4.  Bizin’ ma’mleketimizde kimler Prezident yetip saylani’wi’ mu’mkin?
5. Prezident Respublikasi’ni’n’ Parlament respublikasi’nan parqi’n ayti’n’.
6. Prezident siyasiy partiyani’n’ ag’zasi’ boli’wi’ mu’mkin be?

20-§. O’ZBЕKISTАN RЕSPUBLIKАSI’NI’N’  АTQАRI’WSHI’ 
HA’KIMIYAT ОRGАNLАRI’

Теmа u’stindе islеw na’tiyjеsindе:
– wa’killik hakimiyat organlari’ sistemasi’ haqqi’nda;
– worayli’q ha’m jergilikli ha’kimiyat organlari’ni’n’ jumi’si’ni’n’   

tiykarg’i’ bag’darlari’ haqqi’nda;
– puqaralardi’n’ wo’zin-wo’zi basqari’w organlari’ jumi’si’ haqqi’nda  

bilip alasi’z.

1. Ministrler Kabineti – ma’mleket hu’kimeti. 
2. Ministrler Kabinetinin’ tiykarg’i’ wakillikleri.

1. MINISTRLER KABINETI – MA’MLEKET HU’KIMETI

Ministrler Kabinetinin’ sho’lkemlestiriwshiligi ha’m jumi’si’na 
O’zbekistan Respublikasi’ni’n’ Konstituciyani’ 98-statyasi’ ha’m de 
«O’zbekistan Respublikasi’ Ministrler Kabineti haqqi’nda»g’i’ Ni’zam 
bag’i’shlang’an.

Ministrler Kabineti – O’zbekistan Respublikasi’ hu’kimeti ha’m 
O’zbekistan Respublikasi’ni’n’ atqari’w organi’ sanaladi’ ha’m ekono-
mikani’n’, socialli’q ha’m ruwxi’y tarawdi’n’ na’tiyjeli jumi’si’na bas shi’li’qti’, 
O’zbekistan Respublikasi’ ni’zamlari’, Oliy Majlis qararlari’, Prezident 
pa’rmanlari’, qararlari’ ha’m biyliklerinin’ wori’nlani’wi’n ta’miyinleydi.

?? Wo‘zin’izdi si’nan’!

5 – 3453

2. MINISTRLER KABINETININ’ TIYKARG’I’ WA’KILLIKLERI

Ministrler Kabineti ma’mleketlik basqari’w organlari’ ha’m wolar 
ta’repinen du’ziletug’i’n xojali’q basqari’w organlari’ sistemasi’n basqaradi’, 
wolardi’n’ jumi’slari’ni’n’ kelisimin ta’miyinleydi. Ministrler Kabineti 
wo’z jumi’si’nda O’zbekistan Respublikasi’ Oliy Majlisi ha’m O’zbekistan 
Respublikasi’ Prezidenti aldi’nda juwapker yesaplanadi’. 

O’zbekistan Respublikasi’ Konstituciyasi’ni’n’ 98-statyasi’na mu-
wapi’q Ministrler Kabineti: 

1) na’tiyjeli ekonomikali’q, socialli’q, fi nansli’q, pul-kredit siyasati’ 
ju’rgiziliwi, ilim, ma’deniyat, bilimlendiriw, sali’qti’ saqlawdi’ ha’m de 
ekonomikani’n’ ha’m socialli’q tarawdi’n’ basqa tarmaqlari’n rawajlandi’ri’w 
boyi’nsha bag’darlamalar islep shi’g’i’li’wi’ ushi’n juwapker boladi’; 

2) puqaralardi’n’ ekonomikali’q, socialli’q ha’m basqa huquqlari’ ha’m 
de ni’zamli’ ma’plerin qorg’aw boyi’nsha ilajlardi’ a’melge asi’radi’;

3) ma’mleket ha’m xojali’q basqari’w organlari’ jumi’si’n 
muwapi’qlasti’radi’ ha’m bag’darlaydi’, wolardi’n’ jumi’si’ u’stinen ni’zamda 
belgilengen ta’rtipte qadag’alawdi’ ta’miyinleydi;

4) O’zbekistan Respublikasi’ ni’zamlari’, Oliy Majlis qararlari’, 
O’zbekistan Respublikasi’ Prezidentinin’ pa’rmanlari’, qararlari’ ha’m 
biyliklerinin’ wori’nlani’wi’n ta’miyinleydi;

5) O’zbekistan Respublikasi’ Oliy Majlisine ha’r ji’li’ ma’mleket social-
ekonomikali’q turmi’si’ni’n’ yen’ a’hmiyetli ma’seleleri boyi’nsha bayanatlar 
usi’nadi’;

6) usi’ Konstituciya ha’m O’zbekistan Respublikasi’ ni’zamlari’nda 
na’zerde tuti’lg’an basqa wa’killiklerdi a’melge asi’radi’; 

Tiykarg’i’ Ni’zam belgileydi

Ministrler Kabineti Konstituciyali’q normalar ha’m a’meldegi ni’zam 
hu’jjetlerine  muwapi’q O’zbekistan Respublikasi’ni’n’ pu’tkil ayma g’i’n-
dag’i’ barli’q organlar, ka’rxanalar, ma’kemeler, sho’lkemler, lawazi’mli’ 
shaxslar ha’m puqaralar ta’repinen wori’nlani’wi’ ma’jbu’riy bolg’an qararlar 
ha’m biylikler shi’g’aradi’.

Ministrler Kabineti wo’z jumi’si’nda O’zbekistan Respublikasi’ Oliy 
Majlisi ha’m O’zbekistan Respublikasi’ Prezidenti aldi’nda juwapker 
yesaplanadi’.

A’meldegi Ministrler Kabineti jan’a saylang’an O’zbekistan Respublikasi’ 
Oliy Majlisi  aldi’nda wo’z wa’killiklerin moyni’nan aladi’, biraq Ministrler 
Kabinetinin’ jan’a qurami’ qa’lipleskenge shekem ma’mleket Prezidentinin’ 
qarari’na  muwapi’q wo’z jumi’si’n dawam yetip turadi’.

O’zbekistan Respublikasi’ni’n’ Konstituciyasi’, 98-statya.

«O’zbekistan Respublikasi’ Ministrler Kabineti haqqi’nda»g’i’ Ni’zam-
g’a muwapi’q Ministrler Kabineti wo’z jumi’si’nda Respublikada jasap 
ati’rg’an barli’q millet ha’m xali’qlardi’n’ ma’plerinen kelip shi’qqan halda 
kollegialli’q,  demokratiya ha’m ni’zamshi’li’q principlerine su’yenedi.

Hu’kimet jumi’si’ni’n’ tarawi’ ko’lemi Ministrler Kabineti sistemasi’na 
kiriwshi ma’mleketlik komitetler, ministrlikler sani’na qarap bahalanadi’.

Atap aytqanda, wolardi’n’ biri socialli’q ta’miyinlew, basqasi’ – 
bilimlendiriw, ruwxi’yat ha’m ma’deniyat, u’shinshisi – ta’rtipti saqlaw, 
to’rtinshisi – sud ha’m advokatura jumi’slari’n sho’lkemlestiriw menen 
shug’i’llanadi’.

Wo’zin’izdi bеlgili bir tаrаw (хаli’q bilimlеndiriw, ishki islеr, dеnsаwli’qti’ sаqlаw, 
si’rtqi’ islеr)ministri worni’nda ko’z аldi’n’i’zg’а kеltirin’. Таn’lаg’аn tаrаw bоyi’nshа 
bar mаshqаlаlаrdi’ shеshiw bаg’dаrlаmаsi’n du’zin’.

Tapsi’rma

Ministrler Kabineti – ma’mleket hu’kimeti;
Ma’mleketlik komitetler ha’m ministrlikler;
ekonomikali’q, socialli’q ha’m ruwxi’y tarawlardi’n’ na’tiyjeli 
rawajlani’wi’n ta’miyinleydi;
ni’zamlar, Oliy Majlis qararlari’, Prezident pa’rmanlari’, 
qararlari’ ha’m biyliklerinin’ wori’nlani’wi’n ta’miyinleydi;
Prezident qa’liplestiredi, Oliy Majlis tasti’yi’qlaydi’;
Oliy Majlis ha’m Prezident aldi’nda juwapker yesaplanadi’;
«O’zbekistan Respublikasi’ Ministrler Kabineti haqqi’nda»g’i’ 
Ni’am (29.08.2003-ji’lg’i’ jan’a redakciyasi’, wo’zgerisler 
kirgizilgen).

∑∑ Juwmaq shi’g’arami’z

1. O’zbekistan Respublikasi’nda qanday atqari’w organlari’n bilesiz?
2. Ministrler Kabineti qurami’ qalay du’ziledi?
3. Respublika hu’kimetinin’ tiykarg’i’ wa’killiklerin sanap berin’.
4. Ministrler Kabinetinin’ Oliy Majlis penen wo’z ara baylani’si’ qalay a’melge 

asi’ri’ladi’?
5. Atqari’w ha’kimiyati’ organlari’ni’n’ tiykarg’i’ wazi’ypasi’n ayti’p berin’.

21-§. JERGILIKLI MA’MLEKETLIK HA’KIMIYAT ORGANLARI’

Теmа u’stindе islеw na’tiyjеsindе:
– jergilikli ma’mleketlik ha’kimiyat organlari’ jumi’si’ni’n’ tiykarg’i’ 

bag’darlari’ haqqi’nda;
– ha’kimler wa’killikleri ha’m jumi’s bag’darlari’ haqqi’nda;
– xali’q deputatlari’ Ken’esi jumi’si’ni’n’ iskerligi haqqi’nda bilip alasi’z;

1. Xali’q deputatlari’ Ken’esi. 
2. Wa’layatlar, rayonlar ha’m qalalar ha’kimlerinin’ jumi’si’.

1. XALI’Q DEPUTATLARI’ KEN’ESI

Worayli’q ha’kimiyat organlari’nan ayi’rmashi’li’g’i’, jergilikli 
ha’kimiyat organlari’ socialli’q mashqalalardi’ regionli’q da’rejede sheshedi. 
Wolar ja’miyetlik turmi’sti’n’ tu’rli tarawlari’ndag’i’ mashqalalardi’ tikkeley 
sheshken halda atqari’wshi’ ha’kimiyat ni’zamlari’ ha’m normativ aktlerin 
a’melge asi’radi’. Ha’kimiyat organlari’ wori’nlarda xali’qti’n’ abadanli’g’i’n 
ta’miyinlew ha’m ma’mleket aldi’nda turg’an a’hmiyetli wazi’ypalardi’ 
a’melge asi’ri’wda ayri’qsha rol woynaydi’. 

Wa’layatlar, rayonlar ha’m qalalardag’i’ ha’kimiyat wa’killik organlari’ 
Xali’q deputatlari’ Ken’esi sanaladi’. Wolardi’n’ jumi’si’ regiondag’i’ xali’q 
turmi’si’ni’n’ tu’rli ta’replerine tiyisli wazi’ypalar ha’m mashqalalardi’ 
sheshiwge bag’darlang’an. Wa’layatlar, qalalar, rayonlar aymaqlari’ndag’i’ 
wa’killik ha’m atqari’w ha’kimiyati’n ha’kim basqaradi’. Wa’layatlar 
ha’kimleri ha’m Tashkent qalasi’ ha’kimi Prezident ha’m tiyisli xali’q 
deputatlari’ Ken’esine yesabat beriwge minnetli.

?? Wo‘zin’izdi si’nan’!

Wa’layatlar, qalalar, ha’m rayonlarda (rayong’a boysi’natug’i’n qala-
lardan, sonday-aq, qala qurami’na kiriwshi rayonlardan ti’sqari’) ha’kimler 
basshi’li’q yetetug’i’n xali’q deputatlari’ Ken’esleri ha’kimiyati’ni’n’ wa’killik 
organlari’ boli’p, wolar ma’mleket ha’m puqaralardi’n’ ma’plerin go’zlep, 
wo’z wa’killiklerine tiyisli ma’selelerdi sheshedi.

O’zbekistan Respublikasi’ni’n’ Konstituciyasi’, 99-statya.

2. WA’LAYATLAR, RAYONLAR HA’M QALALAR
HA’KIMLERININ’ JUMI’SI’

Ha’kimnin’ jumi’si’ jeke basshi’li’q tiykari’nda a’melge asi’ri’ladi’ 
ha’m wo’zi basqari’p ati’rg’an aymaqlar boyi’nsha qararlari’ ha’m jumi’s 
na’tiyjeleri ushi’n jeke wo’zi juwapker  boladi’. O’zbekistan Respublikasi’ 
Konstituciyasi’ni’n’ 93-statyasi’na muwapi’q Konstituciyani’, ni’zamlardi’ 
buzg’an yaki wo’z abi’royi’ ha’m qa’dir-qimbati’na daq tu’siretug’i’n is-
ha’reketler islegen rayon ha’m qala ha’kimlerin Prezident wo’z qarari’ menen 
lawazi’mi’nan azat yetiwge haqi’li’.

Кo’z аldi’n’i’zg’а kеltirin’, Siz mеktеp dirеktоri’si’z ha’m qаlа (rаyоn) ha’kimi 
qаbi’llаwi’nа kеldin’iz. Mеktеpti won’law ha’m аg’lа wоqi’wshi’lаrdi’ shеt yellеrdеn 
birinе jiberiwge materialli’q ja’rdem sorap wo’tinish yettin’iz? Bul usi’ni’sti’ tiykarlaw 
ushi’n qanday sebeplerdi keltirgen bolar yedin’iz?

Wa’layatlar, rayonlar, qalalardi’n’ ha’kimi:
– Oliy Majlis palatalari’, O’zbekistan Respublikasi’ Prezidenti, Ministrler 

Kabineti ni’zamlari’ ha’m hu’jjetleri, joqari’ turi’wshi’ organlar ha’m tiyisli 
xali’q deputatlari’ Ken’esleri qararlari’ni’n’ wori’nlani’wi’n sho’lkemlestiredi;

– ja’ma’a’tshilik ta’rtibin saqlaw, ji’nayatshi’li’q penen gu’resiw, puqa-
ralar qa’wipsizligin ta’miyinlew, wolardi’n’ huquqlari’ ha’m sala matli’g’i’n 
ta’miyinlewge baylani’sli’ ilajlardi’ ko’redi, tabiyiy apat shi’li’q, epidemiyalar 
ha’m basqa ekstremal jag’daylarda jumi’slardi’ sho’lkemlestiredi;

– wa’layatlar, rayonlar, qalalardi’ ekonomikali’q ha’m socialli’q rawa-
jlandi’wdi’n’ tiykarg’ bag’darlari’ byudjetinin’ tiykarg’i’ parametrleri 

1-tapsi’rma

Tiykarg’i’ Ni’zam belgileydi



136

ha’m wolardi’n’ wori’nlani’wi’ haqqi’ndag’i’ yesabatti’ xali’q deputatlari’ 
Ken’esine usinadi’;

– basshi’lari’ tiyisli xali’q deputatlari’ Ken’esi ta’repinen tayi’nlanatug’i’n 
ha’m wazi’ypasi’nan azat yetiletug’i’n atqari’w ha’kimiyati’ organlari’ni’n’ 
du’zilmeli bo’linbeleri jumi’si’n qadag’alaydi’;

– respublikada ha’m shet yelde wa’layat, rayon ha’m qalani’n’ ra’smiy 
wa’kili si’pati’nda jumi’s ali’p baradi’;

– adamlardi’ qabi’l yetiwdi sho’lkemlestiredi, puqaralardi’n’ sha g’i’m-
lari’, arzalari’ ha’m usi’ni’slari’n ko’rip shi’g’adi’ ha’m basqalar.

Wa’layat, rayon ha’m qala ha’kimi tiyisli xali’q deputatlari’ Ken’esine 
wa’layat, rayon, qalani’n’ socialli’q-ekonomikali’q rawajlani’wi’na tiyisli 
a’hmiyetli ha’m ku’nnin’ talabi’ndag’i’ ma’seleler boyi’nsha yesabatlardi’ 
usi’nadi’.

Wa’layat, rayon ha’m qala ha’kimleri wo’z wa’killiklerin jeke basshi’li’q 
tiykari’nda a’melge asi’radi’ ha’m wo’zleri basshi’li’q yetip ati’rg’an 
organlardi’n’ qararlari’ ha’m jumi’si’ ushi’n jeke wo’zi juwapker yesaplanadi’.

O’zbekistan Respublikasi’ni’n’ Konstituciyasi’, 103-statyadan.

Jergilikli ha’kimiyat organlari’ jumi’si’ni’n’ a’hmiyetli bag’darlari’nan biri 
kommunal xojali’g’i’n rawajlandi’ri’wg’a basshi’li’q yetuw sanaladi’. Jergilikli 
ha’kimiyat organlari’ haqqi’ndag’i’ ni’zamda ha’kimler wo’z aymaqlari’ndag’i’ 
kommunal xojali’g’i’ xi’zmeti iskerligin muwapi’qlasti’radi’ ha’m qadag’alawi’ 
atap ko’rsetiledi. Kommunal xojali’g’i’ xi’zmeti ha’kimiyatlar bo’limi 
ta’repinen basqari’ladi’. Wolardi’n’ basshi’lari’ ha’kim ta’repinen tayi’nlanadi’ 
ha’m lawazi’mi’nan azat yetiledi. Bul ma’sele jergilikli Ken’es sessiyasi’nda 
tasti’yi’qlanadi’.

Jergilikli Ken’es jumi’si’ni’n’ tiykarg’i’ sho’lkemlestiriw-huquqi’y formasi’ 
sessiya yesaplanadi’. Sessiyada Ken’es wa’killigine kiretug’i’n ma’seleler 
sheshiledi, yesabatlar ti’n’lanadi’ ha’m a’lbette wori’nlani’wi’ sha’rt bolg’an 
qararlar qabi’l yetiledi. Wa’layatlar, rayonlar, qalalar xali’q deputatlari’ 
Ken’esi  za’u’rligine qarap bir ji’lda keminde yeki ma’rte ha’kim ta’repinen 
shaqi’ri’ladi’.

xali’q deputatlari’ Ken’esi;  

ha’kim – wori’nlarda wa’killik ha’m atqari’w ha’kimiyati’n 
basqaradi’;

xali’q deputatlari’ Ken’esi aldi’nda yesabat beriw;

qabi’l yetilgen qararlar ushi’n ha’kimnin’ jeke wo’zi 
juwapker yekenligi.

1. Xali’q deputatlari’ Ken’esi qanday mashqalalardi’ sheshedi?
2. Xali’q deputatlari’ Ken’esine kim basshi’li’q yetedi?
3. Ha’kimlerdin’ jumi’si’ qanday principlerde a’melge asi’ri’ladi’?
4. Ha’kimler xali’q deputatlari’ Ken’esin basqarg’an halda qanday mashqalalardi’ 

sheshedi?
5. Wa’layatlar, rayonlar ha’m qalalar ha’kimleri ha’kimiyatti’n’ qanday organlari’na 

yesabat beredi?

22-§. PUQARALARDI’N’ WO’ZIN-WO’ZI BASQARI’W 
ORGANLARI’

Tema u’stinde islew na’tiyjesinde:
– wo’zin-wo’zi basqari’w organlari’ni’n’ strukturasi’ ha’m huquqi’y 

biyligi haqqi’nda;
– wo’zin-wo’zi basqari’w organlari’ni’n’ wa’killikleri haqqi’nda.
– puqaralar ji’yi’nlari’ jumi’si’ni’n’ tiykarg’i’ bag’darlari’ boyi’nsha 

komissiya jumi’si’ haqqi’nda bilip alasi’z

1. Puqaralardi’n’ wo’zin-wo’zi basqari’w organlari’ ha’m huquqi’y 
biyligi.

2. Puqaralardi’n’ wo’zin-wo’zi basqari’w organlari’ jumi’si’ni’n’ 
tiykarg’i’ bag’darlari’.

3. Puqaralardi’n’ wo’zin-wo’zi basqari’w organlari’ jani’ndag’i’ 
komissiyani’n’ jumi’si’. 

1. PUQARALARDI’N’ WO’ZIN-WO’ZI BASQARI’W ORGANLARI’ 
HA’M WOLARDI’N’ HUQUQI’Y BIYLIGI

Qalalar, awi’llarda, sonday-aq, qalalar, awi’llardi’n’ ma’ha’llelerinde 
du’zilgen wo’zin-wo’zi basqari’organlari’ni’n’ strukturasi’ ha’m huquqi’y 
biyligi O’zbekistan Respublukasi’ Konstituciyasi’ni’n’ 105-statyasi’nda ha’m 
«Puqaralardi’n’ wo’zin-wo’zi basqari’w organlari’ haqqi’nda»g’i’ Ni’zamda 
belgilep qoyi’lg’an.

Puqaralardi’n’ wo’zin-wo’zi basqari’wi’ – bul Konstituciya ha’m 
O’zbekistan Respublikasi’ Ni’zamlari’ menen kepillik beriletug’i’n, 
puqaralardi’n’ wo’z ma’pleri, tariyxi’y rawajlani’w wo’zgeshelikleri, sonday-
aq, milliy ha’m ruwxi’y qa’diriyatlardan, jergilikli u’rp-a’detleri ha’m 
da’stu’rlerinen kelip shi’g’atug’i’n ma’selelerdi sheshiw boyi’nsha yerkin 
jumi’si’ yesaplanadi’.

Qalalar, awi’llarda sonday-aq, qalalar, awi’llardag’i’ wo’zin-wo’zi 
basqari’w organlari’ puqaralar ji’yi’ni’ boli’p, 2,5 ji’l mu’ddetke basli’q 
(aqsaqal) ha’m woni’n’ ma’sla’ha’tshileri saylanadi’.

2. PUQARALARDI’N’ WO’ZIN-WO’ZI BASQARI’W
ORGANLARI’NI’N’ TIYKARG’I’ JUMI’SLARI’

Puqaralar ji’yi’ni’ organlari’ to’mendegiler yesaplanadi’: puqaralar ji’-
yi’ni’ ken’esi, puqaralar ji’yi’ni’ tiykarg’i’ bag’darlari’ boyi’nsha komissiya 
ha’m tekseriw komissiyasi’. Wo’zin-wo’zi basqari’w organlari’ xali’qqa 
wo’zlerinin’ konstituciyali’q huquqlari’n ja’miyet ha’m ma’mleket ju mi’slari’ 
basqari’wi’nda qatnasi’wda a’melge asi’ri’w imkaniyati’n beredi.

Qala, awi’llarda, sonday-aq, wolardi’n’ qurami’ndag’i’ ma’ha’llelerde 
ha’m de qalalardag’i’ ma’ha’llelerde puqaralar ji’yi’nlari’ wo’zin-wo’zi 
basqari’w organlari’ boli’p, wolar yeki yari’m ji’l mu’ddetke basli’q 
(aqsaqaldi’) ha’m woni’n’ ma’sla’ha’tshilerin saylaydi’.

O’zbekistan Respublikasi’ni’n’ Konstituciyasi’, 105-statya.

Wo’zin-wo’zi basqari’w organlari’ ja’rdeminde ha’m xali’qti’n’ 
birgeliktegi ja’rdemi menen belgili bir aymaqta socialli’q ha’m ma’deniy 
wazi’ypalar sheshiledi, ma’mleketlik organlarg’a xali’qti’n’ turmi’si’n 

jaqsi’lawg’a qarati’lg’an ni’zamlar ha’m qararlardi’n’ wori’nlani’wi’n a’melge 
asi’ri’wg’a ja’rdem beredi.

3. PUQARALARDI’N’ WO’ZIN-WO’ZI BASQARI’W ORGANLARI’ 
KOMISSIYASI’NI’N’ JUMI’SI’

«Puqaralardi’n’ wo’zin-wo’zi basqari’w organlari’ haqqi’nda»g’i’ 
Ni’zamni’n’ 18-statyasi’na muwapi’q puqaralar ji’yi’ni’ jumi’si’ni’n’ tiykarg’i’ 
bag’darlari’ boyi’nsha to’mendegi komissiyalar du’ziledi:

– jarasti’ri’w komissiyasi’;
– ag’arti’w ha’m ruwxi’yli’q ma’seleleri boyi’nsha komissiya;
– socialli’q qollap-quwatlaw komissiyasi’;
– hayallar menen islew komissiyasi’;
– jas wo’spirimler, jaslar ha’m sport ma’selelri boyi’nsha komissiya;
– isbilermenlik xi’zmetin rawajlandi’ri’w ha’m shan’araqli’q biznes 

ma’seleleri boyi’nsha komissiya;
– ekologiya ha’m ta’biyatti’ qorg’aw, abadanlasti’ri’w ha’m ko’klem-

zarlasti’ri’w komissiyasi’;
– ja’ma’a’tshilik qadag’alawi’ ha’m tuti’ni’wshi’lar huquqlari’n qorg’aw 

komissiyasi’.

 
Wo’zin’iz jasaytug’i’n aymaqtag’i’ ma’ha’lle komiteti komissiyalari’nan birinin’ 

jumi’si’ menen tani’si’p, wolardi’n’ jumi’s mazmuni’ haqqi’nda mag’luwmat tayarlan’. 
Wolar ne menen shug’i’llanadi’? Ja’miyetlik turmi’sta wolardi’n’ worni’ qanday?

Tapsi’rma

∑∑ Juwmaq shi’g’arami’z

Puqaralardi’n’ wo’zin-wo’zi basqari’w organlari’ haqqi’n-
dag’i’ Ni’zam;  
wo’zin-wo’zi basqari’w organlari’ – jasaw aymaq la ri’n dag’i’ 
mashqalalardi’ sheshiw;
puqaralar ji’yi’nlari’: aqsaqal 2,5 ji’l;
puqaralar ji’yi’ni’ Ken’esi;
puqaralar ji’yi’ni’ jumi’si’ni’n’ tiykarg’i’ bag’darlari’ 
boyi’nsha komissiya.Pu

1. Puqaralardi’n’ wo’zin-wo’zi basqari’w organlari’ni’n’ tiykarg’i’ wazi’ypalari’ 
nelerden ibarat?

2. Puqaralardi’n’ wo’zin-wo’zi basqari’w organlari’n kim basqaradi’?
3. Puqaralardi’n’ wo’zin-wo’zi basqari’w organlari’nda qanday komissiyalar 

du’zildi?

23-§. O’ZBЕKISTАN RЕSPUBLIKАSI’NI’N’ SUD SISTЕMАSI’

Теmа u’stindе islеw na’tiyjеsindе:
– O’zbekistan Respublikasi’ sud ha’kimiyati’ni’n’ du’ziliwi ha’m jumi’s 

principleri haqqi’nda;
– sudyalardi’n’ huquq ha’m minetlemeleri, sudyani’ tayi’nlawda woni’n’ 

shaxsqa qoyi’latug’i’n talaplari’ haqqi’nda bilip alasi’z;

1. Insan huquqlari’n qorg’awdag’i’ bas buwi’n. 
2. O’zbekistan Respublikasi’ sud sistemasi’.

1. INSAN HUQUQLARI’N QORG’AWDAG’I’ BAS BUWI’N

Ha’kimiyat tarawlari’nan qaysi’ biri insan huquqlari’n qorg’aw boyi’nsha 
yen’ tiykarg’i’ yekenligin ani’qlaw ma’selesi u’stinde hesh woylap ko’rgensiz 
be?

Ha’kimiyat tarawlari’ni’n’ ha’r biri insan huquqlari’n qorg’aw 
wazi’ypasi’n a’melge asi’radi’. Biraq wolardi’n’ ha’r birine insan huquqlari’n 
qorg’awdi’n’ wo’z usi’llari’ ha’m jollari’ ta’n yesaplanadi’. Ha’rbir insanni’n’ 
wo’miri waqi’yalarg’a bay boli’wi’ ha’m ha’r qi’yli’li’g’i’ menen qi’zi’qli’. 
Biraq insan ja’miyette jasar yeken, woni’n’ is-ha’reketleri basqa adamlardi’n’ 
huquqlari’na qayshi’ keliwi mu’mkin.

Tiykarg’i’ wazi’ypasi’ ma’mleket ma’plerin ha’m ha’rbir adamni’n’ 
ma’plerin qorg’awdan ibarat bolg’an ma’mleketlik organlar da adamlar 
arasi’nda to’reshilik yetiwge qarati’lg’an.

Solay yeken, sud ha’kimiyati’ tarawi’ni’n’ bas wazi’ypasi’ insan 
huquqlari’n qorg’aw, puqaralar arasi’ndag’i’ kelispewshiliklerdi sheshiw, 
xali’q ha’m ma’mleketlik organlardi’n’ wo’zleri de ni’zamlardi’n’ 
wori’nlani’wi’ u’stinen qadag’alawdi’ a’melge asi’ri’wdan ibarat.

?? Wo‘zin’izdi si’nan’!

1-tapsi’rma

O’zbekistan Respublikasi’nda sud ha’kimiyati’ ni’zam shi’g’ari’wshi’ 
ha’m atqari’wshi’ ha’kimiyatlardan, siyasiy partiyalardan, basqa ja’miyetlik 
birlespelerden yerkin tu’rde jumi’s ali’p baradi’.

O’zbekistan Respublikasi’ni’n’ Konstituciyasi’, 106-statya.

To’mendegi halatlardi’ ko’rip shi’g’i’p, wolardan qaysi’ biri qi’lmi’s,  qaysi’ biri 
ji’nayat yekenligin ani’qlan’.

1. Wo’spirim temir jolg’a poezddi’ toqtati’wshi’ yeki tutqi’shi’n wornati’p qoydi’.
2. Yeki wo’spirim qatnap turg’an poezdg’a tas ati’p woynadi’.
3. Wo’zpirim mektepte kiyinip-sheshiniw xanasi’nda klaslaslari’nan birinin’ 

buyi’mi’n urladi’.
4. Woqi’wshi’lar u’yde diywallarg’a boyaw jag’i’p tasladi’ ha’m aynani’ si’ndi’rdi’.
5. Puqara A. avtomashinada u’lken tezlikte kelip jolawshi’ni’ qag’i’p ketti ha’m 

wog’an ja’rdem bermesten qashi’p ketti.
6. Jolawshi’ tasi’p barati’rg’an avtobus temir joldan wo’tiw qadag’an yetilgen 

jerden wo’tip barati’rg’anda  avariya  ju’z berdi. Bir neshe jolawshi’ qayti’s boldi’, 
ko’pshiligi jaraqatlandi’.

7. Wo’rt waqti’nda 9-klass woqi’wshi’si’ kvartiradan qashi’p shi’g’i’p jasi’ri’ndi’. 
U’yde qalg’an yeki kishi jastag’i’ balani’ wo’rt wo’shiriwshiler qutqardi’.

8. Joqari’ klass woqi’wshi’si’ qatar qi’zg’a turpayi’li’q yetti. Qi’z woni’ ti’ni’sh 
qoyi’wi’n sorag’anda, wo’spirim bala woni’ uyat so’zler menen kemsitip, qatti’ urdi’. 
Na’tiyjede qi’zdi’n’ qoli’ si’ndi’.

2. O’ZBEKISTAN RESPUBLIKASI’NI’N’ SUD SISTEMASI’

Sud – a’dil sudlawdi’ a’melge asi’ri’wg’a haqi’li’ birden-bir ma’m-
leketlik ha’kimiyat organi’ yesaplanadi’.Sudyalar sheshiwshi qararlar ha’m 
hu’kimlerin ma’mleket ati’nan shi’g’aradi’. Bul na’rse sheshiwshi qarar ha’m 
hu’kimler barli’q ta’repten, soni’n’ ishinde, ma’mleketlik organlar ta’repinen 
so’zsiz wori’nlani’wi’ sha’rt yekenligin an’latadi’.

O’zbekistan Respublikasi’nda sud ha’kimiyati’ konstituciyali’q, ha’kim-
shilik, puqarali’q, xojali’q ha’m ji’nayat sudlawi’ arqali’ a’melge asi’ri’ ladi’. 
Sudlar arasi’ndag’i’ bunday bo’listiriw sudqa tiyislilik, yag’ni’y is ko’rip 
shi’g’i’latug’i’n konkret sudti’n’ belgileniwi dep ataladi’.

O’zbekistan Respublikasi’nda sud sistemasi’ to’mendegi sudlardan 
ibarat (O’zbekistan Respublikasi’ni’n’ Konstituciyasi’, 107-statya.):

– O’zbekistan Respublikasi’ni’n’ Konstituciyali’q sudi’;
– O’zbekistan Respublikasi’ni’n’ Joqarg’i’ sudi’;
– O’zbekistan Respublikasi’ni’n’ Joqarg’i’ xojali’q sudi’;
– Qaraqalpaqstan Respublikasi’ puqarali’q ha’m ji’nayi’y isler boyi’nsha 

joqarg’i’ sudlari’;
– puqarali’q ha’m ji’nayi’y isler boyi’nsha wa’layat ha’m Tashkent qalasi’ 

sudlari’;
– puqarali’q isleri boyi’nsha rayon (qala) sudlari’;
– ji’nayi’y isler boyi’nsha rayon (qala) sudlar;
– a’skeriy sudlar;
– Qaraqalpaqstan Respublikasi’ xojali’q sudi’;
– wa’layatlar ha’m Tashkent qalasi’ xojali’q sudi’;
O’zbekistan Respublikasi’nda sudlar jumi’s kategoriyasi’na qarap qa’ni-

gelestiriliwi mu’mkin. Ayri’qsha sudlardi’n’ du’ziliwine jol qoyi’lmaydi’.
O’zbekistan Respublikasi’nda sud jumi’slari’n ju’rgiziw o’zbek, qara-

qalpaq tillerinde yaki sol aymaqtag’i’ xali’q so’ylesetug’i’n tilde ali’p 
bari’ladi’. Sud ali’p bari’p ati’rg’an tildi bilmeytug’i’n sud qatnasi’wshi’si’ 
ushi’n dilmash arqali’ sud materiallari’ menen tani’si’w, sud ha’reketlerinde 
qatnasi’w ha’m wo’z ana tilinde so’zge shi’g’i’w huquqi’ ta’miyinlenedi.

Uluwma yurisdikciya sudlari’na to’mendegiler kiredi:
– O’zbekistan Respublikasi’ni’n’ Joqarg’i’ sudi’;
– Qaraqalpaqstan Respublikasi’ Joqarg’i’ sudi’, wa’layat sudi’, Tashkent 

qalasi’ sudi’;
– puqarali’q isleri boyi’nsha rayonlar arali’q, rayon (qala) sudi’. Ji’nayat 

isleri boyi’nsha rayon (qala) sudi’;
– a’skeriy sudlar.
Sud ha’kimiyati’ni’n’ xojali’q sud isin ju’rgiziw tarawi’ni’n’ joqarg’i’ 

organi’ O’zbekistan Respublikasi’ni’n’ Joqarg’i’ sudi’ sanaladiO’zbekistan 
Respublikasi’ni’n’ Joqarg’i’ sudi’.

O’zbekistan Respublikasi’ Konstituciyali’q sudi’:
– O’zbekistan Respublikasi’ ni’zamlari’ni’n’ ha’m Oliy Majlis ta’repinen 

qabi’l yetilgen basqa hu’jjetlerdin’, O’zbekistan Respublikasi’ Prezidenti 
pa’rmanlari’ni’n’, hu’kimettin’ ha’m jergilikli ma’mleketlik ha’kimiyat 

organlari’ qararlari’ni’n’, O’zbekistan Respublikasi’ni’n’ ma’mleketler ara-
li’q sha’rtnamali’q ha’m basqa minnetlemelerinin’ O’zbekistan Res pu b likasi’ 
Konstituciyasi’na sa’ykesligin ani’qlaydi’;

– Qaraqalpaqstan Respublikasi’ Konstituciyasi’ni’n’ O’zbekistan Res-
publikasi’ Konstituciyasi’na, Qaraqalpaqstan Respublikasi’ ni’zamlari’ni’n’  
O’zbekistan Respublikasi’ ni’zamlari’na muwapi’qli’g’i’  haqqi’nda juwmaq 
beredi;

– Qaraqalpaqstan Respublikasi’ Konstituciyasi’ ha’m ni’zamlari’ 
normalari’na sholi’w jasaydi’;

O’zbekistan Respublikasi’ni’n’ Joqarg’i’ sudi’:
– puqarali’q, ji’nayi’y ha’m ha’kimshilik sud islerin ju’rgiziw tarawi’nda 

sud ha’kimiyati’ni’n’ joqarg’i’ organi’ yesaplanadi’;
– Qaraqalpaqstan Respublikasi’ joqarg’i’ sudlari’, wa’layatlar, qalalar, 

rayonlar arali’q, rayon sudlari’ ha’m a’skeriy sudlardi’n’ sudlaw jumi’si’ 
u’stinen qadag’alaw ali’p bari’w huquqi’na iye;

– jumi’slardi’ birinshi instanciya sudi’ si’pati’nda ha’m qadag’alaw 
ta’rtibinde ko’rip shi’g’adi’;

– O’zbekistan Respublikasi’ Joqarg’i’ sudi’ ta’repinen birinshi instanciya 
bo’yi’nsha ko’rip shi’g’i’lg’an isler apellyaciya yaki kassaciya ta’rtibinde 
shag’i’m (protest kirgiziw) yetiwge haqi’li’ shaxsti’n’ yerki menen wolar 
ta’repinen apellyaciya yaki kassaciya ta’rtibinde ko’rip shi’g’i’li’wi’ mu’mkin;

– apellyaciya ta’rtibinde ko’rip shi’g’i’lg’an isler kassaciya ta’rtibinde 
ko’rip shi’g’i’li’wi’ mu’mkin yemes.

O’zbekistan Respublikasi’ Joqarg’i’ xo’jali’q sudi’:
– xo’jali’q sudi’ isin ju’rgiziw tarawi’nda joqarg’i’ organ sanaladi’;

– Qaraqalpaqstan Respublikasi xo’jali’q sudi’, wa’layatlar ha’m Tashkent 
qalasi’ xojali’q sudlari’ni’n’ sud jumi’si’n qadag’alaw huquqi’na iye;

– islerdi birinshi instanciya sudi’ si’pati’nda kassaciya ha’m qadag’alaw 
ta’rtibinde ko’rip shi’g’adi’;

– O’zbekistan Respublikasi’ Joqarg’i’ xo’jali’q sudi’ Plenumi’ sholi’wi’-
ni’n’ xo’jali’q sudlari’ ta’repinen wori’nlani’wi’ u’stinen qadag’alaydi’;

– to’mengi buwi’ndag’i’ xo’jali’q sudlari’ jumi’si’n tekseredi;
– xo’jali’q sudlari’ islerinin’ unamli’ ta’jiriybesin u’yrenedi, bayi’tadi’ 

ha’m yengizedi.

O’zbekistan Respublikasi’ a’skeriy sudlari’:
O’zbekistan Respublikasi’ a’skeriy sudlari’ sistemasi’:
– O’zbekistan Respublikasi’ Joqarg’i’ sudi’ni’n’ A’skeriy kollegiyasi’;
– O’zbekistan Respublikasi’ A’skeriy sudi’;
– okrug ha’m aymaqli’q a’skeriy sudlari’nan ibarat.

A’skeriy sudlar:
– O’zbekistan Respublikasi’ Qorg’ani’w Ministrligi, Ma’mleket 

shegaralari’n qorg’aw bo’yinsha komitet, Milliy qa’wipsizlik komiteti, 
Ayri’qsha jag’daylar bo’yi’nsha ministrlik, Ishki isler ministrligi a’skerleri 
ha’m ni’zamshi’li’qqa muwapi’q du’ziletug’i’n basqa a’skeriy bo’limler, 
sonday-aq, a’skeriy xi’zmetke ma’jbu’rlerdin’ woqi’w jiyi’nlari’n wo’tiw 
waqti’nda ju’z bergen ji’nayatlari’ boyi’nsha islerdi;

– a’skeriy xi’zmetkerlerdin’ dawalari’ bo’yi’nsha a’skeriy bo’limler, 
a’s ke riy birlespe ha’m qosi’lmalar, a’skeriy basqarma organlari’ni’n’ 
sa’rkardali’g’i’na puqarali’q islerdi ha’m a’skeriy xi’zmetkerlerdin’ huquq 
ha’m yerkinliklerin buzg’an a’skeriy basqarma organlari’ ha’m a’skeriy 
lawazi’mli’ shaxslardi’n’ is-ha’reketi (qarari’)na shag’i’mlari’n;

– ayri’qsha jag’day sebepli uluwma yurisdikciya sudlari’ jumi’s ali’p 
barmaytug’i’n wori’nlardag’i’ barli’q puqarali’q ha’m ji’nayi’y islerdi;

– ma’mleket si’ri’na tiyisli islerdi ko’rip shi’g’adi’.

Sud organlari’ni’n’ tiykarg’i’ maqseti insan huquqlari’ ha’m yerkinliklerin 
qorg’aw, ja’miyette ni’zamshi’li’q, a’dillik wornati’wdan ibarat. Sud organlari’ 
jumi’si’ni’n’ a’hmiyetliligi adamlar arasi’nda payda bolg’an kelispewshilikti 
zorli’qsi’z, yelimizde qabi’l yetilgen ni’zamlar tiykari’nda sheshiliwinde 
ja’mlengen.

O’zbekistan Respublikasi’ni’n’ sud sistemasi’

Sudti’n’ atali’wi’ Wazi’ypalar ha’m wa’killikler
O’zbekistan Respublikasi’ni’n’ 
Konsti tuciyali’q sudi’

O’zbekistan Respublikasi’ ni’zamlari’ ha’m 
Oliy Majlis palatasi’ qararlari’ni’n’, O’zbe-
kistan Respublikasi’ Prezidenti pa’rmanlari’, 
hu’kimet ha’m ma’mleketlik ha’kimiyat 
jergilikli organlari’ qararlari’, xali’qarali’q 
sha’rtnamani’ ha’m O’zbekistan Respubli-
kasi’ basqa minnetlemelerinin’ Konsti tu-
ciyag’a muwapi’qli’g’i’n ani’laydi’.

Qaraqalpaqstan Respublikasi’ni’n’ 
Ko n stituciyali’q qadag’alaw komiteti 
(Qara qalpaqstan Respublikasi’ni’n’ 
Konsti tuciyasi’, 70-statya, 8-punkt)

Wo’zbekstan Respublikasi’ Jo qarg’i’ 
sudi’ Puqarali’q, ji’nayi’y ha’m ha’kimshilik 

sudlawdi’ a’melge asi’ri’wshi’ joqarg’i’ sud 
ha’kimiyati’ organlari’

Qaraqalpaqstan Respublikasi’ puqa-
rali’q ha’m ji’nayi’y isler boyi’nsha 
Joqarg’i’ sudi’
Wo’zbekstan Respublikasi’ Joqarg’i’  
xojali’q sudi’, Qaraqalpaqstan Res-
publikasi’ Xojali’q sudi’, Wa’layatlаr 
hа’m Tаshkent qаlаli’q xojali’q sudi’

O’zbekistan Respublikasi’ ha’m Qa ra-
qal paqstan Respublikasi’ni’n’ xojali’q ju-
mi’slari’n ju’rgiziw boyi’nsha sud organlari’

Wa’layat sudlari’ ha’m Tashkent 
qalali’q sudi’, rayonlаr аrаli’q, rаyon 
ha’m qalali’q sudlar

Puqarali’q, ji’nayi’y islerdi ha’m ha’kim-
shilik huquq buzi’wshi’li’q haqqi’ndag’i’ 
islerdi birinshi ko’rip shi’g’i’wdi’ a’melge 
asi’radi’ (1-instanciya sudlari’)

1. O’zbekistan Respublikasi’ Joqarg’i’  
sudi’ A’skeriy komissiyasi’.
2. O’zbekistan Respublikasi’ Quralli’ 
ku’shleri a’skeriy sudi’
3. Okrug ha’m aymaqli’q a’skeriy 
sudlar 

Qorg’ani’w ministrligi MXX, IIM, AJM 
ha’m basqa a’skeriy xi’zmetkerler, sonday-
aq, zapastag’i’ a’skeriy xi’zmetker woqi’w 
ji’yi’nlari’n wo’tew da’wirinde ju’z bergen 
ji’nayatlar haqqi’ndag’i’ isler u’yreniledi, 
a’skeriy xi’zmetkerler huquqlari’ni’n’ 
buzi’li’wi’ haqqi’ndag’i’ isleri ha’m a’skeriy 
si’rlarg’a tiyisli islerdi ko’rip shi’g’adi’. 

6 – 3453

Kеstеni tоlti’ri’w bаri’si’ndа ha’kimiyat tаrmаqlаri’nаn ha’r biri insаn huquqlаri’n 
qаndаy ta’rizde qоrg’аytug’i’ni’n аni’qlan’.

Insan huquqlari’ni’n’ qorg’ali’wi’
Ha’kimiyatti’n’ ni’zam shi’-

g’ari’wshi’ organlari’ ta’repinen
Ha’kimiyatti’n’ atqari’wshi’ 

organlari’ ta’repinen
Ha’kimiyatti’n’ sud 
organlari’ ta’repinen

2-tapsi’rma

sudlаr – insаn huquqlаri’ qоrg’аwdаg’i’ tiykаrg’i’ buwi’n;
sud – a’dil sudlаwdi’ a’mеlgе аsi’ri’wshi’ birdеn-bir ha’kimiyat 
оrgаni’;
ni’zamlardi’ buzg’ani’ ushi’n jaza sharasi’n tek sud ani’qlaydi’;
sudyalаr – g’a’rеzsiz ha’m qоl qаti’lmаs, tеk ni’zаmg’а bоysi’nаdi’;
ha’kimshilik, puqаrаli’q ha’m ji’nаyi’y sud prоcеsi, ni’zаm 
аldi’ndа puqаrаlаrdi’n’ tеn’ yekеnligi;
Коnstituciyali’q sud;
uluwmа sudlаr, хоjаli’q sudlаri’, a’skеriy sudlаr;
principlеr: a’shkаrаli’q, оbyеktivlik, ni’zаmli’li’q, a’dillik.

1. O’zbеkistаn Rеspublikаsi’ ha’m Qаrаqаlpаqstаn Rеspublikаsi’ sud sistеmаsi’n 
qаysi’ sudlаr quraydi’?

2. Sud sistеmаsi’ tu’siniginе si’pаtlаmа bеrin’.
3. Sud ma’mlеkеt ha’kimiyati’ оrgаnlаri’ sistеmаsi’ndа qаndаy rоldi аtqаrаdi’?
4. O’zbеkistаn Rеspublikаsi’ sud оrgаnlаri’ni’n’ tiykаrg’i’ mаqsеtin bаyan yetin’.

?? Wo‘zin’izdi si’nan’!

Yeste saqlan’!

Sud sistеmаsi’ – wo’z wa’killiklеri, mаqsеtlеri ha’m wаzi’ypаlа ri’nа  
muwapi’q is ali’p baratug’i’n ma’mlekettin’ ja’mi sud оrgаnlаri’.

∑∑ Juwmaq shi’g’arami’z

24-§. O’ZBЕKISTАN RЕSPUBLIKАSI’ SUD ORGANLARI’ 
JUMI’SI’N SHO’LKEMLESTIRIW

Теmа u’stindе islеw na’tiyjеsindе:
– A’dil sudlawdi’ a’melge asi’riwg’a tiykarg’i’ talaplar haqqi’nda;
– sudyalardi’n’ huquq ha’m minnetlemeleri, sudyalardi’ lawazi’mi’na  

tayi’nlawda wolardi’n’ shaxsi’na qoyi’latug’i’n talaplar haqqi’nda bilip alasi’z;
1. Adil sudlawdi’ a’melge asi’ri’wdag’i’ tiykarg’i’ talaplar. 
2. Sudyalardi’n’ huquq ha’m minnetlemeleri.
3. Konstituciyali’q sudti’n’ wa’killikleri.

1. A’DIL SUDLAWDI’ A’MELGE ASI’RI’WDAG’I’ TIYKARG’I’ 
TALAPLAR

Obyektivlik Istin’ qali’s ha’m biyg’arez qarali’wi’

Ha’r ta’replemelik ha’m toli’qli’q
Qarali’p ati’rg’an iske tiyisli barli’q 

belgili faktlerdin’ izshillik penen ha’m 
toli’q ko’rip shi’g’i’li’wi’

Ni’zamli’li’q
Islerdin’ Konstituciya ha’m ni’zamg’a 

qatan’ muwapi’q ta’rizde ko’rip 
shi’g’i’li’wi’ ha’m qarar qabi’llani’wi’

Tiykarli’li’q ha’m a’dillik
Da’lillerdi isenimli faktler menen 

tasti’yi’qlaw ha’m istin’ barli’q 
ta’replerin yesapqa ali’w

O’zbekistan Respublikasi’ Konstituciyasi’nda ba’rshe ushi’n ma’jbu’riy 
bolg’an mi’naday qag’i’yda bekkemlep qoyi’lg’an: tek sud shaxsti’ ji’nayat 
islegenlikte ayi’pli’ dep tabi’wi’ ha’m ni’zamg’a muwapi’q jaza sharasi’n 
belgilewi mu’mkin (19-statya).

Bunda ji’nayat islegenlikte ayi’plani’p ati’rg’an ha’rbir adam qorg’ani’w 
ushi’n barli’q jar’demler tamiyinlep beriletug’i’n sudta isi ni’zamli’ 
ta’rtipte, ashkara ko’rip shi’g’i’li’p, ji’nayati’ ani’qlang’ang’a shekem ayi’pli’ 
yesaplanbaydi’ (O’zbekistan Respublikasi’ Konstituciyasi’, 26-statya). 
Bunday juwapkerlikti ani’qlaw ta’rtibi ayi’psi’zli’q prezumpciyasi’ dep 
ataladi’. 

Ji’nаyat islеgеnliktе аyi’plаni’p аti’rg’аn ha’rbir shахsti’n’ isi sudtа 
ni’zаmli’ ta’rtiptе, a’shkаrа ko’rip shi’g’i’li’p, wоni’n’ аyi’bi’ аni’q lаn-
bаg’аnshа wоl аyi’pli’ dеp yesаplаnbаydi’. Sudtа аyi’plаni’p аti’rg’аn shахsqа 
wo’zin qоrg’аw ushi’n bаrli’q shаrаyatlаr jarati’li’p bеrilеdi.

O’zbеkistаn Rеspublikаsi’ni’n’ Коnstituciyasi’, 26-stаtyadan. 

Sizin’shе, sud tаlqi’lаwi’ndа sudyadаn ti’sqаri’ prоkurоr, аdvоkаt ha’m хаli’q 
ma’sla’ha’tshisi, ja’ma’a’t аyi’plаwshi’si’ ha’m qоrg’аwshi’lаri’ni’n’ qаtnаsi’wi’ ni’zаm 
mеnеn qаndаy mаqsеttе bеlgilеngеn?

To’mende keltirilgen  ha’rbir jag’day mеnеn tаni’si’p shi’g’i’p, sud nеgе bundаy 
qаrаr shi’g’аrg’аni’n shеshin’. Sud ta’rеpinеn a’dil sudlаwdi’ a’mеlgе аsi’ri’w 
bоyi’n shа tаlаplаr buzi’lg’аn bа yamаsа kеrisinshе mе? Sudyani’n’ wоrni’ndа 
bоlg’аni’n’i’zdа qаndаy qаrаr shi’g’аrg’аn bоlаr yedin’iz?

1-jаg’dаy.
Тa’jibаеvlаr shаn’аrаg’i’ аg’zаlаri’ (аnа, a’kе, yeki ul ha’m bir аqli’q) 

wo’zlеrinin’ mаtеriаlli’q jаg’dаyi’n jаqsi’lаp аli’w mаqsеtindе Тa’jikstаnnаn 
O’zbеkistаng’а nаrkоtik zаtlаrdi’ tаsi’p kеliwgе rаzi’ bоldi’. Ni’zаmg’а qаrsi’ 
ju’k bаji’хаnа xi’zmetkerleri  teksergende аni’qlаndi’. Shаn’аrаqti’n’ bаrli’q 
аg’zаlаri’, sоnnan, 16 jаsаr аqli’q, 70 jаsаr аnа ha’r qi’yli’ mu’ddеtkе qаmаldi’.

2-jаg’dаy.
Puqаrа N. «Аnхоr» fi rmаsi’ni’n’ yesapshi’si’ jоg’аlti’p qоyg’аn hu’jjеtlеrdi 

tаwi’p аldi’. Hu’jjеtlеrdin’ qаytаri’li’w yesеsinе jоg’аlti’p qоyg’аn ju’k 
hu’jjеtlеrindе jаzi’p qоyi’lg’аn tоvаr bаhаsi’ni’n’ 50 prоcеntin tаlаp yetti. 
Uzаq ko’ndiriwlеrdеn kеyin fi rmа bаsshi’lаri’ N. di’ ko’zbоyawshi’li’qtа 
аyi’plаp, wоni’n’ u’stinеn sudqа аrzа bеrdi. Sud N. di’ аyi’pli’ dеp tаpti’ 
ha’m wоni’ u’sh ji’l аzаtli’qtаn аyi’ri’wg’а hu’kim yetti.

3-jаg’dаy.
Bаsqаri’wdi’ yeplеy аlmаg’аn puqаrа М. jоldi’n’ shеtinе shi’g’i’p kеtti 

ha’m wоl jеrdе turg’аn puqаrа К. ni’n’ аvtоmоbilinе zi’yan kеltirdi. Sudya 
puqаrа К. g’а wo’zi аyi’pli’ yekеnligin, wоni’n’ mаshinаsi’ qаdаg’аn yetilgеn 
wоri’ndа turg’аnli’g’i’n tu’sindirip, К. ni’n’ аrzаsi’n qаbi’l yetiwdеn bаs tаrtti’.

1-tapsi’rma

Tiykarg’i’ Ni’zam belgileydi

Тo’mеndеgi mаshqаlаni’ shеshiw bоyi’nshа wo’z pikirin’izdi bildirin’. 
Jаsi’ri’n tu’rdе bоmbа qоyg’аn tеrrоrshi’ qоlg’а tu’sti, birаq wоl 

bоmbаni’n’ qаy jеrgе jаsi’ri’n tu’rdе qоyi’lg’аni’n аyti’wdаn bаs tаrti’p аti’r. 
Wol wo’z аyi’bi’n ta’n аli’wi’ ushi’n qаndаy shаrаlаrdi’ qоllаng’аn bоlаr 
yedin’iz? Ku’sh jumsaysi’z ba? Kerisinshe bolsa, ne sebepli?

Теrrоrshi’ni’ qi’ynаg’аn miliciya хi’zmеtkеri jаzаlаni’wi’ sha’rt pe?

2. SUDYALАRDI’N’ HUQUQ HA’M MINNЕTLЕMЕLЕRI

O’zbеkistаn Rеspublikаsi’ni’n’ sudyalаri’ g’a’rеzsiz ha’m wоlаrdi’n’ 
shахsi’nа qоl qаti’lmаydi’, yag’ni’y sudyalаr ha’m хаli’q ma’sla’ha’tshilеri 
sudti’n’ isin tеk ni’zаm tiykаri’ndа ha’m wоlаrg’а bоlg’аn ha’r qаndаy si’rtqi’ 
ta’sirgе bаylаni’ssi’z shаrаyattа tаlqi’lаydi’.

Мa’mlеkеtlik оrgаn хi’zmеtkеrlеri, qa’lеgеn ka’siptеgi lаwаzi’mli’ 
shахslаr ha’m puqаrаlаr kоnkrеt islеrdi qаlаy shеshiw hаqqi’ndа sudqа 
ko’rsеtpе bеriwgе hаqi’si’ jоq. Qоl qаti’lmаsli’q principi sudyani’n’ 
ruхsаti’si’z wоni’n’ хi’zmеt bo’lmеsinе, u’yinе kiriwgе, хаt-хаbаrlаrg’а 
ko’z tаslаwg’а, na’rsеlеri ha’m hu’jjеtlеrin ko’zdеn kеshiriwgе hаqi’si’ jоq 
yekеnligin аn’lаtаdi’.

Sudyalаr g’a’rеzsiz bоli’p yesаplаnаdi’, tеk ni’zаmg’а bоysi’nаdi’. 
Sudyalаrdi’n’ a’dil sudlаwi’n a’mеlgе аsi’ri’w bоyi’nshа jumi’si’nа qаndаy 
dа bir ta’rizdе аrаlаsi’wg’а jоl qоyi’lmаydi’ ha’m bundаy аrаlаsi’w ni’zаmg’а 
muwаpi’q juwаpkеrlikkе sеbеp bоlаdi’.

O’zbеkistаn Rеspublikаsi’ni’n’ Коnstituciyasi’, 112-stаtyadan.
O’zbеkistаn Rеspublikаsi’ni’n’ 25 jаstаn kishi bоlmаg’аn, jоqаri’ yuri-

dikаli’q mаg’luwmаtqа iyе, kеmindе 3 ji’l yuridikаli’q qa’nigеlik bоyi’nshа 
miynеt stаji’nа iyе bоlg’аn ha’m mаmаnli’q imtiхаni’n tаpsi’rg’аn puqаrа 
rаyonlаr аrаli’q, rаyon (qаlа) sudyasi, xojаli’q sudyasi’ yetip tаyi’nlаni’wi’ 
mu’mkin.

O’zbеkistаn Rеspublikаsi’ni’n’ оfi cеr аtаg’i’nа iyе bоlg’аn, hаqi’yqi’y 
a’skеriy хi’zmеtti wo’tеp аti’rg’аn puqаrаsi’ a’skеriy sudti’n’ sudyasi’ bоlа 
аlаdi’.

2-tapsi’rma

Tiykarg’i’ Ni’zam belgileydi

O’zbеkistаn Rеspublikаsi’ Коnstituciyasi’nа muwаpi’q sudyalаr dеputаt 
bоli’p sаylаnа аlmаydi’, siyasiy pаrtiyalаr ha’m ha’rеkеtlеrgе tiyisli bоlа 
аlmаydi’, sоndаy-аq sudya wаzi’ypаlаri’n bаsqа bir hаqi’ to’lеnеtug’i’n 
jumi’s pеnеn qоsi’p аli’p bаri’wg’а hаqi’si’ jоq.

Sudya ji’nаyi’y juwаpkеrlikkе tаrti’lg’аn jаg’dаydа yegеr wo’zinin’ 
lаwаzi’mi’nа sa’ykеs kеlmеytug’i’n jumi’s pеnеn shug’i’llаng’аnli’g’i’ 
аni’qlаnsа, wоni’n’ wa’killiklеri tоqtаti’p turi’lаdi’.

Sudya jаzbа аrzа bеrgеn ta’g’dirdе, wоni’n’ ta’rеpinеn sudyani’n’ аnti’ 
buzi’lg’аndа, wоl huquqi’y uqi’psi’z dеp tаsti’yi’qlаnsа ha’m qаyti’s bоlg’аn 
ta’g’dirdе wоni’n’ wa’killiklеri mu’ddetinen buri’n tоqtаti’lаdi’.

Sizin’shе, to’mеndе kеltirilgеn jаg’dаylаrdаn qаysi’ birindе sudya ta’rеpinеn 
ni’zаmni’n’ buzi’li’wi’nа jоl qоyi’lg’аn?

1-jаg’dаy.
Piyadаlаr jоli’nаn wo’tip bаrаti’rg’аndа qаptаli’nаn zuwlаp bаrаti’rg’аn 

аvtоmоbil puqаrа S. tin’ u’stinе i’lаy shаshi’rаti’p kеtti. Ja’birlеniwshi bul 
ma’sеlеni wo’zi shеshiwi mu’mkin, sudlаr bundаy ju’da’ a’hmiyеtli yemеs 
is pеnеn shug’i’llаnbаydi’ dеp yesаplаg’аn sudya аrzаni’ qаbi’l yetiwdеn bаs 
tаrtti’.

Sudti’n’ qаrаri’nа mu’nа’sibetin’iz qаndаy?

2-jаg’dаy.
Puqаrа Sh. puqаrа N. nаn 50.000 sum wo’ndirip bеriliwi hаqqi’ndа sudqа 

murаjаt yetti. Sоl wаqi’tti’n’ wo’zindе N. bul summаni’ qаli’n’ si’pаti’ndа 
аlg’аni’, sоn’i’nаn qi’zi’n Sh. ni’n’ bаlаsi’nа bеriwdеn bаs tаrtqаni’ аni’qlаndi’.

Sudya qаndаy jоl tuti’wi’ kеrеk?

3-jаg’dаy.
Puqаrа S. urli’q yetti ha’m ji’nаyat islеgеn jеrindе qоlg’а tu’sti. Woni’n’ 

аyi’bi’ a’mеldе da’liyllеndi. Sudya S. ti’n’ аyi’bi’ da’liyllеngеninе ha’m 
wоni’n’ wo’zi dе buni’ mоyni’nа аlаtug’i’ni’ bеlgili bоlg’аn hаldа S. ti 
prоcеss bаri’si’ndа-аq ji’nаyatshi’ dеp аtаy bаslаdi’.

Bug’аn sudyani’n’ hаqi’ bаr mа? Кеrisinshе bоlsа nеgе? Wo’z juwаbi’n’i’zdi’ 
tiykаrlаp bеrin’.

3-tapsi’rma

14-si’zi’lma. 

Sud ha’kimiyati’ 
оrgаnlаri’ 

jumi’si’ni’n’ 
kоnstituciyali’q 

principlеri 

Sud 
tаlqi’lаwi’ni’n’ 
a’shkаrаli’g’i’

Bir ha’m 
da’l sоl ji’nаyat 
ushi’n ta’kirаr 
аyi’plаwg’а 

jоl qоyi’lmаwi’

Ni’zаmshi’li’q

Qa’nigеli 
yuridikаli’q 
ja’rdеmnеn 
pаydаlаni’w 

huquqi’

Тa’rеplеrdin’ 
tаrti’si’wshi’li’g’i’ 

ha’m tеn’ 
huquqli’g’i’

Sudyalаrdi’n’ 
g’a’rеzsizligi 

ha’m ni’zаmg’а 
bоysi’ni’wi’

A’dil sudlаwdi’n’ 
tеk sud ta’rеpinеn 

a’mеlgе аsi’ri’li’wi’
Аyi’psi’zli’q 

prеzumpciyasi’

3. КОNSTITUCIYALI’Q SUDTI’N’ WA’KILLIKLЕRI

O’zbеkistаn Rеspublikаsi’ni’n’ Коnstituciyali’q sudi’ kоnstituciyali’q 
qаdаg’аlаwdi’n’ jоqаrg’i’ sud оrgаni’ yesаplаnаdi’ (O’zbеkistаn 
Rеspublikаsi’ni’n’ Коnstituciyasi’, 108-stаtya). Usi’ndаy uluwmа sudlаr 
si’yaqli’ wоl dа yelimiz хаlqi’ huquqlаri’n qоrg’аydi’. 

Birаq sudlаrdi’n’ bаsqа tu’rlеrinеn аyi’rmаshi’li’g’i’ kоnstituciyali’q sud 
sudyalаri’ ayi’ri’qsha shахslаr аrаsi’ndаg’i’ kоnkrеt islеrdi tаlqi’lаmаydi’.

Коnstituciyali’q sud sudyalаri’ni’n’ bаsli’ wаzi’ypаsi’ Oliy Маjlis 
ja’riyalаg’аn ni’zаmlаrdi’n’, O’zbеkistаn Rеspublikаsi’ Prеzidеnti 
pa’rmаnlаri’ni’n’, hu’kimеt qаrаrlаri’ni’n’ ha’m bаsqа ni’zаm hu’jjеtlеrinin’ 
Тiykаrg’i’ ni’zаmg’а – yеlimiz Коnstituciyasi’nа muwаpi’qli’g’i’n аni’qlаwdаn 
ibаrаt bоli’p yesаplаnаdi’. 

O’zbekistan Respublikasi’ Konstituciyasi’ni’n’ 109-statyasi’na 
muwapi’q Konstituciyali’q sud:

1) O’zbekistan Respublikasi’ ni’zamlari’ ha’m O’zbekistan Res pub likasi’ 
Oliy Majlisi palatalari’ qararlari’ni’n’, O’zbekistan Respublikasi’ Prezidenti 
pa’rmanlari’ni’n’, hu’kimettin’ ha’m jergilikli ha’kimiyat organ lari’ 
qararlari’ni’n’, O’zbekistan Respublikasi’ ma’mleketler ara li’q sha’rtnamali’ 
ha’m basqa minnetlemeleri O’zbekistan Respublikasi’ Konstituciyasi’na 
sa’ykesligin ani’qlaydi’;

2) Qaraqalpaqstan Respublikasi’ Konstituciyasi’ O’zbekistan Respub-
likasi’ Konstituciyasi’na, Qaraqalpaqstan Respublikasi’ ni’zamlari’ O’zbe-
kis tan Respublikasi’ ni’zamlari’na muwapi’qli’g’i’ haqqi’nda juwmaq beredi;

3) O’zbekistan Respublikasi’ Konstituciyasi’ ha’m ni’zamlari’ 
normalari’na sholi’w jasaydi’;

4) O’zbekistan Respublikasi’ Konstituciyasi’  ha’m ni’zamlari’ menen 
berilgen wa’killik shen’berinde basqa jumi’slardi’ da ko’rip shi’adi’. 

Bizin’ a’meliyat
Коnstituciyali’q sudti’n’ ma’ jilisin wo’tkеrin’. Кo’z аldi’n’i’zg’а kеltirin’, hu’-

kimеttin’ 9 ji’lli’q ma’ jbu’riy bilim bеriwdi biykаrlаw hаqqi’ndаg’i’ bаzаr ekоnо-
mikаsi’nа wo’tiwi mеnеn tu’sindirilgеn qаrаri’ qаbi’l yetilgеn, usi’ mu’na’sibеt 
pеnеn ha’r kim wo’zinin’ bilim аli’w da’rеjеsi hаqqi’ndаg’i’ ma’sеlеni wo’zi  shеshiwi 
mu’mkin..

Usi’ huquq buzi’wshi’li’q O’zbеkistаn Rеspublikаsi’  Коnstituciyasi’nа sa’ykеs 
kеlе mе?

Коnstituciyali’q sudti’n’ ma’jlisi to’mеndеgishe wo’tkеriliwi mu’mkin:
I. Таyarli’q bаsqi’shi’. Кlаss bo’lmеsi sud ma’jlisi zаli’n yeslеtеtug’i’n 

jаg’dаydi’ jаrаti’n’. (bilim аli’wshi’lаrdi’n’ bеs tоpаri’ ushi’n stоllаr – ha’rbir 
tоpаr Kоnstituciyali’q sudti’n’ bir sudyasi’n аn’lаtаdi’, bаsli’q ushi’n stоl, 
bаyanаtshi’lаr ushi’n minbеr).

II. Мa’jilisti wo’tkеriw. Bаsli’q bilim аli’wshi’lаrdi’ ko’rip shi’g’i’lаtug’i’n 
ma’sеlеlеr mеnеn ta’miyinlеydi, rеglаmеntti аni’qlаsti’rаdi’ ha’m tоpаrlаrg’а 
tаlqi’lаw ushi’n wаqi’t bеrеdi. Qаrаr qаbi’l yetilip аti’rg’аndа wоqi’wshi’lаr 
O’zbеkistаn Rеspublikаsi’ Коnstituciyasi’ni’n’ kоnkrеt stаtyalаri’nа na’zеr 
tаslаwi’ lаzi’m.

III. Маshqаlаni’ tаlqi’lаw. Ha’r tоpаrdаn bаyanаtshi’ bеlgilеnеdi, 
wоl 2-3 minut dаwаmi’nda tоpаrdi’n’ usi’ mаshqаlа bоyi’nshа ko’z 

4-tapsi’rma

qаrаsi’n sa’wlеlеndirеdi. Woni’ shеshiw ushi’n wоqi’wshi’lаr ni’zаm 
shi’g’аri’wshi’lаrg’а tаlqi’lаni’p аti’rg’аn  tоqtаmg’а du’zеtiwlеr, ni’zаmni’n’ 
jаn’а stаtyasi’ jоybаri’n usi’ni’wi’ yamаsа usi’ tоqtаmdi’ biykаrlawi’n  talap 
yetiwi mu’mkin. Таlqi’lаw wаqti’ndа bаsqа tоpаrlаrdi’n’ qаtnаsi’wshi’lаri’ 
sоrаw bеriwi mu’mkin.

IV. Qаrаr qаbi’l yetiw.  Коnstituciyali’q sudtа qаrаr a’piwаyi’ ko’pshilik 
dаwi’s pеnеn qаbi’l yetilеdi.

V.   Hu’kim  shi’g’аri’w. Маshqаlаni’n’ tаlqi’lаni’w bаri’si’n bаhаlаn’: 
tаlqi’lаni’p аti’rg’аn qаrаrdi’n’ pаydаsi’nа yamаsа wоg’аn qаrsi’ аrgumеntlеr 
qаnshеlli tiykаrli’ bоldi’, ju’zеgе kеlgеn mаshqаlаni’ bundаy tаllаw qаnshеlli 
na’tiyjеli bоldi’?

ayi’psi’zli’q prezumpciyasi’ – ayipli’li’g’i’ ani’qlani’wi’ tek 
sud ta’repinen;
«Sudlar haqqi’nda»g’i’ Ni’zam, 14.12.2000-ji’lg’i’ jan’a 
redakciyasi’ (wo’zgerisler menen);
ni’zamli’li’q;
a’shkarali’q;
sudyalardi’n’ g’a’rezsizligi;
Konstituciyali’q sud – ni’zamlar, pa’rmanlar, qararlardi’n’ 
O’zbekistan Respublikasi’ Konstituciyasi’na sa’ykesligi. 

1. A’dil sudlawdi’ a’melge asi’ri’w boyi’nsha ni’zam ta’repinen belgilengen 
tiykarg’i’ talaplardi’ ayti’n’.

2. Sudyalardi’n’ g’a’rezsizligi ha’m wolardi’n’ tek ni’zamg’a boysi’ni’w principi 
a’meliyatta qalay ko’zge taslanadi?

3. Konstituciyali’q sudti’n’ tiykarg’i’ wazi’ypasi’n ayti’p berin’.
4. Kim qala yaki rayon, a’skeriy sud, Konstituciyali’q sud sudyasi’ boli’wi’ 

mu’mkin?

?? Wo‘zin’izdi si’nan’!

∑∑ Juwmaq shi’g’arami’z

O’ZBEKISTAN RESPUBLIKASI’NI’N’ NI’ZAMI’
NORMATIV-HUQUQI’Y HU’JJETLER HAQQI’NDA

(24.12.2012-ji’lg’i’ jan’a redakciyasi’)
(Ko’shirme)

3-statya. Normativ-huquqi’y hu’jjet tu’sinigi
Normativ-huquqi’y hu’jjet usi’ Nizamg’a muwapi’q qabi’l yetilgen, uluwma 

ma’jbu’riy ma’mleketlik ko’rsetpeler si’pati’nda huquqi’y normalardi’ belgilewge, 
wo’zgertiwge yaki biykarlawg’a qarati’lg’an ra’smiy hu’jjet yesaplanadi’.

5-statya. Normativ-huquqi’y hu’jjetlerdin’ tu’rleri
Normativ-huquqi’y hu’jjetlerdin’ tu’rleri to’mendegiler: O’zbekistan 

Respublikasi’ Konstituciyasi’; O’zbekistan Respublikasi’ ni’zamlari’; 
O’zbekistan Respublikasi’ Oliy Majlisi palatalari’ni’n’ qararlari’; O’zbekistan 
Respublikasi’ Prezudentinin’ pa’rmanlari’, qararlari’ ha’m biylikleri; O’zbekistan 
Ministrler Kabinetinin’ qararlari’; ministrlikler, ma’mleketlik komitetler ha’m 
organlardi’n’ buyri’qlari’ ha’m qararlari’; jergilikli ma’mleketlik ha’kimiyat 
organlari’ni’n’ qararlari’.

6-statya.O’zbekistan Respublikasi’ni’n’ ni’zam hu’jjetleri
Normativ-huquqi’y hu’jjetler ni’zam hu’jjetleri yesaplanadi’ ha’m wolar  

O’zbekistan Respublikasi’ni’n’ nizam hu’jjetleri ji’ynag’i’n quraydi’. O’zbekistan 
Respublikasi’ Konstituciyasi’ ha’m ni’zamlari’, O’zbekistan Respublikasi’ 
Oliy Majlisi palatalari’ni’n’ qararlari’ yesaplanadi’. O’zbekistan Respublikasi’ 
Prezidentinin’ pa’rmanlari’, qararlari’ ha’m biylikleri, O’zbekistan Respublikasi’ 
Ministrler Kabinetinin’ qararlari’, ministrlikler, ma’mleketlik komitetler ha’m 
organlardi’n’ buyri’qlari’ ha’m de qararlari’, jergilikli ma’mleketlik ha’kimiyat 
organlari’ni’n’ qararlari’ ni’zam asti’ hu’jjetleri yesaplanadi’.

7-statya. O’zbekistan Respublikasi’ Konstituciyasi’ ha’m 
ni’zamlari’ni’n’ u’stinligi

O’zbekistan Respublikasi’nda O’zbekistan Respublikasi’ Konstituciyasi’ 
ha’m ni’zamlari’ni’n’ u’stinligi so’zsiz ta’n ali’nadi’. O’zbekistan Respub-
likasi’ Konstituciyasi’ joqari’ yuridikali’q ku’shke iye ha’m O’zbekistan 
Respublikasi’ni’n’ pu’tkil aymag’i’nda qollani’ladi’. O’zbekistan Respublikasi’ 
ni’zamlari’ ha’m basqa normativ-huquqi’y hu’jjetler O’zbekistan Respublikasi’ 
Konstituciyasi’ tiykari’nda ha’m woni’ wori’nlaw ushi’n qabi’l yetiledi ha’m de 
woni’n’ normalari’ ha’m principlerine qayshi’ keliwi mu’mkin yemes.

Normativ material

IV bo’lim   
KONSTITUCIYA – YELDE DEMOKRATIYANI’ 

RAWAJLANDI’RI’W KEPILLIGI 

Demokratiyali’q ja’miyet – yen’ da’slep puqarali’q 
ja’miyet yesaplanadi’. Haqi’yqi’y demokratiyani’n’ 
joqari’ mazmuni’ – shaxslar arasi’ndag’i’, milletler 
arasi’ndag’i’, ma’mleket ha’m ja’miyetlik-siyasiy 
qatnasi’qlardi’n’ ja’mleskenligi boli’p, bunda insan 
ha’m ja’miyet, ja’miyet ha’m ma’mleket ha’kimiyati’ 
ti’ni’sh ha’m tati’wli’qta jasaydi’.

I. A. KARIMOV

25-§. O’ZBEKISTAN RESPUBLIKASI’NDAG’I’
SAYLAW SISTEMASI’

Tema u’stinde islew na’tiyjesinde:
– demokratiyali’q ma’mlekette saylawlardi’n’ a’hmiyeti haqqi’nda;
– ha’rekettegi saylaw sistemalari’, wolardi’n’ principleri ha’m na’tiyjeliligi 

haqqi’nda;
– O’zbekistan Respublikasi’ndag’i’ saylaw sistemasi’ni’n’ wo’zgeshelikleri 

haqqi’nda bilip alasi’z. 
1. Uluwmaxali’qli’q saylaw – yeldin’ rawajlani’w joli’n tan’lawi’.
2. Saylawdi’n’ qaysi’ modeli jaqsi’raq?
3. Demokratiyali’q saylaw principleri.
4. Saylawlardi’ wo’tkeriw u’stinen qadag’alaw.

1.  ULUWMAXALI’QLI’Q SAYLAW – YELDIN’ RAWAJLANI’W
JOLI’N TAN’LAWI’

Demokratiyali’q ja’miyette ma’mleket wo’z puqaralari’ni’n’ ma’plerin 
qorg’awg’a ha’m wolardi’n’ turmi’si’n jaqsi’law boyi’nsha g’amxorli’q yetiwge 
qarati’lg’an, yag’ni’y ha’kimiyat organlari’ xali’qqa boysi’ndi’ri’lg’an ha’m 
wog’an xi’zmet yetedi.

Uluwma xali’qli’q saylaw joli’ menen ma’mleket ha’kimiyati’ organlari’n 
qa’liplestiriw demokratiyali’q huquqi’y ma’mlekettin’ a’hmiyetli belgilerinen 

biri yesaplanadi’. Ha’rbir puqara wo’z dawi’si’n bergen waqi’tta ha’kimiyatqa 
dawagerlik yetip ati’rg’an adamlarg’a, siyasiy partiyalarg’a wo’z mu’nasibetin 
bildiredi. Wol saylap qoyi’latug’i’n organlardi’ qa’liplestiriwde qatnasi’wg’a, 
yag’ni’y wolardi’n’ qurami’na saylaw ha’m saylani’wg’a haqi’li’ yesaplanadi’.

O’zbekistan Respublikasi’ni’n’ puqaralari’ ma’mleket ha’kimiyati’ 
wa’killik organlari’na saylaw ha’m saylani’w huquqi’na iye. Ha’rbir say-
lawshi’ bir dawi’sqa iye. Dawi’s beriw huquqi’ wo’z yerk-qa’lewin bildiriw 
ten’ligi ha’m yerkinligine ni’zam menen kepillik beriledi. O’zbekistan 
Respublikasi’ni’n’ 18 jasqa tolg’an puqaralari’ saylaw huquqi’na iye.

Sud ta’repinen so’ylew uqi’bi’ joq dep tabi’lg’an puqaralar, sonday-aq 
sud hu’kimi menen azatli’qtan ayi’ri’w wori’nlari’nda saqlani’p ati’rg’an 
shaxslar saylani’wi’ mu’mkin yemes ha’m saylawda qatnaspaydi’.

O’zbekistan Respublikasi’ni’n’ Konstituciyasi’, 117-statyadan.

«Saylaw» atamasi’ dawi’s beriw joli’ menen saylap qoyi’latug’i’n 
ha’kimiyat organlari’n qa’liplestiriwdi an’latadi’. Solay yeken, yen’ i’layi’q-
li’si’n saylaw imkaniyati’ tuwi’li’wi’ ushi’n bir neshe talabanlar boli’wi’ kerek. 
Bunday saylaw alternativali’ saylaw dep ataladi’. Alternativ bolmag’anda 
saylawshi’larda usi’ni’s yetilgen talabannan bas tarti’w imkaniyati’ boli’wi’ 
lazi’m.

Tiykarg’i’ Ni’zam belgileydi

2. SAYLAWDI’N’ QAYSI’ MODELI JAQSI’RAQ?

Saylawlar wo’z-wo’zinen demokratiyag’a kepil bola almaydi’. Sol sebepli 
saylaw sistemasi’ a’hmiyetli boli’p yesaplanadi’. 

Saylaw sistemasi’ – ma’mleket ha’kimiyati’ wa’killik organlari’na ha’m 
ma’mleket prezidentin saylaw ta’rtibi boli’p tabi’ladi’.

Xali’qarali’q a’meliyatta saylaw sistemasi’ni’n’ ha’r qi’yli’ modelleri bar: 
majoritar ha’m proporcional.

Majoritar sistemada saylawshi’lardi’n’ ni’zam menen belgilengen 
ko’pshilik dawi’si’n (keminde 51%) alg’an talaban sol saylaw okrugi 
boyi’nsha saylang’an yesaplanadi’.

«O’zbekistan Respublikasi’ni’n’ Oliy Majlisine saylawlar haqqi’nda»g’i’ 
Ni’zamda (2003-ji’l 29-avgusttag’i’ jan’a redakciyasi’, wo’zgerisler 
kirgizilgen) majoritar sistema belgilengen.

Dawi’s beriwde qatnasqan saylawshi’lar dawi’si’ni’n’ yari’mi’nan ko’bin 
alg’an talaban Oliy Majlis deputatli’g’i’na saylang’an yesaplanadi’.

«O’zbekistan Respublikasi’ Oliy Majlisine
saylaw haqqi’nda»g’i’ Ni’zam, 44-statya. 

Yeger talaban saylawlarda qatnasqan saylawshi’lar dawi’si’ni’n’ 
yari’mi’nan azi’rag’i’n alsa, yen’ ko’p dawi’slar mug’dari’n alg’an yeki 
talaban qatnasatug’i’n yekinshi basqi’sh wo’tkeriledi. Yekinshi basqi’shta 
yen’ ko’p dawi’slar sani’n alg’an talaban saylang’an yesaplanadi’.

Proporcional saylaw sistemasi’ tiykari’na saylawshi’lar ta’repinen 
partiya ushi’n berilgen dawi’slar ha’m partiya ta’repinen ali’ng’an deputat 
wa’killiklerinin’ ni’zamli’li’g’i’na gu’wali’q beretug’i’n hu’jjetler arasi’ndag’i’ 
proporcionalli’q principi qoyi’lg’an. 

Bunday sistemada siyasiy partiyalar ta’repinen familiyasi’na qarap 
yemes, al dizimler menen ko’rsetiledi ha’m saylawshi’lar uluwmali’g’i’nsha 
wol yamasa bul partiyani’n’ dizimine dawi’s beredi.

O’zbekistan Respublikasi’ni’n’ saylaw sistemasi’n tan’lap ali’wda yeli-
mizde qa’liplesken da’stu’rler ha’m siyasiy sistemani’n’ rawajlani’w da’rejesi 

Ni’zam belgileydi

yesapqa ali’ng’an. Ko’pshilik huquqtani’wshi’ ali’mlar ha’m siyasatshi’lar 
yelimizde majoritar sistemadan paydalani’w ko’birek maqsetke muwapi’q 
dep yesaplaydi’, wo’ytkeni wol qollani’wda bir qansha a’piwayi’ ha’m 
turaqli’ siyasiy ta’rtip sharayati’nda a’sirese na’tiyjeli yesaplanadi’, degen 
juwmaqqa keldi.

3. DEMOKRATIYALI’Q SAYLAW PRINCIPLERI

O’zbekistan Respublikasi’ni’n’ Konstituciyasi’ ha’m «O’zbekistan 
Respublikasi’ Oliy Majlisine saylawlar haqqi’nda»g’i’ Ni’zami’ saylaw 
sistemasi’ni’n’ negizi boli’p, wolarda saylaw sistemasi’ni’n’ demokratiyali’q 
principleri bekkemlep qoyi’lg’an. 

Uluwmali’q principi ha’m saylawshi’lar ushi’n, ha’m talabanlar ushi’n 
dizimnen wo’tiwdin’ ashi’q yekenligin ta’miyinleydi. Saylaw wo’tkeriletug’i’n 
ku’nde 18 jasqa tolg’an puqaralarg’a saylawda qatnasi’w huquqi’ tu’sindiriliwi 
lazi’m.

Ha’rbir puqara-saylawshi’ bir dawi’sqa iye. Puqaralar ji’ni’si’, rasa ha’m 
qaysi’ milletke tiyisliligi, tili, dinge isenimi, iyelegen ka’sibi ha’m xarakterine 
qaramastan ten’ saylaw huquqi’na iye.

«O’zbekistan Respublikasi’ Oliy Majlisine
saylaw haqqi’nda»g’i’ Ni’zam, 3-statya. 

Saylaw uchastkalari’ jumi’si’ni’n’ sho’lkemlestiriliwi de saylaw huquqi’ 
uluwmali’g’i’ni’n’ kepilligi boli’p xi’zmet yetedi. Wol saylawshi’larg’a mak-
simal qolayli’ jag’daylar jarati’p beriletug’i’n bir ta’rizde sho’lkemlestiriledi: 
saylaw uchastkalari’ jasaw wori’nlari’na tikkeley jaqi’n jaylasadi’; saylaw 
dem ali’s ku’nine belgilenedi ha’m azanda saat 7 den keshki saat 20 
g’a shekem dawam yetedi; dawi’s beretug’i’n wori’n haqqi’nda ha’rbir 
saylawshi’g’a bildiriledi; ti’g’i’li’s, gezekte turmaw ha’m dawi’s beriw ushi’n 
basqa tosqi’nli’qlar bolmawi’ maqsetinde dawi’s beriw ushi’n za’ru’rli 
mug’darda kabinetler u’skenelenedi.

Yegerde densawli’g’i’na baylani’sli’ yamasa basqa sebepler menen 
saylawshi’lar saylaw uchastkalari’na kele almasa, wolardi’n’ wo’tinishi 
menen dawi’s beriw wo’zleri jasaytug’i’n wori’nlarda sho’lkemlestiriledi.

Ni’zam belgileydi

Saylaw komissiyalari’ Oliy Majliske saylawg’a tayarli’q ko’riw ha’m 
wo’tkeriwdi ashi’q ha’m a’shkara a’melge asi’radi’. Saylaw komissiyalari’ 
wo’z jumi’slari’ haqqi’nda puqaralarg’a xabar beredi. O’zbekistan 
Respublikasi’ni’n’ g’alaba xabar qurallari’ saylawg’a tayarli’q ko’riw ha’m 
wo’tkeriw procesin sa’wlelendirip baradi’.

«O’zbekistan Respublikasi’  Oliy Majlisine
saylaw haqqi’nda»g’i’ Ni’zami’, 6-statya.

Saylawshi’lar wolardi’n’ familiyalari’ni’n’ dizimge kirgizilgenine ha’m 
de wo’zleri haqqi’ndag’i’ mag’luwmatlardi’n’ duri’s yekenligine isenim 
payda yetiwi ushi’n saylaw uchastkalari’nda saylawshi’lardi’n’ dizimleri 
tani’si’p shi’g’i’w maqsetinde ildirip qoyi’ladi’.

Ten’lik principi ha’rbir saylawshi’ni’n’ dawi’si’ ten’ ku’shke iye yekenligin 
an’latadi’.

Jasi’ri’n saylaw principi saylawshi’g’a qanday da shetten qadag’alawsi’z 
ha’m basqalardi’n’ qatnasi’wi’si’z dawi’s beriwge kepillik beredi. Dawi’s 
beriwdin’ si’ri’n ta’miyinlew maqsetinde saylawshi’ arnawli’ tayarlang’an 
kabinag’a kiredi, saylaw byulletenlerin tolti’radi’, yag’ni’y wo’zi qarsi’ 
dawi’s beretug’i’n talabanlardi’n’ familiyasi’ni’n’ u’stine si’zadi’ ha’m woni’ 
wo’z qoli’ menen saylaw quti’si’na taslaydi’.

Oliy Majlis deputatlari’n saylawda dawi’s beriw yerkin ha’m jasi’ri’n 
yesaplanadi’. Dawi’s beriwshilerdin’ yerk-qa’lewin bildiriwi u’stinen 
qadag’alawg’a jol qoyi’lmaydi’.

«O’zbekistan Respublikasi’ Oliy Majlisine
saylaw haqqi’nda»g’i’ Ni’zami’, 5-statya.

Ja’riyali’li’q principi saylaw waqti’nda ni’zam buzi’wshi’li’q  imkaniyati’n 
shekleydi, dawi’slar sanali’p ati’rg’anda ha’m ra’smiy na’tiyjelerdi ja’riyalap 
ati’rg’anda hadalli’q boli’wi’n ta’miyinleydi.

Ni’zam belgileydi

Ni’zam belgileydi

4. SAYLAWLARDI’ WO’TKERIW U’STINEN QADAG’ALAW

Saylaw kampaniyasi’nda saylawlar u’stinen qadag’alaw imkaniyati’ 
a’hmiyetli ma’sele yesaplanadi’. Bul na’rse wolar qanshelli demokratiyali’q 
ta’rizde, hadal ha’m duri’s wo’tkerilgenin bahalaw imkaniyati’n beredi. 

Ha’m shet yelli, ha’m jergilikli baqlawshi’lardi’n’ qatnasi’wi’ saylawlar 
wo’tkerilip ati’rg’an ma’mlekettin’ abi’royi’n artti’ri’wi’ mu’mkin, soni’n’ 
menen birge bunda baqlawshi’lar saylaw procesine aralaspaydi’, al tek g’ana 
wog’an biyg’a’rez baha beredi.

Saylawlarg’a tayarli’q ha’m wolardi’ wo’tkeriwdegi barli’q ilajlarda, 
sonday-aq dawi’s beriw bo’lmelerinde saylaw ku’ninde ha’m dawi’slar 
sanali’p ati’rg’anda deputatli’qqa talabanlar  ko’rsetken siyasiy partiyalar, 
ha’kimiyat wa’killik organlari’, saylawshi’lardi’n’ baslamashi’ toparlari’nan 
birewden baqlawshi’, baspa so’z, televidenie ha’m radiodan wa’killer, basqa 
ma’mleketler, xali’q arali’q sho’lkemler ha’m ha’reketlerden baqlawshi’lardi’n’ 
qatnasi’wi’na haqi’si’ bar.

Saylaw tek g’ana siyasiy partiyalar yaki toparlardi’n’ ko’zqaraslari’n 
yemes, al pu’tkil xali’q ma’pin go’zlep wo’tkeriliwi tiyis. Ha’rbir puqara 
yeger wo’zi dawi’s bermegen partiya hu’kimet basi’na  kelgen jag’dayda da, 
huquqlari’ ha’m ma’pleri qorg’ali’wi’na isenim payda yetiwi tiyis.

Siz qalay woylaysi’z:

1. Nege insan 16 jastan pasport alsa da, saylawlarda 18 jastan baslap qatnasadi’, 
al ji’nayi’y juwapkerlik ayi’ri’m jag’daylarda 13 jastan baslanadi’?

2. Wa’layatlar, rayonlar ha’m qalalardi’n’ ha’kimlerinen ti’sqari’ hu’kimet 
ag’zalari’, Bas prokuror ha’m prokuratura organlari’ni’n’ lawazi’mli’ shaxslari’, 
ministrlikler, organlardi’n’ basshi’lari’, atqari’wshi’ ha’kimiyat organlari’ni’n’ 
lawazi’mli’ shaxslari’ nege deputat yetip saylang’an ta’g’dirde iyelep turg’an 
lawazi’mi’nan azat yetiw haqqi’nda arza beriw sha’rti menen Oliy Majlis 
deputatli’g’i’na talaban si’pati’nda dizimge ali’nadi’?

3. Ne sebep ha’kimiyatti’n’ ma’mleketlik organlari’na saylawlar haqqi’ndag’i’ 
ni’zami’na saylawlarg’a kelmegeni ushi’n ji’nayi’y juwapkerlik haqqi’ndag’i’ qag’i’yda 
kirgizilmegen?

Tapsi’rma

demokratiya – ma’mleket ha’kimiyati’ organlari’n uluwma 
xali’qli’q saylawlar arqali’ qa’liplestiriw;
dawi’s beriw – ha’kimiyatqa dawagerlik yetip ati’rg’an ha’r qi’yli’ 
shaxslar ha’m partiyalarg’a mu’nasibetin bildiriw formasi’;
saylaw huquqi’ – 18 jastan baslap;
saylaw huquqi’nan ayi’ri’lg’anlar: huquqi’y uqi’psi’zlar, 
qamaqxanalarda saqlani’p ati’rg’anlar
alternativali’ saylaw;
majoritar ha’m proporcional saylaw sistemasi’; 
uluwma, ten’, tikkeley saylaw huquqi’;
jasi’ri’n dawi’s beriw;
qadag’alaw: saylawlarda baqlawshi’lardi’n’ tayar boli’wi’; 
saylaw haqqi’ndag’i’ ni’zamdi’ buzg’ani’ ushi’n ji’nayi’y juwapkerlik. 

Sa
yl

aw
 s

te

as

1. Jasi’ri’n dawi’s beriw waqti’nda uluwma, ten’, tikkeley saylaw huquqi’ neni 
an’latadi’?

2. O’zbekistan Respublikasi’nda kim saylaw huquqi’na iye?
3. Saylaw komissiyasi’ jumi’si’nda a’shkarali’q qanday rol woynaydi’?
4. O’zbekistanda qaysi’ saylaw sistemasi’ modeli qabi’l yetilgen?
5. O’zbekistan Respublikasi’ni’n’ saylaw haqqi’ndag’i’ ni’zam hu’jjetleri puqara-

larg’a qanday huquqlardi’ beredi?

26-§. A’MELIY SABAQ.

O’ZBEKISTAN RESPUBLIKASI’ OLIY MAJLIS DEPUTATLARI’ 
HA’M SENATORLARI’N SAYLAW

Tema u’stinde islew na’tiyjesinde:
– saylaw kampaniyasi’n wo’tkeriw ta’rtibi haqqi’nda;

?? Wo‘zin’izdi si’nan’!

∑∑ Juwmaq shi’g’arami’z

– dawi’s beriw mexanizmi haqqi’nda;
– saylaw procesine ha’r qi’yli’ qatnasi’wshi’lardi’n’ roli haqqi’nda 
bilip alasi’z.

1. Oliy Majliske deputatlar ha’m senatorlar saylawi’n wo’tkeriw 
ta’r tibi.

2. Mektep ken’esi saylawi’.

1. OLIY MAJLISKE  DEPUTATLAR HA’M SENATORLAR SAYLAWI’N 
WO’TKERIW TA’RTIBI

O’zbekistan Respublikasi’ni’n’ «O’zbekistan Respublikasi’ Oliy 
Majlisine saylawlar haqqi’nda»g’i’ ha’m «Wa’layat, rayon ha’m qalali’q 
ken’sine saylaw haqqi’nda»g’i’ ni’zamlari’na muwapi’q saylaw procesleri 
to’mendegi basqi’shlardan ibarat boladi’:

1. Saylaw ku’nin belgilew.
2. Worayli’q saylaw komissiyasi’n sho’lkemlestiriw.
3. Saylaw okruglari’, uchastkalari’n du’ziw.
4. Saylaw komissiyasi’n du’ziw.
5. Saylaw kampaniyasi’ baslang’anli’g’i’n ja’riyalaw.
6. Deputatli’qqa talabanlardi’ ko’rsetiw ha’m dizimge ali’w.
7. Saylaw aldi’ u’git-na’siyat ju’rgiziw.
8. Saylawshi’lardi’n’ dizimin du’ziw.
9. Saylawlardi’n’ byulletenin tayarlaw.
10. Dawi’s beriw ha’m saylaw na’tiyjelerin ani’qlaw.
11. Deputatlardi’ dizimge ali’w ha’m saylaw na’tiyjelerin ja’riyalaw.
12. Talabanlar jeterli dawi’s almag’an saylaw uchastkalari’nda qayta 

saylaw wo’tkeriw.  

Prezident ha’m Oliy Majlis Ni’zamshi’li’q palatasi’ deputatli’gi’na ha’m Oliy 
Majlis Senati’ ag’zali’g’i’na saylawlar boli’p wo’tti. Ma’mleket basshi’si’ ha’m 
ma’mleketlik joqarg’i’ organlari’ deputatlari’ ha’m senatorlari’ saylandi’, yag’ni’y 
saylaw uchastkalari’na kelgenlerdin’ ko’pshiligi wolar ushi’n dawi’s berdi.

Sizin’she, mine usi’ ko’pshilik qatari’na kiretug’i’n a’piwayi’, worta 
saylawshi’ qanday ko’riniske iye boli’wi’ kerek?

A’lbette, ko’pshilik jag’daylarda bul adam yeldin’ siyasiy turmi’si’n 
di’qqat penen baqlap baradi’. Ha’kimiyat basi’nda kim turg’anli’g’i’ ha’m 

wo’zi jasap ati’rg’an yeldin’ keleshegi qanday bolatug’i’ni’ wog’an ba’ribir 
bolmag’anli’g’i’ ushi’n da solay isleydi.

Wo’ytkeni huquqi’y ma’mleket quri’w ta’jiriybesi ko’p na’rse yeldin’ 
ni’zam shi’g’aratug’i’n organi’na ha’m wori’nlardag’i’ ha’kimiyatti’n’ 
wa’killik organlari’na baylani’sli’ yekenliginen derek beredi. Deputatlar 
ha’m senatorlar ni’zamlardi’ tayarlaydi’ ha’m tasti’yi’qlaydi’, wolarg’a 
boysi’ni’li’wi’ u’stinen qadag’alaw ali’p baradi’, yeldin’ byudjetin dodalaydi’ 
ha’m tasti’yi’qlaydi’, atqari’wshi’ ha’kimiyatti’n’ yen’ juwapkerli wa’killerin 
lawazi’mi’na tasti’yi’qlaydi’, Konstituciya, ni’zam hu’jjetleri ha’m O’zbekistan 
Respublikasi’ Prezidentinin’ pa’rmanlari’ni’n’ a’melge asi’ri’li’wi’na ja’rdem 
beredi. 

2. MEKTEP KEN’ESIN SAYLAW

Mektepti kishkene bir ma’mleketke uqsati’w mu’mkin. Saylawdi’ 
wo’tkeriw ta’rtibin u’yreniw, mektep wo’zin-wo’zi basqari’w organi’ – mektep 
ken’esin saylawg’a ha’reket yetin’. Mektep ken’esine talabanlar mektep 
turmi’si’ reformalari’n wo’tkeriwdin’ real bag’darlamalari’n islep shi’g’i’wi’ 
lazi’m. Bilim ali’wshi’lardi’n’ insan qa’dirin hu’rmet yetetug’i’n mektep 
ta’rtibin saqlaw boyi’nsha wo’z usi’llari’n’i’zdi’ usi’ni’n’. Woqi’ti’wshi’lar 
ha’m bilim ali’wshi’lardi’n’ huquqlari’n ha’m minnetlemelerin bag’darlamag’a 
kirgizin’.

Wolardi’n’ bag’darlamalari’n talqi’lag’annan keyin talabanlar saylawi’n 
O’zbekistan Respublikasi’ni’n’ «O’zbekistan Respublikasi’ Oliy Majlisine 
saylawlar haqqi’nda»g’i’ Ni’zami’na muwapi’q wo’tkerin’.

To’mendegi u’sh toparg’a bo’linin’:
– saylaw komissiyasi’;
– partiyalar ha’m wolardi’n’ talabanlari’;
– g’alaba xabar qurallari’ni’n’ wa’killeri.

I basqi’sh: Saylaw aldi kampaniyasi’na tayarli’q 

Saylaw komissiyasi’ ag’zalari’
Topardi’n’ komissiya basli’g’i’ ha’m xatkerin saylaydi’, saylaw wo’tkeri-

letug’i’n wori’ndi’ belgileydi, saylawshi’lar dizimin du’zedi, saylaw byul le teni, 
dawi’slardi’ yesaplaw protokoli’ formasi’n tayarlaydi’, dawi’s be riw bo’lmesi, 
saylaw quti’si’ ha’m basqa buyi’mlardi’n’ tayarlani’wi’n ta’miyinleydi.

Partiyalar  ha’m wolardi’n’ talabanlari’
Topar keminde yeki partiya du’zedi, wolardi’n’ bag’darlamalari’n 

tayarlaydi’, saylaw aldi’ bag’darlamalari’ taktikasi’n islep shi’g’adi’, mektep 
ken’esi ag’zali’g’i’na talabanlardi’ ko’rsetedi, talabanlardi’ jaqlap listoklar 
shi’g’aradi’, wolardi’n’ saylawshi’lar aldi’ndag’i’ so’zlerin tayarlaydi’.

Klaslaslari’n’i’zdi’ Sizin’ bag’darlaman’i’z yen’ jaqsi’si’ yekenine 
isendirin’.

G’alaba xabar qurallari’ni’n’ wa’killeri
Topar talabanlardan, saylawshi’lardan, saylaw komissiyasi’ ag’zalari’nan 

intervyu aladi’, saylaw aldi’ kampaniyasi’ni’n’ bari’si’n sa’wlelendiretug’i’n 
materiallar tayarlaydi’.

II basqi’sh: Saylaw aldi kampaniyasi’
Saylaw komissiyasi’ ag’zalari’ saylawshi’lardi’n’ dizimin aladi’.
Partiyalar talabanlar ha’m de wolardi’n’ saylaw aldi’ bag’darlamalari’ 

haqqi’nda gu’rrin’ yetetug’i’n plakatlardi’ ildirip shi’g’adi’, qag’azlar tarqatadi’, 
u’gitlew ju’rgizedi. Al, isenimli wa’killer wo’zlerinin’ bag’darlama boyi’nsha 
bayanatlari’ menen so’z so’yleytug’i’n wo’z talabanlari’n tani’sti’radi’.

Sonnan keyin talabanlar saylawshi’lar, g’alaba xabar qurallari’ni’n’ 
wa’killeri, wo’z qarsi’lasi’ sorawlari’na juwap beredi.

III basqi’sh: Saylaw
Saylaw uchastkasi’na birinshi boli’p saylaw komissiyasi’ ag’zalari’, 

partiyalardan baqlawshi’lar, g’alaba xabar qurallari’ni’n’ wa’killeri mira’t 
yetiledi.

Saylaw komissiyasi’ uchastkada jumi’slardi’ sho’lkemlestiredi. Saylaw-
shi’lar dawi’s beriwge qatnasadi’. Sonnan keyin barli’q qatnasi’wshi’lardi’n’ 
aldi’nda saylawdi’n’ juwmaqlari’ ja’riyalanadi’.

1. Saylaw procesinde saylawshi’ qanday rol woynaydi’?
2. Saylaw kampaniyasi’ da’wirinde g’alaba xabar qurallari’ni’n’ wazi’ypasi’  ne-

ler den ibarat?
3. Nege siz bolajaq saylawshi’ si’pati’nda wo’tilgenlerdi u’yrendin’iz?
4. Wo’zin’izdin’ ha’m wo’z klaslaslari’n’i’zdi’n’ isshen’lik woyi’ni’ndag’i’ qat-

nasi’n qalay bahalaysi’z?

?? Wo‘zin’izdi si’nan’!

27-§. O’ZBEKISTAN RESPUBLIKASI’NI’N’ PROKURATURA 
ORGANLARI’

Tema u’stinde islew na’tiyjesinde:
– ni’zamlardi’n’ wori’nlani’wi’ u’stinen qadag’alaw boyi’nsha proku-

ratura organlari’ni’n’ xi’zmeti haqqi’nda;
– prokuratura xi’zmetkerlerinin’ huquqlari’ ha’m minnetlemeleri haq qi’nda;
– O’zbekistan Respulikasi’nda prokuratura organlari’ xi’zmetinin’ wo’z-

geshelikleri haqqi’nda bilip alasi’z. 
1. Prokuror – ni’zam qorg’awshi’si’
2. Prokuratura organlari’ 
3. Prokuror qadag’alawi’ aktlerinin’ tu’rleri.

1. PROKUROR – NI’ZAM QORG’AWSHI’SI’
Puqaralardi’n’ huquqlari’n qorg’awdi’n’ qanday jollari’n biletug’i’ni’n’i’zdi’ 

bir yeslen’.
A’lbette, bul mu’ra’jat birinshi gezekte ja’ma’a’tlik sho’lkemlerge 

(ka’siplik awqamlari’na) ha’m huquqti’ qorg’aw organlari’na (miliciyag’a) 
qarati’lg’an. Ma’selen, Sizin’ huquqlari’n’i’zg’a zi’yan tiygenligi boyi’nsha 
sudqa mu’ra’jat yetkenin’izde, bunday jag’dayda ni’zam buzi’lmag’an dep 
yesaplap, isin’izdi qarawdan bas tartsa, ne islew kerek?

Bunnan keyin ne isleysiz? Sudyani’n’ qarari’na razi’ bolasi’z ba? 
Yeger shi’ni’nda da wo’zin’izdin’ haq yekenin’izge isensen’iz ni’zamg’a 
boysi’ni’wshi’li’q u’stinen qadag’alawdi’ a’melge asi’ratug’i’n arnawli’ 
organg’a – prokuraturag’a mu’ra’jat yetiwge haqi’n’i’z bar.

Lati’nsha «prokuror» so’zinin’ awdarmasi’ «g’amxorli’q yetiw» degendi 
an’latadi’. Bunday jag’dayda ma’mlekettin’ barli’q ni’zamlari’na ani’q ha’m 
so’zsiz boysi’ni’wi’ boyi’nsha g’amxorli’q yetiw ma’nisinde qollani’ladi’.

Prokuratura organlari’ puqaralardi’n’ ma’mleket ha’m ja’miyetlik sho’l-
kem lerge arzalari’ ha’m shag’i’mlari’n, mu’ra’jatlari’n ko’rip shi’g’adi’, 
zi’yan keltirilgen huquqlardi’n’ tikleniwi boyi’nsha shara-ilajlar ko’redi ha’m 
puqaralar ha’m de sho’lkemlerdin’ ni’zamli’ ma’plerin qorg’aydi’.

Prokuratura organlari’ sud sistemasi’na kirmeydi ha’m sudtan g’a’rezsiz. 
Sud ma’jilisinde qatnasi’w bari’si’nda prokuror ma’mleket ati’nan prokurorli’q 
qadag’alawdi’ a’melge asi’radi’, yag’ni’y sudlardi’n’ ha’reketlerinde ni’zam-
ni’n’ buzi’li’wi’na jol qoyi’lg’anli’g’i’ yamasa kerisinshe yekenligin ani’qlaydi’

Ji’nayatshi’li’q isleri ko’rip shi’g’i’li’p ati’rg’anda prokuror sudta 
ma’mleketlik ayi’plawshi’ si’pati’nda is ali’p baradi’ – ni’zamg’a muwapi’q 
sudlani’wshi’g’a jaza sharasi’n belgileydi. Sud ta’repinen ni’zamg’a sa’ykes 
kelmeytug’i’n qarar qabi’l yetilgende  prokuror joqari’ turatug’i’n sudqa 
protest penen, yag’ni’y sudti’n’ sol qarari’n ni’zamg’a muwapi’q yemes 
ta’rizinde dep qayta ko’rip shi’g’i’w talabi’ menen mu’ra’jat yetedi. Ha’tte 
sud qarari’ ku’shke kirgennen keyin de prokuratura organlari’ qamaqqa 
buyi’ri’lg’anlardi’n’ huquqlari’ wolardi’ qamaqta saqlaw wori’nlari’nda 
buzi’lmawi’ u’stinen qadag’alaw ju’rgizedi.

O’zbekistan Respunlikasi’ aymag’i’nda ni’zamlardi’n’ ani’q ha’m bir 
qi’yli’ wori’nlani’wi’ u’stinen  qadag’alawdi’ O’zbekistan Respublikasi’ Bas 
prokurori’ ha’m wog’an boysi’ni’wshi’ prokurorlar a’melge asi’radi’.

     O’zbekistan Respunlikasi’ni’n’ Konstituciyasi’, 118-statya. 

2. PROKURATURA ORGANLARI’

O’zbekistan Respunlikasi’ Konstituciyasi’ni’n’ 119-statyasi’na muwapi’q 
prokuratura organlari’ni’n’ woraylasqan birden-bir sistemasi’na O’zbekistan 
Respublikasi’ Prezidenti ta’repinen tayi’nlanatug’i’n ha’m lawazi’mi’nan azat 
yetiletug’i’n O’zbekistan Respublikasi’ Bas prokurori’ basshi’li’q yetedi.

O’zbe kistan Respublikasi’ Prezidentinin’ O’zbekistan Respublikasi’ Bas 
prokurori’ lawazi’mi’na tayi’nlaw ha’m lawazi’mi’nan azat yetiw haqqi’ndag’i’ 
Pa’rmani’ O’zbekistan Respublikasi’ Oliy Majlis Senati’ ta’repinen 
tasti’yi’qlanadi’.

Qaraqalpaqstan Respublikasi’ prokuraturasi’na lawazi’mi’na O’zbe-
kistan Respublikasi’ Bas prokurori’ menen kelisilgen halda Joqarg’i’ 
Ken’es ta’repinen tayi’nlanatug’i’n ha’m lawazi’mi’nan azat yetiletug’i’n 
Qaraqalpaqstan Respublikasi’ prokurori’ basshi’li’q yetedi. Wol O’zbekistan 
Respublikasi’ Bas prokurori’ ha’m Qaraqalpaqstan Respublikasi’ Joqarg’i’ 
Ken’esi aldi’nda juwapker.

Qalalar, rayonlar ha’m wa’layatlardi’n’ prokurorlari’ O’zbekistan 
Respublikasi’ Bas prokurori’ ta’repinen tayi’nlanadi’.

Tiykarg’i’ Ni’zam belgileydi

O’zbekistan Respublikasi’ Bas prokurori’, Qaraqalpaqstan Respublikasi’ 
prokurori’, wa’layatlar, rayonlar ha’m qalalar prokurorlari’ni’n’ wa’killik 
mu’ddeti – bes ji’l.

Sizin’she, respublikada prokurordi’ tayi’nlawdi’n’ nege bunday ta’rtibi qabi’l 
yetilgen? Siz qaysi’ usi’ldi’  (tan’law, imtixan boyi’nsha saylaw ha’m basqalar) usi’ni’s 
yetken bolar yedin’iz? Wo’z juwabi’n’i’zdi’ tiykarlap berin’.

Prokuratura organlari’ sistemasi’na to’mendegiler kiredi:
– O’zbekistan Respublikasi’ Bas prokuraturasi’;
– Qaraqalpaqstan Respublikasi’ prokuraturasi’;
– Wa’layatlar ha’m Tashkent qalasi’ prokuraturasi’;
– Wa’layat prokuraturasi’na ten’lestirilgen O’zbekistan Respublikasi’ 

A’skeriy prokuraturasi’, O’zbekistan Respublikasi’ Transport proku-
raturasi’;

– rayon prokuraturasi’na ten’lestirilgen a’skeriy okruglar, aymaqli’q 
a’skeriy, transport ha’m qa’nigelestirilgen prokuraturalar;

– O’zbekistan Respublikasi’ Bas prokuraturasi’ jani’ndag’i’ sali’q ha’m 
valyuta ji’nayatshi’li’g’i’ menen gu’resiw boyi’nsha Departament ha’m 
woni’n’ wori’nlardag’i’ bo’linbeleri.

3. PROKUROR QADAG’ALAWI’NA TIYISLI HU’JJET TU’RLERI

Ni’zamni’n’ buzi’lg’anli’g’i’n ani’qlap, prokuror to’mendegi sharalardi’ 
ko’riwi mu’mkin: protest, qarar, usi’ni’s, arza ha’m yeskertiw.

Ni’zamg’a qarsi’ hu’jjet qabi’l yetkeni ushi’n prokuror protest kirgizedi. 
Tap usi’ ta’rtipte lawazi’mli’ shaxsti’n’ ni’zamsi’z qarari’ ushi’n da prokuror 
ta’repinen protest kirgiziledi.

Protect kelip tu’skennen won ku’nnen keshiktirilmey ko’rip 
shi’g’i’li’wi’ kerak. Protest ko’rip shi’g’ilg’anli’g’i’ haqqi’ndag’i’ na’tiyje 
u’sh ku’n ishinde prokurorg’a jazba tu’rde bildiriledi. 

Lawazi’mli’ shaxs yaki puqara ta’repinen ni’zam buzi’li’wi’ni’n’ maz-
mu ni’ nan kelip shi’qqan halda prokuror ji’nayi’y is qozg’aw haqqi’nda, 
ha’kimshilik juwapkershilik islep shi’g’i’w haqqi’nda qarar shi’g’aradi’. 

1-tapsi’rma

Ni’zam buzi’li’wi’n saplasti’ri’w, woni’n’ sebepleri ha’m jol qoyi’li’wi’na 
sebepshi sharayatlar haqqi’ndag’i’ usi’ni’s prokuror ta’repinen organg’a yaki 
ni’zam buzi’li’wi’n saplasti’ri’wg’a juwapker lawazi’mli’ shaxsqa kirgiziledi. 
Usi’ni’s keshiktirilmey ko’rip shi’g’i’li’wi’ sha’rt ha’m ko’rilgen shara-ilajlar 
haqqi’nda bir ay ishinde prokurorg’a jazba tu’rde bildiriliwi kerek.  

Prokuror puqaralar, yuridikali’q shaxslar, ha’m ma’mlekettin’ huquq-
lari’, ha’m ni’zam ma’plerin qorg’aw ushi’n arza menen sudqa mu’ra’jat 
yetiwi mu’mkin.

Puqaralardi’n’ ni’zam menen qorg’alatug’i’n ma’pleri, huquqlari’ 
ha’m yerkinlikleri, ja’miyet ha’m ma’mleket ma’plerine zi’yan tiygiziwi 
mu’mkin bolg’an ni’zamnan ti’s is-ha’reketler haqqi’nda isenimli 
mag’lumatlar bar bolg’anda, prokuror ta’repinen ni’zam buzi’li’wi’na jol 
qoyi’wg’a bolmaytug’i’ni’ haqqi’nda jazba tu’rde lawazi’mli’ shaxslarg’a 
ha’m puqaralarg’a yeskertiw beriledi ha’m ni’zam buzg’anli’g’i’ ushi’n 
juwapkershilik tu’sindiriledi. Usi’ jerde soni’ ayri’qsha atap wo’tiw 
kerek, O’zbekistan Respublikasi’ Bas prokurori’ wo’z jumi’si’ haqqi’nda 
O’zbekistan Respublikasi’ Oliy Majlisine turaqli’ tu’rde yesap beredi.

1. Adam wo’ltiriw ju’z berdi. Ayi’pkerdi ji’nayat islegenlikte ayi’plaw 
maqsetinde ji’nayatti’ tabi’w basli’g’i’ adam wo’ltirgenlikte gu’man yetilip ati’rg’an 
shaxsqa keletug’i’n barli’q xatlardi’ ashi’p woqi’w haqqi’nda buyri’q berdi.

Sizin’she, prokuror usi’ qarardi’ biykarlawi’ kerek pe?

2. Ayi’ri’m jag’daylarda sud procesi dawami’nda prokuror sudla ni’w-
shi’g’a joqari’ jaza sharasi’n tayi’nlawdi’ talap yetiwge ma’jbu’r yesaplanadi’.

Sizin’she, bul jag’day yelimizde jawi’zli’qti’n’ ken’ tarqali’wi’na imkaniyat 
jaratpay ma?

Ko’plegen ni’zam shi’g’ari’wshi’lar prokuratura organlari’ni’n’ ha’r 
qanday ma’mleket organlari’nan, ja’ma’a’tlik birlespeleri ha’m lawazi’mli’ 
shaxslardan toli’q g’a’rezsizligine qanday jollar menen yerisiw mashqalasi’n 
sheshiwge uri’nbaqta.

1-tapsi’rma

Usi’ mu’nasibet penen O’zbekistan Respublikasi’nda to’mendegi 
ilajlar belgilengen:

– prokuratura organlari’nda siyasiy partiyalar ha’m ha’reketler 
sho’lkemlestiriw qadag’an yetiledi;

– prokurorlar wo’z wa’killikleri ha’reket yetip turg’an da’wirde siyasiy 
partiyalar ha’m de siyasiy maqsetlerdi go’zleytug’i’n basqa ja’ma’a’tlik 
birlespelerde ag’zali’qti’ toqtati’p turadi’;

– prokurorlarg’a to’lemli xi’zmet ko’rsetiw menen shug’i’llani’w ha’m 
isbilermenlik jumi’si’ menen shug’i’llani’w (ilimiy, pedagogikali’q ha’m 
do’retiwshilik xi’zmeti bug’an kirmeydi) qadag’an yetiledi;

– prokurorlardi’n’ basqa sho’lkemlerde ha’m ka’rxanalarda birliktegi 
tiykarda islewi qadag’an yetilgen (woqi’w ha’m ilimiy ma’kemelerden ti’sqari’);

– prokurorlar ha’m prokuratura tergewshileri ma’mleket qorg’awi’nda 
ha’m xi’zmette qol qati’lmasli’q huquqi’na iye yesaplanadi’, yag’ni’y wolarg’a 
qozg’ati’lg’an ji’nayi’y islerdi tergew tek prokuratura organlari’ ta’repinen 
a’melge asi’ri’ladi’;

– ma’mleket ha’kimiyati’ organlari’, ja’ma’a’tlik birlespeler ha’m g’alaba 
xabar qurallari’ni’n’ ji’nayi’y islerine tergew ali’p bari’li’p ati’rg’anda, 
shag’i’mlar, arzalar ha’m basqalar ko’rip shi’g’i’li’p ati’rg’anda prokuratura 
jumi’si’na aralasi’wi’ qadag’an yetilgen;

– O’zbekistan Respublikasi’ Bas prokurori’ O’zbekistan Respublikasi’ 
Prezidenti ha’m O’zbekistan Respublikasi’ Oliy Majlis Senati’ aldi’nda 
yesap beredi.

1. Prokuratura organlari’ g’a’rezsizligi mashqalasi’n sheshiw boyi’nsha wo’z 
shara-ilajlari’n’i’zdi’ usi’ni’n’.

2. Ba’lkim siz prokuratura organlari’na ju’da’ ko’p wa’killikler berilgen, wolar 
ta’repinen ha’kimiyattan paydalani’wg’a jol qoyi’li’wi’ mu’mkin-g’oy, dep yesaplarsi’z? 
Solay yeken, prokuratura organlari’ni’n’ jumi’si’ u’stinen qadag’alaw ju’rgiziw ushi’n 
neni usi’ni’s yetesiz?

3. O’zbekistan Respublikasi’ni’n’ Konstituciyasi’na muwapi’q prokuror lawazi’mi’n 
iyelep turg’an da’wirde prokurordi’n’ basqa haqi’ to’lenetug’i’n lawazi’mdi’ iyelewi 
ha’m partiyalarg’a yaki massali’q ha’reketlerge ag’za boli’wi’ qadag’an yetilgen

Sizin’she, bul qadag’an yetiwler prokurorlardi’n’ yelimiz puqarasi’ si’pati’ndag’i’ 
social-ekonomikali’q ha’m siyasiy huquqlari’n buzbay ma?

1-tapsi’rma

15-sxema.

prokuratura – ni’zamlardi’n’ birdey wori’nlani’wi’ u’stinen qada-
g’alaw;

prokuror – sudta ma’mleket ayi’plawshi’si’ si’pati’nda; 

prokuratura sud sistemasi’na kirmeydi;

prokuratura organlari’na Bas prokuror basshi’li’q yetedi;

prokurorlarg’a qadag’an yetilgen:

• siyasiy partiyalar, massali’q ha’reketlerde qatnasi’w;

• isbilermenlik jumi’si’ menen shug’i’llani’w, deputat boli’w,

 qosi’msha jumi’s islew;

qarji’ menen ta’miyinleniwi tek ma’mleketlik byudjet yesabi’nan;

«Prokuratura haqqi’nda»g’i’ Ni’zam (19.12.1992-ji’l, wo’zgerisler 
kirgizilgen).

O
’z

be
ki

st
an

 R
es

pu
bl

ik
as

i’ 
Pr

ok
ur

at
ur

as
i’

∑∑ Juwmaq shi’g’arami’z

O’ZBEKISTAN RESPUBLIKASI’ PROKURATURA-
LARI’ NI’N’ TIYKARG’I’ WAZI’YPALARI’ 

Ni’zam u’stinligin ta’miyinlew Ja’miyet ha’m ma’mleket 
ma’plerin qorg’aw

Ni’zamshi’li’qti’ bekkemlew

O’zbekistan Respublikasi’ni’n’ 
Konstituciyali’q du’zimin

qorg’aw
Puqaralardi’n’ huquq ha’m 

yerkinligin bekkemlew

Ni’zam buzi’li’wlari’n yeskertiw ha’m aldi’n 
ali’wdi’n’ shara-ilajlari’n ko’riw

1. Prokuratura organlari’ qanday maqsette du’zilgen?
2. Prokuror sudta qanday rol woynaydi’?
3. Prokuratura organlari’n kim basqaradi’ ha’m wolardi’n’ jumi’slari’n kim qa-

dag’alaydi’?
4. Ni’zam buzi’lg’an jag’day ani’qlang’an halatlarda prokuror ta’repinen qanday 

ilajlar ko’riledi?
5. Prokuraturag’a mu’ra’jat qi’li’wdi’n’ wo’zgeshelikleri nelerden ibarat?
6. Prokuratura organlari’ni’n’ fi nansli’q ta’miynati’ qalay ju’z beredi?

Bizin’ ma’sla’ha’tlerimiz

SIZIN’ U’YIN’IZ – SIZIN’ QORG’ANI’N’I’Z

U’yin’i’zdi’n’ giltin hesh waqi’tta pochta quti’si’nda, gilemnin’ asti’nda, 
basqa qa’legen sha’rtli wori’nda qaldi’rman’. Yen’ maqul variant – giltti 
qon’si’lardi’n’ birinde qaldi’ri’n’.

Nabada u’yde bir wo’zin’iz bolsan’i’z, yesik qag’i’lg’anda yaki qon’i’raw 
shi’n’g’i’rlag’anda ashpan’ – yesiktin’ arg’i’ jag’i’nda turi’p so’ylesin’. Qanday 
da ja’rdem, suw beriw boyi’nsha wo’tinishke, elektr yesaplag’i’shti’ yamasa 
gazdi tekserip ko’riw haqqi’ndag’i’ usi’ni’sqa: «U’lkenler u’yde joq yedi, 
son’i’raqlaw kelin’», dep juwap berin’.

U’yin’izge kirip ali’w boyi’nsha talap dawam yete berse, yekilenbesten 
miliciyag’a qon’i’raw yetin’.

Mi’na telefon nomerlerin yeslep qali’n’:
01 – wo’rt wo’shiriw xi’zmeti
02 – miliciya
03 – tez medicinali’q ja’rdem
04 – qalali’q gaz xi’zmeti
050 – qutqari’w xi’zmeti

28-§. O’ZBEKISTAN RESPUBLIKASI’NDA FINANS HA’M KREDIT

Tema u’stinde islew na’tiyjesinde:
– O’zbekistan Respublikasi’ fi nans ha’m kredit sistemasi’ni’n’ huquqi’y 

tiykarlari’ haqqi’nda;

?? Wo’zin’izdi si’nan’!

– bank ha’m pul sistemasi’ni’n’ huquqi’y tiykarlari’ haqqi’nda;
– yelimizdin’ sali’q sistemasi’ tiykarlari’ni’n’ wo’zgeshelikleri haqqi’nda 

bilip alasi’z. 

1. Huquq ha’m ekonomikani’n’ wo’z ara baylani’sli’li’g’i’.
2. Ma’mlekettin’ fi nans sistemasi’.
3. Ma’mlekettin’ bank sistemasi’.
4. Sali’qlar nege kerek?

1. HUQUQ HA’M EKONOMIKANI’N’ WO’Z ARA BAYLANI’SLI’LI’G’I’

Biz jasap ati’rg’an zaman–bazar qatnasi’qlari’ gu’rkirep rawajlani’p 
ati’rg’an, ha’r qi’yli’ mu’lk formalari’ payda boli’p ati’rg’an ha’m jetilisip 
barati’rg’an da’wir yesaplanadi’. Bu’gin respublikami’zda jasap ati’rg’an 
ha’rbir adamda wo’z ka’rxanasi’n ashi’w, isbilermenlik penen shug’i’llani’w 
ha’m usi’layi’nsha wo’z abadanli’g’i’n ta’miyinlew imkaniyati’ ju’zege keldi.

Bazar qatnasi’qlari’n rawajlandi’ri’wg’a qarati’lg’an O’zbekistan 
ekonomikasi’ni’n’ negizin ha’r qi’yli’ formalardag’i’ mu’lk quraydi’.

O’zbekistan Respublikasi’ni’n’ Konstituciyasi’, 53-statyadan. 

Huquq normalari’ yelde qa’liplesken ekonomikali’q qatnasi’qlardi’ 
bekkemlep qoyadi’ ha’m usi’ni’n’ menen ekonomikani’n’ rawajlani’wi’na 
unamli’ ta’sirin tiygizedi. Huquqi’y normalar (ni’zamlar, pa’rmanlar ha’m 
hu’kimet qararlari’) isbilermenlikti rawajlandi’ri’wg’a, mu’lkshiliktin’ 
ha’r qi’yli’ formalari’n bekkemlewge ja’rdem beredi, isbilermenlikti ha’m 
biznesmenlerdin’ ma’plerin qorg’aydi’. Solay yeken, Konstituciyada 
ma’mlekettin’ ekonomikali’q jumi’si’, isbilermenlik ha’m miynet yetiw 
yerkinligi, sonday-aq, barli’q mu’lk formalari’ni’n’ huquqi’y qorg’ali’wi’na 
kepillik beretug’i’ni’ haqqi’ndag’i’ qag’i’yda tasti’yi’qlap qoyi’lg’an.

Ma’mleket qari’ydarlardi’n’ huquqi’ni’n’ u’stinligin yesapqa ali’p, 
ekonomikali’q xi’zmet, isbilermenlik ha’m miynet yetiw yerkinligi, barli’q 

Tiykarg’i’ Ni’zam belgileydi

mu’lk formalari’ni’n’ ten’ huquqli’g’i’n ha’m huquqi’y jaqtan ten’dey 
qorg’ali’wi’na kepillik beredi. Jeke menshik mu’lk basqa mu’lk formalari’ 
si’yaqli’ qol qati’lmas ha’m ma’mleket qorg’awi’nda boli’p tabi’ladi’. Mu’lk 
iyesi tek ni’zamda na’zerde tuti’lg’an jag’daylarda ha’m ta’rtipte g’ana 
mu’lkinen ayi’ri’li’wi’ mu’mkin.

O’zbekistan Respublikasi’ni’n’ Konstituciyasi’, 53-statyadan.

Solay yetip, huquq  ekonomikag’a to’mendegishe ta’sir wo’tkeredi:
– ni’zamlar qa’liplesken ekonomikali’q qatnasi’qlardi’ bekkemleydi’; 
– huquq yeldin’ ekonomikasi’ni’n’ rawajlani’w turaqli’li’g’i’n ta’n aladi’ 

ha’m kepillik beredi;
– huquq jan’a ekonomikali’q qatnasi’qlardi’n’ jarati’li’wi’ ha’m 

rawajlani’wi’na ja’rdem beriwi mu’mkin.

Sizin’she, isbilermenlik penen tabi’sli’ shug’i’llani’wi’ ushi’n insan qanday 
pazi’yletlerge iye boli’wi’ kerek? Barli’q qa’lewshiler bazar qatnasi’qlari’n rawajlan-
di’ri’wda qatnasi’wlari’ ushi’n yelde qanday sharayatlar jarati’p beriliwi lazi’m?

2. MA’MLEKETTIN’ FINANS SISTEMASI’

Ma’mlekettin’ fi nans sistemasi’ ma’mlekettin’ pul qarji’lari’ fondlari’n 
jarati’w, bo’listiriw ha’m paydalani’wi’ ushi’n ha’reket yetedi. Finans 
sistemasi’na yeldin’ fi nans ma’kemeleri – banklar, amanat kassalari’ ha’m 
basqalar kiredi.

O’zbekistan Respublikasi’ wo’z fi nans ha’m pul-kredit sistemasi’na iye. 
O’zbekistanni’n’ Ma’mleketlik byudjeti Respublika byudjetinen, 

Qaraqalpaqstan byudjetinen ha’m jergilikli byudjetlerden ibarat.
O’zbekistan Respublikasi’ni’n’ Konstituciyasi’, 122-statya.

Ma’mlekettin’ fi nans-ekonomikali’q jumi’si’ to’mendegi bag’dar-
larda a’melge asi’ri’ladi’:

– byudjetti qabi’l yetiw, wori’nlaw, woni’n’ u’stinen qadag’alaw;

Tiykarg’i’ Ni’zam belgileydi

– sali’q ji’ynaw;
– pul belgilerin shi’g’ari’w ha’m de fi nans ha’m ekonomika tarawi’nda 

ta’rtip saqlaw;
– materialli’q ja’rdemge mu’ta’j puqaralar (mayi’plar, jetimler ha’m bas-

qa  lar)di’ socialli’q qorg’aw;
– ma’deniyat-bilim beriw ma’kemeleri, g’alaba xabar qurallari’n 

rawajlandi’ri’wdi’ qollap-quwatlaw;
– qorshap turg’an wortali’qti’ qorg’aw boyi’nsha ilajlar belgilew;
– si’rtqi’ ekonomikali’q xi’zmet ha’m xali’qarali’q birge islesiw.

Yeste saqlan’!

Finans (francuzsha «fi nanse» – naq, daramat) –  ken’ ma’niste: pul 
qarji’lari’, ma’mleket pul qarji’lari’ni’n’ aylani’si’.

Wo’zin’izdi ma’mlekettin’ fi nans ministri worni’nda ko’z aldi’n’i’zg’a keltirin’. 
Yeldin’ tiykarg’i’ qarji’lari’n ekonomikani’n’ qaysi’ tarawlari’na jumsag’an bolar 
yedin’iz? Bunda mine usi’ qarji’lardan tabi’sli’ paydalani’wdi’ ta’miyinlew ushi’n 
qanday ni’zamlar qabi’l yetiliwin ma’sla’ha’t bergen bolar yedin’iz?

3. O’ZBEKISTAN RESPUBLIKASI’NI’N’ PUL SISTEMASI’

O’zbekistan Respublikasi’ni’n’ pul sistemasi’ ra’smiy pul birligin, pul 
aylani’si’ni’n’ sho’lkemlestiriliwi ha’m ta’rtipke sali’ni’wi’n wo’z ishine 
aladi’. 1994-ji’l 1-iyuldan baslap O’zbekistan Respublikasi’ni’n’ ra’smiy pul 
birligi – so‘m aylani’sqa kirgizilgen. 1994-ji’l 15-noyabrden baslap respublika 
aymag’i’nda barli’q to’lemler ha’m yesap-sanaqlar tek milliy valyutada –
so‘mda a’melge asi’ri’ladi’.

So‘m – O’zbekistan Respublikasi’ Worayli’q banki ta’repinen shi’ g’a-
ri’latug’i’n qag’az banknotlar ha’m metall ten’geler. O’zbekistan Respu b-
likasi’nda so‘m-birden-bir, ni’zamli’ to’lew qurali’ yesaplanadi’.

2-tapsi’rma

Bank  (italyansha «banka» – wori’nli’q yaki fransuzsha «bangue» 
– sandi’q) – yuridikali’q ha’m fi zikali’q ta’replerden amanatlar (u’lesler) 
qabi’l yetiliwin ha’m de qabi’l yetip ali’ng’an qarji’lardan kreditler beriw 
ha’m ha’r qi’yli’ to’lewler a’melge asi’ri’li’wi’ ushi’n paydalani’wdi’ 
ju’zege shi’g’ari’wshi’ yuridikali’q ta’rep.

4. MA’MLEKETTIN’ BANK SISTEMASI’

Banklardi’n’ sho’lkemlestiriliwi ha’m jumi’si’ni’n’ huquqi’y negizin 
«Banklar ha’m banklardi’n’ jumi’si’ haqqi’nda»g’i’ Ni’zam, Prezident pa’r-
manlari’, O’zbekistan Respublikasi’ Worayli’q bankinin’ hu’jjetleri quraydi’.

Ha’rekettegi ni’zam hu’jjetlerine muwapi’q bank sistemasi’ni’n’ yeki 
buwi’ni’ bar: to’mengi buwi’n – kredit sho’lkemleri ha’m shet yel banklari’ni’n’ 
fi nans qarji’lari’, joqarg’i’ buwi’n – O’zbekistan Respublikasi’ni’n’ Worayli’q 
banki.

O’zbekistan Respublikasi’ni’n’ bank sistemasi’n respublikni’n’ Worayli’q 
banki basqaradi’.

O’zbekistan Respublikasi’ni’n’ Konstituciyasi’, 124-statya. 

Yeste saqlan’!

«Worayli’q bank haqqi’nda»g’i’ O’zbekistan Respublikasi’ Ni’zami’na 
muwapi’q Worayli’q bank milliy valyutani’n’ turaqli’li’g’i’n qorg’aw ha’m 
ta’miyinlewge bag’darlang’an birden-bir pul-kredit siyasati’n islep shi’g’adi’ 
ha’m ju’rgizedi. O’zbekistan Respublikasi’nda naq pullardi’ aylani’sqa shi’-
g’ari’w ha’m aylani’stan ali’p qoyi’wdi’n’ toli’q huquqi’ O’zbekistan Res-
publikasi’ Worayli’q bankine tiyisli boli’p tabi’ladi’. Banknotlardi’n’ qa’lbe-
kilestiriliwi ha’m ni’zamg’a qarsi’ isleniwi ni’zam ta’repinen qadag’an yetiledi.

5. SALIQLAR NEGE KEREK?

Sali’q – barli’q yuridikali’q ha’m fi zikali’q ta’repler ma’mleket yamasa 
jergilikli byudjetke a’melge asi’ratug’i’n uluwma ma’jbu’riy to’lemlerdin’ 
biri yesaplanadi’. 

Tiykarg’i’ Ni’zam belgileydi

Sali’qlardi’ belgilew, ju’rgiziw ha’m to’lew menen baylani’sli’ barli’q 
qatnasi’qlar O’zbekistan Respublikasi’ni’n’ Sali’q kodeksi menen basqari’ladi’. 
Bul Kodekske muwapi’q sali’q sistemasi’ O’zbekistan Respublikasi’ni’n’ 
barli’q aymag’i’nda sali’q to’lewshiler ushi’n birden-bir boli’p tabi’ladi’. 
O’zbekistan Respublikasi’ Sali’q kodeksinin’ 5-statyasi’na muwapi’q, sali’q 
ni’zamshi’li’g’i’ sali’q to’lewdin’ ma’jbu’riylik, sali’qqa tarti’wdi’n’ a’dillik, 
sali’q ni’zamshi’li’g’i’ni’n’ ja’riyali’li’q ha’m sali’q to’lewshinin’ haqli’g’i’ 
prezumpciyasi’ principlerine tiykarlanadi’.

Sali’qqa tarti’w tikkeley – yesapqa ali’ng’an daramattan yaki mal-mu’lk 
bahasi’nan ha’m de janapay boladi’, yag’ni’y tovar ha’m xi’zmetler narqi’n, 

akciz salig’i’n, bajxana bajlari’n ha’m tag’i’ basqalardi’ asi’ri’w arqali’ 
wo’ndiriledi.

Ha’rbir shaxs usi’ Kodekste belgilengen sali’q ha’m basqa ma’jbu’riy 
to’lemlerdi to’lewi sha’rt.

O’zbekistan Respublikasi’ni’n’ Sali’q kodeksi, 6-statya. 

Sizin’she, sali’q ekonomikag’a ha’m ma’mleket xalqi’ni’n’ turmi’s da’rejesine 
qalay ta’sir wo’tkizedi?

Sali’qlar ji’yi’mi’ bo’lmag’an ma’mleketti ayta alasi’z ba?

Sali’qlardi’n’ ja’rdeminde ji’ynalatug’i’n qarji’larsi’z ma’mleket ha’reket 
yete almaydi’, wo’ytkeni, ma’mleket wo’z moyni’na alg’an wazi’ypalar–
bilim beriw, yelimiz shegaralari’n qorg’aw ha’m ma’mlekettin’ ishinde ta’rtip 
saqlaw, ma’mleketlik organlardi’n’ jumi’slari’n muwapi’qlasti’ri’w ha’m 
basqalardi’ wori’nlawi’ ushi’n materialli’q inamlardi’ wo’ndiriwden tikkeley 
azat yetilgen barli’q shaxslarg’a haqi’ to’lew imkaniyati’ da bolmaydi’.

O’zbekistan Respublikasi’ aymag’i’nda birden-bir sali’q sistemasi’ a’mel 
qi’ladi’. Sali’qlardi’ yengiziwge tek O’zbekistan Respublikasi’ni’n’ Oliy 
Majlisi haqi’li’.

O’zbekistan Respublikasi’ni’n’ Konstituciyasi’, 123-statya. 

Sali’qlardi’ to’lemegeni ushi’n ji’nayi’y juwapkerlikke tarti’wdi’ a’dil dep 
yesaplaysi’z ba? Wo’z juwabi’n’i’zdi’ tiykarlap berin’.

Haqi’yqi’y baxi’tli’ adamlardi’n’ ko’pshiligi wo’zlerin shaxs si’pati’nda 
ko’rsete alg’anlari’ – wo’z niyetlerin ja’miyetke kerekli iste a’melge 
asi’rg’anlari’, wo’z is-ha’reketleri arqali’ ekonomikali’q g’a’rezsizlikke 
yeriskenleri ushi’n da wo’zlerin solay yesaplaydi’. 

Tiykarg’i’ Ni’zam belgileydi

Ka’sipti tan’law ushi’n mekteptegi bilim ha’m ata-analar ma’sla’ha’ti 
sheshiwshi a’hmiyetke iye. 

wo’z fi nans ha’m kredit sistemasi’; 
tiykarg’i’ wazi’ypa – byudjetti qabi’l yetiw ha’m wori’nlaw, 
sali’qlar ji’yi’mi’;
pul belgilerin aylani’sqa shi’g’ari’w;
fi nans sistemasi’ – banklar, amanat kassalari’;
1994-ji’l 1-iyul – milliy valyuta – so‘m aylani’sqa kirgizildi;
Worayli’q bank, bank sistemasi’na basshi’li’q yetedi;
basli’ maqset – valyutani’n’ turaqli’li’g’i’n ta’miyinlew;
sali’q – puqaralardi’n’ konstituciyali’q minnetlemesi; 
payda sali’g’i’;
sali’qlardi’ Oliy Majlis belgileydi.

1. Huquq ja’miyettegi ekonomikali’q qatnasi’qlardi’n’ rawajlani’wi’na qanday ta’-
riz de ta’sir yetedi?

2. Ma’mleketlik fi nans ha’m kredit sistemasi’ni’n’ tiykarg’i’ dereklerin ayti’n’.
3. Ma’mleketlik fi nans ha’m bank sistemasi’n quraytug’i’n ma’kemelerdi sanan’.

29-§. KONSTITUCIYAG’A WO’ZGERISLER KIRGIZIW

Tema u’stinde islew na’tiyjesinde:
– konstituciyag’a wo’zgerisler kirgiziw sha’rtleri ha’m ta’rtibi haqqi’nda 

ha’m de du’nyada mine usi’ ta’rtipke beriletug’i’n a’hmiyet haqqi’nda bilip 
alasi’z.

1. Ja’miyetke konstituciya ne ushi’n kerek?
2. Konstituciyag’a wo’zgerisler kirgiziw sha’rtleri.

∑∑ Juwmaq shi’g’arami’z

1. JA’MIYETKE KONSTITUCIYA NE USHI’N KEREK?

Ha’r qi’yli’ ma’mleketlerdin’ konstituciyali’q rawajlani’w tariyxi’ geypara 
konstituciyalar a’sirler dawami’nda wo’zgermesten, wo’z ha’reketinin’ 
turaqli’li’g’i’ menen aji’rali’p turatug’i’ni’nan derek beredi. Al, basqalari’ 
kerisinshe, tez-tez qayta ko’rip shi’g’i’wg’a, bir-birinin’ worni’n iyelewge 
duwshar yetilgen. 

Tiykarg’i’ ni’zam ha’r qanday civilizaciyalasqan ja’miyet turmi’si’nda 
a’hmiyetli rol woynaytug’i’ni’n da’lillep woti’ri’wg’a wonsha za’ru’rlik 
bolmasa kerek. Konstituciyada ma’mleket ta’repinen kepillik beriletug’i’n 
yen’ turaqli’, wo’zgermeytug’i’n huquqlar ha’m socialli’q turmi’s normalari’ 
tasti’yi’qlap qoyi’lg’an. 

Sizin’she, Konstituciyani’n’ wo’z negizinde wo’zgermesten qali’wi’ yamasa tez-tez 
wo’zgerislerge ha’m ha’tte tu’pkilikli qayta ko’rip shi’g’i’wg’a duwshar yetiliwi kerek 
pe? Wo’z juwabi’n’i’zdi’ da’lillen’.

Konstituciya ko’lemi jag’i’nan wonsha u’lken yemes hu’jjet bolsa da, wol 
ja’miyetlik turmi’sti’n’ ba’rshe – siyasiy, ekonomikali’q, ruwxi’y-morallik, 
turmi’s xi’zmeti, jeke miynet yetiw ha’m basqa tarawlari’na ta’sir yetedi.

Shaxs penen ja’miyettin’ wo’z ara qatnasi’qlari’ni’n’ ta’rtipke sali’ni’wi’, 
ja’miyet du’zilisi ha’m ha’kimiyatti’n’ sho’lkemlestiriliwi menen baylani’sli’ 
bolg’an ma’seleler konstituciya ta’repinen qanshelli uzaqti’ go’zlep sheshilse, 
yeldin’ socialli’q turmi’si’ni’n’ rawajlani’wi’na woni’n’ ta’siri de sonshelli 
turaqli’ boladi’. Soni’n’ ushi’n da ma’mleket konstituciyasi’na du’zetiwler 
ha’m wo’zgerisler kirgizip bara beriw ju’da’ bir kewilsiz jag’day yesaplanadi’.

Biraq, bati’l qa’dem taslaw ha’m turaqli’li’q Tiykarg’i’ ni’zamg’a 
wo’zgerisler yaki du’zetiwler kirgiziw imkaniyati’n hasla shetlep wo’tpeydi, 
a’lbette. Sebebi, bunday wo’zgertiwlerge za’ru’rlikti de turmi’sti’n’ wo’zi 
du’nyag’a keltiredi.

Hesh bir ni’zam wo’zgeris yamasa qosi’mshalarg’a mu’ta’jlik 
sezbeytug’i’n da’rejede jetik bolmaydi’. Bul ju’da’ ta’biyiy, wo’ytkeni turmi’s 
mudami’ rawajlani’p baradi’ ha’m jan’alanadi’. Keshegi taza na’rse bu’gin 
go’neredi. Soni’n’ ushi’n da konstituciyani’n’ ayi’ri’m bo’limleri ma’mleket 
ha’m ja’miyetlik organlardi’n’ normal jumi’si’na tosqi’nli’q yete baslaydi’, 

1-tapsi’rma

puqaralardi’n’ huquq ha’m yerkinliklerin kemsitedi. Bunday jag’daylarda 
konstituciyag’a wo’zgerisler kirgiziw, yegerde ha’tte wornap qalg’an 
ko’zqaraslar ha’m isenimler wo’zgertiliwin talap yetken jag’daylarda ayqi’n 
tu’s aladi’.

Turmi’sti’n’ wo’zi ha’rekettegi ni’zamlarg’a belgili bir du’zetiwler ha’m 
qosi’mshalar kirgiziliwin talap yetedi.

Du’nya a’meliyati’nda konstituciyag’a wo’zgerisler kirgiziwden ken’ 
paydalani’ladi’. Belgili bolg’ani’nday, ha’tte qabi’l yetilgenine yeki ju’z 
ji’ldan asi’p ketken AQSH Konstituciyasi’ si’yaqli’ turaqli’ ha’reket yetiwshi 
konstituciyag’a da 27 du’zetiw kirgizilgen yedi.

Du’nyada qabi’l yetilgen waqti’nan berli birde-bir wo’zgeriske 
ushi’ramag’an konstituciyalar da bar. Wolardi’n’ qatari’na, ma’selen, 
Yaponiyani’n’ 1947-ji’lg’i’ Konstituciyasi’ ha’m Daniyani’n’ 1953-ji’lg’i’ 
Konstituciyasi’ kiredi. Ha’zir tek bir neshe ma’mleketlerde g’ana (Ulli’ 
Britaniya, Izrail, Saudiya Arabstani’, Butan ha’m Oman) ni’zamlardi’n’ 
konstituciali’q ji’ynag’i’na iye yemes. 

Wo’zin’izdi Tiykarg’i’ ni’zamdi’ wo’zgertiw boyi’nsha konstituciyali’q komissiya 
ag’zalari’ si’pati’nda sezin’.

Konstituciyag’a bir qansha wo’zgerisler kirgiziw haqqi’ndag’i’ usi’ni’sti’ ko’rip 
shi’g’i’wi’n’i’z kerek:

– Bir qansha ja’miyetlik sho’lkemler komissiyag’a mu’ra’jati’nda wo’zlerine 
ni’zamshi’li’q  baslamasi’n biriktirip qoyi’w haqqi’ndag’i’ ma’seleni qoymaqta.

– Saylawshi’lar topari’ konstituciyadag’i’ juwapkershiliksiz deputatlardi’ shaqi’ri’p 
ali’w huquqi’n  konstituciyag’a kirgiziwdi usi’nbaqta.

– Bir topar huquqtani’wshi’ ali’mlar ha’m tergewshiler ji’nayat islegenlikte 
gu’man  yetilip ati’rg’an shaxslardi’n’ telefon arqali’ soylesiwlerin yesitiwge ruqsat 
yetiliwi  haqqi’ndag’i’ usi’ni’sti’ kirgizbekte.

Ayti’p wo’tilgen usi’ni’slardi’ ko’rip shi’g’i’wg’a qabi’l yetesiz be? Wo’z 
juwabi’n’i’zdi’ tiykarlap berin’.

2. KONSTITUCIYANI WO’ZGERTIW SHA’RTLERI

O’zbekistan Respublikasi’ni’n’ Konstituciyasi’nda woni’n’ tez-tez 
wo’zgertiliwine tosqi’nli’q yetetug’i’n turaqli’li’g’i’n ta’miyinlew boyi’nsha 

bir qatar qorg’ani’wshi’ sharalar na’zerde tuti’lg’an. Wolar Tiykarg’i’ 
ni’zamni’n’ alti’nshi’ bo’liminde bayan yetilgen boli’p, wonda du’zetiwler 
kirgiziw ta’rtibi ha’m sha’rtleri keltirilgen.

O’zbekistan Respublikasi’ Konstituciyasi’na wo’zgerisler kirgiziwge 
ni’zam boyi’nsha tek buni’n’ ushi’n Oliy Majlistin’ Ni’zamshi’li’q palatasi’ 
deputatlari’ Senat ag’zalari’ni’n’ uluwma sani’nan u’shten yeki bo’limi 
dawi’s bergen jag’dayda g’ana jol qoyi’ladi’. Oliy Majlis tiyisli usi’ni’s 
kirgizilgennen keyin alti’ ay dawami’nda Konstituciyag’a wo’zgerisler de, 
du’zetiwler de kirgiziliwi haqqi’nda ken’ ha’m ha’r ta’repleme talqi’lawdi’ 
yesapqa alg’an halda qarar qabi’l yetiwi mu’mkin.

Yeger Oliy Majlis wo’zgeris kirgiziw haqqi’ndag’i’ usi’ni’stan bas 
tartsa, wol keminde bir ji’ldan keyin g’ana Oliy Majlis dodalawi’na qayta 
kirgiziliwi mu’mkin.

O’zbekistan Respublikasi’ Oliy Majlisi tiyisli usi’ni’s kirgizilgennen 
keyin alti’ ay dawami’nda Konstituciyag’a wo’zgerisler ha’m de du’zetiwler 
kirgiziw haqqi’nda ken’ ha’m ha’r ta’repleme talqi’lawdi’ yesapqa alg’an halda 
qarar qabi’l yetiwi mu’mkin. Yeger Oliy Majlis Konstituciyag’a wo’zgeris 
kirgiziw haqqi’ndag’i’ usi’ni’sti’ biykar yetse, usi’ni’s bir ji’l wo’tkennen 
keyin qayta kirgiziliwi mu’mkin.

O’zbekistan Respublikasi’ni’n’ Konstituciyasi’, 128-statya.

Ma’selen,   O’zbekistan    Respublikasi’  Prezidenti   ta’repinen    2014-ji’l 
16-aprelde  qol qoyi’lg’an  «O’zbekistan   Respublikasi’   Konstituciyasi’ni’n’ 
ayi’ri’m statyalari’na wo’zgerisler ha’m qosi’mshalar kirgiziw haqqi’nda»g’i’ 
Ni’zamg’a muwapi’q (32, 78, 93, 98, 103 ha’m 117-statyalar) Konstituciya 
statyalari’na sa’ykes keletug’i’n to’mendegi jan’a ta’rtip-qag’i’ydalar 
kirgizildi:

– hu’kimet  yeldin’ a’hmiyetli social-ekonomikali’q ma’seleleri  boyi’nsha 
ji’lli’q bayanatti’ parlamentke usi’ni’w minnetlemesin aladi’;

– ha’kimler wa’layatlar, rayonlar ha’m qalali’q xali’q deputatlari’ 
Ken’esine social-ekonomikali’q rawajlani’wdi’n’ a’hmiyetli ha’m aktual 
ma’seleleri  boyi’nsha yesabi’n usi’nadi’;

Tiykarg’i’ Ni’zam belgileydi

– Bas ministr lawazi’mi’na talaban woni’n’ talabanli’g’i’ parlamentte  
ko’rip shi’g’i’li’p ati’rg’anda hu’kimettin’ jaqi’n ha’m uzaq keleshekke  
mo’lsherlengen  bag’darlamasi’n usi’ni’s yetedi.

Soni’n’ menen birge wa’killikli  deputatlar organlari’ni’n’  roli  ha’m  
ah’miyeti, wolardi’n’ ja’miyet turmi’si’ndag’i’ imkaniyatlari’ artadi’, sonday-
aq,  siyasiy partiyalardi’n’, jergilikli ken’eslerdegi deputatlar  topari’ni’n’  
regionlardi’ socialli’q-siyasiy ha’m ekonomikali’q rawajlandi’ri’wdi’n’ 
turaqli’li’g’i’n ani’qlawdagi’ rolini asi’radi’.

Al, buni’n’ menen wa’killik deputatli’q organlari’ni’n’ roli ha’m  a’h miyeti 
artadi’, ja’miyet turmi’si’nda wolardi’n’ real imkaniyatlari’  tu’pten wo’z-
geredi, sonday-aq, regionlardi’n’ socialli’q-siyasiy ha’m ekonomikali’q rawaj-
landi’ri’li’wi’ni’n’ turaqli’ bag’darlari’n belgilewde siyasiy partiyalar,  jergilikli 
ken’eslerdegi wolardi’n’ deputatliq toparlari’ni’n’ roli sezilerli ku’sheyedi.

Bul, sonday-aq, na’tiyjeli ekonomikali’q, socialli’q, fi nansli’q, pul-kredit  
siyasati’n a’melge asi’ri’w, ilim, ma’deniyat, bilimlendiriw, densawli’qti’ 
saqlaw ha’m de ekonomika ha’m socialli’q tarawdi’n’ basqa tarmaqlari’n  
rawajlandi’ri’w boyi’nsha bag’darlama ishlep shi’g’i’w ha’m wolardi’ 
ju’zege shi’g’ari’w ushi’n lawazi’mli’ shaхslardi’n’ juwapkershiligin ja’ne de 
asi’ri’wg’a  imkaniyat jaratadi’.

Uluwma alg’anda, O’zbekistan Respublikasi’ Konstituciyasi’na 
wo’zgeris ha’m qosi’mshalar to’mendegi maqsetlerde kirgiziledi,  atap 
aytqanda:

• ha’kimiyat ha’m basqari’w sistemasi’n ja’ne de demokratiyalasti’ri’w;
• «ku’shli ma’mleketten – ku’shli puqarali’q ja’miyetke qaray» principi 

basqi’shpa-basqi’sh a’melge asi’ri’li’wi’n ta’miyinlew;
• ma’mleket ha’kimiyati’ organlari sistemasi’nda O’zbekistan  Respu bli-

kasi’ Oliy Majlisi palatalarini’n’ rolin asi’ri’w, ishki ha’m si’rtqi’ siyasatti’n’ 
strategiyali’q waziypalari’n a’melge asi’ri’wda wolardi’n’ huquqlari’ ha’m 
wa’killiklerin ja’ne de ken’eytiw;

• Ministrler Kabineti ha’m atqari’wshi’ ha’kimiyat organlari’nin’ jumi’s-
lari’ u’stinen qadag’alaw boyi’nsha joqari’ ni’zam shi’g’ari’wshi’ organlari’, 
wa’killik ha’kimiyat organlari’ni’n’ funkciyalari’n ja’ne de ku’sheytiw;

•  yeldi social-ekonomikali’q rawajlandi’ri’w wazi’ypalari’n a’melge 
asi’ri’w ushi’n hu’kimet, wori’nlardag’i’ atqari’wshi’ ha’kimiyat organlari’ni’n’ 
juwapkershiligin asi’ri’w;

turaqli’ Konstituciya – turaqli’ ja’miyet;

ni’zamlardi’ jan’alawg’a za’ru’rlik;

wo’zgerisler Oliy Majlis Ni’zamshi’li’q palatasi’ ha’m 
Senat deputatlari’ni’n’ uluwma sani’ni’n’ keminde u’shten 
yeki bo’limin qurawshi’ ko’pshilik ta’repten qabi’l 
yetilgen ni’zam menen yamasa O’zbekistan Respublikasi’ 
referendumi’ menen kirgiziledi.

• ni’zam shi’g’ari’wshi’, atqari’wshi’ ha’m sud ha’kimiyati’ tarawlari’ni’n’ 
g’a’rezsizligi ha’m ten’ligin, wolardi’n’ wa’killiklerinin’ balanslasti’ri’li’wi’, 
ha’kimiyat organlari’ arasi’nda tiyip turi’wshi’ ha’m ten’salmaqli’qqa sali’p 
turi’wshi’ qurallar sistemasi’ na’tiyjeli islep turi’wi’n ta’miyinlew.

Solay yetip, wo’tken da’wir dawami’nda a’melde derlik barli’q 
konstituciyali’q qag’i’ydalar ha’m normalar qabi’l yetilgen 600 den aslam 
ni’zamlarda, soni’n’ ishinde, 8 konstituciyali’q ni’zamda, 16 kodekste izbe-
iz dawam yettirildi ha’m ja’ne de rawajlandi’ri’ldi’.
Bunda ma’mleketimiz ni’zamlari’na muwapi’q Konstituciyag’a wo’zgerisler 
tek g’ana shaxs ha’m ja’miyetlik za’ru’rlikler ha’m ma’plerdi toli’g’i’raq 
qanaatlandi’ri’w, insanni’n’ huquq ha’m yerkinliklerin qorg’aw maqsetinde 
kirgiziletug’i’ni’n inabatqa ali’w kerek boladi’.

1. Sizin’she, Konstituciyag’a wo’zgerisler kirgiziw nelerge baylani’sli’ boladi’?
2. Ne dep woylaysi’z, hesh bir wo’zgeris kirgiziwge za’ru’rlik sezbeytug’i’n ju’da’ 

jetik konstituciyalar da bar ma?
3. Sizin’she, turaqli’ a’mel qi’li’wshi’ Konstituciyani’n’ u’stinlikleri nelerde 

ko’rinedi?
4. Konstituciyag’a wo’zgeris kirgiziw haqqi’ndag’i’ ma’seleni sheshiwde 

demokratiyali’q ma’mleket qanday jol tutadi’?

∑∑ Juwmaq shi’g’arami’z

?? Wo’zin’izdi si’nan’!

JUWMAQ

Mine, Siz benen ma’mlekettin’ Tiykarg’i’ ni’zami’ – O’zbekistan 
Respublikasi’ Konstituciyasi’ni’n’ betlerin boylap sayaxati’mi’zdi’ da 
aqi’ri’na jetkerdik.

Siz ha’rbir insanni’n’ wo’mirinde ju’zege keletug’i’n mashqalalardi’n’ 
ko’pshiligin 

ni’zam joli’ menen sheshiw mu’mkin yekenligine isenim payda yettin’iz. 
Barli’g’i’n bolmasa da, ko’pshiligin, a’lbette. Ja’ne de insan is-ha’reketlerinin’ 
ta’rbiyali’q normalari’, woni’n’ ruwxi’y-ta’rbiyali’q pazi’yletleri – hu’jdan, 
ar-nami’s, wo’z qa’dir-qi’mbati’ sezimi ha’m basqa da tu’sinikler bar. Bular 
huquqi’y ag’arti’wshi’li’q – huquqi’y ma’deniyatti’n’ qosi’msha elementleri 
boli’p yesaplanadi’, yag’ni’y huquq insang’a beriletug’i’n barli’q unamli’ 
ha’m qi’mbatli’ na’rselerdi wo’zlestiriwden ibarat. Ta’rbiyali’q pazi’yletler 
ha’m huquqi’y bilimler ji’ynag’i’ joqari’ huquqi’y ma’deniyatti’n’ tiykari’n 
da payda yetedi.

Biraq, qalaq ni’zamg’a boysi’ni’w – ja’miyetke za’ru’r bolg’an na’rse 
degeni yemes. Ha’m wo’zinin’, ha’m wo’zgelerdin’ ni’zamli’ huquqlari’n 
qorg’awdi’ biliw, ni’zamni’n’ buzi’li’wi’na jol qoya bermew kerek, wo’ytkeni 
buni’n’ aqi’betinde ni’zamshi’li’qqa ha’m huquqi’y ma’mleket quri’w 
imkaniyatlari’na isenim jog’aladi’.

Konstituciyali’q huquq, an’lag’ani’n’i’zday, O’zbekistan Respublikasi’ni’n’ 
huquq sistemasi’nda jetekshi tarmaq sanaladi’.

Woni’n’ jetekshilik roli huquqti’n’ barli’q basqa tarmaqlari’nda konsti-
tuciyali’q ideyalardi’ rawajlandi’ri’wda g’ana ko’rinip qalmay,  soni’n’ menen 
birge huquqi’y ma’mleketti ha’m puqarali’q ja’miyetti qa’liplestiriwdin’ 
huquqi’y tiykari’ boli’p xizmet qi’li’wi’nda da ko’rinedi.

Soni’ umi’tpaw kerek, O’zbekistanda ma’mleket g’a’rezsizligine yerisil-
gennen son’ g’ana bul strategiyali’q a’hmiyetli maqset qoyi’ldi’.

O’zbekistanni’n’ konstituciyali’q huquqi’nda  huquqi’y ma’mleketke ta’n 
barli’q principler ja’mlengen.

Biraq, konstituciyali’q principler wo’z-wo’zinen huquqi’y ma’mleket 
jaratpaydi’. Huquqi’y ma’mleketti ni’zamlar yemes, insanlardi’n’ wo’zi, 
ja’miyet jaratadi’. Ni’zamlardi’n’ a’hmiyeti sonda, wolar ja’miyet quri’li’si’ni’n’ 
huquqi’y tiykari’ boli’p xizmet yetedi.

Huquqtani’w pa’ninen alg’an bilimlerin’iz ku’ndelikli turmisin’i’zda 
ju’zege keletug’i’n mashqalalardi’ keleshekte yemes, bu’gin de sheshiwge 
ja’rdem beredi, dep u’mit yetemiz.

Solay bolsa da, ba’ribir yerisilgen na’rseler menen sheklenip qalmaw 
kerek. Ni’zam shi’g’ari’wshi’ ha’kimiyat organlari’ ma’mleketimizdin’ 
huquq sistemasi’n jetilistiriw u’stinde jumi’slari’n dawam yetpekte. Do’ge-
rek-a’tirapi’mi’zdag’i’ turmi’sti’n’ ja’ne de ti’ni’sh, nurli’ ha’m a’dil boli’wi’ 
da wo’zlerimizge baylani’sli’. Qoldi’-qolg’a berip, iyinlesip tursaq, ana-
Watani’mi’zdi’ huquqi’y ma’mleketke, baxi’tli’ ha’m gu’llep-jaynag’an 
ma’mleketke aylandi’ra alami’z.

SO’ZLIK

Agressiya (lati’nsha aggressio – hu’ jim) – xali’qarali’q huquqta 
BMSH Ustavi’ ko’zqarasi’nan quralli’ ku’shlerdin’ qa’legen ni’zamg’a jat 
qollani’li’wi’, yag’ni’y quralli’ basqi’nshi’li’q.

Apatrid (grekshe patridos – watani’nan juda bolg’an, watansi’z) – usi’ 
ma’mleket puqarasi’ yesaplanbaytug’i’n ha’m qandayda shet yelge tiyisli 
yekenligi boyi’nsha da da’lilge iye yemes shaxs.

Apellyaciya (lati’nsha appelatio – mu’ra’ jat, shag’i’m) – qandayda bir 
qarar u’stinen isti ma’nisi jag’i’nan qayta ko’rip shi’g’i’wg’a haqi’li’ bolg’an 
joqari’ instanciyag’a shag’i’m yetiliwi. 

Argument (lati’nsha argumentum) – da’lildin’ tiykari’ boli’p xi’zmet 
yetetug’i’n logikali’q zat.

Armiya (frantsuzsha arme-qurallandi’ri’w) – ma’mleket quralli’ 
ku’shleri ji’ynag’i’. 

Byudjet (fransuzsha bougette – ha’miyan, shi’ jlan) – ma’mlekettin’ 
belgili mu’ddetke ni’zamli’ ta’rtipte tasti’yi’qlang’an payda ha’m qa’rejetler 
dizimi.

Demokratiya (grekshe demokratiya – xali’q ha’kimiyati’) – xali’q 
ha’kimiyatshili’g’i’, siyasiy plyuralizm, puqaralardi’n’ yerkinligi ha’m 
ten’ligi, insan huquqlari’ si’yaqli’ konstituciyali’q principlerdi bildiriwge 
tiykarlang’an ma’mleket du’zilisi formasi’.

Deputat (lati’nsha deputatus-elshi; wa’kil)–ma’mlekettin’ ni’zam 
shi’g’aratug’i’n yamasa qanday da basqa bir wa’killik organi’na saylang’an 
shaxs, xali’qti’n’ belgili bo’leginin’ wa’kili.

Federaciya (lati’nsha foederare – awqam menen bekkemlew) – ma’m-
leketler birlespesi boli’p, bunda birlesiwshi ma’mleketler ni’zam menen 

belgilengen g’a’resizlikti saqlap qalg’an halda birden-bir awqam puqarali’g’i’na, 
birden-bir awqam armiyasi’na, birden-bir awqam ma’mleketlik organlari’na 
iye ma’mleket birligin du’zedi.

Femida (grekshe Themis) – a’yyemgi grek mifologiyasi’nda bir qoli’nda 
ta’rezi ha’m basqasi’nda qi’li’sh, ko’zleri baylang’an (g’a’rezsizlik ti’msali’) 
su’wretlengen a’dil sudlaw qudayi’; a’dil sudlaw ti’msali’.

Genocid – xali’qti’n’ ayi’ri’m toparlari’ni’n’ milliy, rasali’q, diniy ba’neler 
menen qi’ri’p taslani’wi’.

Puqarali’q ja’miyeti – insanni’n’ barli’q huquqlari’na kepillik berilgen, 
ideologiyali’q plyuralizm ta’miyinlenetug’i’n ja’miyet du’zilisi.

Puqarali’q – shaxsti’n’ konkret ma’mleket penen turaqli’ huquqi’y 
baylani’slari’.

Impichment – (inglizshe impeachment – qaralaw, ayi’plaw) – 
ma’mlekettin’ joqari’ lawazi’mli’ adamlari’n juwapkershilikke tarti’wdi’n’ 
ayri’qsha ta’rtibi. 

Inauguraciya (inglizshe inaguration – saltanatli’ ashi’li’w; lawazi’mdi’ 
saltanatli’ iyelew) – jan’adan saylang’an ma’mleket basshi’si’ni’n’ lawazi’mi’n 
iyelewi saltanatli’ ma’resiminin’ atali’wi’.

Isenim jarli’g’i’ – shet yellerge tayi’nlani’p ati’rg’an diplomatiyali’q 
wa’kildin’ biyligine haqi’yqi’y gu’wali’q beretug’i’n diplomatiyali’q hu’jjet.

Kvorum  (lati’nsha quorum – jeterli tayarli’q) – ji’ynali’s yamasa ma’jliste 
usi’ ma’jlis qararlari’n ni’zamli’ dep tabi’w ushi’n wonda qatnasi’wi’ sha’rt 
bolg’an qatnasi’wshi’lar sani’.

Legitimlik (lati’nsha legitimus – ni’zamli’) – qanday da huquq yamasa 
wa’killiktin’ ni’zamli’li’g’i’n ta’n ali’w yamasa tasti’yi’qlaw.

Majoritar saylaw sistemasi’ (francuzsha majoritare – ko’pshilik) 
– saylawshi’lardi’n’ ko’pshilik dawi’si’n alg’an talaban saylang’an dep 
yesaplanatug’i’n saylaw sistemasi’.

Ma’mleketlik gerb – ma’mlekettin ra’smiy emblemasi’.
Ma’mleketlik gimn – ma’mlekettin’ ra’smiy ti’msali’.

Ma’mleketlik huquq – (konstituciyali’q huquqqa sa’ykes keledi) – 
ma’mlekettin’ socialli’q-ekonomikali’q, siyasiy ha’m aymaqli’q du’zilisi 
tiykarlari’n ta’rtipke salatug’i’n, puqaralardi’n’ huquq ha’m yerkinliklerin 
bekkemlep qoyatug’i’n ha’m de sol ma’mleket organlari’ sistemasi’n 
belgileytug’i’n huquq tarawi’.

Ha’kimshilik (ma‘muriyat) – (arabsha ma’muriyyat – buyri’qlar 
beretug’i’n awqam, uyi’m; sonday-aq, adamlar abat yetken, qoni’slang’an, 
ta’biyattan wo’zlestirgen ma’kanlar, ma’mleketlerdin’ birgelki ati’) ha’r 
qi’yli’ da’rejedegi atqari’wshi’ ha’kimiyat organlari’ni’n’ yen’ ken’ tarqalg’an 
atali’wi’ (qalada, rayonda, wa’layatta, respublikada).

Naturallasti’ri’w, wo’zlestiriw (francuzsha naturalisation – ta’biyiy) – 
shet yel adami’n  puqarali’qqa qabi’l yetiw. 

Ombudsman (shvedshe hombuldsman – allebirewdin’ ma’pleri wa’kili) 
– ma’mleket organlari’ ta’repinen insan huquqlari’na boysi’ni’li’wi’ u’stinen 
qadag’alwshi’ lawazi’mli’ shaxs.

Parlament (inglizshe parliament, francuzsha parler – so’ylew) – 
ma’mlekettegi joqari’ wa’killik ha’m ni’zam shi’g’aratug’i’n organni’n’ 
atali’wi’.

Preambula (francuzsha preambule – so’zbasi’) – ni’zam yamasa basqa 
huquqi’y qarardi’n’ kirisiw yamasa alg’i’ so’z bo’limi.

Prezident (lati’nsha preasidens – aldi’nda woti’ratug’i’n; basta 
turatug’i’n) – respublikali’q basqari’w formasi’na iye ma’mleket ha’m 
atqari’wshi’ ha’kimiyat basshi’si’.

Prolongaciya yetiw (francuzsha prolongation uzayti’w) – sha’rtnama 
a’meliy mu’ddetin wol du’zilip ati’rg’anda na’zerde tuti’lg’ani’nan uzayti’w.

Promulgaciya yetiw (lati’nsha promulgatio – massag’a ja’riyalaw) 
– qanday da bir ma’mleketlik hu’jjetti, ni’zami’ni’n’ wol sonnan keyin 
ma’jbu’riy ku’shke iye boli’wi’ ushi’n ra’smiy tu’rde basi’li’wi’, ja’riyalani’wi’.

Referendum (lati’nsha referendum – bildiriliwi sha’rt bolg’an na’rse) – 
barli’q puqaralar  qatnasatug’i’n uluwma xali’qli’q soraw yamasa saylaw 
huquqi’; ma’mleket turmi’si’ni’n’ ju’da’ a’hmiyetli ma’seleleri boyi’nsha 
wo’tkeriledi.

Saylawshi’lar blogi (awqami’) – ma’mleket basli’g’i’, worayli’q ha’m 
jergilikli ha’kimiyat organlari’na saylawlarda birgelikte talaban ko’rsetiw  
haqqi’nda bir neshe siyasiy partiyalardi’n’ kelisimi.

Standart (inglizshe standart) – norma, tiykar, wo’lshem.
Suverenitet (francuzsha souverainete) – ma’mlekettin’ wo’z ishki 

islerinde ha’m si’rtqi’ mu’na’sibetlerinde basqa bir ma’mleketten toli’q 
g’a’rezsizligi.

Cenzura (lati’nsha cenzura – ma’mleketlik qadag’alaw) – ha’kimiyat 
ta’repinen kewilsiz  yamasa zi’yanli’ dep tabi’lg’an ideyalar ha’m 
mag’luwmatlardi’n’ tarqali’wi’na jol qoymaw yamasa sheklep qoyi’w 
maqsetinde baspa wo’nimleri, saxna shi’g’armalari’ ha’m basqalardi’n’ 
mazmuni’ u’stinen ma’mleketlik qadag’alaw.

Unitar (lati’nsha unitas – birlik, bir pu’tin) – birden-bir, birlesken, bir 
pu’tindi quraytug’i’n ma’mleket du’zilisi formasi’.

Veto (lati’nsha veto – qadag’an yetemen) – qandayda bir organ qarari’n 
toqtati’p turatug’i’n yamasa ku’shke kiriwge jol qoymaytug’i’n hu’jjet.

Viza (lati’nsha visus – wo’tkerilgen, ko’zden keshirilgen) – pasportta 
ma’mlekettin’ woni’n’ aymag’i’na keliwge, jasap turi’wg’a yamasa wol 
arqali’ wo’tiwge arnawli’ ruqsatnamasi’n bildiretug’i’n belgi.

JUWMAQLAWSHI’ TA’KIRARLAW

KONSTITUCIYA — MA’MLEKETTIN’ TIYKARG’I NI’ZAMI’

1. Konstituciya – bul ...
2. Ma’mleketimizdin’ atali’wi’ Konstituciyami’zg’a muwapi’q ...
3. “Konstituciya” so’zi lati’nsha boli’p, ...
4. O’zbekistan Respublikasi’ Konstituciyasi’ni’n’ bas maqseti ne?
5. O’zbekistan Respublikasi’ Konstituciyasi’ qashan qabi’l yetilgen?
6. O’zbekistan Respublikasi’ ma’mleket ha’kimiyati’ sistemasi’ qanday 

principke tiykarlanadi’?
7. O’zbekistan Respublikasi’ Konstituciyasi’ neshe bo’lim, bap ha’m ba’ntten 

ibarat?
8. O’zbekistan Respublikasi’ Konstituciyasi’ni’n’ tiykarg’i’ principlerin 

sanap berin’.
9. O’zbekistan Respublikasi’ Konstituciyasi’ni’n’ tiykar sali’wshi’ ideyalari’n 

ayti’p berin’.
10. O’zbekistan Respublikasi’ Konstituciyasi’ boyi’nsha ma’mleket, woni’n’ 

organlari’ ha’m lawazi’mli’ shaхslar nege muwapi’q is ko’redi?
11. Konstituciyag’a wo’zgeris kirgiziw haqqi’ndag’i’ ma’seleni sheshiwde 

demokratiyali’q ma’mleket qanday jol tutadi?
12. O’zbekistan Respublikasi’ni’n’ si’rtqi’ siyasati’ qanday principlerge 

tiykarlanadi’?
13. O’zbekistan Respublikasi’nda ma’mleket ha’kimiyati’ni’n’ birden-bir 

deregi kim?
14. O’zbekistan Respublikasi’ Kontituciyasi’na muwapi’q kim O’zbekistan 

хalqi’ ati’nan is ko’riw huquqi’na iye?
15. Qaysi’ ni’zam yaki normativlik akt Konstituciyali’q huquqti’n’ tiykarg’i’ 

deregi yesaplanadi’?
16. «O’zbekistan Respublikasi’ Ma’mleketlik gerbi haqqi’nda»g’i’ Ni’zam 

qashsan qabi’l yetilgen?
17. O’zbekistan Respublikasi’ Konstituciyasi’ qabi’l yetilgenge shekem 

ma’mleketimiz qaysi’ ni’zam tiykari’nda g’a’rezsiz demokratiyali’q 
ma’mleket statusi’n alg’an?

18. Konstituciya preambulasi’ degen ne?
19. Suverenitet – bul ...
20. «O’zbekistan Respublikasi’ ma’mleketlik bayrag’i haqqi’nda»gi’ Ni’zam 

qashan qabi’l yetilgen?
21. Ne ushi’n huquqi’y ma’mlekette ha’kimiyatti’n’ bo’listiriw principine 

a’mel qi’li’w ma’jbu’riy sanaladi’?
22. Hu’jdan yerkinligi – bu ... puqaralar huquqi’.
23. O’zbekistan Respublikasi’ Kontituciyasi’nda barli’q puqaralar ushi’n 

miynet yetiw minneti belgilengen be?
24. Puqaralardi’n’ Konstituciya ha’m ni’zamlarda bekkemlep qoyi’lg’an 

huquq ha’m yerkinligin kim ta’miyinleydi?
25. Kim O’zbekistan puqaralari’ni’n’ huquq ha’m yerkinliklerine kepil 

boli’w huquqi’na iye?
26. Konstituciyag’a muwapi’q respublikami’zda wo’z pikirin bildiriw 

yerkinligi sheklengen be?
27. Bala neshe jastan baslap puqarali’g’i’n wo’zgertiw haqqi’nda jazba 

razi’li’q bildiriwge haqi’li’?
28. Apatrid – bul ...
29. Puqarali’q bar yekenligin qanday hujjet tasti’yi’qlaydi’?
30. Ombudsman – bul ...
31. «O’zbekistan Respublikasi’ puqarali’g’i’ haqqi’nda»g’i’ Ni’zam qashan 

qabi’l yetilgen?
32. O’zbekistan Respublikasi’ puqarali’g’i’ni’n’ tiykarg’i’ ta’replerin 

ko’rsetin’.
33. Fuqarali’q – bul ...
34. Yeger ata-analar O’zbekistan Respublikasi’ aymag’i’nan si’rtta jasasa, 

biraq O’zbekistan Respublikasi’ puqarasi’ bolsa, perzentlerinin’ 
puqarali’gi’ qalay sheshiledi?

35. Shet yel puqarali’g’i’ bolg’an shaхs O’zbekistan Respublikasi’ 
puqarali’g’i’na qabi’l yetiliwi mu’mkin be?

36. Qanday jag’daylarda puqarali’qtan shi’g’ari’wg’a jol qoyi’lmaydi’?
37. Qanday jag’daylarda puqarali’q biykar yetiledi?
38. Konstituciyag’a muwapi’q to’mendegiler jeke huquq ha’m yerkinliklerge 

kiredi: ...
39. Insanni’n’ siyasiy huquqlari’na qanday huquqlar kiredi?

40. Ha’kimiyat organlari’ miting, ji’yi’n ha’m demonstraciyalar wo’tkeriwdi 
qadag’an yetiwge haqi’si’ bar ma?

41. O’zbekistan Respublikasi’nda konstituciyali’q du’zimdi awdari’w, 
ma’mlekettin’ pu’tinligi ha’m qa’wipsizligin buzi’w maqseti bolmag’an 
jasi’ri’n ja’miyetler du’ziwge ruqsat berile me?

42. Ministrler Kabineti jumi’si’n kim basqaradi’?
43. Oliy Majlis Ken’esi qanday maqsette du’ziledi?
44. Хalq deputatlari Ken’esinin’ jumi’si’n kim basqaradi’?
45. O’zbekistan Republikasi’ Prezidenti lawazi’mi’ qashan sho’lkemlestirilgen?
46. Puqaralar ji’yi’ni’ posyolka, awi’l ha’m ma’ha’llelerde wo’zin-wo’zi 

basqari’w organlari’ ma?
47. Oliy Majlis O’zbekistan Respublikasi’ diplomatiyali’q wa’killerin 

tayi’nlaydi’ ha’m azat qi’la ma?
48. Qaysi’ organlar ha’m lawazi’mli’ shaхslarg’a Oliy Majliste ni’zamshi’li’q 

baslamashi’ huquqi’ berilgen?
49. O’zbekistan Respublikasi’ Konstituciyasi’na muwapi’q kimge ha’m 

qaysi’ organg’a хali’qarali’q sha’rtnamalar ha’m pitimlerdi ratifi kaciya 
ha’m denonsaciya qi’li’w huquqi’ berilgen?

50. O’zbekistan Respublikasi’nda qaysi’ organ razi’li’g’i’ menen wa’layatlar 
shegaralari’n wo’zgertiw, du’ziw yaki qayta du’ziw mu’mkin?

51. Qorshag’an wortali’qti’ qorg’aw ha’kimiyatti’n’ qaysi’ organlari’na tiyisli?
52. Oliy Majlis basli’g’i’ kimge yesap beredi?
53. Kimler O’zbekistan Respublikasi’ Prezidentligine saylani’wi’ mu’mkin?
54. Konstituciyag’a muwapi’q Prezident wo’z wa’killigin tamamlag’annan 

son’ qanday lawazi’mdi’ iyelewge haqi’li’?
55. Prezident qanday mu’ddetke saylanadi’?
56. O’zbekistan Republikasi’ shegaralari’n qaysi’ organ wo’zgertiwge 

haqi’li’?
57. G’alaba xabar qurallari’ u’stinen cenzura wo’tkeriliwine jol qo’yila ma?
58. Oliy Majlis ni’zamlari’ qabi’l yetilgennen son’ wolar qansha mu’ddette 

ja’riyalanadi’?
59. O’zbekistan Respublikasi’ Oliy Majlisi sessiyasi’ bir ji’lda neshe ma’rte 

shaqi’ri’ladi’?
60. Konstituciyali’q sud qararlari’ qanday jag’daylarda qabi’l yetilgen dep 

yesaplanadi’?

61. Oliy Majlis neshe palatadan ibarat?
62. Prezident Oliy Majlisti tarqati’p jiberiwge haqi’li’ ma?
63. O’zbekistan Respublikasi’ puqarasi’ neshe jastan Prezident yetip 

saylani’wi’ mu’mkin?
64. Oliy Ma’jlis Ni’zamshi’li’q palatasi’ deputati’ni’n’ wa’killigi qanday 

jag’daylarda toqtati’li’wi’ mu’mkin?
65. Oliy Majlis Ni’zamshi’li’q palatasi’ deputatlari’ neshe adamnan ibarat 

boladi’?
66. Respublika byudjetin kim qabi’l yetedi ha’m woni’n’ wori’nlani’wi’n 

qadag’laydi’?
67. Respublikani’n’ ishki ha’m si’rtqi’ siyasati’ni’n’ tiykarg’i’ bag’dari’n kim 

belgileydi?
68. O’zbekistan Respublikasi’ qurami’nda neshe wa’layat bar?
69. Kim jan’a wa’layatti’ du’ziwge haqi’li’?
70. O’zbekistan Respublikasi’ ha’m Qaraqalpaqstan Respublikasi’ 

arasi’ndag’i’ kelispewshilik qalay sheshiliwi kerek?
71. Oliy Majlistin’ sheklenbegen wa’killigine neler kiredi?
72. Kim ja’ma’a’tlik sho’lkemlerdin’ jumi’si’n tarqati’p jiberiw, qadag’an 

yetiw yaki biykarlawg’a haqi’li’?
73. O’zbekistan Republikasi Prezidenti bir waqi’tti’n’ wo’zinde Konstitu-

ciyali’q sud basli’g’i’ waziypasi’n atqaradi’ degen tasti’yi’qlaw duri’s pa?
74. Puqaralar qalay yetip ma’mleketti basqari’wda qatnasi’wi’ mu’mkin?
75. Prezident lawazi’mi’ ja’ha’nde qashan ha’m qay jerde yengizilgen?
76. O’zbekistan Respublikasi’nda kishi qalalar, awi’llardi’ du’ziw yaki sap-

lasti’ri’w kim ta’rpinen a’melge asi’ri’ladi’?
77. Diniy sho’lkemler siyasiy iskerlikte qatnasa ala ma?
78. Puqaralar ji’yi’ni’ wa’killiklerine neler kiredi?
79. Konstituciyali’q sud sudyalari’ wa’killikleri qanday jag’daylarda toq-

tati’li’wi’ mu’mkin?
80. O’zbekistan Respublikasi’ ni’zamlari’ menen Qaraqalpaqstan Res-

pu b likasi’ ni’zamlari’nda wo’zgeshelik ju’zege kelse, qanday ni’zam 
qollani’ladi’?

81. Oliy Majlis Ni’zamshi’li’q palatasi’ni’n’ tiykarg’i’ wa’killiklerin sanap 
berin’.

82. Qaraqalpaqstan Respublikasi’ Ministrler Kabineti (Joqarg’i’ Ken’esi)   
kim ta’repinen du’ziledi?

83. O’zbekistan Respublikasi’ Prezidentine saylanatug’i’n puqara saylaw al-
di’nan sol respublika aymag’i’nda keminde neshe ji’l jasag’an boli’wi’ 
kerek?

84. Sessiya ni’zamli’ dep yesaplani’wi’ ushi’n sessiya majlisinde uluwma 
ne she deputat qatnasi’wi’ kerek?

85. O’zbekistan Respublikasi’ Prezidentinin’ ma’mleket basli’g’i’ si’pati’n-
dag’i’ tiykarg’i’ wazi’ypalari’n sanan’.

86. Prezident wo’z wa’killiklerin ma’mleket organlari’ yamasa lawazi’mli’ 
shaхslarga beriwge haqli’ yemesligi haqqi’ndag’i’ qag’i’yda ne sebep 
O’zbekistan Konstituciyasi’na kirgizilgen?

87. O’zbekistan Respublikasi’ Prezidenti yetip kim saylani’wi’ mu’mkin?
88. Prezidentlik respublikasi’ni’n’ parlament respublikasi’nan parqi’n ko’rsetin’.
89. O’zbekistan Respublikasi’ndag’i’ qanday atqari’w ha’kimiyati’ organlari’n 

bi  lesiz?
90. Ministrler Kabineti qurami’ qalayi’nsha qa’liplestiriledi?
91. O’zbekistan Respublikasi’ Hu’kimetinin’ tiykarg’i’ wa’killiklerin sanap 

berin’.
92. Ministrler Kabinetinin’ Oliy Majlis penen wo’zara baylani’slari’ qalay 

a’melge asi’ri’ladi’?
93. Atqari’w ha’kimiyati’ organlari’ni’n’ tiykarg’i’ wazi’ypasi’n ayti’n’.
94. Хali’q deputatlari’ Ken’esleri qaysi’ mashqalalardi’ sheshedi?
95. Puqaralardi’n’ wo’zin-wo’zi basqari’w organi’ qaysi’ sho’lkemnen ibarat?
96. Puqaralardi’n’ wo’zin-wo’zi basqari’w organlari’na kim basshi’q yetedi 

ha’m wol neshe ji’lg’a saylanadi’?
97. O’zbekistan Respublikasi’ ha’m Qaraqalpaqstan Respublikasi’ sud sis-

temasi’ qaysi’ sudlardan du’zilgen?
98. Ma’mleket ha’kimiyati’ organlari’ sistemasi’nda sud qanday roldi atqa-

radi’?
99. O’zbekistan Respublikasi’ sud organlari’ni’n’ tiykarg’i’ maqsetin ayti’n’.
100. A’dil sudlawdi’ a’melge asi’ri’w procesinde ni’zamlarg’a qoyi’latug’i’n 

tiy karg’i’ talaplardi’ sanap berin’.
101. Sudlar g’a’rezsizligi ha’m wolardi’n’ tek g’ana ni’zamg’a boysi’ni’wi’ 

kon cepciyasi’ a’meliyatta qanday jol menen a’melge asi’ri’ladi’?
102. Konstituciyali’q sudti’n’ bas wazi’ypasi’n ayti’n’.

103. Qaraqalpaqstan Respublikasi’ wo’z aymaqli’q-ha’kimshilik du’zilisi 
ma’selelerin g’arezsiz sheship, ma’mleketlik ha’kimiyat formasi’n 
wo’zgerte ala ma?

104.. Qaraqalpaqstan Respublikasi’ wo’z qa’lewi menen O’zbekistan Res-
publikasi’ qurami’nan shi’g’i’p kete ala ma?

105. Qala yamasa rayon sudi’, a’skeriy sud, Konstiutsiyali’q sud sudyasi’ 
kim bola ali’wi’ mu’mkin?

106. Jasi’ri’n dawi’s beriw procesinde uluwma, ten’, tikkeley saylaw 
huquqlari’ neni an’latadi’?

107. O’zbekistan Respublikasi’nda kim saylaw huquqi’na iye boladi’?
108. Saylaw komissiyalari’ xi’zmetinde ashi’qli’q qanday rol woynaydi’?
109. O’zbekistanda saylaw sistemasi’nin’ qaysi’ modeli qabi’l yetilgen?
110. O’zbekistan Respublikasi’ni’n’ saylaw  haqqi’ndag’i’ ni’zamshi’li’q hu’j-

jetleri puqaralarg’a qanday huquqlardi’ beredi?
111. Saylaw procesinde saylawshi’ qanday rol woynaydi’?
112. Saylaw kampaniyasi’ da’wirinde g’alaba xabar qurallari’ qanday wa-

zi’ypani’ wori’nlaydi’?
113. Prokuratura organlari’ qanday maqsette sho’lkemlestirilgen?
114. Sudta prokuror qanday roldi atqaradi’?
115. Prokuraturag’a kim basshi’li’q yetedi, wolardi’n’ xi’zmetin kim qada-

g’alap turadi’?
116. Ni’zam buzi’wi’ ani’qlang’anda prokuror ta’repinen qanday shara-ilajlar 

ko’riledi?
117. Prokuraturag’a mu’ra’ja’a’t qi’li’wdi’n’ wo’zine ta’n ta’repi nede?
118. Prokuratura organlari’n qarji’landi’ri’w qay ta’rizde a’melge asadi’?
119. Ja’miyette ekonomikali’q mu’na’sibetlerdin’ ja’nede rawajlani’wi’na 

huquq qay tarizde ta’sir ko’rsetedi?
120. Ma’mleket fi nans ha’m kredit sistemasi’ni’n’ tiykarg’i’ dereklerin ayti’p 

berin’.
121. Ma’mleket fi nans ha’m bank sistemasi’n qa’liplestiriwshi sho’lkemlerdi 

ayti’n’.
122. Konstituciyadag’i’ wo’zgerisler za’ru’rligi neden kelip shi’g’adi?
123. Turaqli’ a’mel qi’li’wshi’ Konstituciyani’n’ abzalli’qlari’ nelerde ko’ri-

nedi?



MAZMUNI’

Konstituciya a’lemine sayaxat ....................................................................................... 3

I bo’lim. KONSTITUCIYA – MA’MLEKETTIN’ TIYKARG’I’ NI’ZAMI’

1-§. Konstituciyaviy huquq ................................................................................................ 5
2-§. O’zbekistan Respublikasi’ Konstituciyasi’

jarati’li’wi’ni’n’ tiykarg’i’ faktorlari’ ...................................................................... 11
3-§. O’zbekistan Respublikasi’ Konstituciyasi’ni’n’ mazmuni’ ha’m

wo’zgeshelikleri .......................................................................................................... 16
4-§. O’zbekistan Respublikasi’ Konstituciyasi’ni’n’ tiykarg’i’ principleri ............ 21
5-§. O’zbekistan Respublikasi’ni’n’ si’rtqi’ siyasati’ ................................................... 31

II bo’lim. INSAN HA’M PUQARALARDI’N’ TIYKARG’I’ HUQUQLARI’,
YERKINLIKLERI HA’M MINNETLERI

6-§. Insan ha’m puqaralardi’n’ huquqlari’, yerkinlikleri ha’m minnetleri .............. 38
7-§. O’zbekistan Respublikasi’ puqarali’g’i’ ................................................................. 46
8-§. Insan ha’m puqaralardi’n’ jeke huquq ha’m yerkinlikleri ................................ 54
9-§. Siyasiy huquqlar ........................................................................................................ 62
10-§. Socialli’q, ekonomikali’q ha’m ma’deniy huquqlar ........................................... 67
11-§. Insan huquqi’ ha’m yerkinligi kepillikleri ......................................................... 75
12-§. O’zbekistan Respublikasi’ puqaralari’ni’n’

konstituciyali’q minnetleri ...................................................................................... 81

III bo’lim. JA’MIYET HA’M SHAXS

13-§. Ja’miyetlik birlespeler ha’m g’alaba xabar qurallari’nin’ jumi’si’ ................. 88
14-§. Siyasiy partiyalardi’n’ jumi’si’ ............................................................................. 95
15-§. Shan’araq ja’miyettin’ bu’gini ha’m kelesheginin’ negizi .............................. 99
16-§. O’zbekistan Respublikasi’ni’n’ ha’kimshilik-aymaqli’q

ha’m ma’mleketlik du’zilisi .................................................................................. 105
17-§. O’zbekistan Respublikasi’nda ma’mleket hakimiyati’n’i’n’ du’ziliwi.......... 109



18-§. Oliy Majlis ha’m woni’n’ wa’killikleri ............................................................ 114
19-§. O’zbekistan Respublikasi’ Prezidenti ................................................................ 123
20-§. O’zbekistan Respublikasi’ni’n’ atqari’wshi’ ha’kimiyat organlari’ ............. 129
21-§. Jergilikli ma’mleketlik ha’kimiyat organlari’ ................................................... 134
22-§. Puqaralardi’n’ wo’zin-wo’zi basqari’w organlari’ .......................................... 137
23-§. O’zbekistan Respublikasi’ni’n’ sud sistemasi’ ................................................. 140
24-§. O’zbekistan Respublikasi’ sud organlari’ jumi’si’n sho’lkemlestiriw......... 147

IV bo’lim. KONSTITUCIYA – YELDE DEMOKRATIYANI’
RAWAJLANDI’RI’W KEPILLIGI

25-§. O’zbekistan Respublikasi’ndag’i’ saylaw sistemasi’...................................... 155
26-§. Ameliy sabaq. O’zbekistan Respublikasi’ Oliy Majlis

deputatlari’ ha’m senatorlari’n saylaw............................................................... 161
27-§. O’zbekistan Respublikasi’ni’n’ prokuratura organlari’................................... 165
28-§. O’zbekistan Respublikasi’nda fi nans ha’m kredit .......................................... 171
29-§. Konstituciyag’a wo’zgerisler kirgiziw .............................................................. 178

Juwmaq ................................................................................................................... 184
So’zlik ...................................................................................................................... 186
Usi’ni’s yetiletug’i’n a’debiyatlar ....................................................................... 190
Juwmaqlawshi’ ta’kirarlaw. Konstituciya – ma’mlekettin’
Tiykarg’i’ ni’zami’ ................................................................................................. 191



O‘quv nashri

G.M.TANSIQBAYEVA, V.A.KOSTETSKIY

KONSTITUTSIYAVIY 
HUQUQ 

ASOSLARI

Ta’lim qoraqalpoq tilida olib boriladigan 
umumiy o‘rta ta’lim maktablarining 

9-sinfi  uchun darslik

Qaraqalpaq tilinde
No’kis — 2014

O’zbek tilinen awdarg’an Gu’listan Pirnazarova

Redaktor R.Abbazov
Ko’rk. redaktori’ Ye.Aljanov
Tex. redaktor Z.Allamuratov

Operator Ye.Aljanov

Tayar diapozitivten basi’wg’a ruqsat yetildi 11.07.2014. Formati’ 70x90 1/16.
Ofset baspa. «Times» garniturasi’. Sha’rtli baspa tabag’i’ 14,6.

Yesap-baspa tabag’i 12,5. Ja’mi 1406 nusxa. Buyi’rtpa № 3453-A.

Original-maket «Bilim» baspasi’nda tayarlandi’.
230103. No’kis qalasi’. Qaraqalpaqstan ko’shesi, 9.

«Sharq» baspa-poligrafi ya akcionerlik kompaniyasi’ baspaxanasi’,
100000. Tashkent qalasi’. Buyuk Turan ko’shesi, 41.



Ijarag’a berilgen sabaqli’qti’n’ awhali’n ko’rsetetug’i’n keste

¹
Woqi’wshi’ 

ismi, 
familiyasi’

Woqi’w 
ji’li’

Sabaqli’qti’n’ 
ali’ng’an-

dag’i’ 
awhali’

Klass
basshi’si’ 

qoli’

Sabaqli’qti’ 
tapsi’rg’an-

dag’i’ awhali’

Klass
basshi’si’ 

qoli’

1

2

3

4

5

6

Sabaqli’q ijarag’a berilip, woqi’w ji’li’ juwmag’i’nda qaytari’p ali’ng’anda 
joqa ri’dag’i’ keste klass basshi’si’ ta’repinen to’mendegi bahalaw 

wo’lshemlerine tiykarlani’p tolti’ri’ladi’:

Jan’a Sabaqli’qti’n’ birinshi ma’rte paydalani’wg’a berilgendegi awhali’

Jaqsi’
Qabi’ pu’tin, sabaqli’qti’n’ tiykarg’i’ bo’leginen aji’ralmag’an. Barli’q 
betleri bar, ji’rti’lmag’an, tu’spegen, betlerinde jazi’w ha’m si’zi’qlar 
joq.

Qanaatlan-
di’rarli’

Qabi’na jazi’lg’an, biraz si’zi’li’p shetleri jelingen, sabaqli’qti’n’ 
tiy karg’i’ bo’leginen aji’rali’w hali’ bar. Paydalani’wshi’ ta’repinen 
qanaat landi’rarli’ won’lang’an. Tu’sken betleri qayta won’lang’an, 
ayi’ri’m betlerine jazi’lg’an.

Qanaatlan- 
di’rarsi’z

Qabi’na si’zi’lg’an, ji’rti’lg’an tiykarg’i’ bo’leginen aji’ralg’an yaki 
joq, qanaatlanarsi’z won’lang’an. Betleri ji’rti’lg’an, betleri jetispeydi, 
si’zi’p, boyap taslang’an. Sabaqli’qti’ tiklep bolmaydi’.

